
Būreejtōn Nelson ej Nōbar 
Kōjeraam̧m̧an ko an Tampeļ, Iakwe 
n̄an Ro Jet
8 Tampeļ ko Rekāāl kar Kōjjeļļā kaki
  

Oktak ko ikkijeen Doulul ko rekar  
Kōjeļļā kaki n̄an Kōkajoorļo̧k Jodikdik

Kōnono ko ilo  
Kweilo̧k eo Eļap



“Ilo kōnono kōn Pinmuur 
eo an Rilo̧mo̧o̧r, Būreejtōn 
Russell M. Nelson ekar ba:

“‘Bwe ilo aolep men otemje-
ļo̧k, Jisōs Kraist ej riwaanjon̄ok 
eo ad eļap ‘kōn lan̄lōn̄ eṃōj 
likūt e im̧aan, Ear en̄taan 
ilo debwāāl’ [Hibru 12:2]. 
Ļōmņake mōk men in! Bwe En 
maron̄ dipuk en̄taan eo ioon laļ 
in, ad Rilo̧mo̧o̧r eaar mije wōt 
lan̄lōn̄!’ . . .

“Ejjeļo̧k oktak, ‘likūt im̧aad’ 
ej lan̄lōn̄ eo ej jipan̄ Rilo̧mo̧o̧r 
ilo jerbal in lo̧mo̧o̧r in An.”

Elder D. Todd Christofferson 
jān Doulul eo an Jon̄oulruo 
Rijilōk ro, “Lan̄lōn̄ eo an ro 
Rikwojarar.” 17

  

Ļōmņak eo Eļaptata 
Am̧ (Messaia Eo), 
jān Elspeth Young

© ELSPETH YOUNG, JAB MARON̄ KAPEIKI



1NOBŌM̧BA 2019

M̧wen̄an eo an Jibbon̄ in Jādede
 6 Ennaan eo, Meļeļe eo, im Jarlepju eo

Elder Jeffrey R. Holland
 9 Rikaļoor ro Rem̧ool an Rilo̧mo̧o̧r

Elder Terence M. Vinson
 12 Kom̧win Tiljek, Jab Jatiljek

Stephen W. Owen
 15 Lan̄lōn̄ an Armej ro Rekwojarjar

Elder D. Todd Christofferson
 19 Maron̄s ilo Jetōb

Michelle Craig
 22 Wujlepļo̧k eo Edim n̄an Jisōs Kraist

Elder Dale G. Renlund
 26 Lōke Ilo Irooj

Būreejtōn Dallin H. Oaks

M̧wen̄an eo an Ālkin Rālep in Jādede
 30 Rejtake Ritōl ro Routiej an Kabun̄ 

in, Eria Jiljilimjuonn̄oul ro, im Opiija 
ro Routiej an Kabun̄ in
Būreejtōn Henry B. Eyring

 31 Kom̧in Ekkōl im Jar Iien Otemjej
Elder David A. Bednar

 35 Kar Loe Kōn Kajoor eo an Bok in 
Mormon
Elder Rubén V. Alliaud

 38 Rikam̧ool ro, Doulul ko an Priest-
hood eo an Aron, im Kūlaaj ko an 
Doulul eo an Jiron̄ ro
Būreejtōn Russell M. Nelson

 40 Oktak ko n̄an Kōkajoorļo̧k Jodikdik Ro
Elder Quentin L. Cook

 44 Itok, Ļoor Eō—Karōk in Bōbrae 
Jorrāān eo an Irooj
Mark L. Pace

 47 Lōke eo Ejjejet im Pen
Elder L. Todd Budge

 50 Ālkin Mālijjon̄ in Ad Tōmak
Elder Jorge M. Alvarado

 53 Jutak ilo Kallim̧ur ko im Bujen ko Ad
Elder Ronald A. Rasband

M̧wen̄an in Kweilo̧k eo Eļap an Kōrā ro
 57 Buļōn Kōdo̧ im Det, Irooj, Pād  

wōt Ippa!
Reyna I. Aburto

 60 Nōbar Etan
Lisa L. Harkness

 67 Leddik ro Nejin Rejitōn Bōro
Bonnie H. Cordon

 70 Kōrā in Bujen ro ilo M̧ōttā eo  
ippān Anij
Būreejtōn Henry B. Eyring

 73 Kien ko Ruo Reļļap
Būreejtōn Dallin H. Oaks

 76 Mennin Aorōk ko ilo Jetōb
Būreejtōn Russell M. Nelson

M̧wen̄an eo an Jibbon̄ in Jabōt
 80 Ribujen ro

Elder Gerrit W. Gong
 83 Lo Lan̄lōn̄ ilo Kwaļo̧k Gospel eo

Cristina B. Franco
 86 Em̧m̧akūt eo Am̧ Eļap

Elder Dieter F. Uchtdorf
 90 Un̄n̄ūr in Kōmour an Rilo̧mo̧o̧r

Elder Walter F. González
 93 Jab M̧oņe Eō

Elder Gary E. Stevenson
 96 Kien eo Eļap Kein Karuo

Būreejtōn Russell M. Nelson

M̧wen̄an eo an Ālkin Rālep in Jabōt
 100 Kwojarjar im Karōk in M̧ōņōņō eo

Būreejtōn Henry B. Eyring
 104 Jeļā, Iakwe, im Eddōkļo̧k

Elder Hans T. Boom
 106 Kōm̧m̧an Bwe Jetōb eo Ad en Irooj 

ioon Ānbwinnid
Būreejtōn M. Russell Ballard

 110 Kajoor n̄an Anjo Ioon Rijum̧ae eo
Elder Peter M. Johnson

 113 Ineek Dōbwāāl Eo Ad
Elder Ulisses Soares

 116 Leen wōjke eo
Elder Neil L. Andersen

 120 Naan in Ikkilōk ko
Būreejtōn Russell M. Nelson

 64 Ritōl ro Routiej an Kabun̄ eo  
an Jisōs Kraist im Armej ro  
Rekwojarjar ilo Raan- Ko Āliktata

 123 Nuuj ko an Kabun̄ in
 127 Itok, Ļoor Eō—Ekkatak Ennaan ko 

jān Kweilo̧k eo Eļap

Kobban Nobōm̧ba 2019
Volume 18 • Number 6



2 M̧ŌTTAN EO KEIN KARUO IN 189TH AN KWEILO̧K EO EĻAP

Jibbon̄ in Jādede, Oktoba 5, 2019,  
M̧wen̄an eo Eļap
Kōjekiik: Būreejtōn Henry B. Eyring.
Jar in Kōpeļļo̧k: Elder Larry Y. Wilson
Jar in Ikkilōk: Elder Steven R. Bangerter
Al jān Tabernacle Kuwaer ilo Temple Square; 
Mack Wilberg im Ryan Murphy, tōreektōr ro; 
Andrew Unsworth, ri okan eo: “The Morning 
Breaks,” Hymns, no. 1; “From All That Dwell 
below the Skies,” Hymns, no. 90, arr. Wilberg; 
“As I Search the Holy Scriptures,” Hymns, no. 
277, arr. Murphy; “Bedbed eo Eben,” Hymns, 
no. 85; “Faith,” Children’s Songbook, 96–97, arr. 
Elliott; “Jen M̧ōņōņō Kiiō,” Hymns, no. 3, arr. 
Wilberg.

Ālkin Rālep in Jādede, Oktoba 5, 2019, 
M̧wen̄an eo Eļap
Kōjekiik: Būreejtōn Dallin H. Oaks
Jar in Kōpeļļo̧k: Elder Matthew L. Carpenter
Jar in Ikkilōk: Elder Craig C. Christensen
Al jān juon kobain kuwaer jān stake ko ilo 
Provo, Utah; Jim Kasen, tōreektōr eo; Joseph 
Peeples, ri okan eo: “The Lord Is My Light,” 
Hymns, no. 89, arr. Kasen; “Jerbal in Ej Kam̧ō-
ņōņō,” Hymns, no. 147, arr. Kasen; “RiPinmuur 
in Israel,” Hymns, no. 6; “Thy Spirit, Lord, Has 
Stirred Our Souls,” Hymns, no. 157, arr. Kasen.

Joteen in Jādede, Oktoba 5, 2019,  
M̧wen̄an eo Eļap an Kōrā
Kōjekiik: Joy D. Jones
Jar in Kōpeļļo̧k: Salote Tukuafu
Jar in Ikkilōk: Carol Costley
Al jān juon kobain kuwaer jān leddik jidik ro 
an Būraemāri im jiron̄ jān stake ko ilo West 
Jordan, Utah; Kasey Bradbury, tōreektōr eo; 
Linda Margetts, ri okan eo: “Praise to the 
Lord, the Almighty,” Hymns, no. 72, arr. Webb; 
“O Anij Kimij Kammolol Eok, Kin Juon 
Rikanaan,” Hymns, no. 19; “I Love to See the 
Temple,” Children’s Songbook, 95, arr. Mohlman; 
“He Sent His Son,” Children’s Songbook, 34–35, 
arr. DeFord.

Jibbon̄ in Jabōt, Octoba 6, 2019,  
M̧wen̄an eo Eļap
Kōjekiik: Būreejtōn Henry B. Eyring.
Jar in Kōpeļļo̧k: Elder O. Vincent Haleck
Jar in Ikkilōk: Becky Craven
Al jān Tabernacle Kuwaer ilo Temple Square; 
Mack Wilberg, tōreektōr eo; Brian Mathias im 

Richard Elliott, ri okan eo: “How Wondrous 
and Great,” Hymns, no. 267; “Jabōn Tōl Eo 
Eutiej,” Hymns, no. 5, arr. Wilberg; “A Child’s 
Prayer,” Children’s Songbook, 12–13, arr. Perry; 
“Katakin Eo Etetal ilo Meram,” Hymns, no. 
304; “True to the Faith,” Hymns, no. 254, arr. 
Lyon; “Love Divine, All Loves Excelling,” 
Wesley and Prichard, arr. Wilberg.

Ālkin Rālep in Jabōt, Oktoba 6, 2019, 
M̧wen̄an eo Eļap
Kōjekiik: Būreejtōn Dallin H. Oaks.
Jar in Kōpeļļo̧k: Elder Jack N. Gerard
Jar in Ikkilōk: Douglas D. Holmes
Al jān Tabernacle Kuwaer ilo Temple Square; 
Mack Wilberg and Ryan Murphy, tōreektōr 
eo; Richard Elliott, ri okan eo: “Come, Ye 
Children of the Lord,” Hymns, no. 58, arr. 
Murphy; “Ij Lokjenao,” Hymns, no. 193, arr. 
Murphy; “Jen Wonmaanlok Wot,” Hymns, no. 
243; “More Holiness Give Me,” Hymns, no. 131, 
arr. Staheli.

Kōnono ko an Kweilo̧k Repojak
N̄an maron̄ tōpari kōnono ko an kweilo̧k  
eo eļap online ilo elōn̄ kajin ko, etal n̄an  
conference.Church ofJesusChrist.org im kālete 
juon kajin. Kōnono ko rej barāinwōt pād ilo 
Gospel Library mobile app. Ekkā wōt ilowaan 
jiljilino wiik ko ālkin kweilo̧k eo eļap, pija ko 
ilo Kajin English im ainikien ko kar kanni  
rej pād ilo jikin leto letak m̧weiūk ko an Kabun̄ 
in. Meļeļe ko kōn kweilo̧k eo eļap ilo format ko 
maron̄ tōpari n̄an membōr ro ewōr utam̧we in 
ānbwin ippāer rej pād ilo disability.Churchof 
JesusChrist.org.

Itulikin bok eo
Itum̧aan: Pija jān Janae Bingham
Tulik: Pija jān Welden Andersen

Pija in Kweilo̧k eo
Pija ko ilo Salt Lake City kar kōm̧m̧ani jān 
Welden Anderson, Cody Bell, Janae Bingham, 
Randy Collier, Weston Colton, Bruno Lima, 
Brian Nicholson, Leslie Nilsson, Matthew 
Reier, Christina Smith, and Dave Ward.

M̧ōttan eo Kein Karuo in 189th an Kweilo̧k eo Eļap

Ritōl ro an Kabun̄ in rekar ekōnono ilo 
iien kweilo̧k eo rekar kajjitōk elōn̄ alen 
n̄an erom̧—n̄an em̧ōņōņōļo̧k wōt, n̄an 
ekkwojarjarļo̧k wōt, n̄an erom̧ āinwōt 
Rilo̧mo̧o̧r, im jipan̄ ro jet n̄an kōm̧m̧an 
ejja āinwōt wōt.

Ta eļapļo̧k, rekar kōm̧m̧ani bwe 
oktak eo en tōprak n̄an kōj kajjojo.

“Irooj ekōņaan bwe aolep ajri ro 
Nejin ren bōk m̧ōttan kōjeraam̧m̧an 
ko indeeo rej pād ilo tampeļ,” Būreej-
tōn Russell M. Nelson eaar katakin. 
“. . . erreo eo an juon make n̄an deļo̧n̄e 
m̧weo im̧ōn Irooj ej aikuji eļap m̧aanjab-
popo eo ilo jetōb an kajjojo. Bōtaab kōn 
jipan̄ eo an Irooj, ejjeļok men epen.”

Kappukot M̧ōņōņō im Kōkwojarjar
Būreejtōn Nelson ej kūr kōj kajjojo 

n̄an karbōb n̄an bōk kōjeram̧m̧an  
ko an tampeļ (lale peij 120).

Būreejtōn Henry B. Eyring ekar 
kōmeļeļe kōn ekkeijel eo ikōtaan kōļap-
ļo̧k kōkwojarjar im kōļapļo̧k m̧ōņōņō 
(lale peij 100).

Elder D. Todd Christofferson ekar 
katakin kōj wāween n̄an kappukot 
“lan̄lōn̄ eo an ro rikwojarjar” (lale 
peij 15).

Juon Kūr n̄an Iakwe im Jeer
Būreejtōn Nelson ekar katakin 

aorōkin iakwe ro rūtūrūr im tipdik 

jerbal in jipan̄ eo an Kabun̄ in  
ipeļaakin laļ in (lale peij 96).

Elder Dieter F. Uchtdorf ekar kōme-
ļeļeik kajoor eo an karuwaineneik ro jet 
n̄an “itok im lale” (lale peij 86).

Sister Cristina B. Franco ekar kōme-
ļeļeik lan̄lōn̄ eo an kwaļo̧k gospel eo 
(lale peij 83).

Kōkajoorļo̧k Jodikdik ro
Rikanaan eo ekar kwaļo̧k kadkadin 

oktak ko n̄an doulul eo an jodikdik ro 
me enaaj kōperan būreejtōnji ko an 
doulul an jodikdik ro im kūlaaj ko n̄an 
jutak lōn̄tak im tōl (lale peij 38).

Elder Quentin L. Cook ekar kwaļo̧k 
wāween an ritōl ro an Priesthood eo an 
Aron naaj jerbal (lale peij 40).

Sister Bonnie H. Cordon ekar kwa-
ļo̧k oktak ko n̄an Doulul eo an Jiron̄ ro 
(lale peij 67).

Kalōk Tampeļ ko; Kalōk Kōj 
Būreejtōn Nelson ekar kōjeļļā kōn 

tampeļ ko rualitōk rekāal ilo m̧wen̄an 
eo an kōrā (lale peij 76).

Ilo ālkin raelep in Jabōt, ekar 
katakin kōn karbōb n̄an delo̧n̄e tampeļ 
eo im kar kwaļo̧k kadkadin kajjitōk in 
etale ko ikkijeen pepa in mālim n̄an 
delo̧n̄e tampeļ (lale peij 120). ◼

M̧ōttan ko Rem̧m̧an jān M̧ōttan eo 
Kein Karuo in 189th an Kweilo̧k  
eo Eļap

6 M̧WEN̄AN EO AN JIBBON̄ IN JĀDEDE

Ro jeiū im jatū, en̄in ej Sammy Ho 
Ching, jiljilimjuon an allōn̄, ej alooje 
kweiļo̧k eo eļap ilo tipi ilo m̧weo im̧ōn 
Eprōļ eo ļo̧k.

Ke ekar epaaktok iien n̄an reejtake 
Būreejtōn Russell M. Nelson im Ritōl 
ro jet Routiej, pā ko pein Sammy raar 
boub in jibwe bato eo nimen. Kōn 
menin ekar kōm̧m̧ane men eo tok juon 
em̧m̧an tata.

Sammy eaar letok juon meļeļe ekāāl 
kōn ļōmņak eo n̄an bout kōn neem̧.

Kom̧ ruwainene tok n̄an m̧ōttan eo 
kein karuo an kweilo̧k eo an Kabun̄ eo 
an Jisōs Kraist im Armej ro Rekwojar-
jar ilo Raan Ko Āliktata. N̄an kwaļo̧k 
kadkadin juon ekōnono kōn meļeļein 
kuktok kein ruo alen juon iiō, ij kwalok 
juon bwebwenato jān bwebwenato eo 
an Luk ilo Kallim̧ur Ekāāl:1

“Im ke [Jisōs] Ej kepaak n̄an Jeriko, 
juon armej e pilo ej jijet iturin iaļ im 
owar:

“. . . Ej ron̄ [juon] jar eo rej kijoone, ej 
kajjitōk ta jein.

“. . . Rej kōnnannōk e, Jisōs ri Nazeret 
Ej kijoone.

“Im ej lam̧ōj im ba, Jisōs Nejin 
Devid, Kwōn tūriam̧okake eō.”

Ļo̧kjeņ aer kōn an kajju, jarlepju 
eo eaar kajjieon̄ kaikōn̄ em̧m̧aan eo, 
bōtaab “a eļapļo̧k an lam̧ōj,” ej ba. Āin-
wōt juon tōprak in kijenmej, kar bokļo̧k 
e n̄an Jisōs, wōn eo ekar ron̄ kajjitōk eo 
an eobrak kōn tōmak n̄an kaloļo̧kjeņ e 
im kar kōmour e.2

Ij ebōkak kōn en̄jake in ekadu 
ealikkar ilo pijaikļo̧k aolep iien ij riiti. 

JĀN  ELDER  JEFFREY  R .  H OLLAND
Jān Doulul eo an Jon̄oulruo Rijilōk ro

Ennaan eo, Meļeļe eo, 
im Jarlepju eo

Kōn ainikien ko reļļaaj im tarpok ko ejjeļo̧k 
jem̧ļo̧kier ilo raan kein, jemaron̄ ke kajjieon̄ 
kalimjōk Kraist āinwōt pedped eo an mour ko ad, 
tōmak ko ad, im jerbal in jipan̄ ko ad.

Jemaron̄ en̄jake liaajlọḷ eo an em̧m̧aan 
eo. Jon̄an jemaron̄ kar ron̄ an lam̧ōj 
bwe Rilo̧mo̧o̧r en elļo̧k n̄an e. Jej ettōn̄ 
dikdik kōn an makoko in ikōn̄—em̧ool, 
an kijejeto n̄an kōļapļo̧k ainikien ke 
aolep raar ba bwe en kadikļo̧k ainikien. 
Ej, ilo im kōn e make, juon bwebwena-
to em̧m̧an kōn lukkun kije ilo tōmak. 
Bōtaab ejja āinwōt ilo aolep jeje ko 
rekwojarjar, an ļapļo̧k ad riiti, eļapļo̧k 
ad meļeļe.

Juon kōļm̧enļo̧kjen eaar jiktok ippa 
ej māletlet an em̧m̧aan in kōn armej 
ro ipeļaakin me remeļeļe kōn mour in 
jetōb. Aolepān aorōkin bwebwenato in 
ej pedped ioon boub an bwijin kōrā im 
em̧m̧aan ro me jab jeļā kake er, ke kar 
kajjitōk jān ro m̧ōttaer, “Ta meļeļe in 
ikūtōltōl in?” ekar im̧we, eļan̄n̄e konaaj, 
kile Kraist āinwōt un eo n̄an kajjitōk 
in; E eo ekar Unleplep in ikūtōltōl in. 
Ewōr juon katak ilo kōnono in ekadu 
n̄an kōjwōj aolep. Ikkijeen tōmak im 
kijejeto, ejipan̄ n̄an bokļo̧k kajjitōk eo 
am̧ n̄an ro me ilo m̧ool ewōr aer tōmak 
im kijejeto! “Ripilo emaron̄ ke tōl 
ripilo?” Juon iien Jisōs ekar kajjitōk. 
“[Eļan̄n̄e āindein,] Rejro jāmin bun̄ ilo 
ro̧n̄ ke?”3

Jibadbad kōn tōmak im kijejeto ej 
kōttōpar eo ad ilo kweilo̧k in eļap, im 
ilo ami kobatok ippād rainin, konaaj 
kile bwe etale in ej juon kijejeto n̄an 
kōttōpar. Reito Reitak ipeļaakim̧. 
Ijin ilo meļan im̧ōn kweilo̧k in kwoj 
lo baam̧le ko kōn aolep dettan ko rej 
itok jān aolep jikin. Ro m̧ōttad jān 
jemaan rej atbo̧kwōj doon ilo bar ippān 
doon in ekam̧ōņōņō, juon kumi in al 
ekabwilōn̄lōn̄ rej kōpooj er n̄an al, 
im rijum̧ae ro rej lam̧ōj jān ioon bo̧o̧k 
in jutak eo aer em̧m̧an tata ippāer. 
Mijenede ro etto rej kappukot ro kar 
m̧ōttaer, ilo an mijenede ro rej kab 
ro̧o̧l rej kappukot ro m̧ōttaer rekāāl (n̄e 
komeļeļe ta in ij ba!). Im pija ko? Lan̄ 
en jipan̄ kōj! Kōnke aolep ewōr aer cell 

Sammy Ho Ching ej rejtake Būreejtōn Russell M. 
Nelson ilo iien kweilo̧k eo eļap ilo Eprōļ 2019.

phone, jibadbad eo ad em̧ōj an oktak 
jān “aolep membōr rej mijenede” n̄an 
“aolep membōr rej ripija.” Ilo ioļapļap 
in aolep ikūtōltōl in ekam̧ōņōņō, juon 
emaron̄ kajjitōk ilo em̧m̧an “Ta meļeļe 
in aolepān men in?”

Āinwōt ilo bwebwenato eo ad ilo 
Kallim̧ur Ekāāl, ro kar kōjeraam̧-
m̧an er kōn loļo̧kjeņ renaaj kile bwe, 
kōjekdo̧o̧n aolep men ko jet kweilo̧k 
in iminene kake maron̄ letok n̄an kōj, 
enaaj dik meļeļe in ak ejjeļo̧k mae iien 
jej mije Jisōs āinwōt pedped eo io̧ļapļap 
in men otemjej. N̄an maron̄ bōk meļeļe 
eo jej kappukote, kōmour eo me Ej 
kallim̧ur kake, aorōk eo me jejeļā kake 
epād ijin, jej aikuj m̧ad ilo ikūtōltōl 
in—m̧ōņōņō āinwōt an kam̧ōņōņō—im 
kam̧ad ad n̄an Ippān. Jar eo an aolep 
rikōnono, kōjatdikdik eo an aolep ro rej 
al, kautiej eo an aolep rilo̧tok—aolep rej 
ajeļo̧k n̄an kūrtok Jetōb eo An Eo me 
an Kabun̄ in—Kraist eo emour, Ļaam̧ 
eo an Anij, Irooj in Irooj raņ.

Bōtaab jejjab aikuj in pād ilo imōn 
kweilo̧k in n̄an lo E. N̄e ej kab kein 
kajuon in an juon ajri riiti Bok in Mor-
mon im ej kanooj lem̧ōņōņō kōn peran 
eo an Abinadai ak etal eo an 2,000 
ritariņae ro, jemaron̄ jouj im kobaikļo̧k 
bwe Jisōs ej iien otemjej pedped eo ilo 
ļo̧o̧k in ekabwilōn̄lōn̄, jutak āinwōt 
kakōļļe ioon enan̄in aolep peij ko an im 
ej letok ekkeijel eo an n̄an aolep jekjek 
ko je n̄an kōkōm̧anm̧an tōmak eo ie.

Ejja āinwōt, n̄e juon m̧ōttad ej 
ekkatak kōn kabun̄ in ad, emaron̄ 
in pok jidik kōn jet iaan m̧ōttan ko 
reoktak im naan ko jab jeļā kaki an 
kabun̄ in ad—mo̧ ko ikkijeen idaak im 
m̧ōn̄ā, kein jipan̄ ko an un̄n̄are- peid 
make, iaļ ko an bainieer, menmenbwij 
an baam̧le ilo digital, kōn kanooj lōn̄ 
in stake jāntōr ko ijo jet rej ļōmņak 
imōn m̧ōn̄ā ijo rej kōmat stake ko, 
jon̄an aer mat ekkar n̄an kōņaan an ro 
rej m̧ōn̄ā. Kōn menin, ilo an ro m̧ōttad 

lo im ron̄ elōn̄ men ko me rej kāāl n̄an 
er, jej aikuj jipan̄ er meļeļe kōn meļeļe 
in im jibadbad eo an aolep kapokpok 
ko im menin kam̧ad ko rej loi im ron̄, 
pedped ioon kalimjōk wōt gospel eo 
indeeo—iakwe eo an ro Jined im Jemed 
Ilan̄, menin letok eo an pinmuur eo an 
Nejin ekwojarjar, tōl in kaenōm̧m̧an 
an Jetōb Kwojarjar, jepļaaktok eo ilo 
raan ko āliktata an aolep m̧ool kein im 
elukkuun bar lōn̄.

N̄e juon ej etal n̄an tampeļ eo 
ekwojarjar ej kab kein kajuon, emaron̄ 
ilo juon wāween tarpok kōn en̄jake 
eo. Jerbal eo ad ej n̄an kanooj lale bwe 
kakōļļe ko rekwojarjar im m̧akūtkūt ko 
rej waļo̧k, nuknuk ko kōņaki im iien 
kwaļo̧k pija ko, rej jab kein kam̧ad jān 
ak ijello̧kin jipan̄ armej eo n̄an mije 
wōt Rilo̧mo̧o̧r, Eo jej pād ijen n̄an 
kabun̄jar n̄an E. Tampeļ eo ej m̧weo 
Im̧ōn, im E eo ej aikuj ilōn̄tata ilo 
ļōmņak ko ad im būruōd—katak eo 
eaibojooj an Kraist ej walo̧k ilo aolep 
m̧ōttan ko ilo kōj ejja āinwōt an waļo̧k 
ilo aolep m̧ōttan ko ilo kain̄i ko an 
tampeļ—jān iien eo jej riiti jān ioon 
m̧aan kōjām eo n̄an iien eo āliktata jej 

joļo̧k ilowaan m̧win. Ioļapļap in aolep 
kabwilōn̄lōn̄ kein iooni, jej aikuj loe, 
eļapļo̧k jān men otemjej, meļeļe eo an 
Jisōs ilo tampeļ eo.

Kōļmeļo̧kjen kōn lōn̄ in wōnm̧aan-
ļo̧k ko rekajoor im ennaan ko rekāāl 
ilo Kabun̄ in ilo allōn̄ ko rej jem̧ļo̧kļo̧k. 
Ilo ad jerbal in karejar n̄an doon, ak 
kōkōm̧anm̧anļo̧k en̄jake eo ad kōn 
Jabōt, ak kaorōk juon būrookraam̧ kāāl 
n̄an ajri ro im jodikdik ro, jenaaj likjab 
jān lukkuun un eo n̄an oktak kein 
itok lo revelesōn eļan̄n̄e jej loi āinwōt 
reeinjuon, m̧ōttan ko roktak ijello̧kin 
kijejeto ko rej ekkeijel n̄an jipan̄ kōj 
ekkaļ pen ioon Dekā in Lo̧mo̧o̧r eo ad.4 
Em̧ool, em̧ool, en̄in ej ta jibadbad eo an 
Būreejtōn Russell M. Nelson bwe jen 
kōjerbal āt eo kar kwaļo̧k etan Kabun̄ 
in.5 Eļan̄n̄e Jisōs—Etan, An katak, An 
waanjon̄ak, An kwojarjar—emaron̄ 
erom̧ m̧ōttan eo eaorōk tata ilo ad 
kabun̄jar, jenaaj bar kōkajoorļo̧k m̧ool 
eo eļap me juon iien Alma ekar katakin: 
“Enaaj lōn̄ men ko renaaj itok; [bōtaab] 
lo, e wōr juon e aorōkļo̧k jān aolep— 
. . . Ripinmuur [eo] e mour im ej itok 
ilubwiljin armej ro an.”6

Juon lōmņak n̄an kōjemļo̧ke: Ilo 
19th bukwi iiō an Josep Smith kōtaan 
peļaak ko eaar m̧ōkaj an ajedik kōn 
jarlepju in rikam̧ool in Rikūrijtin ro rej 
jie ippān doon.7 Bōtaab ilo elam̧ōjm̧ōj 
eo raar ejaake, rein rej tōmak ilo kabun̄ 
reitok limoer, pen aer loe ejja Rilo̧mo̧o̧r 
eo wōt me Josep eo edik eaar lukkuun 
pukote. Tariņaeik ta eo ekar ņa etan 
“marok im pok,”8 eaar bokļo̧k e n̄an 
juon jikin emakeļo̧k ilo bukwin wōjke 
ko ijo eaar lo im ron̄ juon kam̧ool 
aiboojoj kōn aorōk eo an Rilo̧mo̧o̧r 
n̄an gospel eo jān jabdewōt ta ko kar 
kōnono kaki ijin ke ej jibbon̄. Kōn 
juon menin letok an loļo̧kjeņ eo me 
ekar jab kōtmene ak ļōmņak emaron̄ 
kar waļo̧k, Josep eaar lo Jemen Ilan̄ ilo 
visōn, Anij ļapļap eo an aolepān laļ, im 
Jisōs Kraist, Nejin Emake Wōt Jitōn 
Bōro eweppān. Innām eo Jemed eaar 

kōm̧m̧ane waanjon̄ak in ta eo me kar 
ekōnono kaki kiiō jibbon̄: Ekar jitōn̄ļo̧k 
Jisōs, im ba, “En̄iin ej Neju Jitōn bōro. 
“Ron̄jake E!”9 Ejjeļo̧k en̄jake eļapļo̧k 
kōn paotok kwojarjar eo an Jisōs, aorōk 
eo eutiej pōtata An ilo karōk in lo̧mo̧o̧r 
eo, im ļōmņak eo an Anij kōn E emaron̄ 
ļapļo̧k jān naan ko jiljilimjuon.

Ikūtōltōl im kapokpok? Jarlepju 
ko im iakweleel? Elukuun lōn̄ men 
kein aolep ilo laļ in ad. Aaet, rijum̧ae 
im ritōmak ro rekab de iakwelel kōn 
visōn in im enan̄in aolep men ko jet 
iaar kōnono kaki rainin. Eļan̄n̄e kwoj 
kajjieon̄ in bwe en lo an alikkarļo̧k im 
kappukot meļeļein ilo ioļapļap in juon 
kōro̧ro in ļōmņak ko, ij kōketak eok 
n̄an kappukot uwaak eo ippān ejja Jisōs 
in wōt im kwaļo̧k kam̧ool an rijilōk kōn 
en̄jake eo an Josep Smith, itok āinwōt 
an kar waļo̧k jet 1,800 jim̧a iiō ko ālkin 

an eo m̧ōttad epilo kar bar loļo̧kjeņ ilo 
iaļ eo ļo̧k n̄an Jericho eo etto. Ij kam̧ool 
kōn men kein ruo im ekanooj lōn̄ ro jet 
ilo aolep tōre me em̧ool loļo̧kjeņ eo im 
ainikien eo an mour in ekanooj kōbal-
bal ej bwe Jisōs ejjab eļļāļo̧k wōt jān10 
ak Ej itok n̄an kōj, bōjrak itu rejetiid, 
im pād ippād wōj.11

Ro jeiū im jatū, kōn ainikien ko reļ-
ļaaj im tarpok ko ejjeļo̧k jem̧ļo̧kier ilo 
raan kein, jemaron̄ ke kajjieon̄ kalimjōk 
Kraist āinwōt pedped eo an mour ko 
ad, tōmak ko ad, im jerbal in jipan̄ ko 
ad. En̄in ej ijo m̧ool eo ej pād ie. Im 
eļan̄n̄e jet raan vison eo ad ewōr jon̄an, 
ak ad lōke ej dikļo̧k, ak ad tōmak ej 
idajon̄jon̄ im kōkāāle—āinwōt em̧ool 
enaaj—ij kōjatdikdik jenaaj lam̧ōj 
em̧ool eperanļo̧k, “Jisōs Nejin Devid, 
Kwōn tūriam̧okake eō.”12 Ij kallim̧ur 
kōn ellowetak eļap an rijilōk im kam̧ool 
eo an rikanaan bwe E enaaj ron̄jake 
eok im naaj ba, kiiō ak tokālik, “Kwōn 
loļo̧kjeņ: am̧ tōmak ej kemour eok.”13 
Kom̧wōj ruwainene n̄an kweilo̧k eo 
eļap. Ilo etan Jisōs Kraist, amen. ◼

KAKEEMEMEJ KO
 1. Mennin emaron̄ ak emaron̄ jab ejja 

bwebwenato eo kar je ilo Matu 20:30–34, 
eo me ewōr kar ruo em̧m̧aan ro repilo 
kar kōnono, ak men eo kar je ilo Mark 
10:46–52, eo me em̧m̧aan eo epilo kar ņaetan 
Bartimaeus, ļeo nejin Timaeus.

 2. Lale Luk 18:35–43: eoon eo eaorōk kar 
kobaiki.

 3. Luk 6:39.
 4. Lale 2 Nipai 9:45.
 5. Lale Russell M. Nelson, “Jim̧we in Etan 

Kabun̄ in,” Liaona, Nob. 2018, 87–89.
 6. Alma 7:7.
 7. Jikin eo ilo Upstate New York iturin Palmyra 

kar ekkā aer ņaetan “the burned- over 
district” kōn elōn̄ kain tōm̧ak in kabun̄ ko 
me rej ajedeed ilo bukwon jidikdik ko aolep 
raan.

 8. Josep Smith—Bwebwenato 1:13.
 9. Josep Smith—Bwebwenato 1:17.
 10. Lale Luk 18:37.
 11. Lale Jon 14:23.
 12. Mark 10:47.
 13. Luk 18:42.

Kōn aō kar jokwe ilo West Africa 
ium̧win ļalem iiō ko, ikar lo elōn̄ 
waanjon̄ak ko kōn armej ro rej likūt 
gospel eo m̧oktata ilo iminene im jab 
jook kake. Juon waanjon̄ak ej etan juon 
jikin kōm̧m̧an neen wa im juon jikin 
pejnej n̄an kōpeļani wheel in wa ko ilo 
Ghana. Armej eo an pejnej eo ekar likūt 
etan “Thy Will Alignment.”

Jemaron̄ en̄jake lan̄lōn̄2 eo ejjeļo̧k 
jem̧ļo̧kin n̄e ad Rilo̧mo̧o̧r im gospel 
eo An rej erom̧ ļōmļōm peļaakin ijo 
jej kalōk mour ko ad ie. Mekarta, 
epidodo an ļōmļōm in erom̧, ijjeļo̧kin, 
men ko an laļ in, ijo gospel eo ej pād 
āinwōt ad pepe in kāālōt ak āinwōt 
pād ilo jikin jar ium̧win ruo awa aolep 
jabōt. N̄e en̄in ej jekjek eo, ejjeļo̧k 
oktak n̄e jenkar likūt oņād ilo “pāāk 
ko rettal.”

Haggeai ej ba n̄an kōj bwe jen 
wūjlepļo̧k—n̄an erom̧, āinwōt jej ba ilo 
Australia, “wūjlepļo̧k” kōn mour kōn 
gospel eo. Armej rej wūjlepļo̧k n̄e rej ba 
ta eo rej ba kōn er em̧ool.

Ilo juon iien kweilo̧k in kwojkwoj 
ikar pād ie, juon mijenede me ej kab 
rooltok jān mijen ekar kouti juon baba 
eo me ekar kakaduikļo̧k ļōmņak in ilo 
jejjet ke ekar ba n̄an ajri ro, “Ta eo jej 
aikuji ijin ej kadikļo̧k Wi- Fi im kōļapļo̧k 
Nipai!”

JĀN  ELDER  TERENC E  M.  V INSON
Jān Būreejtōnji eo an Jiljilimjuonn̄oul

Ejaad ittino ilo bok in Kallim̧ur Mokta 
ilo Haggeai ej juon kōmeļeļe in juon 
kurup in armej ro me remaron̄ kar 
kōjerbal naan in kapilōk eo an Elder 
Holland. Rej likjab ilo aer kar jab likūt 
Kraist ilo ioļapļap in mour ko aer im 
jerbal ko aer. Haggeai ej jin̄n̄aik kōn 
uno jet pija im naan ko me rej letok 
kōļmenļo̧kjeņ ilo an kakkōļ armej rein 
kōn aer amņak wōt ilo m̧ōko m̧ōer 
rem̧m̧an ijjeļo̧kin aer kalōk tampeļ an 
Irooj:

“En̄in juon iien n̄an ami jokwe ilo 
m̧oko im̧wemi me em̧ōj kalbubuki 
lowaan, ke m̧wiin ej jeepepļo̧k?

“Innām kiiō, āindein an Jeova in 
inelep ba, Kom̧win kōļmānļo̧kjeņ kōn 
iaļ ko ami.

“Eļap ami kar ekkat, ak edik ami 
kar m̧adm̧ōd. Komij m̧ōn̄ā ak jab mat, 
idaak ak jab booļ, kōņak nuknuk ak jab 
māāņān, im bōk oņān ami jerbal n̄an 
likūt wōt ilo pāāk ko rettal.

“Āindein an Jeova in inelep ba, 
Kom̧win kōļmānļo̧kjeņ kōn iaļ ko ami.”1

Kwoj ke baj iakwe kōmeļeļe kā 
kōn men ko rewaan me kwoj kaorōki 
m̧oktata ko me ejjeļo̧k tokjeer ilo mour 
indeeo ilōn̄ļo̧k men ko an Anij?

Rikaļoor ro Rem̧ool an 
Rilo̧mo̧o̧r

Jemaron̄ en̄jake lan̄lōn̄ eo ejjeļo̧k jem̧ļo̧kin n̄e 
ad Rilo̧mo̧o̧r im gospel eo An rej erom̧ ļōmļōm 
peļaakin ijo jej kalōk mour ko ad ie.

Ikar ekkatak jidik kōn erom̧ wūj-
lepļo̧k im kōmaat am̧ ilo iien ikkure 
rugby. Ikar ekkatak bwe ke ikar ikkure 
kōn aolepān aō kajoor, ke ikar kōmaat 
aolepān aō, itok limo eo aō ilo ikkure 
ekar kanooj ļap.

Iiō in ikkure eo aō em̧m̧an tata 
ilo rugby kar iiō eo ālkin aō kar high 
school. Team eo me ikar pād ie rekar 
jim̧or kanooj kapeel im ļap aer wūjlep-
ļo̧k. Team eo am ekar bōk tūp ilo iiō eo. 
Ijoke, juon raan kōm kar ikkure ippān 
juon team rekar lukkuun jemakade, im 
ālkin ikkure eo kōm kar kajjojo bōk ro 
jeram n̄an juon eb eļap im ej kōm̧m̧an 
aolep iiō ilo kaļōj eo am. Ikar ļōmņak 
bwe kōnke ikkure enaaj kar juon ikkure 
epidodo, ij aikuj kajjieon̄ kōjparok eō 
make jān jorrāān bwe in maron̄ luk-
kuun m̧ōņōņō ilo iien eb eo. Ilo ikkure 
eo, kōm kar jab lukkun wūjļepļo̧k am 
ilo kar tekōļ ko repen eo me kōm ej 
aikuj kar, im kōm kar luuj. Bwe en kar 
nanaļo̧k wōt, ikar kōjem̧ļo̧k ikkure eo 
ilo an ebbōj im kilep tiiō ekar jab kak-
kure paaktokū n̄an iien date eo aō eļap. 
Bōlen ikar aikuj ekkatak juon men.

Juon bar en̄jake eoktakļo̧k ekar 
waļo̧k ilo juon bar ikkure tokālik me 
ikar lukkuun wūjlepeļo̧k aō. Ilo juon 
tōre ikar ettōr kōn lukkuun kōttōpar 
ilo juon iien tekōļ; ikar kajju en̄jake 
metak ilo turin meja. Jema ekar katakin 

eō bwe ij aikuj jab kōtļo̧k bwe team 
eo juon en jeļā ke imetak, ikar wōn-
m̧aanļo̧k wōt im ikkure ilo ikkure eo. 
Bon̄ōn eo, ke ikar kajjieon̄ m̧ōn̄ā, ikar 
lo bwe ikar jab maron̄ ikkūk. Jibbon̄ōn 
eo tok juon, ikar etal n̄an aujpitōļ, ijo 
X- ray ekar kapene ke at laļ ko aō rekar 
jorrāān. Lon̄iū ekar kilōk ium̧win jiljino 
wiik ko tokālik.

Katak ko ikar ekkatak jān bōrabōļ 
in kōn tiiā eo ebbōj im at laļ eo erub. 
Kōjekdoon ememļo̧kjeņ ko aō kōn aō 
kar batur m̧ōn̄ā ko reppen iumin jiljino 
wiik ko ke ikar m̧ōn̄ā wōt m̧ōn̄ā ko 
retutu im pidodo, ikar jab ajļo̧k kōn at 
laļ ko aō me rerub kōnke tōprak eo aō 
ekar itok jān leļo̧k aolepān aō. Ak ikar 
ajļo̧k jidik kōn tiiō eo ebbōj kōnke ej 
kōkaļļein aō kar jab wūjlepļo̧k.

Leļo̧k aolepān ad ejjab meļeļein bwe 
jenaaj wōnm̧aanļo̧k wōt ilo ad jepooļ 
kōn kōjeraam̧m̧an ko ak aolep iien ewōr 
tōprak. Ak ej meļeļein bwe jenaaj aolep 
lan̄lōn̄. Lan̄lōn̄ ejjab en̄jake m̧ōņōņō eo 
ekadu kitien ak m̧ōņōņō eo me an jidik 
wōt iien. Lan̄lōn̄ ejjeļo̧k jem̧ļo̧kin im ej 
bōk jikin kōn kijejeto ko ad me Irooj ej 
errā kaki.3

Juon waanjon̄ak kōn errā in ij kōno-
no kake ej kōn bwebwenatoon Oliver 
Granger. Āinwōt an kar Būreejtōn 
Boyd K. Packer ba: “Ke rekar kakoik 
Rikwojarjar ro jān Kirtland, . . . Oliver 

ekar pād wōt bwe en wiakake joko jik-
ier kōn jon̄an eo me emaron̄e. Ekar jab 
lukkuun ļap kōjatdikdik ke emaron̄e 
kar tōprak. Im, aaet m̧ool, ekar jab tōp-
rak!”4 Kar kappeiki jān Būreejtōnji eo 
Kein Kajuon n̄an kōm̧m̧ane juon jerbal 
me epen, n̄e ejjab ban maron̄. Ak Irooj 
ekar nōbar e ilo utiej kōn jab tōprakin 
kijejeto ko an ilo naan kein:

Ij keememej karejera Oliver 
Granger; lo, em̧ool Ij ba n̄an e bwe etan 
enaaj pād ilo ememej ekwōjarjar jān 
epepen n̄an epepen, indeeo im indeeo, 
Irooj ej ba.

“Kōn menin, e en niknik kate kōn 
lo̧mo̧o̧ren eo an Presidency eo Kein 
Kajuon an Kabun̄ eo Aō, . . . im n̄e ej 
wōtlo̧k enaaj bar jerkak, bwe katok eo 
an naaj ekwōjarjarļo̧k n̄an eō jān ļapļo̧k 
eo an, Irooj ej ba.”5

Menin emaron̄ m̧ool ippād wōj—
ejjab kōn tōprak ko ad ak ijjeļo̧kin 
kōn wūjlepļo̧k im kijejeto ko me eļap 
tokjeer n̄an Irooj.

Bar juon waanjon̄ak kōn rikaļoor ro 
rem̧ool an Jisōs Kraist ej juon eo m̧ōttad 
ejitenbōro ilo Côte d’Ivoire ilo West 
Africa. Sister in em̧m̧an im eniknik ekar 
en̄taan kōn kōļmānļo̧kjeņ, im bar jet 
kōwaan ko renana, ilo ānbwin, jān ļeo 
pāleen ium̧win juon tōre aeitok, im ālik-
tata rekar jepel. Ekar jab ebbweer kōn 
tōmak eo an im em̧m̧an eo an, ak kōn an 
lāj n̄an e, ekar lukkuun metak ium̧win 
juon tōre eaitok. Ilo naan ko an make, 
ekar kōmeļeļeiki ta eo ekar waļo̧k:

“Men̄e ij ba ikar jeorļo̧k an bōd, 
aolep iien ikar kiki kōn kinej; ikar mour 
aolep raan kōn kinej. Ekar āinwōt juon 
metak ilo buruō. Elōn̄ kōttan ij jar n̄an 
Irooj n̄an joļo̧k en̄jake in jān eō, ak 
ekar lukkuun ļap an metak jon̄an ikar 
lukkuun tōmak bwe in kar mour kake 
ilo aolepān tōre in aō mour. Ekar ļapļo̧k 
an metak jān tōre eo ej jako jinō ke ikar 
dik wōt; ekar ļapļo̧k an metak jān tōre 
eo ej jako jema im barāinwōt ļaddik eo 

Terence M. Vinson, ej jutak kein kemen jān tuanmiin̄, āinwōt juon membōr in team in rugby eo an 
ilo ālkin high school.



11NOBŌM̧BA 2019

nejū. Ekar āinwōt ke ekar erakrak im 
penej buruō, letok n̄an eō ļōmņak in ke 
ij pojen jako jabdewōt iien.

“Jet iien ko jet ikar kajjitōkin eō 
make ta eo Rilo̧mo̧o̧r enaaj kar kōm̧-
m̧ane ilo jekjek in ipād ie, im inaaj aikuj 
kar ba, ‘Ekanooj in eddo menin, Irooj.’

Innem juon jibbon̄ ikar kappukot 
metak ko me rej itok jān menin ilo buruō 
im lalļo̧k n̄an m̧wūlaļ in, kappukote ilo 
jetōb eo aō. Ekar ejjeļo̧k jikin ikar loi ie. 
Kōļmānļo̧kjeņ eo aō ekar m̧ōkaj an etale 
aolep un ko ikar aikuj [kar] en̄jake metak, 
ak ikar jab en̄jake metak. Ikar kōttar 
aolepān raan eo n̄an lale eļan̄n̄e inaaj kar 
en̄jake metak in ilo buruō; ikar jab en̄ja-
ke. Innām ikar bukwelōlō im kam̧m̧oolol 
Anij kōn an kar kōm̧m̧an bwe pinmuur 
eo an Irooj en kūrm̧ool ilo n̄a.”6

Sister in kiiō ej m̧ōņōņō im em̧ōj an 
liāp ippān juon em̧m̧aan eo em̧m̧an im 
etiljek eo me ej iakwe e ilo m̧ool.

Kōn menin, m̧wil ta ko m̧wilid me 
remenin aikuj eļan̄n̄e jej rikaļoor ro 
rem̧ool an Kraist? Im ta eo tokjen gos-
pel eo n̄an kōj n̄e jej kōm̧m̧an “kajek-
doon iaļ ko [ad],” āinwōt an Haggai ba?

Em̧m̧an ippa waanjon̄ak eo kōn 
m̧wil eo ejim̧we me kar kwaļo̧k jān 
jemān Kiin̄ Lamonai. Kwonaaj 

keememej jinoin an kar illu ke ej jeļā 
bwe ļaddik eo nejin ej m̧ōttaik Ammōn, 
juon riNipai—armej ro me RiLeman ro 
rej kōjdat er. Ekar jibwe lōn̄tak jāje eo 
an bwe en ire ippān Ammōn im ekar 
ilbōk ke jāje eo an Ammōn ej pād buru-
ōn. “Kiiō kiin̄ eo, kōnke eaar mijak n̄e 
naaj kar bōk mour eo an, eba: Eļan̄n̄e 
kwōnaaj dāpij mour eo aō inaaj lewōj 
n̄an eok jabdewōt kwōnaaj kajjitōk, 
em̧ool n̄an jimattan in aelōn̄ in.”7

Kile kajjitōk eo an—jimettan in 
aelōn̄ eo an kōn mour eo an.

Ak tokālik, ālkin an meļeļe kōn 
gospel eo, ekar bar kōm̧m̧an juon an 
kajjitōk. “Kiin̄ eo eba: Ta inaaj kōm̧-
m̧ane bwe in maron̄ bōk mour indeeo 
in eo kwaar kōnono kake? Aaet, ta inaaj 
kōm̧m̧ane bwe in maron̄ ļotak ilo Anij, 
im jloļo̧k jetōb nana in ekōlibaakļo̧k ilo 
ānbwinnū, im bōk Jetōb eo An, bwe in 
maron̄ obrak kōn lan̄lōn̄, bwe maron̄ in 
jamin joļo̧k eō ilo raan eo āliktata? Lo, 
eba, inaaj juļo̧k aolep m̧weiuk ko aō, 
aaet, inaaj eļļo̧k jān aelōn̄ in kiin̄ eo aō, 
bwe in maron̄ bōk lan̄lōn̄ in eļap.”8

Iien in, ekar kōpopo bwe en aje 
aolepān aelōn̄ in eo an, kōnke gospel in 
eļapļo̧k tokjen jān aolep men ko ewōr 
ippān. Ekar wūjlepļo̧k ad kōn gospel eo.

Kōn menin, kajjitōk eo n̄an kōj 
kajjojo ej, jej ke bar wūjlepļo̧k ad 
kōn gospel eo? Kōnke utiej bōro 
jejjab wūjlepļo̧k! Im Anij ejjab juon 
eo ej lutokleplep nōbar n̄e kwoj 
māāņān jidik.9

Ejjeļo̧k men ettino, ak jabdewōt itok 
limo, ak jabdewōt taitōļ, ak jabdewōt 
social media, ak jabdewōt video game 
ko, ak jabdewōt ikkure, ak jabdewōt 
iaiao kōn kam̧ōņōņō ko, ak jabdewōt 
men ioon laļ in me eļapļo̧k an aorōk jān 
mour indeeo. Kōn menin kapilōk eo an 
Irooj n̄an aolep armej ej “kōļmānļo̧kjeņ 
kōn iaļ ko am̧.”

En̄jake ko aō relukkun waļo̧k ilo 
naan ko an Nipai: “Ij m̧ōņōņō ilo 
alikkar; ij m̧ōņōņō ilo m̧ool; ij m̧ōņōņō 
ilo aō Jisōs, bwe Eaar lo̧mo̧o̧ren aō 
jān hell.”10

Jej ke rikaļoor ro rem̧ool An eo 
Ekar letok aolepān An n̄an kōj? E eo 
ej make wōt im ad Rijojomar ippān 
Jemān. E eo ekar Make lukkuun 
wūjlepļo̧k ilo Katok in Pinmuur eo An 
im kiiō ilo iakwe eo An, An tūriam̧o̧, 
im An ikdeleel n̄an kōj ej n̄an bōk 
lan̄lōn̄ indeeo? Ij akweļap n̄an aolep 
ro rej ron̄jake im riiti naan kein: 
Jouj, jouj im jab kōjejtokjen aolepān 
wūjlepļo̧k ko am̧ m̧ae iien kotōpar 
juon iien me kojaje kake, iien ko ilju 
im jekļaj. Kwon wūjlepļo̧k am̧ kiiō im 
en̄jake lan̄lōn̄! Ilo etan Jisōs Kraist, 
Amen. ◼

Kōkajoorlok ko an Jetōb
Ij tōmak elōn̄ iaad remaron̄ jelōt 

menin. Kein jerbal ko raan kein rej 
kōjeram̧m̧an kōj ilo elōn̄ wāween ko. 
Remaron̄ kōm̧m̧an bwe jen ekkeijelļo̧k 
ippān ro m̧ōttad im baam̧le ko ad, 
kōn meļeļe ko, im enaan kāāl ko kōn 
men ko rej waļo̧k kiiō ipeļaakin laļin. 
Bōtaab, remaron̄ barāinwōt kapoik 
kōj jān kein ekkeijel eo aurōktata: ad 
ekkeijel ippān aelōn̄ in lan̄.

Ij āliji ta eo rikanaan eo ad, Būreej-
tōn Russell M. Nelson, ekar ba: “Jej 
mour ilo juon laļ eo epen im eļapļo̧k 
aitwerōk. Emakijkij an waļo̧k ilo social 
media im jerbal in etale ko im nuuj ko 
ilo kajjojo 24 awa rej jum̧ae kōj kōn 
naan ko rekakjon̄jon̄. Eļan̄n̄e jekōņaan 
bwe en wōr ippād jabdewōt kōjatdikdik 
jej lukkuun etale meļeļe ko roktak im 
katak ko an armej ro me rej jum̧aeik 
m̧ool eo, jej aikuj in ekkatak n̄an bōk 
revelesōn.”

Būreejtōn Russell M. Nelson ekar 
wōnm̧aanļo̧k wōt im kakkōl bwe, “Ilo 
raan ko rej itok, enaaj maron̄ pen n̄an 
kajeikiik, tōl, kaenōm̧m̧an, im emakijkji 
in im̧we ko an Jetōb Kwojarjar.”1

Iiō ko remootļo̧k, Būreejtōn Boyd 
K. Packer ekar ba kōn juon kurup in 
menin mour tiōr ko me, kōn eddoin 
wōtlo̧kin snow ko, rekar ļorak nam̧ōjin 
ijo jikier im kar ioon kwole. Jet armej 
ro rejouj, kōn kijejeto n̄an kōjparok tiōr 
ko, kar illūk ujooj ko rellōn̄ kijen menin 
mour ipeļaakin eria eo—ejjab men ko 
tiōr rekkein m̧ōn̄ā, ak rekar kōjatdikdik 
bwe enaaj dāpij mour ko an tiōr ko ilo 
iien m̧oļo eo. Būrom̧ōj eo, eiten aolepān 
tiōr ko rekar mej. Rekar kan̄i ujooj ko, 
ak ekar jab kōkajoor er, im rekar kole 
n̄an mej ippān an obrak lo̧jeer.2

Elōn̄ iaan enaan ko me rej kad tok 
kōj kake ilo iiō in meļeļe eo ejjeļo̧k 
oktak jān aer naajidik tiōr ko ujooj—
jemaron̄ m̧ōn̄āiki aolepān raan eo, ak 
eban kōkajoor kōj.

im lali enaan ko, im n̄e em̧ōj inaaj bar 
ro̧o̧l n̄an jeje ko rekwojarjar.” Ekwe, 
ruo awa tokālik iļakar riiti enaan ko ilo 
text, email ko, kōkadudu in nuuj ko, 
im kōjeļļā ko ilo mejatoto. Ke ij jeļā 
awa eo, ikar m̧ōkaj im kōppopo n̄an 
raan eo. Jibbon̄ eo ikar jab ekkatak jān 
jeje ko rekwojarjar, innem ikar jab bōk 
ājmour eo an jetōb me ikar kōjatdikdik 
n̄an bōke.

JĀ N  STEPH EN  W.  OWEN
Būreejtōn eo Eļap an Doulul eo an Likao ro

Ejjab to ikar rūj im kōppopo n̄an 
ekkatak jān jeje ko rekwojarjar. Ikar 
kotak smartphone eo aō im jijōt ilo 
juon jea itūrinļo̧k pito̧n̄ eo aō, kōn 
ļōmņak eo n̄an kōpeļļo̧ke Gospel Lib-
rary app eo. Ikar kōpeļļo̧k taļeboon 
eo nejū im kar tōn jino̧ ekkatak ke 
ikar loe jimettan tōjin kōjeļļā ko n̄an 
enaan ko im email ko me rekar itōk 
ilo bon̄. Ikar ļōmņak, “Inaaj m̧ōkaj 

Kom̧win Tiljek,  
Jab Jatiljek 

Jej aikuj lukkuun bōk iien kajjojo raan n̄an kune 
kein ekkeijel eo ad jān laļ in im ekkeijelļo̧k ippān 
aelōn̄ in lan̄.

Ia eo jej kappukot kōkajoorļo̧k 
ko an Jetōb? Eiten aolep iien, ejjab 
bun̄bun̄ ilo mejatoto. Jej loi n̄e jej “iuun 
[ad] m̧aanļo̧k” ilo iaļan bujen eo, “im 
jirok likatōttōt wōt ilo aen in dāpdep 
eo, m̧ae iien raar tōprak im raar wōtļo̧k 
im m̧ōn̄ā leen wōjke eo.3 Meļeļein bwe 
jej aikuj lukkuun bōk iien kajjojo raan 
n̄an kune kein ekkeijel eo ad jān laļ in 
im ekkeijelļo̧k ippān aelōn̄ in lan̄.

Ilo ettōņak eo an, Liai ekar lo 
armej ro rekar m̧ōn̄ā jān leen wōjke 
eo ak rekar joļo̧k e kōn kareel eo an 
em̧ eo ekiļep im ļap, ej juwa eo an laļ.4 
Jodikdik ro remaron̄ kar rūttoļo̧k ilo 

juon mōn Armej eo Ekwojajar ilo Raan 
Ko Āliktata, ej kobaļo̧k ilo kweilo̧k ko 
im kūlaaj ko rejim̧we, barāinwōt bōk 
koņaan ilo kain̄i ko an tampōļ eo, im 
kiiō ilo̧k jān e “ilo iaļ ko remo̧ im [raar] 
jebwābwe.”5 Etke menin ej waļo̧k? Ilo 
jekjek ko rellōn̄ ej kōnke, men̄e rej etal 
ium̧win m̧akūtkūt ko an jetōb, rekar jab 
m̧oolin oktak. Rekar mat ak rekar jab 
kajoorļo̧k.

Oktak eo, em̧ōj aō ioon elōn̄ iaami 
Armej ro Rekwojarjar ilo Raan Ko Ālik-
tata ro remālōtlōt, rekajoor, im retiljek. 
Kwojeļā ke bwe kom̧ ļaddik ro im leddik 
ro nejin Anij im bwe E ewōr juon an 

jerbal n̄an kom̧ n̄an kōm̧m̧ane. Kwoj 
iakwe Irooj kōn aolepān “būruōmi, ami 
maron̄, ļōmņak im kajoor.”6 Kwōj kōj-
parok bujen ko am̧ im jerbal n̄an ro jet, 
ijjino ilo mōko. Kwoj kōjerbal tōmak, 
ukweļo̧k, im eddōkļo̧k kajjojo raan, im 
menin enaaj bōktok n̄an eok lan̄lōn̄ 
ejjeļo̧k jem̧ļo̧kin. Kwoj kōppopo n̄an 
kōjeraam̧m̧an ko an tampeļ im iien ko 
rem̧m̧an konaaj jelm̧aiki āinwōt rikaļoor 
ro an Rilo̧mo̧o̧r rem̧ool. Im kwoj jipan̄ 
kōpooj laļ in n̄an Itok eo Kein Karuo, 
kūr aolep n̄an itok n̄an Kraist im bōk 
kōjeraam̧m̧an ko an Pinmuur eo An. 
Kwoj ekkeijelļo̧k ippān aelōn̄ in lan̄.

Aaet, kwoj jelm̧ae mālijjon̄ ko. Ak 
āindein bar aolep epepen. Raan ko kein 
ej ad, im jej aikuj tiljek, jab jatiljek. Ij 
kam̧ool bwe Anij ejeļā kōn apan̄ ko ad, 
im kōn tōl an Būreejtōn Nelson, E ej 
kōpooj kōj n̄an iooni. Ij tōmak bwe kūr 
eo an rikanaan eo n̄an kabun̄ in ej ped-
ped ioon mōko, jej rejtake kōn ta ko jej 
kōm̧m̧ani ilo mōn jar ko,7 kar karōke 
n̄an jipan̄ kōj mour—em̧ool eddōkļo̧k—
ilo rain in jabwe ōn ilo jetōb.

Pedped ioon Mōko M̧okta
Ta meļeļein kabun̄ in ej pedped ioon 

mōko m̧okta? Mōko remaron̄ lukkuun 
oktak kalimjōki ilo peļaakin laļ in. 
Komaron̄ tok jān baam̧le eo me ejjan̄in 
pād ilo Kabun̄ in ilo elōn̄ epepen 
ko. Ak bōlen kwe wōt eo membōr in 
Kabun̄ in ilo baam̧le eo am̧. Komaron̄ 
juon eo em̧ōj an m̧are ak eo ejjan̄in, 
elōn̄ ajri ak ejjeļo̧k ajri ilo mōko.

Mekarta apan̄ ko am̧, komaron̄ kōm̧-
m̧an bwe m̧weo im̧ōm en pedped ioon 
ekkatak im mour an gospel. Ej meļeļein 
bōk make eddo n̄an oktak eo am̧ make 
im eddōkļo̧k ilo jetōb. Ej meļeļein ļoore 
katak eo an Būreejtōn Nelson “n̄an [bar 
karōke m̧weo] im̧ōm̧ n̄an juon jikin 
ekwojarjar an tōmak.”8

Rikapo eo enaaj kajjieon̄ kipel eok 
n̄an ļōmņak bwe kōkajoorļo̧k ko an 



14 M̧WEN̄AN EO AN JIBBON̄ IN JĀDEDE

jetōb rejjab aorōk ak, eļapļo̧k an ejjeļo̧k 
tokjān, me emaron̄ kōttar. E ej irooj 
in ļōkapokpok im irooj in aepādpād. 
Enaaj kajjieon̄ bōktok men ko jet me 
remaron̄ ilo lale menin ekairir n̄an 
kam̧ad eok, ak ilo m̧ool rejjab aorōk. 
Emaron̄ kar kōm̧m̧an bwe kwon lik-
kuun “inepata kōn elōn̄ men ko” bwe 
kwon kaarmejete “juon men [me] eļap 
aikuji.”9

Eļap aō kam̧oolol kōn “jema im 
jinō ro rem̧m̧an,”10 ro rekar karūttoļo̧k 
baam̧le eo aer ilo juon em̧ eo emakijkij 
an kōkajoorļo̧k jetōb ko iien otemjej, 
jemjerā in iakwe ko, im m̧akūtkūt ko 
rekalimomo im rellōn̄. Katak kein kar 
katakin eō ke ikar juon jodikdik im 
ekar dāpij eō ilo jerbal em̧m̧an. Pāāren 
ro, jouj im kalōk jemjerā ko rekajoor 
ippān ajri ro nejūm̧. Rej aikuj eļapļo̧k 
iien ko am̧, ejjab dik.

Pedped ioon Kabun̄ in M̧okta
Ilo am̧ kōm̧m̧ane, Kabun̄ in ej pād 

n̄an jipan̄ eok. Makūtkūt ko ad ilo 
mōn jar eo emaron̄ rie kōkajoorļo̧k ko 
an jetōb ko me rej kōm̧m̧an ilo mōko. 
Jidiktak ilo iiō in, em̧ōj am lo jipan̄ in an 
Kabun̄ in im Jabōt Jikuuļ im Būraimere. 
Jenaaj lo eļapļo̧k ilo kweilo̧k ko bar an 
Likao ro im Jiron̄ ro barāinwōt. Jino jān 
Jāwōde in, curriculum eo n̄an kweilo̧k 

kein enaaj oktak jidik. Enaaj ejja pedped 
wōt ioon unin kōnono ko an gospel, ak 
unin kōnono ko me rejejjet wōt ippān 
Itok, Ļoor Eō—N̄an Kajjojo Armej im 
Baam̧le ko. Menin ej juon oktak edik, ak 
emaron̄ juon oktak eo eļap ilo kōkajoor-
ļo̧k ko an jetōb an jodikdik ro.

Ta jipan̄ ko jet Kabun̄ in ej letok? 
Ilo mōn jar eo jej bōk kwojkwoj eo, eo 
ej jipan̄ kōj bar kōm̧m̧ani kallim̧ur ko 
ad n̄an Rilo̧mo̧o̧r kajjojo wiik. Im ilo 
mōn jar eo jej koba ippān ritōmak ro jet 
im em̧ōj aer kōm̧m̧ane ejja bujen kein 
wōt. Jemjerā ko rem̧m̧an jej kalōk ippān 
rikaļo̧o̧r ro jet an Jisōs Kraist remaron̄ 
erom̧ kein jipan̄ ekajoor n̄an rikaļloor 
ro me rej pedped ioon mōko mokta.

Ke ekar 14 aō iiō, baam̧le eo aō rekar 
em̧m̧akūtļo̧k n̄an juon bukōn ekāāl. 
Kiiō, menin ilo kalimjōkļo̧k emaron̄ 
juon men eļap an nana n̄an eok, ak ilo 
ļōmņak eo aō, ilo iien eo, ekar juon 
men ekabūrom̧ōjm̧ōj. Ekar meļeļein 
bwe inaaj pād ilubwilijin armej ro 
ijaje kajjeer. Kar meļeļein bwe aolepān 
ļaddik jodikdik ro ilo ward eo aō renaaj 
pād ilo juon jikuul oktak jān n̄a. Im 
ilo kōļmenļo̧kjen in an juon eo 14- iiō, 
ikar ļōmņak, “Etke jinō im jema rekar 
kōm̧m̧an āindein n̄an eō?” Ikar en̄jake 
āinwōt n̄e mour eo aō em̧ōj jerwane.

Bōtaab, jān m̧akūtkūt ko an Doulul 
Eo An Likao ro, ikar maron̄ n̄an kalōk 
jemjerā ko ippān ro jet uwaan doulul 
eo, im rekar jino erōm̧ m̧ōtta. Ilo kako-
baba, ro uwaan bisoprik im rikapilōk 
ro an Priesthood eo an Aron rekar jino 
itok limoer ilo mour eo aō. Rekar itok 
n̄an iien ikkure ko aō. Rekar jeje naan 
in rōjan̄ me ikar kakoņi n̄an rainin. 
Rekar wōnm̧aanļo̧k wōt im enaan wōt 
ippa ālikin aō kar etal n̄an college im 
ke ikar em̧m̧akūt n̄an mijen. Juon iaer 
jon̄an ekar pād ilo airport eo ke ikar 
ro̧o̧ltok. Inaaj aolep iien kam̧oolol 
kōn brother ro aō rem̧m̧an im koba 
in aer iakwe im kōjatdikdik eļap. Rej 

tōl eō n̄an Jemedwōj Ilan̄, im mour 
eo aō ekar jino meram, em̧ōņōņō, im 
lan̄lōn̄.

Ekōjkan ad, āinwōt m̧am̧a im baba 
ro im ritōl ro, jipan̄ jodikdik ro jeļā bwe 
rejjab make iaer ilo aer etetal ilo iaļan 
bujen eo? Ilo kakobaba n̄an kalōk jem-
jerā ko ad make, jej kūr er n̄an iien koba 
kein reļļap im dik—jān kweilo̧k ko an 
N̄KJ im iien camp ko n̄an doulul ko kaj-
jojo wiik im m̧akūtkūt ko an kūlaaj. Jab 
pere kajoor eo me ej itok jān ad ippān 
doon ippān ro jet me rej barāinwōt kajji-
eon̄ bwe ren kajoor. Bisop ro im ritōl ro 
jet, jouj im mije wōt ilo kōkajoorļo̧k ajri 
im jodikdik ro ilo ward eo am̧. Rej aikuji 
eļapļo̧k iien ko am̧, ejjab dik.

Men̄e kwoj juon ritōl, juon ritūrin, 
juon membōr in doulul eo, ak juon 
iaan Rikwojarjar, eļan̄n̄e ejjejōt iien eo 
n̄an am̧ ukot mour eo an juon jodikdik, 
jipan̄ e ļāeo ak e lieo ekkeijelļo̧k ippān 
aelōn̄ in lan̄. Waanjon̄o̧k eo am̧ emaron̄ 
lukkuun “pedped ioon Kabūn in” me 
rūm̧m̧an ded eo ej aikuji.

Ro jeiū im jatū, ij kam̧ool bwe Jisōs 
Kraist ej bōran Kabun̄ in. E ej kōketak 
ritōl ro ad im tōl kōkajoorļo̧k ko an jetōb 
me jej aikuji n̄an mour im eddōkļo̧k kaki 
ilo raan ko āliktata. Kōkajoorļo̧k eo an 
jetōb enaaj jipan̄ kōj tiljek im jab jatiljek. 
Ilo etan Jisōs Kraist, Amen. ◼

Ikōņaan kōnono kōn lan̄lōn̄ eo ej 
itok jān kōjparok kien ko An, lan̄lōn̄ eo 
ej itok n̄an anjo̧ jān būrom̧ōj im m̧ōjņo̧ 
kōn E, im lan̄lōn̄ eo n̄an jerbal āinwōt 
An kar jerbal.

Lan̄lōn̄ n̄an Kōjparok Kien ko an Kraist
Jej mour ilo juon tōre eo ekanooj 

lōn̄ kajjitōk ko raorōk kōn kien ko an 
Irooj ak rej kowaani. Ekkutkut, armej 
rej kowaani kwojarjar eo an āinwōt kien 
erreeo, jon̄ok an m̧ool, im kwojarjar 
eo an Jabōt āinwōt mennin jeram̧m̧an 
im lan̄lōn̄ an men ko rem̧m̧an an mour, 
ilo tōre in elōn̄ ļo̧k ro rej kōm̧m̧ane jen 
ro rej kajjieon̄ in pokake. Jet rej jino 
ļōmņak eļan̄n̄e jibadbad im wūjlepļo̧k 
eaorōk. Armej in Israel ro etto raar bar 
elotaan:

“Ejjeļo̧k tokjān jerbal n̄an Anij, im 
ewi wāween an kar jipan̄ kōm ar kōjpa-
rok naan in jiron̄ ko An im etetal im̧an 
Jeova in inelep?

“Im kiiō kōmij watōk ro ri juwa 
jeraam̧m̧an; aaet, ro rej kōm̧m̧an nana 
rekajoorļo̧k; ro rej mālejjon̄e Anij, ejje-
ļo̧k aer kaje.”5

Irooj eaar ba, baj kattar, m̧ae “m̧we-
iō e aorōk ilo raan eo. . . . “Im kom̧naaj 

Kraist im gospel eo An, jemaron̄ en̄jake 
lan̄lōn̄ jekdo̧o̧n ta eo ej waļo̧k—ak ejjab 
waļo̧k—ilo mour ko ad. Lan̄lōn̄ ej itok 
jān im kōn E. . . . N̄an Armej ro Rekwo-
jarjar, Jisōs Kraist ej lan̄lōn̄!”3

Armej ro Rekwojarjar rej ro raar 
deļo̧n̄e bujen eo an gospel eo ilo peptaij 
im rej kajjieon̄ ļoor Kraist āinwōt 
rikaļoor ro An.4 Aaet, “lan̄lōn̄ an ro 
Rekwojarjar” kōmeļeļeik lan̄lōn̄ eo n̄an 
erom̧ āinwōt Kraist.

JĀN  ELDER  D.  TODD C H RISTOFFERSON
Jān Doulul eo an Jon̄oulruo Rijilōk ro

Rikanaan Inōs ilo Bok in Mormon, ļeo 
jibun Liai, ekar je juon en̄jake me eaar 
waļo̧k ilo mour eo an. Ke ej kakidu-
du make iaan ibulōn wōjke ko, Inōs 
eaar jino kōļmenļo̧kjeņ kōn katak ko 
an jemen, Jekab. Eaar ba, “Naan ko 
ekkutkut aō kar ron̄ an jema kōnono 
kōn mour indeeo, im kōn lan̄lōn̄ an ro 
doon, raar deļo̧n̄e ilo m̧wilaļ in buruō.”1 
Kōn ean̄den eo an ilo jetōb, Inōs eaar 
bukwelōlō ilo jar, juon jar ekabwilōn̄lōn̄ 
me eaar bōk aolepen raan im bon̄, juon 
jar me eaar bōktok eļap revelesōn, lōke, 
im kallim̧ur.

Ekanooj lōn̄ men n̄an ekkatak jān 
en̄jake eo an Inōs, ak rainin ta eo ejik-
tok ilo kōļmenļo̧kjeņ eo aō ej an Inōs 
keememej an kukutkut an jemen kōno-
no kōn “lan̄lōn̄ eo an ro rekwojarjar.”

Ilo kweilo̧k in jilu iiō remootļo̧k, 
Būreejtōn Russell M. Nelson eaar 
kōnono kōn lan̄lōn̄.2 Ilubwiljin men ko 
jet, eaar ba:

“Mōņōņō eo jej en̄jake edik jetņakin 
ilo wāween mour ko ad im aolep men 
otemjej jej kōm̧m̧ani kōn mije mour 
ko ad.

“N̄e mour ko ad rej pedped wōt ilo 
karōk in lo̧mo̧o̧r eo an Anij . . . Jisōs 

Lan̄lōn̄ an Armej ro 
Rekwojarjar

Lan̄lōn̄ ej itok jān kōjparok kien ko an Kraist, 
maron̄ anjo̧ ioon būrom̧ōj im m̧ōjņo̧, kōn E,  
im jān jerbal āinwōt An kar jerbal.

. . . bar lo oktak kōtaan eo kōtaan ro re 
wānōk im ro renana, im kōtaan e eo ej 
jerbal n̄an Anij im e eo ej jab jerbal n̄an 
E.”6 Rinana remaron̄ “lan̄lōn̄ e jerbal ko 
aer kōn jidik wōt iien,” ak an jidik wōt 
iien.7 Lan̄lōn̄ an Armej ro Rekwojarjar 
ej niknik.

Anij ej lo men ko ilo jibadbad eo aer 
em̧ool, im Ej kwaļo̧k jibadbad in ippād 
kōn kien ko An, tōl ļo̧k kōj ipeļaakin 
men ko reppen im jorrāān an mour in 
ņae lan̄lōn̄ eo indeeo. Rikanaan Josep 
Smith eaar kōmeļeļeiki: “N̄e kien ko An 
rej katakin kōj rej iokļo̧k indeeo; bwe 
jej reilo̧k n̄an Anij āinwōt n̄e jekar pād 
indeeo.”8

Ijjan̄in lo jabdewōt ro raar oktak-
tok n̄an gospel in tokālik ro raar jab 
kōtmene en kar m̧ōkaj. Renaaj ba, “O, 
kālet im bōd ko iaar anjo̧ jeni.” Kien 
ko an Irooj rej ad kein tōl n̄an kālet ko 
rem̧m̧anļo̧k im lan̄lōn̄ ļo̧k. Elmen ad 
lan̄lōn̄ im kam̧m̧oolol kōn An kwaļo̧k 
n̄an kōj iaļ eo ejjejet.

Āinwōt juon jodikdik, Sister Kalom-
ba Rosette Kamwanya jān D.R. Congo, 

kiiō ej jerbal ilo Côte d’Ivoire Abidjan 
West Mission, kar jitlo̧k im jar jilu raan 
n̄an bōk tōl jen Anij ta eo ekōņaan 
bōke. Ilo juon visōn ekabwilōn̄lōn̄ 
joteen eo, kar kwaļo̧k n̄an e ruo m̧ōn 
jar im ta eo kiiō ekar juon tampeļ. Eaar 
jino pukote im tokālik eaar lo m̧ōnjar 
eo me eaar ettōņake. Jaain eo ekar ba, 
“Kabun̄ eo an Jisōs Kraist im Armej 
ro Rekwojarjar ilo Raan Ko Āliktata.” 
Sister Kamwanya ekar peptaij innām 
tokālik jinen im brotherr ro an jiljino. 
Sister Kamwanya eaar ba, “Ke iaar bōk 
gospel in, iaar en̄jake āinwōt juon bao 
em̧ōj eanemkwoj. Būruwō eaar obrak 
kōn lan̄lōn̄. . . . Iaar jeļā bwe Anij ej 
iakwe eō.”9

Kōjparok kien ko an Irooj rej kōma-
ron̄ kōj n̄an en̄jake eļapļo̧k iakwe eo An. 
Iaļ eo eaidik im ekajim̧we an kien ko, 
ko rej kajju n̄an wōjke in mour eo, im 
wōjke eo im le ko leen, eo leen eka-
nooj tōn̄al im “ilōn̄in aolep,”10 rej pinej 
jenkwan iakwe eo an Anij im kobrak aō 
“kōn eļap otem ļap lan̄lōn̄.”11 Rilo̧mo̧o̧r 
eaar ba:

“Eļan̄n̄e kom̧ij kōjparok kein ko Aō, 
kom̧ naaj pād ilo Aō yokwe; im barāin-
wōt Iar kōjparok kein ko an Jema, im Ij 
pād ilo An yokwe.”

“Men kein Ij kōnono n̄an kom̧, bwe 
aō lan̄lōn̄ en ped wōt ippami, im bwe 
ami lan̄lōn̄ en obrak.”12

Lan̄lōn̄ n̄an Anjo̧ kōn Kraist
Men̄e jetiljek n̄an kōjparok kien ko, 

ewōr apan̄ im jorrāān ko me remaron̄ 
kakkure lan̄lōn̄ eo ad. Ak ilo ad kajjieon̄ 
in anjo̧ jen apan̄ kein kōn jipan̄ eo an 
Rilo̧mo̧o̧r, ej dāpij lan̄lōn̄ eo jej en̄jake 
kiiō im lan̄lōn̄ eo jej bōke. Kraist make 
eaar ba n̄an rijilōk ro An, “Ilo laļ kom̧ij 
en̄taan: a kom̧win lan̄lōn̄; N̄a Iar bōk 
anjo̧ ioon laļ.”13 Ej n̄an oktakļo̧k n̄an E, 
pokake E, do̧o̧rļo̧k kōj make n̄an E bwe 
apan̄ im būrom̧ōj ren oktak n̄an lan̄lōn̄. 
In kwaļo̧k juon waanjon̄ok.

Ilo 1989, Jack Rushton eaar jerbal 
āinwōt juon būreejtōn ilo Irvine Cali-
fornia Stake ilo United State. Ilo juon 
iien kakkije an baam̧le eo n̄an Califor-
nia, Jack ekar lōkōr ke ņo eaar bun̄it 
ļo̧k e n̄an juon dōkā, bwiļlo̧ke kōnwaan 
im kakkure dii lep eo an. Jack eaar ba 
tokālik, “Iien eo wōt iaar itaak, iaar jeļā 
ke emej rājettiu.”14 Eban maron̄ kōnono 
ak emenono ippān make.15

Baam̧le, ro m̧ōttan, im membōr in 
stake eo raar rie brother Rushton im 
kōrā eo ippān, Jo Anne, im, ilubwil-
jin men ko jet, raar kōkm̧anm̧anļo̧k 
m̧weeo m̧weer n̄an wiiļjea eo an Jack. 
Jo Anne eaar erom̧ rikōjparok eo an 
Jack ilowaan iiō ko 23. Kōnono jān Bok 
in Mormon kōn wāween an kar Irooj 
loļo̧k armej ro An kōn en̄taan ko aer 
im kar kōm̧m̧an bwe eddodo ko aer 
ren mera,16 Jo Anne eaar ba, “Ekkā aō 
bwilōn̄ meram in bōro eo ij en̄jake ilo 
būruwō ilo aō kōjparok ļeo ippa.”17

Em̧m̧anļo̧k ilo tuub in emenono eo 
an Jack eaar maron̄ kōnono, ilowaan 
iiō eo, Jack kar kūr āinwōt rūkaki n̄an Sister Kalombo Rosette Kamwanya Jack im Jo Anne Rushton

Gospel Doctrine im stake patriak. N̄e ej 
leļo̧k juon kōjeraam̧m̧an in petriak, bar 
juon rikabwijer priesthood eo ej likūt 
pein ioon pein brother Rushton ioon 
bōran armej eo ej bōk kōjeraam̧m̧an 
eo im jebare pein ilo iien kōjeraam̧m̧an 
eo. Jack eaar mej ilo Raan in Kūrijm̧ōj 
2012, ālkin 22 iiō in jerbal in wūjlepļo̧k.

Ilo juon intōrpiu, Jack eaar ba: 
“Būrabōļōm̧ ko renaaj itok n̄an mour 
ko ad wōj aolep; ej m̧ōttan mour in 
ioon laļ in. Im jet armej rej ļōmņak 
bwe kabun̄ ak bōk tōmak ilo Anij enaaj 
kōjparok eok jān men ko renana. Ijjab 
tōmak en̄in ej jibadbad eo. Ij ļōmņak 
jibadbad eo ej bwe eļan̄n̄e ad tōmak 
ekajoor, bwe n̄e men ko renana rej 
waļo̧k, eo me renaaj, jenaaj maron̄ in 
dipļo̧ki. Aō tōmak ejjamin pere, ak 
ejjab meļeļein ke ejjeļo̧k aō inepata. Ij 
ļōmņak ej kab kein kajuon ilo mour 
e aō, ke ij likab kōn nan̄inmej, im 
em̧ool ewōr jikin n̄an oktaļo̧k, im kōn 
menin iaar oktaļo̧k n̄an Irooj, im n̄an 
rainin, ij en̄jake juon lan̄lōn̄ eo ejjeļo̧k 
jem̧ļo̧kin.”18

En̄in ej raan eo men ko rej iookļo̧k 
social media im an armej jum̧ae ro rej 
kappukot n̄an dāpij jon̄ok ko an Irooj 
ilo nuknuk, pija, im erreeo. Ekkā an 
jodikdik ro im rūm̧m̧an ded ro ilubwi-
jin Armej ro Rekwojarjar, barāinwōt 
kōrā ro im m̧am̧a ro, ro rej en̄taan kōn 
kajjirere im bar kakkure. Ejjab pidodo 
anjo̧ jen kōmetak in, ak keememej naan 
ko an Piter: “Eļan̄n̄e rej kajjirere kake 
kom̧ kōn etan Kraist, kom̧ij m̧ōņōņō; 
bwe Jetōb an aiboojoj im an Anij ej pād 
iomi: ippāer enana etan, ak ilo jān kwe 
eaibojooj19

Ilo jikin Kallib Eden, Adam im Iv 
raar pād ilo ejjeļļo̧k jerawiwi, “ejjeļo̧k 
lan̄lōn̄, bwe reban kar jeļā kōn en̄-
taan.”20 Kiiō, ke jeļā bōk eddo ej ijjino, 
jej lo lan̄lōn̄ n̄an anjo̧ jen en̄taan ilo 
jabdewōt jekjek, men̄e jerawiwi, apan̄, 
m̧ōjņo̧, ak jabdewōt kapan̄pan̄ ko rej 

waļo̧k. Lan̄lōn̄ in ej eddōkļo̧k eo ilo 
iaļen rikaļoor; lan̄lōn̄ eo n̄an “bōk 
jeorļo̧k in jero̧wiwi ko aer, im kar wōr 
aer aenōm̧m̧an in bōklōkōt”;21 en̄jake 
in lan̄lōn̄ eo an juon jetōb im eddōkļo̧k 
kōn jouj an Kraist.22

Lan̄lōn̄ n̄an Jerbal āinwōt Kraist ej 
Jerbal

Rilo̧mo̧o̧r ej lo lan̄lōn̄ n̄an bōktok 
mour jab wabanban im mour indeeo.23 
Kōnono kōn Pinmuur eo an Rilo̧mo̧o̧r, 
Būreejtōn Russell M. Nelson ekar ba:

“Bwe ilo aolep men otemjeļo̧k, Jisōs 
Kraist ej riwaanjon̄ok eo ad eļap ‘kōn 
lan̄lōn̄ eṃōj likūt e im̧aan, Ear en̄taan 
ilo debwāāl,’ [Hibru 12:2]. Ļōmņake 
mōk men in! Bwe En maron̄ dipuk 
en̄taan eo ioon laļ in, ad Rilo̧mo̧o̧r eaar 
mije wōt lan̄lōn̄!

Im ta lan̄lōn̄ eo em̧ōj likūt E im̧aan? 
Ilo m̧ool ekoba lan̄lōn̄ eo erreeo, 
emour, n̄an kōkajoorļo̧k kōj; lan̄lōn̄ 
eo n̄an kōļļāik wōnāān jerawiwi ko 

an aolep ro renaaj ukweļo̧k; lan̄lōn̄ eo 
ekōm̧m̧an bwe kōjro en jepļaakļo̧k n̄an 
kapijuknen ilo—karbab im erreeo—n̄an 
mour ippān Jined im Jemedwōj Ilan̄ im 
baam̧le ko.”24

Ejjeļo̧k oktak, “likūt im̧aad” lan̄lōn̄ 
ej jipan̄ Rilo̧mo̧o̧r ilo jerbal in lo̧mo̧o̧r 
in An. Āinwōt ro ineen ro nejin Ebre-
am,25 jej bōk koņaad ilo kōjeraam̧m̧an 
ko an aolep baam̧le ko ioon laļ in, “kōn 
kōjeraam̧m̧an ko an Gospel eo, ko rej 
kōjeraam̧m̧an ko an lo̧mo̧o̧r, aaet mour 
indeeo.”26

Naan ko an Alma raar itok n̄an kōļ-
menļo̧kjeņ eo aō.

“Enin ej aō aiboojoj, bwe bōlen in 
maron̄ juon kein jerbal ilo pein Anij 
n̄an bōktok jān armej n̄an ukweļo̧k; im 
en̄in ej aiboojoj eo aō.

“Im lo, n̄e ij lo elōn̄ iaan ro jeiū im 
jatū rem̧ool ilo ukweļo̧k, im rej itok n̄an 
Irooj aer Anij, innām aō ej obrak kōn 
lan̄lōn̄. . . .

Ak ijjab lan̄lōn̄ ilo tōprak eo aō make 

wōt, ak aō lan̄lōn̄ ej obrakļo̧k kōnke 
tōprak ko an ļōm̧aro jeiū im jatū, ro 
raar pād ilo āneo ilōn̄ āneen Nipai. . . .

“Kiiō, n̄e ij ļōmņak kōn tōprak ko 
an rein jeiū im jatū aō emootļo̧k, em̧ool 
n̄an jepelļo̧k eo an jān ānbwinnū, āin-
wōt kar m̧okta, eļap ej aō lan̄lōn̄.”27

Leen ad jerbal in jipan̄ doon ilo 
Kabun̄ in rej m̧ōttan lan̄lōn̄ eo “kar karōk 
n̄an kōj.” Men̄e ilo iien ebbweer ak en̄-
taan, jej maron̄ in jerbal in karejar eļan̄n̄e 
jej mije wōt lan̄lōn̄ in n̄an kam̧ōņōņōik 
Anij n̄an bōktok meram, dood, im lem̧ō-
ņōņō n̄an ro Nejin, ro jeid im jatid.

Kar ilo Haiti allōn̄ eo ļo̧k n̄an aje eo 
an Port- au Prince Temple, Elder David 
im Sister Susan Bednar raar ioon juon 
jiron̄ eo ļeo pāleen ekar mej jet raan 
remootļo̧k ilo juon itaak in wa. Raar 
jan̄ ippān doon. Aaet ilo Jabōt eo kōrā 
in ejitōn bōro ekar pād āinwōt juon 
rijipan̄ ilo iien aje eo kōn aenōm̧m̧an, 
ettōn̄dikdik n̄an aolep ro rej deļo̧n̄e 
tampeļ eo.

Ij tōmak bwe “lan̄lōn̄ an armej ro 
rekwojarjar” ejjeļo̧k jem̧ļo̧kin eaar 

waļo̧k n̄an jeļā bwe Rilo̧mo̧o̧r eaar 
akweļap kōn er,28 “im ejjeļo̧k emaron̄ 
kwaļo̧k lan̄lōn̄ in me [enaaj kobrak] 
jetōb ko ad [ilo] ad [ron̄ an Jisōs] jar 
kōn kōj n̄an Jemen.”29 Ippānļo̧k Būreej-
tōn Russell M. Nelson, ij kam̧ool bwe 
lan̄lōn̄ ej juon mennin letok n̄an Armej 
ro Rekwojarjar retiljek “ro raar niknik 
ilo debwāāl ko an laļ”30 im ro “rej 
kajjieon̄ mour kōn juon mour ewānōk, 
āinwōt kar kwaļo̧k jen Jisōs Kraist.”31 
Kōm̧m̧an bwe ami lan̄lōn̄ en obrak, 
ij jar ilo etan ekwojarjar Jisōs Kraist, 
amen. ◼

1. Lukkuun ļōmņak n̄an kōm̧m̧ane 
juon Iien im Jikin n̄an Ron̄ Ainikien 
Anij.

Ilo am̧ kōjerbale anemkwoj in kālet 
eo am̧ n̄an leļo̧k aolep iien ko am̧ 
kajjojo raan n̄an epaakeļo̧k ainikien 
Anij, eļaptata ilo Bok in Mormon, iien 
otemjej Ainikien enaaj alikkar ļo̧k im 
ļapļo̧k am̧ jiniete.

N̄an keidi, kam̧ad ko im kawaron̄ron̄ 
ko rej kobrak laļ in im m̧oko imōd im 
mour ko ad emaron̄ kōm̧m̧an bwe en 
pen ad ron̄ Ainikien. Kein kam̧ad kein 
remaron̄ jelōt kōlmenļo̧kjeņ ko ad 
im būruwōd bwe en ejjeļo̧k jikin n̄an 
unoojdikdik eo an Jetōb Kwojarjar.

Rikanaan Josep Smith ekar kata-
kin bwe Anij ekkā an kwaļo̧k E make 
“n̄an ro kajjojo ilo ittiņo̧, ilo ijoko 
jikieer; ilo āne jamden ko ak meļaaj, 
im bwe ilo m̧ool ejjeļo̧k kawaron̄ron̄ ak 
kabūnōnō.”3

Setan ekōņaan kajepel kōj jān 
ainikien Anij ilo an bōbraeik kōj jān 
ijoko ejjeļo̧k keroro ie. N̄e Anij ej 
kōnono ilo ainikien lur, ainikien edik, 
kwe im n̄a jej aikuj epaakļo̧k n̄an ron̄ 
Ainikien. Baj ļōmņak kake ta eo enaaj 
waļo̧k eļan̄n̄e jān kar ekkeijelļo̧k wōt 
ilo ilan̄ āinwōt ad ekkeijelļo̧k wōt ilo 
Wi- Fi eo! Kālet juon iien im juon jikin 
im ron̄jake ainikien Anij kajjojo raan. 
Im kōjparok karōk in ekwojarjar ilo 
jejjetin, bwe kwon lukkuun pedped 
wōt ie.

2. Jerbal ilo Am̧ Jab To̧rto̧rem̧aanļo̧k
N̄e jej bōk im̧we ko im jerbal kōn 

m̧ool in bōro, Irooj emaron̄ kōjerbal 
eok. N̄e eļapļo̧k am̧ jerbal, eļapļo̧k am̧ 
kile ainikien Jetōb eo. Enaaj ļapļo̧k 
am kile tōl eo an Anij im bwe E enaaj 
“kōtļo̧k . . . n̄an kwaļo̧k kōļmenļo̧kjeņ 
eo An im ankilaan.”4 N̄e kwoj to̧rto̧re-
m̧aanļo̧k, kwonaaj meļo̧kļo̧k im̧we eo 
ak rūmūji iien eo n̄an jipan̄ juon armej 
n̄an Anij.

Būreejtōn Russell M. Nelson ekar 
letok juon karuwainene ekajoor im 
pidodo: “Ro jeiū im jatū rejitōn bōro, 
ij akweļap ippemi n̄an kōļapļo̧k maron̄ 
in jetōb n̄an bōk revelesōn. . . . Kālet 
n̄an kōm̧m̧ane jerbal eo ekwojar-
jar emenin aikuj lan̄lōn̄ kōn menin 
letok eo an Jetōb Kwojarjar im eo̧ron̄ 
ainikien Jetōb eo emakijkijļo̧k im 
alikkarļo̧k.”2

Ej aō ikdeelel ilo jibbon̄ in rainin 
n̄an kōnono n̄an eok jān būruō kōn 
emān wāween ko n̄an kōlļapļo̧k maron̄ 
in jetōb eo am̧ n̄an bōk revelesōn.

JĀN  MIC H ELLE  C RA IG
Rikakpilōklōk eo Kein Kajuon ilo Būreejtōnji eo Eutiej an Doulul eo 
an Jiron̄ ro

Ke ikar ro̧o̧l jān juon camp an Jiron̄ ro 
summer eo kiiō, juon jiron̄ em̧m̧an ekar 
jibwe tok juon peba. Ilowaan peba eo, 
ekar kajjitōk, “Elmen aō jeļā n̄e Anij 
ej kajjieon̄ in ba juon men n̄an n̄a?” Ij 
iakwe kajjitōk in an. Jetōb ko ad rej on̄ 
kake kōtaan eo ad ippān m̧weo im̧ōd 
ilan̄. Jekōņaan bwe jān en̄jake ke rej 
aikuji kōj im ewōr tokjād. Bōtaab jet iien 
epen ad kwaļo̧k ļōmņak ko ad make im 
im̧we ko an Jetōb. Rikanaan ro, jem̧aan 
im raan kein, emōj aer katakin bwe eļan̄-
n̄e juon men ej “karuwainene im n̄an 
kōm̧m̧an em̧m̧an, ej itok jān Kraist.”1

Maron̄ ilo Jetōb

Āinwōt rikaļoor ro An Jisōs Kraist rem̧ool, komaron̄ 
bōk ellowetak im revelesōn, ko me rejejjet n̄an kien 
ko An, me kar lewaj n̄an eok.

3. Bōke Jerbal eo Am̧ jān Irooj.
Jar eo me Jemedwōj Ilan̄ ekkein 

kijorror in uwaake ej kajjitōk eo ad bwe 
en tōl kōj n̄an juon armej eo ej aikuj 
jipan̄ eo ad. Būreejtōn Henry B. Eyring 
ekar katakin kōj n̄an kappukot revele-
sōn ko ilo ad kajjitōk ippān Anij wōn eo 
jemaron̄ jipan̄e n̄an E. “N̄e kwoj kajji-
tōk kain kajjitōk rōt in, Jetōb Kwojarjar 
enaaj iwōj im konaaj en̄jake jim̧we eo 
kōn ta ko kwoj aikuj kōm̧m̧ani n̄an ro 
jet. N̄e konaaj etal im kōm̧m̧ane men 
kein, kōj pād ilo jerbal eo an Irooj, im 
n̄e kwoj pād ilo jerbal in an Irooj, kwoj 
mālim n̄an bōk menin letok in an Jetōb 
Kwojarjar.”5

Komaron̄ jar im kajjitōk ippān Irooj 
kōn juon jerbal. Ilo am̧ kōm̧m̧ane men 
in, Emaron̄ kōjerbal kapāāl ko am̧ n̄an 
kamōj jerbal eo An eļap.

Lōlļap eo jimmaō, Fritz Hjalmar 
Lundgre, kar itok jān Sweden ke ekar 
jon̄oul ratimjuon an iiō. Ekar itok n̄an 

Amedka, e make, kōn juon kōban̄ im 
jiljino iiō in an pād ilo jikuuļ. Ekkar 
jaje kajin pālle, ekar etal ilo iaļ eo an 
n̄an Oregon im jerbal ijōn āinwōt juon 
rijōkjōk wōjke innem tokālik ippān jibū 
im jinō, ro rekar kobatok ilo Kabun̄ in. 
Ejjan̄in kar tōl juon ward, ak ekar juon 
rūkaki in loļo̧k m̧ōko eo etiljek, ekar 
karo̧o̧l tok elōn̄ļo̧k jān 50 baam̧le ko 
kajjojo n̄an m̧akūtkūt ko an Kabun̄ in. 
Ekōjkan an kar kōm̧m̧ane?

Ālkin mej eo an jimma, ikar edede 
juon an bo̧o̧k in peba im ikar loe juon 
leta kar je jān juon em̧m̧aan eo ekar bar 
jepļaaktok n̄an jikin jar kōn wōt iakwe 
eo an Jimma. Leta eo ej riit āinwōt in 
“Men eo ettiņo̧ ippān Brother Fritz, ij 
tōmak, ej pojak aolep iien n̄an kōm̧-
m̧ane jerbal eo an Jemedwōj Ilan̄.”

Leta in ej jān Brother Wayne 
Simonis. Jimma ekar loļo̧k e im kar 
jeļā kajjien ro uwaan baam̧le eo. Ilo 
iien eo, Jimma ekar ba n̄an er bwe 

rekar aikuji er im kar karuwainene er 
n̄an itok n̄an jikin jar. Bōtaab ilo Jabōt 
eo, Brother Simonis ekar ilbok kōn 
juon apan̄—ekar jab kamōj bōro̧o̧j in 
m̧weo imōn, im en kar wōt ilo wiik eo. 
Ekar kālet bwe en kar etal im jar, idik 
pein Jimma, im kaju ro̧o̧l n̄an m̧weo 
imōn n̄an kamōj bōro̧o̧j eo. Baam̧le eo 
rekar maron̄ pād ilo iien kwojkwoj eo 
ijeļo̧kin e.

Pepe eo an en kar kōm̧m̧ane jidik 
jidik m̧ae, ej ron̄ jān ioon bōro̧o̧j eo, 
juon armej taļļōn̄ ilo jikinwe eo. Ilo 
naan ko an: “Ke ikar reilōn̄ļo̧k, . . . 
jutak ilo lōn̄ in jikinwe eo kar Brother 
Fritz. Ekar lukkun ļap an ettōn̄ dikdik. 
M̧oktata, ikar jook im kar en̄jake ke 
āinwōt n̄a juon ajri eo ekar ko jān jikin 
jikuuļ. Innem . . . ikar illu. [Ak Brother 
Fritz ekar] utiki kopā eo an im katotoik 
ilo jikinwe eo. Ilo an kar lelōn̄ļo̧k pein 
jōōt mouj eo an, ekar reitok n̄an n̄a im 
ba, ‘Brother Simonis, ewōr ke am̧ bar 
am̧a? Jerbal in ekanooj in aorōk n̄an 
kwe bwe koban kar etal jān baam̧le eo 
am̧, im n̄e eaorōk, ikōnaan jiban̄.’ Ke 
iaar kalimjōk mejen, ikar loe jouj im 
iakwe eo āinwōt an Kraist. Illu eo aō 
ekar jako. . . . Ikar door kein jerbal ko 
aō Jabōt eo im ļoore eo m̧ōtta em̧m̧an 
ilo jikinwe eo laļļo̧k im ro̧o̧l n̄an imōn-
jar eo.”

Jimma ekar bōk jerbal in jān Irooj, 
im ejeļā ke ej aikuj in kar pukot siip 
ko rejako. Āinwōt an kar ļōm̧aro emān 
kotake lōn̄ļo̧k eo m̧ōttaer eo ekar kā ilo 
bōro̧o̧j eo im kōtļo̧k laļļo̧k bwe Jisōs 
Kraist en kōmour e,6 āinwōt jerbal eo 
an Jimma ekar bōk e n̄an lōn̄ in bōro̧o̧j 
eo. Irooj ej jilkinļo̧k revelesōn n̄an ro 
rej kappukot n̄an jipan̄ ro jet.

4. Tōmak im Lōke
Ejjab to, ikar riit jen jeje ko rekwo-

jarjar kōn juon mijenede em̧m̧an ekar 
bōk jerbal eo an jān Irooj. Aron ekar 
katakin kiin̄ eo an RiLeman ro, ro rekar 

ļo̧kjenaer etke Brother eo an Ammōn 
ekar jab bar itok n̄an katakin e. “Im 
Aron eba n̄an kiin̄ eo: Lo, Jetōb eo an 
Irooj eaar kūr e ilo bar juon iaļ.”7

Jetōb eo ekar kōnono ilo būruō: 
kajjojo iaad eoktak mijen ko jej kōm̧-
m̧ani, im jet iien Jetōb emaron̄ kūr kōj 
ilo “bar juon ial.” Elōn̄ wāween ko n̄an 
kalōk aelōn̄ eo an Anij āinwōt kōm̧-
m̧ani bujen ko, rikaļoor an Kraist ro 
rej kōjparoki bujen ko. Āinwōt rikaļoor 
ro An rem̧ool, komaron̄ bōk ellowetak 
im revelesōn, rejejjet n̄an kien ko An, 
me kar lewaj n̄an eok. Ewōr am̧ mijen 
ko reoktak im jerbal n̄an kōm̧m̧ani im 
naaj lewaj n̄an eok tōl ko reoktak n̄an 
kakūrm̧ooli.

Nipai, brother eo an Jared, im 
barāinwōt Moses aolepāer ekar aikuj 
kijoone ļomalo eļap—im kajjojo iaer 
ekar oktak aer kōm̧m̧ane. Nipai ekar 
kōm̧m̧ane “aļaļ kein aļaļ in wa eo.”8 
Brother eo an Jared ekar ekkal baaj 
ko me rekar “kōnke rekar āinwōt juon 
jāpe.”9 Im Moses eka “etal ioon āne e 
m̧ōrā eoļōpan lo̧jet.”10

Er kajjojo kar bōk tōl n̄an iaļ ko aer 
make, kar leļo̧k n̄an er, im kajjojo rekar 
lōke im kōm̧m̧ane. Irooj ej lale ro rej 
pokake im, ilo naan ko an Nipai, naaj 
“kōpooj juon iaļ [n̄an kōj] n̄an kōtōp-
rak men eo Ej kean̄.”11 Keememej bwe 
Nipai ej ba, “juon ial”—ejjab “ial eo.”

Jej ke rūmuji ak joļo̧ke juon ad 
make jerbal jān Irooj kōnke emōj An 
kōpooj “juon ial” oktak jān iaļ eo jekar 
kōtmene?

Jimma kar tōl e n̄an juon jikin ejaje 
kake—kōn kopā, ilōn̄in juon bōro̧o̧j, 
ilo juon Jabōt. Lōke Anij n̄an tōl eok, 
mekarta n̄e iaļ eo enaaj oktak jān ta eo 
kwaar kōņaan ak ej oktak jān ro jet.

Armej ro Rekwojarjar ilo Raan 
Ko Āliktata rej itok ilo elōn̄ annan̄, 
dettan, ak “aolep rej āinwōt juon n̄an 
Anij”—“kilmeej im mouj, riļo̧kjak im 
rianemkwōj, m̧aan im kōrā,” make iaam 

im rim̧are, m̧weie im jarmōļ, dik im 
ritto, ro eto aer membōr im ro rej kab 
oktaktok.12 Jekdoon wōn kwe ak ta eo 
kwoj ioone, kwoj ruwainene n̄an tabōl 
eo an Irooj.13

Ilo am̧ kappukot im kōm̧m̧ane anki-
laan Jemed rej men ko kwoj kōm̧m̧ani 
ilo kajjojo raan, konaaj, aaet, kar tōl 
n̄an oktak im ukweļo̧k.

Būrokōraam eo ekāāl an Kabun̄ in 
n̄an ajri im jodikdik ro rej ekkal ioon 
pedped in ekkatak n̄an kappukot reve-
lesōn, n̄an jelā ta eo Irooj ekōņaan bwe 
jān kōm̧m̧ane, innem ļoor tōl eo. Kajjo-
jo iaad, jekdoon iiō ta ak ta eo ej kōttō-
pare, emarōn kakkōt n̄an kappukot, bōke, 
im jerbale. Ilo am̧ ļoore wāween in em̧ōj 
karōke ilo raan kein ad, konaaj epaake 
Jisōs Kraist—iakwe eo An, meram eo 
An, tōl eo An, aenōm̧m̧an eo An, im 
kōmour eo An im kajoor n̄an kōma-
ron̄. Im enaaj ļapļo̧k maron̄ in jetōb eo 
am̧ n̄an erom̧ juon kein jerbal ilo Pein 

kajjojo raan ilo am̧ kōttōprak jerbal eo 
An. Ilo etan Jisōs Kraist, Amen. ◼

M̧akūtkūt kein raar juon kakōļļe ekāāl 
bōtaab wujlepļo̧k eo Edim n̄an Jisōs 
Kraist.

Armej in jikin ko jet im elōn̄ tōre 
ko raar kwaļo̧k wujlepļo̧k eo aer n̄an 
Jisōs Kraist ilo ejja jekjek kein wōt.5 
Armej in Bok in Mormon ro kar jeļā 
kake er ānwōt Antai Nipai- Liai ro “raar 
likūt ilaļ kein tariņae ko in aer jum̧ae,” 
kalbwin er “ilo bwidej em̧wilaļ” āinwōt 
“juon kam̧ool n̄an Anij . . . bwe rej 
jamin kar bar kōjerbali kein tariņae ko 
[aer].”6 Ilo aer kar kōm̧m̧ane menin, 
raar kallim̧ur n̄an ļoor katak ko an Anij 
im jab bar likjab in kōjparok wujlepļo̧k 
eo aer. M̧akūtkūt in eaar ijjino in juon 
“oktak tok n̄an Irooj” im jamin wōtlo̧k-
ļo̧k jān e.7

Erom̧ “oktak tok n̄an Irooj” meļeļein 
ilo jān juon iaļ in kōm̧m̧an, kar tōl jān 
juon jekjek in tōmak in etto, im okok-
tak n̄an juon pedped in tōmak kāāl ilo 
karōk eo an Jemedwōj Ilan̄ im ilo Jisōs 
Kraist im Pinmuur eo An. Oktak in 
eļapļo̧k jān juon ļōmņak in bōk katak 
ko an gospel eo. Ej ļōme m̧wil eo ad, 
ukōt meļeļe eo ad kōn meļeļe in mour, 
im ej kwaļo̧k tiljek eo ejjamin oktak 
n̄an Anij. Ikdeelel ko an juon make me 
rejjab ekkar n̄an dāpij n̄an Rilo̧mo̧o̧r im 
n̄an ļoore iaļan bujen eo rejako im em̧ōj 
bōk jikier kōn juon kijejeto n̄an ajeļo̧k 
n̄an ankilan Jemed Ilan̄.

Erom̧ oktak tok n̄an Irooj ej ijjino 
kōn juon wujlepļo̧k eo edim n̄an Anij, 
ippān tok kōn kōm̧m̧an bwe wujlepļo̧k 
eo en dilep in mour ko ad. Kōm̧m̧ane 
kain wujlepļo̧k in ej juon jekjek to̧o̧n 
wōt ad mour me ej aikuji kōmmaanwa 
im ukweļo̧k ejjeļo̧k jem̧ļo̧kin. Ilo jem̧-
ļo̧kin, kallim̧ur in enaaj erom̧ m̧ōttan 
wōn kōj, kapene ilo ļōmņak an juon 
make, im kwaļo̧ke ilo mour ko ad. Ejja 
āinwōt ad jamin meļo̧kļo̧k etad make 
jekdo̧o̧n ta ko jet jej ļōmņaki, jej jamin 
meļo̧kļo̧k wujlepļo̧k eo me kar ļōme ilo 
būruwōd.8

jar n̄an ekjab, rej tōmak bwe ekjab ko 
ewōr aer kajoor ko remo̧ņmo̧ņ.3 Ālkin 
oktak eo aer, elōn̄ raar kōm̧m̧ane juon 
em̧m̧akūt n̄an juon iaan kōtrāāk ko 
rellōn̄ itōrerein Congo River, eo āinwōt 
Nzongo Falls.4 Rioktak rein raar julo̧k 
ekjab ko aer m̧oktaļo̧k n̄an waterfall ko 
āinwōt juon kakōļļe n̄an Anij im ro jet 
bwe raar julo̧k iminene ko aer etto im 
kar bōk Jisōs Kraist. Jibadbad eo aer 
eaar jab n̄an julo̧k men ko aer n̄an dān 
ko rōļae, pijpij; raar julo̧ki n̄an lowaan 
dān ko raen̄wān̄wā an juon kōtrāāk eo 
ekilep, ijo men ko ban maron̄ bar loi. 

JĀN  ELDER  DA LE  G .  RENLUND
Jān Doulul eo an Jon̄oulruo Rijilōk ro

Eprōļ eo ļo̧k, eaar wōr aō iien em̧m̧an 
n̄an aje Kinshasa Democratic Repub-
lic of Congo Tampeļ eo.1 Naan rejjab 
maron̄ kwaļo̧k lan̄lōn̄ eo an RiCongo 
ro retiljek im aō kar en̄jake n̄an lo juon 
tampeļ kar aje ilo āne eo aer.

Kajjojo ro raar deļo̧n̄e Kinshasa 
Tampeļ eo rej lo juon pija kar taitōļ in 
Congo Falls.2 Ej kakeememej ro rej etal 
n̄an tampeļ kōn wujlepļo̧k eo edim 
emenin aikuj n̄an dāpij er make n̄an 
Jisōs Kraist im n̄an ļoor iaļan bujen eo 
an karōk eo an Jemedwōj Ilan̄. Dān ko 
rej kwaļo̧k ilo pija eo ej kūr n̄an juon 
ļōmņak in kaminene me ekar ekkā kōm̧-
m̧ane elōn̄ļo̧k jān buki iiō ko remoot-
ļo̧k ilubwilijin rioktak in Rikūrijtin ro 
m̧oktata ilo Congo.

M̧okta jān oktak eo aer, raar kabun̄ 

Wujlepļo̧k eo Edim n̄an 
Jisōs Kraist

Anij ej kajjitōk ippād bwe jen julo̧k iminene in etto 
ko ad im jab bar mour kaki im jino juon mour 
ekāāl ilo Kraist.

Kinshasa Democratic Republic of the Congo Tampeļ Congo Falls, jān David Meikle

Anij ej kajjitōk ippād bwe jen julo̧k 
iminene in etto ko ad im jab bar mour 
kaki im jino juon mour ekāāl ilo Kraist. 
Menin ej waļo̧k ilo ad kaddōkļo̧k tōmak 
ilo Rilo̧mo̧o̧r eo, eo ej ijjino ilo an naan 
in kam̧ool eo an ro jet me ewōr aer 
tōmak.9 Ālkin, tōmak eo ej m̧wilaļļo̧k 
ilo ad jerbal ilo wāween ko me rej dāpij 
kōj eļapļo̧k n̄an E.10

Kiiō, emaron̄ in em̧m̧an eļan̄n̄e 
eļapļo̧k tōmak ekar ajedeed āinwōt flu 
ak piio̧. Innām juon “m̧aje ilo jetōb” 
naaj kalōk tōmak ilo ro jet. Bōtaab ejjab 
jerbal ilo jekjek jab in. Wāween eo de eo 
tōmak ej eddōkļo̧k ej ilo an juon make 
m̧akūtkūt ilo tōmak. M̧akūtkūt kein 
emakijkij aer im̧we jān kajjitōk ko liļo̧k 
jān ro jet, bōtaab jejjab maron̄ “kaddōk” 
tōmak eo an bar juon ak pedped wōt 
ioon ro jet n̄an kōkajoorļo̧k tōmak eo 
ad make. N̄an an tōmak eo ad eddōk, 
jej aikuj kālet m̧akūtkūt ko n̄an kalōk- 
tōmak, ko āinwōt jar, ekkatak jeje ko 
rekwojarjar, bōk m̧ōttan kwojkwoj eo, 
kōjparok kein ko, im jerbal n̄an ro jet.

Ilo an tōmak eo ad ilo Jisōs Kraist 
eddōk, Anij ej kajjitōk ippād n̄an 

kōm̧m̧ani kallim̧ur ko Ippān. Bujen 
kein, me kallim̧ur kein rej ņa etaer, rej 
waļo̧ktok n̄an oktak eo ad. Bujen ko rej 
barāinwōt ejaake juon pedped em̧ool 
n̄an eddōkļo̧k ilo jetōb. Ilo ad kālet n̄an 
peptaij, jej jino bōk iood make etan 
Jisōs Kraist11 im kālet n̄an kile kōj make 
Ippān. Jej kallim̧ur n̄an erom̧ āinwōt E 
im n̄an mour kōn m̧wil ko M̧wilin.

Bujen ko rej dāpij kōj n̄an Rilo̧mo̧o̧r 
im kōm̧akūt m̧aanļo̧k kōj ilo iaļ eo me 
ej tōlļo̧k kōj n̄an kapijuknen eo ad ilan̄. 
Kajoor eo an bujen ko rej jipan̄ kōj 
dāpij wōt oktak in bōro eo ekajoor, 
kam̧wilaļļo̧k oktak eo ad n̄an Irooj, im 
oktak eo ad n̄an Irooj, im ļapļo̧k ad bōk 
nememe eo ilo paotok ko ad.12 Bōtaab 
jidikin ad wujlepļo̧k n̄an bujen ko ad 
ejjamin naaj lukkuun letok aolep men 
n̄an kōj.13 Maron̄ kapo kōj n̄an kowaan 
bujen eo, julo̧k iminene in etto ko ad 
ilo dān eo eļae, ak kalbwin kein tariņae 
in jum̧ae ko ad ilo an waļo̧k tok jidikin. 
Bōtaab idaptōk in wujlepļo̧k n̄an bujen 
ko ad ejjamin naaj kōpeļļo̧k kōjām eo 
n̄an kajoor in kōkwojarjar eo an Jemed-
wōj Ilan̄ im Jisōs Kraist.

Ad Wujlepļo̧k n̄an kōjparok bujen 
ko ad aikuj in jab lokjak n̄an ak oktak 
ilo jokkun ippān jekjek ko rookkotak-
tak ilo mour ko ad. Ad Jokkun wōt 
juon ippān Anij eaikuj in āinwōt Congo 
River eo ej to̧o̧rļo̧k iturin Kinshasa 
Tampeļ. Reba in, ejjab āiniwōt reba ko 
jet ilo laļ in, ejab jem̧ļo̧k an jab to̧o̧rļo̧k 
aolep iiō14 im lutōkļo̧k epaakeļo̧k 11 
milien kōļan ko (41.5 milien Litōr) in 
dān juon jōkōn n̄an Atlantic Ocean eo.

Rilo̧mo̧o̧r eo eaar kajjitōk ippān 
rikaļoor ro An bwe ren kōjatdikdik in 
ioer im kijin̄en̄e. Eaar ba, “Kōn menin, 
kāālet menin ilo būruwiemi, bwe kōm 
naaj kōm̧m̧ani men ko me Inaaj katakin 
im kakien kom.15 Juon jibadbad “edim” 
n̄an kōjparok bujen ko ad ej kōm̧m̧an 
bwe jen lukkun meļeļe kōn kallim̧ur an 
Anij n̄e jej lan̄lōn̄ ilo ad niknik.16

Elōn̄ Armej ro Rekwojarjar ilo Raan 
Ko Āliktata retiljek kar kwaļo̧k bwe rej 
“dim” ilo kōjparok bujen ko aer ippān 
Anij im rej oktak n̄an indeeo. In jiron̄ 
kom̧ kōn jilu kain armej rōt in—Brother 
Banza Mucioko, Sister Banza Régine, 
im Brother Mbuyi Nkitabungi.

Ilo 1977 eo Banza ro raar jokwe ilo 
Kinshasa ilo aelōn̄ in Zaire, kiiō jejeļā 
kake āinwōt Democrateic Republic 
of Congo. Raar lukkuun kautiej er ilo 
mōnjar eo an Protestant. Kōn tōļan ko 
aer, kabun̄ eo aer raar kōm̧m̧an karōk 
n̄an baam̧le in edik n̄an etal n̄an Swit-
zerland n̄an ekkatak im leļo̧k jāān in 
jikuuļ ilo university.

Ker raar pād ilo Geneva, ilo iaļ 
in baj eo n̄an jikuuļ, Brother Banza 
emakijkij an kar lo juon im̧ōn kweilo̧k 
edik kōn āt eo etan “Kabun̄ eo an Jisōs 
Kraist im Armej ro Rekwojarjar ilo 
Raan Ko Āliktata.” Eaar ļōmņak, “Jisōs 
Kraist ewōr an Armej ro Rekwojarjar 
kiiō ke, ilo raan ko āliktata?” Āliktata 
ekar kālet n̄an etal im lale.

Kar karuwaineneik Brother im Sister 
Banza ilo branch eo. Raar kajjitōk jet 
iaan kajjitōk ko ekka kajjitok kaki kōn 
lukkuun piktok in Anij, “Eļan̄n̄e Anij 
ej juon jetōb, āinwōt kōto, ekōjkan ad 
maron̄ kar ejaak ilo nemāme eo An? 
Ekōjkan An maron̄ jijet ioon juon 
tūron?” Rejjan̄in kar bōk juon uwaak 
eo ebun̄ buruōer kake m̧ae iien mije-
nede ro raar kōmeļeļeik katak eo kōn 
jepļaaktok ilo tukaduin. Ke mijenede 
ro raar ilo̧k, Banza ro raar kalimjōk 
doon im ba, “Ejjab m̧ool menin me jaar 
ron̄ ke?” Raar wōnm̧aanļo̧k wōt im etal 
n̄an jar im kweilo̧k ippān mijenede ro. 
Raar jeļā bwe peptaij ilo Kabun̄ eo an 
Jisōs Kraist me em̧ōj an bar jepļaaktok 

enaaj wōr kōjeram̧m̧an ko. Rekar jeļā 
bwe renaaj bōk jāān in jipan̄ ilo jikuuļ, 
visa ko aer naaj kar kōjem̧ļo̧k kitier, im 
er im ajri ro reddik ruo nejier renaaj 
maron̄ in em̧m̧akūt jān Switzerland. 
Raar kāālet n̄an peptaij im kapen ilo 
Oktoba 1979 eo.

Ruo wiik ālkin peptaij eo aer, 
Brother im Sister Banza raar jepļaak 
n̄an Kinshasa ānwōt membōr ro kein 
kajuon im karuo an Kabun̄ in ilo laļ eo 
aer. Membōr ro an Geneva Branch raar 
enaan wōt ippāer im jipan̄ erro ekkeijel 
wōt ippān ritōl ro an Kabun̄ in. Kar 
kōketak Banza ro n̄an tijlek ilo kōttar 
iien eo kar kallim̧ur kake n̄e Anij enaaj 
kajutak Kabun̄ eo An ilo Zaire.

Ilo iien eo, bar juon rijikuuļ jān 
Zaire, Brother Mbuyi, ekar ekkatak 
ilo Belgium. Ekar petpaij ilo 1980 eo 
ilo Brussells Ward. Jidik iien tokālik, 
eaar jerbale juon mijen aolep raan ilo 

England. Im Anij eaar kwaļo̧k menin 
būlōn̄ ko An. Brother Mbuyi ekar 
jepļaak n̄an Zaire āinwōt membōr eo 
kein kajilu an Kabun̄ ilo laļ eo an. Kōn 
mālim an jinen im jemen, kweilo̧k ko an 
Kabun̄ in raar kōm̧m̧an ilo m̧weo im̧ōn 
baam̧le eo an. Ilo Pāpode 1986 eo juon 
kajjitōk kar kōm̧m̧ane n̄an bōk mālim 
eo an kien n̄an kile Kabun̄ in. Eļtan 
pein rijain rein jilu in Zaire rekar menin 
aikuj. Rein jilu rem̧ōņōņō raar likūt 
eļtan peier ilo kajjitōk eo, kar Brother 
Banza, Sister Banza, im Brother Mbuyi.

Membōr rein retiljek raar jeļā m̧ool 
eo ke raar ron̄jake; raar kōm̧m̧ane juon 
bujen ilo iien peptaij me ekar dāpij er 
n̄an Rilo̧mo̧o̧r. Raar ilo juon wāween 
julo̧k iminene in etto ko ad n̄an lowaan 
kōtrāāk eo ilo an ejjeļo̧k ikdeleel n̄an 
bar mour kaki. Iaļan bujen eo ekar jab 
pidodo. Aen̄wān̄wā ilo kien, jeja iien 
tōpar ritōl ro an Kabun̄ in, im apan̄ ko 
me ekkā aer waļo̧k n̄e ej itok n̄an kalōk 
juon jukjuk in pād an Armej ro Rekwo-
jarjar emaron̄ in kar kabbweer ro edik- 
aer wujlepļo̧k. Bōtaab Brother im Sister 
Banza im Brother Mbuyi raar kōjparok 
tōmak eo aer. Raar pād ilo iien aje eo an 
Kinshasa Tampeļ eo, 33 iiō ko āļkin aer 
jaini kajjitōk eo me kar tōļļo̧k n̄an kile 
in kōmālim an Kabun̄ ilo Zaire.

Branza ro rej pād ijin ilo Jikin 
Kweilo̧k in Eļap rainin. Raar itok ippān 
ļaddik ro ruo nejier, Junior im Phil, im Banza Mucioko, Banza Régine, im ļaddik ro nejin

Mbuyi Nkitabungi ke ej juon mijenede ej jerbal 
aolep raan

leddik ro nejier ippān ļōm̧aro nejier, 
Annie im Youyou. Ilo 1986 eo, Junior 
im Phil raar ro im̧aan tata kar peptaij 
tok n̄an Kabun̄ in ilo Zaire. Brother 
Mbuyi ej alooje kadiwōjļo̧k kein jān 
Kinshasa ippān lio pāleen, Maguy, im 
ajri ro ļalem nejier.

Bainier rein raar meļeļe meļeļein im 
leen ko an bujen ko kōnke kar bōktok 
er “n̄an jeļāļo̧kjeņ eo kōn Irooj aer 
Anij, im n̄an lan̄lōn̄ ilo Jisōs Kraist aer 
Ripinmuur.”17

Ekōjkan ad dāpij kōj make n̄an 
Rilo̧mo̧o̧r eo im tiljek wōt āinwōt rein 
im elōn̄ jon̄oul taujin Rikwojarjar in 
RiCongo ro me raar ļoor er im miline 
ro jet ilo aolepān laļ in? Rilo̧mo̧o̧r eo 
eaar katakin kōj kilen. Kajjjojo wiik 
jej bōk kwojkwoj eo im kōm̧m̧ane 
juon bujen ippān Jemedwōj Ilan̄. Jej 
kallim̧ur n̄an kobaik kadkadid ippān 
Rilo̧mo̧o̧r ilo ad wujlepļo̧k kōņaan n̄an 
bōk iood Etan, n̄an keememej E iien 
otemjej, im n̄an kōjparok kien ko An.18 
Ilo tiljek m̧aanjabpopo n̄an im erreo 
ilo kōm̧m̧ani bujen kein kajjojo wiik ej 
dāpij kōj n̄an Rilo̧mo̧o̧r eo, jipan̄ kōj 
kōm̧m̧ane kallim̧ur eo ad.19 im lukkuun 
iuunļo̧k kōj ilo iaļan bujen eo.

Ij kajjitōk ippāmi n̄an wujleplok kōn 
juon mour an rikaļoor to̧o̧n wōt ami 
mour. Kōm̧m̧ani im kōjparok bujen 
ko. Julo̧k iminene in etto ko ami n̄an 
waterfall ko rem̧wilaļ im reaen̄wāwā. 
Lukkuun kalbwin kein tariņae in jum̧ae 

ko ami ilo an jab waļo̧k jidikin. Kōn 
Pinmuur eo an Jisōs Kraist, ilo ami 
kōm̧m̧ani bujen ko kōn juon lukkuun 
kōttōpar n̄an kautieji enaaj kōjeraam̧-
man mour eo ami n̄an indeeo. Kom̧ 
naaj erom̧ eļapļo̧k āinwōt Rilo̧mo̧o̧r eo 
ilo ami keememej E iien otemjej, ļoor 
E, im kautiej E. Ij kam̧ool bwe E ej 
pedped eo edim. Kōjatdikdik Ioon, im 
Kallim̧ur ko an rem̧ool Ilo etan Jisōs 
Kraist, amen. ◼

rekwojarjar, uwaak eo ej “ejjab ļap āin-
wōt an em̧akijkij ad ļōmņak.”1

Aaet, jejeļā jān jeje ko rekwojarjar 
bwe ālkin an ānbwinnid mej jej wōn-
m̧aanļo̧k wōt im mour āinwōt jetōb ko 
ilo laļ eo an jetōb. Jeje ko rekwojarjar 
rej barāinwōt katakin bwe laļ eo an 
jetōb ej ajej ikōtaan ro me raar “jim̧we” 
ak “jejjet” ilo mour in im ro rekar nana. 
Rej barāinwōt kōmeļeļeiki wāween 
an jetōb ko retiljek katakin gospel eo 
n̄an ro rekar nana ak kiplia (lale 1 Pter 
3:19; Katak im Bujen Ko 138:19–20, 
29, 32, 37). Eo eļaptata, revelesōn ko 
rekāāl rej kwaļo̧k bwe jerbal in lo̧mo̧o̧r 
ej wōnm̧aanļo̧k wōt ilo laļ eo an jetōb 
(lale Katak im Bujen Ko 138:30–34, 580 
im men̄e jej bōk rōjan̄ n̄an jab to̧rto̧re 
m̧aanļo̧k iien ukweļo̧k eo ad ilo mour 
in (lale Alma 13:27), jej ekkatak bwe jet 
ukweļo̧k maron̄ ilo ijeņ (lale Katak im 
Bujen Ko 138:58).

Jerbal in Lo̧mo̧o̧r eo ilo laļ eo an 
jetōb ekitbuuj an kanemkwoj jetōb ko 
jān ta eo im jeje ko rekwojarjar emakij-
kij an kōmeļeļeiki āinwōt “kōm̧akoko.” 

Jān leta ko ikar būki, ijeļā bwe ro jet 
rej jab meļeļe kōn kajjitōk ko kōn laļ eo 
an jetōb jenaaj mour ie ālkin ad mej im 
m̧okta jān ad jerkakpeje. Jet rej antoone 
bwe laļ eo an jetōb enaaj wōnm̧aanļo̧k 
kōn elōn̄ jekjek ko an kanniōk im jekjek 
kein jej jelm̧ai ilo mour in kanniōk in. 
Ta eo jej lukkuun jeļā kōn jekjek ko ilo 
laļ eo an jetōb? Ij tōmak bwebwenato 
an rūkatakin kōn kabun̄ eo an BYU 
kōn unin kōnono in ewōr an jim̧we: 
“N̄e jej kajjitōk ippād make kōn ta eo 
jejeļā kōn laļ eo an jetōb jān jeje ko 

JĀ N  B ŪREE JTŌN DA LL IN  H .  OAKS
Rikakpilōklōk eo Kein Kajuon ilo Būreejtōnji eo Kein Kajuon

Ro jeiū im jatū rejitōnbōro, juon leta 
ikar bōke jet iien remootļo̧k ej kwaļo̧k 
kadkad in kōnono eo aō. Rijeje eo 
ekar kōļmenļo̧kjeņ kōn juon m̧are in 
tampeļ n̄an juon em̧m̧aan eo me eo 
m̧ōttōn indeeo ekar mej. Liin enaaj kar 
kōrā eo pāleen kein karuo. Liin ekar 
kajjitōk kajjitōk in: enaaj ke maron̄ wōr 
make m̧ōn ilo mour eo juon, ak enaaj 
ke kar mour ippān ļeo pāleen im kōrā 
eo pāleen kein kajuon? Ij kab ba n̄an e 
bwe en lōke ilo Irooj.

Ij wōnm̧aanļo̧k kōn juon en̄jake ikar 
ron̄ jān juon m̧ōtta ij kaorōke, eo im ij 
kwaļo̧k menin kōn mālim eo an. Ālkin 
mej eo an kōrā eo pāleen ejitōnbōro 
im jinen ajri ro nejin, em̧m̧aan in ekar 
bar m̧are. Jet iaan ajri ro nejū rerūtto 
rekar bōbrae aō bar eo im pukot naan 
in kapilōk jān juon nukier eo ekar juon 
ritōl an Kabun̄ in im eļap kautieje. Ālk-
in ron̄jake unin bōbrae ko aer, eo ekar 
pedped wōt ioon jekjek ko im kadkad 
ko ilo laļ eo an jetōb ak ilo aiboojoj 
an laļ ko me renej itok ālkin Ekajet 
eo Āliktata, ritōl in ekar ba: “Kom̧ij 
inepata kōn men ko rebōd. Kom̧ij aikuj 
in inepata kōn eļan̄n̄e kom̧ naaj tōpar 
jikin ko. Ļōmņak kōn men jab eo. 
Eļan̄n̄e kom̧ij tōpar ijeņ, men otemjej 
naaj lukkuun em̧m̧anļo̧k jān jon̄an ami 
maron̄ ļōmņak.”

Ej juon katak ekaenōm̧m̧an! Lōke 
ilo Irooj

Lōke ilo Irooj

Ad pedped wōt ioon ej n̄an lōke ilo Irooj im iakwe 
eo An n̄an ajri ro Nejin.

Aolep ro ilo laļ eo an jetōb rej pād ium̧-
win juon jekjek in kōm̧akoko Būreejtōn 
Joseph F. Smith revelesōn eo an eļap, 
eo ekar erom jeje ko rekwojarjar ilo 
jākjen 138 in Katak im Bujen Ko, ej 
kwaļo̧k bwe rimej ro rewānōk, ro rekar 
pād ilo juon mejatoto in “aenōm̧m̧an” 
(Katak im Bujen Ko 138:22) ilo aer kar 
kōtmāne Jerkakpeje eo (lale Katak im 
Bujen ko 138:16.), “rekar watōke jon̄an 
aetokan jako eo an jetōb ko aer jān 
ānbwinnier āinwōt juon lokjak”Katak 
im Bujen ko 138:50).

Ro renana rej barāinwōt en̄taan kōn 
bar juon damoļo̧k in kōm̧akoko. Kōnke 
jerawiwi ko rejjan̄in ukweļo̧k jāni, rej 
pād ilo ta eo Rijilōk Paul ej kōnono 
kake āinwōt “kalbuuj” an jetōb (1 Piter 
3:19bar lale Katak im Bujen Ko 138:42 
Jetōb kein kōmeļeļeiki er āinwōt “lok-
jak” ak āinwōt “rikalbuuj” (Katak im 
Bujen ko 138:31, 42) ak āinwōt “joļo̧k er 
ilo kapin marok” ippān “jan̄, im lim̧ō, 
im n̄i ļaļļaļ” ilo aer kōttar jerkakpeje im 
ekajet (Alma 40:13–14)

Jerkakpeje eo n̄an aolep ilo laļ eo an 
jetōb ej kam̧ool jān Jerkakpeje eo an 
Jisōs Kraist (lale 1 Korint 15:22), men̄e 
ej waļo̧k ilo iien ko roktak n̄an kūrub 
in armej ro roktak. M̧ae i iien eo em̧ōj 
karōke, ta eo jeje ko rekwojarjar rej 
jiron̄ kōj kōn m̧akūtkūt eo ilo laļ eo an 
jetōb ej kōn jerbal in Lo̧mo̧o̧r eo. Jidik 
men ej bar waļo̧k. Gospel eo kwaļo̧k 
kake n̄an ro rejajeļo̧kjeņ, ro rejjan̄in 
ukweļo̧k, im rinana ro bwe ren maron̄ 
anemkwoj jān kalbuuj im wōnm̧aanļo̧k 
n̄an kōjeraam̧m̧an ko an Jemedwōj Ilan̄ 
ej iakwe ekar kakuņi n̄an kōj.

Kōm̧akoko eo an laļ eo an jetōb im 
ej kōm̧m̧an n̄an jetōb ko rej rioktak 
tok ro rewānōk ej aikuj eo aer in n̄an 
kōttar—im bōlen aaet kōtļo̧k iien n̄an 
kōm̧ōkaje—kōm̧m̧an ko an kain̄i ko 
aer ilo jerbal kōn er ioon laļ in bwe ren 
maron̄ peptaij im lan̄lōn̄ kōn kōjeraam̧-
m̧an ko an Jetōb Kwojarjar (lale Katak 

im Bujen Ko 138:30–37, 57–58).2 Kain̄i 
kein jerbali n̄an ro remej ilo mour rej 
barāinwōt kōkajoor er n̄an wōnm̧aan-
ļo̧k wōt ium̧win mālim eo an priesthood 
eo n̄an kōļapļo̧k wūj an ro rewānōk ro 
remaron̄ kwaļo̧k gospel eo n̄an ro ilo 
kalbuuj ilo laļ eo an jetōb.

Ijjelo̧kin pedped in katak kein, katak 
ko ilo jeje ko rekwojarjar rej letok jidik 
wōt meļeļe ko kōn laļ eo an jetōb eo ej 
itok ālkin mej im m̧okta jān Ekajet eo 
Āliktata.3 Kōn menin ta ko jet jejeļā kōn 
laļ eo an jetōb? Elōn̄ ro uwaan Kabun̄ 
in rekar elolo visōn ko ak im̧we ko jet 
rej kwaļo̧k n̄an er wāween an men ko 

jerbal ak ejaak ilo laļ eo an jetōb, ak en̄-
jake kein aer make ilo jetōb jab maron̄ 
meļeļe kaki ak katakin āinwōt lukkuun 
katak ko an Kabun̄ in. Im, aaet, ewōr 
ron̄ luiaļ ko rellōn̄ jān membōr ro im ro 
jet ilo bok ko em̧ōj jeiki āinwōt bok ko 
kōn en̄jake ko kōn mej.4

Āinwōt n̄an men kein aolep, kakkōl 
eo em̧m̧an jān Elder D. Todd Christof-
ferson im Neil L. Andersen ilo ennaan 
ko m̧oktaļo̧k ilo kweiļo̧k eo eļap rej 
aorōk n̄an keememeji. Elder Christof-
ferson ekar katakin: “Aikuj in keememej 
bwe ejjab aolep ennaan ko litok jān 
juon ritōl an Kabun̄ in, m̧okta ak kiiō, 

aikuj in m̧ōttan katak ko. Ekkā ad 
meļeļe ilo Kabun̄ in bwe juon ennaan 
letok jān juon ritōl ilo juon iien make 
emakijkij an bōk jikin juon ļōmņak 
em̧m̧an an juon make ejjab meļeļe in ej 
erom̧ juon ennaan m̧weien ak pen n̄an 
aolepān Kabun̄ in.”5

Ilo kweilo̧k eo eļap tokālik, Elder 
Andersen ekar katakin pedped in: 
“Katak ko rej katakin jān aolep 15 ro 
uwaan Būreejtōnji eo Kein Kajuon im 
Doulul eo an Jon̄oulruo ro Rijilōk ro. 
Ejjab ņojak ilo juon pārokūrāāp ejalik-
kar an juon kōnono.”6 Naan in kean̄ 
eo an baam̧le, ekar jain jān aolep 15 
rikanaan ro, rilolo ro, im rikwaļo̧k reve-
lesōn ro, ej juon kōmeļeļe eo em̧m̧an an 
pedped in katak in.

Ijjelo̧kin bar juon men āinwōt naan 
in kean̄eo an baam̧le, katak in kanaan 
ko jān Būreejtōn ro an Kabun̄ in, rej 
kapini jān rikanaan ro jet im rijilōk ro 
jet, rej barāinwōt juon waanjon̄ak an 
menin. Āinwōt n̄an jekjek ko ilo laļ eo 
an jetōb, Rikanaan Josep Smith ekar 

letok ruo katak ko ilo jem̧ļo̧kin iien 
jerbal eo an im emakijkij an ro tokāl-
kin katakin. Juon iaan katak ko an ilo 
kwaļo̧k eo an ilo King Follett bwe ro 
uwaan baam̧le eo me raar jim̧we naaj 
ippān doon ilo laļ eo an jetōb ko.7 Bar 
juon ennaan ilo kar juon iien kallib ilo 
iiō eo āliktata in an kar mour: “Jetōb ko 
an kajjojo armej rej wanlōn̄ļo̧k n̄an jer-
bal eo eļapļo̧k im aiboojojļo̧k . . . [ilo] 
laļ eo an jetōb ko. . . . Er rejjab ettoļo̧k 
jān kōj, im jeļā im meļeļe ļōmņak ko 
ad, en̄jake ko, im kōm̧m̧an ko, im rej 
emakijkij aer pen kōn wōt er.”8

Kōn menin, ak kiiō kajjitōk eo ikar 
kwaļo̧k m̧oktaļo̧k im ia eo jetōb ko 
rej mour ie? Eļan̄n̄e kajjitōk in einwōt 
kōjak ak jejtokjen n̄an eok, ļōmņak 
kōn kajjitōk ko am̧ make rellōn̄, ak 
aaet kar mālijjon̄e eok kaki n̄an uwaaki 
kōn jet men ko kwaar ron̄ jān bar juon 
armej jet iien remootļo̧k. Kōn aolep 
kajjitōk ko kōn laļ eo an jetōb, ij lewaj 
ruo uwaak ko. Juon, keememej bwe 
Anij ej iakwe ajri ro Nejin im em̧ool 

Enaaj kōm̧m̧ane ta eo em̧m̧antata n̄an 
kōj. Ruo, keememej katakin jān Baibōļ 
eo kōj wōj jeļā kake, eo ekar ļap an 
jipan̄ eō ilo tōroro in kajjitōk ko ijjan̄in 
uwaaki:

“Kwōn lōke Irooj kōn aolepen būru-
ōm̧; im kwōn jab atartar ioon jeļāļo̧kjeņ 
ko am̧.

“Kwōn kwaļo̧k E ilo iaļ ko am̧ otem-
jeļo̧k, innām Enaaj ba kajjien iaļ ko 
am̧.” ( Jabōn Kōnnaan Ko 3:5–6

Āinļo̧k wōt, Nipai ekar kōjem̧ļo̧k al 
eo an eļap kōn naan kein, “O Irooj, iaar 
likūt aō lōke ilo Kwe, im inaaj lōke Kwe 
indeeo.” Ij jamin likūt aō lōke ioon pein 
kanniōk.” (2 Nipai 4:34).

Kōj aolep jemaron̄ kōļmenļo̧kjeņ 
ippād make kōn jekjek ko ilo laļ eo an 
jetōb ak aaet ekōnono kōn men kein ak 
kajjitōk ko jet rejjan̄in uwaak ilo baam̧-
le ak ilo jekjek ko jet an ro m̧ōttad. Ak 
jen jab katakin ak kōjerbale āinwōt 
lukkuun katak ko an Kabun̄ in ko me 
rejjab tōpar jon̄ak ko an lukkuun katak 
ko an Kabun̄ in. N̄an kōm̧m̧an āin-
deineban kōwōnm̧aanļo̧k jerbal eo an 
Irooj im bōlen maron̄ kabweer kajjojo 
jān aer pukot aenōm̧m̧an eo aer make 
ak kajim̧we jān revelesōn ko ad make 
Irooj ej karōk in litok n̄an kōj kajjojo. 
An ļap ad pedped wōt ioon katak ko 
ad make ak elmakot ko me remaron̄ 
kattoļo̧k kōj jān ekkatak im kijejeto ko 
me renaaj kōļapļo̧k ad meļeļe im jipan̄ 
kōj wōnm̧aanļo̧k ilo iaļ in bujen eo.

Lōke ilo Irooj ej juon katak jeļā im 
em̧ool ilo Kabun̄ eo an Jisōs Kraist im 
Armej ro Rekwojarjar ilo Raan Ko Ālik-
tata. Ekar katak eo an Josep Smith ke 
Armej ro Rekwojarjar m̧okta rekar jel-
m̧ae eļap kakkure im apan̄ ko reppen.9 
En̄in ej pedped in katak eo em̧m̧antata 
jemaron̄ kōjerbale n̄e kijejeto ko ad n̄an 
ekkatak ak kajjieon̄ ko ad n̄an pukot 
aenōm̧m̧an rej ioon apan̄ ko ilo jekjek 
kein rejjan̄in waļo̧ktok ak jab kōjerbali 
āinwōt lukkuun katak ko an Kabun̄ in.

Ejja pedped in katak kein wōt rej 
jerbal n̄an kajjitōk ko ejjeļo̧k uwaak-
ier kōn liāp ko ilo mour eo tok juon 
ak kōņaan kōm̧m̧an oktak ko kōnke 
m̧akūtkūt ko ak bōd ko reļļap ilo mour 
in. Eļap ijo jejjab jeļā kaki im bwe ad 
pedped wōt ioon ej n̄an lōke ilo Irooj 
im iakwe eo An n̄an ajri ro Nejin.

Ilo kōjem̧ļo̧ke, ta eo jejeļā kōn laļ eo 
an jetōb ej bwe Jemād im jerbal in lo̧-
mo̧o̧r eo an Nejin rej wōnm̧aanļo̧k wōt 
ijōņ. Rilo̧mo̧o̧r eo ad ekar jinoe jerbal 
in kwaļo̧k anemkwoj n̄an rikōm̧akoko 
ro (lale 1 Piter 3:18–19; 4:6; Katak im 
Bujen Ko 138:6–11, 18–21, 28–37), im 
bwe jerbal eo ej wōnm̧aanļo̧k āinwōt 
rikwoj meļan ro rereeo im ekkar rej 
wōnm̧aanļo̧k im kwaļo̧k gospel eo, 
ekoba ukweļo̧k, n̄an ro rej aikuji karreo 
eo an (lale Katak im Bujen Ko 138:57). 
Jibadbad eo an aolepān menin ej kōme-
ļeļeiki ilo lukkuun katak ko an Kabun̄ 
in, kar letok ilo revelesōn ko raan kein.

“Ro remej im rej ukeļo̧k renaaj bōk 
lo̧mo̧o̧r, kōn pokake n̄an kain̄i ko an 
m̧weo im̧ōn Anij,

“Im ālikin aer kar kōļļāiki bakkiin̄ in 
bōd ko aer, im kar kwaļ er erreo, renaaj 
bōk juon wōņāān ekkar n̄an jerbal ko 
aer, bwe er rej rijolōte lo̧mo̧o̧r” (Katak 
im Bujen Ko 138:58–59).

Eddo eo adwōj kajjojo ej n̄an kata-
kin katak ko an jepļaaktok eo an gospel 
eo, kōjparok kien ko, iakwe im jipan̄ 
bar juon, im kōm̧m̧ane jerbal in lo̧mo̧o̧r 
eo ilo tampeļ ko rekwojarjar.

Ij kam̧ool kōn m̧ool in an ta ko ikar 
ba ijin im kōn m̧ool ko kar katakin 
im maron̄ katakin ilo kweilo̧k in eļap. 
Menin ej pidodo n̄an aolep kōnke Pin-
muur eo an Jisōs Kraist. Ilo ad jeļā jān 
revelesōn ko raan kein, E “ej kaiboojoj 
Jemān, im kōjparok aolep jerbal ko an 
Pein” (Katak im Bujen Ko 76:43; eoon 
eo eaorōk kar kobaiktok). Ilo etan Jisōs 
Kraist, amen. ◼

Ro jeiū im jatū, em̧ōj an alikkar bwe jej 
rejtake Russell Marion Nelson āinwōt 
rikanaan, rilolo, im rikwaļo̧k revelesōn 
im Būreejtōn eo an Kabun̄ eo an Jisōs 
Kraist im Armej ro Rekwojarjar ilo 
Raan- ko Āliktata; Dallin Harris Oaks 
āinwōt Rikakpilōklōk eo Kein Kajuon 
ilo Būreejtōnji eo Kein Kajuon; im 
Henry Bennion Eyring āinwōt Rikakpi-
lōklōk eo Kein Karuo ilo Būreejtōnji eo 
Kein Kajuon.

Ro rej errā remaron̄ ke kwaļo̧ke.
Ro rej jab errā, n̄e ewōr, remaron̄ 

kwaļo̧ke.
Em̧ōj an alikkar bwe jej rejtake 

Dallin H. Oaks āinwōt Būreejtōn eo 
an Doulul eo an Jon̄oulruo Rijilōk ro 
im M. Russell Ballard āinwōt Ripenej 
Jenkwan Būreejtōn eo an Doulul eo an 
Jon̄oulruo Rijilōk ro.

Ro rej errā, jouj im kalikkare.
Ro rejjab errā maron̄ kwaļo̧ke.
Em̧ōj an alikkar bwe jej rejtake 

āinwōt membōr ro an Doulul eo an 
Jon̄oulruo Rijilōk ro: M. Russell 
Ballard, Jeffrey R. Holland, Dieter F. 
Uchtdorf, David A. Bednar, Quentin L. 
Cook, D. Todd Christofferson, Neil L. 
Andersen, Ronald A. Rasband, Gary E. 

Stevenson, Dale G. Renlund, Gerrit W. 
Gong, im Ulisses Soares.

Ro rej errā, jouj im kwaļo̧ke.
Ro rejjab errā maron̄ bar kalikkar e.
Emōj an alikkar bwe jej rejtake 

rikakpilōklōk ro ilo Būreejtōnji eo Kein 
Kajuon im Doulul eo an Rijilōk ro 

LETOK  JĀ N B ŪREE JTŌN H ENRY  B.  EYR ING
Rikapilōklōk eo Kein Karuo ilo Būreejtōnji eo Kein Kajuon

Rejtake Ritōl ro Routiej 
an Kabun̄ in, Eria 
Jiljilimjuonn̄oul ro,  
im Opiija ro Routiej an 
Kabun̄ in

āinwōt rikanaan ro, rilolo ro, im rikwa-
ļo̧k revelesōn ro.

Ro rej errā, jouj im kwaļo̧ke.
Ro rej jab errā, eļan̄n̄e elōn̄, ejja kōn 

jōkjōk in wōt.
Em̧ōj an alikkar bwe jej kōtļo̧k jān 

jerbal kōn kam̧m̧oolol kōn jerbal in kije-
jeto ko aer Elder Wilford W. Andersen, 
Kim B. Clark, Lawrence E. Corbridge, 
Claudio R. M. Costa, Bradley D. Foster, 
O. Vincent Haleck, Donald L. Hallstrom, 
Steven E. Snow, im Larry Y. Wilson 
āinwōt Jiljilimjuonn̄oul ro Routiej an 
Kabun̄ in im leļo̧k n̄an er kakkije.

Ro rej m̧ōņōņō in kobatok ippām ilo 
kwaļo̧k kam̧m̧oolol n̄an Em̧m̧aan rein 
rejitōn bōro kōn jerbal in jipan̄ ko aer 
rem̧m̧an, jouj im kwaļo̧ke.

Em̧ōj an alikkar bwe jej kōtļo̧k jān 
jerbal āinwōt rein rej ellaajrak āin-
wōt Eria Jiljilimjuonn̄oul ro: Julio C. 
Acosta, Blake R. Alder, Alain L. 
Allard, Omar A. Alvarez, Taiichi Aoba, 
Carlos F. Arredondo, Aley K. Auna Jr., 
Grant C. Bennett, Michael H.  

kajjieon̄ etale im ekkatak katak ko jān 
piktokin im menin mour in Africa.

Ikōņaan kōmeļeļeik m̧wilin im kad-
kadin cheetah ko ruo me Susan im n̄a 
kar alooje aer kakijen kijeer im keidi jet 
iaan men ko jej loi ilo kajjojo mour ilo 
gospel eo an Jisōs Kraist.

Cheetah im Topi ko
Cheetah ko rej mennin mour ko 

rem̧ōkajtata ioon laļ in im jon̄an aer 

JĀN  ELDER  DAVID  A .  BEDNAR
Jān Doulul eo an Jon̄oulruo Rijilōk ro

Ij jar kōn bōro em̧ool kōn jipan̄ eo an 
Jetōb Kwojarjar n̄an kom̧ im n̄a ilo ad 
m̧ōņōņō im kabun̄jar ippān doon.

Ilo Eprōļ 1976, Elder Boyd K. 
Packer eaar kōnono eļaptata n̄an 
jodikdik ro an Kabun̄ in ilo kweilo̧k eo 
eļap. Ilo taitōļ in ennaan eo an “Jetōbin 
Aļkita,” eaar kōmeļeļeik ilo juon eaar 
kōm̧m̧an jerbal in ijjitōn eo an ilo 
Africa ijo eaar alooje an aļkita ko anaan 
tok kijeer. Innām eaar keidi aļkita ko 
n̄an Setan, eo ej kakijene jodikdik ro 
n̄an tōlļo̧k er n̄an jerawiwi.

Ekar 23 aō iiō ke Elder Packer eaar 
kwaļo̧k katak in, Susan im n̄a kom̧ro 
kar pojak in neji, m̧aanje eo nejum̧-
ro jejjo̧ wōt raan. Kom̧ro kar ilbōk 
kōn naan in katak eo an n̄an bōbrae 
jerawiwi im wāween kapeel eo eaar 
kōjerbale kōn piktokin in mennin 
mour ko n̄an kwaļo̧k juon jetōbin 
katak eaorōk.

Kom̧ro Susan eaar etal n̄an Africa 
n̄an kōm̧m̧an jerbal in ijjitōne ko. Im 
ekar wōr am̧ro iien em̧m̧an n̄an alooje 
mennin mour ko raiboojoj me rej jokwe 
ilo laļ en. Keememej katak eo an Elder 
Packer ilo mour ko am̧ro, kom̧ro eaar 

Kom̧in Ekkōl im Jar Iien 
Otemjej 
(Alma 34:39; Moronai 6:4; Luk 21:36)

Lukkuun mejmej karuo ej wōr tokjen n̄an jutak ņae 
aepādpād im pādwaan.

Bourne, Rómulo V. Cabrera,  
Wilson B. Calderón, Hernando 
Camargo, José C. F. Campos, Nicolás 
Castañeda, Walter Chatora, Zeno 
Chow, Robert J. Dudfield, J. Kevin 
Ence, Meliula M. Fata, K. Mark Frost, 
Claude R. Gamiette, Maurício G. 
Gonzaga, Leonard D. Greer, Jose L. 
Isaguirre, Tae Gul Jung, Sergio L.  
Krasnoselsky, Milan F. Kunz, Bryan R.  
Larsen, G. Kenneth Lee, Geraldo 
Lima, W. Jean- Pierre Lono,  
Khumbulani Mdletshe, Dale H. 
Munk, Norman R. Nemrow, Yutaka 
Onda, Wolfgang Pilz, Raimundo 
Pacheco De Pinho, Gennady N.  
Podvodov, Abraham E. Quero, 
Marco A. Rais, Steven K. Randall,  
Francisco J. Ruiz de Mendoza, 
Edwin A. Sexton, Raúl H. Spitale, 
C. Walter Treviño, ‘Aisake K. Tukuafu, 
Juan A. Urra, Raul S. Villanueva, im 
Leonard Woo.

Ro rej m̧ōņōņō in kobatok ippām 
ilo kwaļo̧k kam̧m̧oolol kōn jerbal in 
jipan̄ ko aer rem̧m̧an, jouj im kwaļo̧k e.

Em̧ōj an alikkar bwe jej rejtake rein 
rej ellaajrak āinwōt Eria Jiljilimjuonn̄oul 
ro: Michel J. Carter, Alfred Kyungu, 
R. Pepper Murray, Ryan K. Olsen, im 
Iotua Tune.

Ro rej errā remaron̄ kalikare.
Ro rejjab errā, eļan̄n̄e elōn̄, rema-

ron̄ ke kwaļo̧k e.
Em̧ōj an alikkar bwe jej rejtake Ritōl 

ro Routiej jet an Kabun̄ in, Eria Jiljilim-
juonn̄oul ro, im Opiija ro Routiej an 
Kabun̄ in āinwōt kwaļo̧ki n̄an kile er.

Ro rej errā, jouj im kwaļo̧ke.
Ro rejjab, eļan̄n̄e elōn̄, ejja kōn 

jōkjōk in wōt.
Ro raar jum̧ae ilo jabdewōt jake 

m̧aantok ko aikuj kepaake stake 
būreejtōn eo aer.

Ro jeiū im jatū, eļapļo̧k am kam̧-
m̧oolol kom̧ kōn tōmak eo ami im ami 
jar ilo etan ritōl ro an Kabun̄ in. ◼

m̧ōkaj āinwōt 75 mita juon awa (120 
kilomita/juon awa). Mennin mour kein 
reaiboojoj em̧ōkaj aer oktak jen jikier 
im ettōr m̧ōkaj āinwōt 68 mita juon awa 
(109 kilomita/juon awa) edikļo̧k jen 
jilu jekōn. Cheetah ko rej rikakijen ro 
me rej ajjādikik ilo aer kakijen kijeer im 
ettōr kadu n̄an kōpļe im m̧ane.

Susan im n̄a kar joļo̧k enan̄in ruo 
awa im alooje an cheetah kein ruo apāde 
jarlepju in topi ko, menin mour ko rej 
make wōt ilo Africa ippān ļo̧k antelope 
ko. Ujooj m̧ōrā ko raetok, ilo Africa 
savanna rekar aiboojoj im aaet rekar pinej 
rikakijen ro ilo aer jibadōkļo̧k jarlepju in 
topi ko. Cheeta ko rekar ejjeplōklōk jen 
doon emaron̄ 100 iaat (91 mita) ak raar 
jerbal ippān doon ilo iien kakijen.

Ilo an juon cheetah jijet im kankan 
ilo ujooj ko im jab m̧akūtkūt, cheetah eo 
juon ej tabōļbōļ dikdik ioon laļ im ajjā-
dikdik ļo̧k n̄an topi ko. Innām cheetah 
eo me eaar jijet ejako jen ujooj eo ilo ejja 

iien eo wōt me cheetah eo juon ej jijet. 
Ilo jekjek in an cheetah eo juon tabōļbōļ 
dikdik im tabōļ m̧aanļo̧k ilo an cheetah 
eo juon to an jijet ioon ujooj eo. Jekjek 
in jibadbad eo ej n̄an kakkure im m̧ōņe 
topi ko im kōm̧ad er jān aer lo menin 
kauwōtata repaaki. Kijenmej im pād 
wōt, cheetah kein ruo raar jerbal ippān 
doon n̄an kōjparok nej m̧ōn̄ā eo kijeer.

Jutak kōtaan jarlepju in topi ko 
im an jādetok cheetah ko me rōrūtto 
im topi ko rekajoor raar jutak āinwōt 
ruwaj ioon to̧l eo. N̄an reilo̧k n̄an ujooj 
ko jān to̧l ko reddik n̄an kōjparok topi 
kein n̄an leļo̧k kōkkaļļe ko rekauwōtata.

Innām, ilo iien eo wōt cheetah ko rej 
jādetok jen ettoļo̧k, aolepen topi ko rej 
oktakļo̧k im ko. Ijjab jeļā eļan̄n̄e ak elmen 
an topi kein kōnono n̄an jarlepju in eļap, 
ak bōlen kar leļo̧k juon kakkōļ, im aolep 
topi ko raar etal n̄an juon jikin kone.

Im ta eo tokālik cheetah ko rej kōm̧-
m̧ane? Ilo jab karum̧wijļo̧k, cheetah 

kein ruo raar bar ajjādikdik im tabōl 
m̧aanļo̧k ilo an cheetah eo juon jijet im 
kankan ioon ujooj ko. Jekjek in ej etal 
wōt. Raar jab bōjrak. Raar jab kakkije 
ak bōjrak. Raar jab m̧ōk in ļoor jekjek 
in n̄an kakkure im lukwōrkwōr. Susan 
im n̄a kar alooje an Cheetah kein jako 
ļo̧k, aolep iien raar epaake im bar 
epaake ļo̧k kurup in topi ko.

Joteen eo Susan im n̄a kom̧ro kar 
bwebwenato juon bwebwenato me 
ban meļo̧kļo̧k kōn ta eo kom̧ro eaar 
loe im ekkatak. Kom̧ro eaar bar kōno-
no kōn en̄jake in ippān ajri ro nejūm̧ 
im jibum̧ im kar kalikkar elōn̄ katak 
ko raorōk. Kiiō inaaj kōmeļeļeik jilu 
katak ko.

Katak #1—Kom̧in Ekkōļ kōn Kareel ko 
an Devil

N̄an n̄a, cheetah ko remeeoeo, 
rikakijen, mennin kōm̧m̧anm̧an eo eka-
bwilōn̄lōn̄. Ānbwinin cheetah eo eeiaļo̧ 

mouj im kilmej jidik āinwōt eaiboojoj 
me ekōm̧m̧an bwe mennin mour kein 
rein juon ilo aer kakijen ilo ujooj ko ilo 
Africa.

Āinwōt ilo juon wāween, jetōbin 
kauwōtata ko an ļōmņak im m̧akūtkūt 
ko ekkā aer maron̄ waļo̧k n̄an kakkure, 
kōņaan, ak kam̧ōņōņō. Aaet, ilo mour 
in, kajjojo iaad eaikuj in ekkōļ kōn 
kareel eo enana me kōtōnn̄e em̧m̧an. 
Āinwōt Aiseia ekar kakkōļ, “Wo n̄an 
ro rej ņa etan nana em̧m̧an, ro rej likūt 
marok n̄an meram, im meram n̄an 
marok, ro rej likūt meo̧ n̄an tōn̄al, im 
tōn̄al n̄an meo̧!”1

Ilo iien eo n̄e elōn̄ rej kakkure mour 
an armej n̄an rie āinwōt juon jim̧we im 
juon bōd ej waļo̧k āinwōt anemkwoj, 
ewi jon̄an ad jeraam̧m̧an ilo ad mour ilo 
raan kein āliktata me em̧ōj an meram in 
gospel eo me em̧ōj an jepļaaktok maron̄ 
kōmeram mour ko ad im jipan̄ kōj n̄an 
kile m̧ōņ im kakkure ko remarok an 
rikapo eo.

“Bwe ro remālōtlōt im rekar bōk 
m̧ool eo, im rekar bōk Jetōb Kwōjarjar 
bwe en aer ritōl, im rekar jab po ilo m̧oņ—
em̧ool Ij ba n̄an kom̧, rejamin naaj 
juoklaļļo̧k er im joļo̧k er ilo kijeek eo, 
ak renaaj mour ilo raan eo”2

Katak #2—Jumemej im Pepojakjak
N̄e juon topi, ilo iien eo ejjab kōj-

parok ak pojak emaron̄ po ippān juon 
cheetah. Barāinwōt, jetōbin aepādpād 
im pādwaan ekōm̧m̧an bwe jen m̧ōjņo̧ 
n̄an m̧ōņ ko an rikapo eo. Jetōbin jaje 
kuņaan ej bōktok kauwōtata eļap n̄an 
mour ko ad.
Nipai eaar kōmeļeļeik ilo raan ko 
āliktata Setan enaaj kajjieon̄ jojoon im 
m̧ōņe ro nejin Anij ilo riab im ba, “bwe 
em̧m̧an: Men otemjej ej em̧m̧an ilo 
Zaion; aaet Zaion ej jeraam̧m̧an, men 
otemjej em̧m̧an—im āindein devil enaaj 
m̧oņe jetōb ko aer, im tōļļo̧k er ilo tiljek 
n̄an hell.”3

Lukkuun mejmej karuo ej wōr 
tokjen n̄an jutak ņae aepādpād im pād-
waan. N̄an mejmej karuo ilo jekjek in 
ak m̧akūtkūt n̄an lukkuun lale n̄an kau-
wōtata ak apan̄ ko. N̄an lukkuun lale 
ej kōmeļeļeik jerbal eo an jumemej n̄an 
tōle im kōjparoke. Ilo jetōbin ekōnono, 
jej aikuj in jumemej im pojak n̄an im̧we 
ko an Jetōb Kwojarjar im kōkkaļļe ko 
me rej itok jān riwaj ro an Irooj ioon 
tawōr eo.4

“Aaet, im ij barāinwōt kōketak kom̧ 
. . . bwe kom̧in ekkōl im jar iien otemjej, 
bwe kom̧in jamin etal ilo kapo ko an 
devil, . . . bwe lo, e ejjab kajinōkjej kom̧ 
kōn jabdewōt em̧m̧an.”5

Mije wōt mour ko ad ippān im ilo 
Rilo̧mo̧o̧r im gospel eo An ekōmaron̄ 
kōj n̄an anjo̧ jen armej ilo lukkuun 
biktokin an jetōbin jab pojak im jowan. 
Ilo ad jeraam̧m̧an kōn mejed n̄an loe 
im lojiln̄id n̄an ron̄,6 Jetōb Kwojarjar 
emaron̄ kōļapļo̧k maron̄ eo ad n̄an loe 
im ron̄jake n̄e jemaron̄ jab lukkuun 
ļōmņake jej aikuj in loe im ron̄jake ak 

n̄e jej jab ļōmņake jabdewōt men jema-
ron̄ loe ak ron̄.

“Ekkōl, kōn menin, bwe kom̧in 
maron̄ pojak.”7

Katak #3—Meļeļe kōn Kareel eo an 
Rikōjdāt

Cheetah eo ej juon rikakijen me ej 
kakijen jen mennin mour ko jet. Aolep 
raan, kajjojo raan, cheetah eo ej juon 
rikakijen.

Setan “ej rikōjdāt eo an jim̧we im an 
ro rej kappukot n̄an kōm̧m̧an anki-
laan Anij.”8 Aolep raan, kajjojo raan, 
kareel eo wōt an im jibadbad eo ej 
n̄an kōm̧m̧an bwe ļaddik ro im leddik 
ro nejin Anij ren būrom̧ōj āinwōt e 
make.9

Karōk in m̧ōņōņō eo an Jemed eaar 
ejaak n̄an kake tōl n̄an ro Nejin, n̄an 
jipan̄ er en̄jake m̧ōņōņō, im bōktok 
er n̄an kapijuknen eo ejokne Ippān 
ilo ānbwin ko rewāppen nan indeeo 
me em̧ōj aer jerkakpeje. Rijerbal eo 
an devil rej n̄an kōm̧m̧an bwe ļaddik 

N̄an juon topi, jidik wōt iien an jab kōkm̧anm̧an ak jab mejmej karuo emaron̄ kaal an cheetah eo amij-
kuri. Ejjeļo̧k oktak, jatiljek im kabo̧den ilo jetōb ej kaal kōj n̄an kakkure ko an rikapo eo. RI

GH
T:

 P
IJA

 JĀ
N 

IS
TO

CK
.C

O
M

/A
NG

EL
IK

A



34 M̧WEN̄AN EO AN ĀLKIN RĀLEP IN JĀDEDE

ro im leddik ro nejin Anij ren pok im 
jab m̧ōņōņō im n̄an dāpij eddōkļo̧k eo 
aer indeeo. Rikapo eo ejjab bōjrak an 
jodiki m̧ōttan ko an Karōk eo an Jemed 
me ej make wōt dike tata.

Setan ejjeļo̧k ānbwinin, im ebōjrak 
an eddōkļo̧k. Āinwōt an dān bōjrak 
an ito- itak ilo juon reba, kōn menin 
eddōkļo̧k eo an rikapo eo ebōjrak kōn-
ke ejjeļo̧k ānbwinin. Kōn an jum̧ae, 
Lucifer eaar kaarmejete make aolep 
kōjeraam̧m̧an ko an kanniōk im en̄jake 
ko kar kōm̧m̧ani ilo kanniōk im dii. 
Juon iaan meļeļe ko ilo naan in bōjrak 
ej kōmeļeļeik ke ejjeļo̧k an maron̄ 
in eddōkļo̧k n̄an erom̧ āinwōt Jemed-
wōj Ilan̄.

Kōnke juon āinbwin ej io̧lapen 
karōk in m̧ōņōņō eo an Jemed im jetōb 
eo ad n̄an eddōkļo̧k, Lucifer eaar pukot 
n̄an kakkure kōj n̄an kōjerbal ānbwin-
nid ilo jab jim̧we. Būreejtōn Russell M. 
Nelson eaar kwaļo̧k bwe jetōbin 
jokne epād ilo “‘jamin bōke bun̄tōn eo 
im̧aantata m̧aanļo̧k ijo me kwon kar jab 

etal ie im kōm̧m̧ane ta eo kwon kar jab 
kōm̧m̧ane. . . . Āinwōt juon armej ewōr 
ippād [ānbwin] ōōn eo ekkar n̄an ad 
mour. ‘Ōōn kein aaet relukkuun aorōk 
n̄an mour. Kōn menin, ta eo rikapo eo 
ej kōm̧m̧ane? . . . Ej kakkure ōōn ko ilo 
kōj. Ej kapo kōj n̄an m̧ōn̄ā men eo jen 
kar jab m̧ōn̄ā, idaak men eo jen kar jab 
idaake, im n̄an iakwe men eo jen kar 
jab iakwe!’”10

Juon iaan kōttōbar ko reļļap an 
mour indeeo ej bwe rikapo eo, eo ej 
būrom̧ōj kōnke ejjeļo̧k āinbwinin, ej 
kūr im kareel kōj n̄an kwaļo̧k būrum̧ōj 
eo an n̄an jab kōjerbal āinbwinid ilo 
jim̧we. Lukkuun kein jerbal eo ejjeļo̧k 
an im eban kōjerbale em̧ool jibadbad 
n̄an anne kōj n̄an kakkure ānbwinid im 
jetōb eo ad.

Meļeļe kōn kareel eo an rikōjdāt eao-
rōk n̄an kōpopo eo ebolemen ilo iien 
amijkur ko.11 Kōn an Kapen Moronai 
kar jeļā kōn kōpeļaak eo an RiLeman 
ro, eaar pojak n̄an ioon er ilo iien eo ke 
raar itok im kar anjo̧.12 Ilo ejja pedped 

in katak in im kallim̧ur in ej jerbal n̄an 
kōj kajjojo.

“Eļan̄n̄e kom̧ij pojak, kom̧ jamin 
mijak.

“Im bwe kom̧in maron̄ deor jān 
kajoor eo an rikōjdāt eo.”13

Kūr, Kallim̧ur, im Naan in Kam̧ool
Āinwōt an aorōk katak ko me maron̄ 

ekkatak jeni baj lale m̧wilin cheetah ko 
im topi ko, āindein kōj kajjojo jema-
ron̄ lo katak ko im kakkōl ko me jej 
loi ilo m̧akūtkūt ko kajjojo aolep raan 
in mour. Ilo ad kappukot kōn juon 
ikdeleel in ļōmņak im bōro n̄an bōk tōl 
an lan̄ kōn kajoor eo an Jetōb Kwojar-
jar, innām jet iaan kōmeļeļe ko reļļap 
me jemaron̄ bōk im elōn̄ iaan kakkōl 
ko rekajoor me remaron̄ kōjparok kōj 
renaaj waļo̧k ilo en̄jake ko ad make. 
Būrabōļ ko rekajoor repād ilo jim̧or 
jeje ko rekwojarjar im ilo mour ko ad 
kajjojo raan.

Em̧ōj aō kalikkar jilu iaan katak 
ko rellōn̄ me remaron̄ in alikkar ilo 
jam̧bo im alooje eo am̧ro Susan ļo̧k n̄an 
Africa. Ij kūr im rōjan̄ kom̧ n̄an ļōm-
ņake bwebwenato in kobaļo̧k cheetah 
ko im topi ko im kalikkar katak ko jet 

Jisōs Kraist E make ej Irooj in 
men ko rejako. Ej kea kōn men ko 
rejako. En̄in ej likkuun unin An 
kar katakin jilu būrabōļ ko jej lo 
ilo 15 jepta in Luk: būrabōļ eo an 
sheep eo ejābwābwe, m̧ōttan silver 
eo ekar jako, im āliktata, nejin eo 
ejōrwaan. Aolep bwebwenato kein 
ewōr juon aer pedped: Ejjeļo̧k tokjen 
etke rekar jebwābwe. Ejjeļo̧k tokjen 
barāinwōt eļan̄n̄e rekar jeļā ke rekar 
jebwābwe. Iien tōl eo eobrak kōn 
en̄jake in lan̄lōn̄ ej lamōj, “Kom̧in 
lan̄lōn̄ ippa; bwe Iar lo sip eo aō e kar 
jako.”1 Ilo jem̧ļo̧kin ļo̧k, ejjeļo̧k men 
ejako n̄an E.2

JĀN  ELDER  RUBÉN V.  ALL IAUD
Jān Jiljilimjuonn̄oul eo

Ke ikar loļo̧k ro rej kab oktaktok, juon 
iaan kajjitōk ko ekkā aō kōnaan kajji-
tōk ippān rioktak ro rekāāl ej ekōjkan 
aer im baam̧le ko aer kar katak kōn 
Kabun̄ in im wāween aer kar itok n̄an 
peptaij. Ejjeļo̧k tokjen eļan̄n̄e juon 
armej ilo iien eo wōt ej juon membōr 
emourur ak ejjan̄in kar pād ilo iien jar 
ko an Kabun̄ in iumin elōn̄ iiō. Ejja 
uwaak eo wōt aolep iien: kōn juon mej-
en ettōn̄dikdik im paatokier emeram, 
rej jino kwaļo̧k bwebwenatoon ekōjkan 
aer kar jino lo er im katakin er. Ilo 
m̧ool, āinwōt bwe bwebwenato eo kōn 
oktak ej aolep iien bwebwenato eo kōn 
wāween kar lo kōj.

Kar Loe Kōn Kajoor eo 
an Bok in Mormon

Aolep rej aikuj en̄jake im un̄ūr kōn kajoor in m̧ool 
ko ilo Bok in Mormon.

n̄an kwe im baam̧le eo am̧. Jouj iien 
otemjej keememej bwe kapijuknen eo 
am̧ ej lukkuun unleplep eo em̧ool n̄an 
ekkatak gospel in n̄an mour kake.

Ilo am̧ jerbal kōn tōmak n̄an kūr 
in, ļōmņak ko reim̧we renaaj itok n̄an 
ļōmņak eo am̧, jetōbin en̄jake renaaj 
un̄ūir būruwōm̧, im kwonaaj kile 
m̧akūtkūt ko me reaikuj in bōk jikier 
ak wōnm̧anļo̧k bwe kwon maron̄ “bōk 
ioomi [kein] tariņae [an Ani], bwe 
kom̧in maron̄ jutak ņae raan eo enana, 
im ālkin men otemjej, bwe kom̧in 
maron̄ jutak.”14

Ij kallim̧ur bwe kōjeraam̧m̧an ko 
rejejjet an kōppopo im jetōbin kōjpa-
rok renaaj iwōj n̄an mour eo am̧ ilo 
am̧ ekkōl im jar iien otemjej.

Ij kam̧ool bwe bun̄ m̧aanļo̧k ilo 
iaļen bujen eo ej letok jetōbin jok-
ne im karuwaineneiktok m̧ōņōņō 
ilo mour ko ad. Im ij kam̧ool bwe 
Rilo̧mo̧o̧r eo em̧ōj an jerkakpeje im 
emour enaaj rie im kōkajoorļo̧k kōj ilo 
iien ko rem̧m̧an im nana. Men kein ij 
kam̧o̧ol ilo āt eo ekwojarjar etan Irooj 
Jisōs Kraist, amen. ◼

Kōtļo̧k aō kwaļo̧k ilo ālkin raelepan 
rainin ippami juon iaan men ko eļap 
aer aorōk ippa—bwebwenato eo kōn 
wāween aō kar oktak.

Moktaļo̧k wōt jān aō kar 15 iiō, kar 
kūr eo jān unlepa Manuel Bustos n̄an 
joļo̧k jejjo iien ippān im baam̧le eo an 
ijin ilo Amedka. Menin enaaj juon iien 
eo em̧m̧an n̄an n̄a n̄an katak jidik kajin 
Pālle. Eo nej jema ekar oktak tok n̄an 
Kabun̄ in elōn̄ iiō ko m̧oktaļo̧k, im 
ekar wōr ippān juon jetōb in mijenede 
ippān. En̄in ej bōlen unin an jinō, ilo 
ejjeļo̧k aō kar jeļā, kar kōnono ippān 
im kar ba bwe enaaj errā ilo kūr eo 
kōn juon un: bwe enjab kadeel eō bwe 
n̄an erōm̧ juon ro uwaan Kabun̄ eo 
An. Kōm kar riCatholic, im kōm kar 
wōt jān epepen ko, im ekar ejjeļo̧k 
unin n̄an oktak. Eo nej jema ekar 
lukkuun erre im kar dāpij naan ko an 
n̄an wāween eo me ekar jab kōņaan 
uwaake kajjitōk ko repidodo kōn 
Kabun̄ in.

Aaet, ta eo nej jema im kōra eo 
pāleen ejouj, Majorie, kar jab bōbrae 
kar mour in kwaļo̧k wōn er.3

Kar karōk eō n̄an juon ruum̧ eo me 
elōn̄ juon jikin bok ko eļap ie. Ikar 
maron̄ lo bwe ilo jikin bok in ekar wōr 
tarrin 200 kape in Bok in Mormon ilo 
kajin ko reoktak jān doon, 20 iaer ilo 
kajin Spanish.

Juon raan, kōn kōņaan jeļā, ikar bōk 
laļtak juon kape in Bok in Mormon ilo 
kajin Spanish.

Ekar juon iaan kape ko ippān juon 
kilin bok sky- blue epidodo, ippān 
pijaan juon enjeļ Moronai ilo m̧aan. Ke 
ikar kōpeļļo̧ke, ilo peij eo m̧okta kar je 
kallim̧ūr in: “Im n̄e kom̧ naaj būki men 
kein, ikōņaan kōketak kom̧ bwe kom̧in 
kajjitōk ippān Anij, Jemān Indeeo, ilo 
etan Jisōs Kraist, eļan̄n̄e men kein rej 
jab m̧ool; im eļan̄n̄e kom̧ naaj kajjitōk 
kōn juon bōro em̧ool, kōn lukkuun kōt-
tōpar, im ewōr tōmak ilo Kraist, Enaaj 
kwaļo̧k m̧ool in n̄an kom̧, jān kajoor eo 
an Jetōb Kwōjarjar.”

Im kar bar kobaik: “Im jān kajoor 
eo an Jetōb kwōjarjar kom̧ maron̄ jeļā 
m̧ool eo an men ko otemjeļo̧k.”4

Epen n̄an kōmeļeļeik en̄jaake eo me 
eoon kein rekar pād ilo kōļmenļo̧kijen 

eo aō im buruō. N̄an kwaļo̧k m̧ool, 
ikar jab kappukot “m̧ool eo.” Ikar juon 
jodikdik wōt, eo em̧ōņōņō kōn mour eo 
an, lan̄lōn̄ kōn m̧anit in ekāāl.

Mekarta, ippān kallim̧ūr in ilo ļo̧m-
ņak, ikar jino riiti bok eo ilo ittiņņo. Ilo 
aō kar riit eļapļo̧k, ikar meļeļe eļan̄n̄e 
ikar lukkuun kōņaan bōk jabdewōt 
jān menin, ikar aikuj n̄an jino jar. Im 
aolepād jejeļā ilo ejjeļo̧k kalijōkļo̧k ta 
enaaj waļo̧k n̄e jej kāālet n̄an jab riit 
wōt bōtaab barāinwōt jar kōn Bok in 
Mormon. Ekwe, en̄in jejjōt in ta eo ekar 
waļo̧k n̄an eō. Ekar juon men eo eļap 
an aurōk im ļap an jenolo̧k—aet, ejjeļo̧k 
oktak jān ta eo em̧ōj an waļo̧k n̄an 
milien ro jet ipeļaakin laļ in. Ikar tok 
n̄an jeļā jān kajoor eo an Jetōb Kwojar-
jar bwe Bok in Mormon eo ekar m̧ool.

Innem ikar etal n̄an ippān eo nej 
jema n̄an kōmeļeļeik n̄an e ta eo ekar 
waļo̧k im bwe ikar pojak n̄an peptaij. 
Uncle eo aō ekar jab maron̄ dāpij an 
bwilōn̄. Ekar deļo̧n̄e wa eo waan, ettōr 
n̄an jikin baļuun eo, im ro̧o̧ltok kōn 
tikōt in baļuun eo aō n̄an ro̧o̧l n̄an 
m̧weo, ippān juon leta kar je n̄an m̧am̧a 
im kar likūt ilo tu kadu in, “ejjeļo̧k aō 
ilo menin!”

Ilo juon wāween ekar jim̧we. Em̧ōj 
lo eō kajju jān kajoor eo an Bok in 
Mormon.

Emaron̄ lōn ro em̧ōj kwaļo̧k n̄an e jān 
mijenede ro ad rem̧m̧an ipeļaakin laļ in, 
ilo aolep jekjek ko kōn kabwilōn̄lōn̄ ko, 
ak bōlen em̧ōj kar lo er kōn ro m̧ōttāer 
me Anij ekar karōk in likūt ilo iaļ ko aer. 
Ak bolen rekar oktak kōn ro m̧ōttaer 
me Anij ekar kōņaan me em̧ōj an likūt 
er ilo iaļ ko aer. It might even be that 
they have been found by someone from 
this generation or through one of their 
ancestEmaron̄ bwe em̧ōj kar lo ainitok 
er jān juon eo ilo epepen in ak kōn juon 
iaan jibwier im jim̧m̧aer ko etto.5 Jek-
doonjekjek ta eo, n̄an eddōk m̧aanļo̧k 
n̄an juon oktak eo em̧ool an juon make, 

kiiō wōt ijjelo̧kin rūm̧wij, aolepār aikuj 
ioon im lo er jān kajoor eo an m̧ool ko 
rej pād ilo Bok in Mormon. Ilo ejja iien 
eo wōt, rej aikuj make kālet n̄an kōm̧-
m̧an juon kallim̧ūr n̄an Anij bwe renaaj 
kate er kōjparok kien ko An.

Ke ikar jepļaakļo̧k n̄an Buenos Aire, 
jinō ekar kile bwe ikar m̧ool in kōņaan 
peptaij. Kōnke ikarjuon jetōb in jum̧ae, 
ijjelo̧kin an jjum̧ae eō, ekar lukkuun ilo 
melōtlōt errā ippa. Im ilo ejjeļo̧k an jeļā 
kake, ekar kōm̧m̧ane intōpiu in peptaij 
eo aō. Em̧ool, ij tōmak bwe intōrpiu eo 
an ekar ļapļo̧k an m̧wilaļ jān ko me mije-
nede ro ad rej kōm̧m̧ani. Ekar ba n̄an 
n̄a, “Eļan̄n̄e kwoj kōnaan peptaij, inaaj 
jutak likūm̧. Bōtaab m̧okta ij tōn kajji-
tōk ippam̧ jejjo kajjitōk ko, im ikōņaan 

bwe kwon lukkuun buuļ ļōmņak im 
uwaake eō ilo m̧ool. Kwoj ke wūjlepeļo̧k 
n̄an etal n̄an jar aolep Jabōt?

Ikar ba n̄an e, “Aaet, ilo m̧ool inaaj 
kōm̧m̧ane menņe.”

“wojeļā ke eo aitok in iien jar eo?”
“Aaet, Ijeļā,” Ikar ba.
Liin ba, “Ekwe, n̄e kwopeptaij, inaaj 

lukkuun lale bwe kwon pād.” Innem 
ekar kajjitōk ippa eļan̄n̄e ij lukkuun 
m̧ool n̄an jāmin daak dānin kadōk ak 
kōbataat.

Ikar uwaak e, “Aaet, ilo m̧ool inaaj 
ekkeijelļo̧k ippān menņe bar.”

N̄aan eo ekar kakobaba, “N̄e kwo-
peptaij, inaaj lukkuun lale bwe en̄in ej 
jekjek eo.” Im ekar wōnm̧aanļo̧k wōt ilo 
wāween eo ippān eitōn aolepān kien ko.

Eo unlepa ekar ko̧o̧ļe jinō im ba 
n̄ane n̄an jab inepata, bwe inaaj bōjrak 
jān menin m̧ōttan jidik. Emān iiō ko 
tokālik, ke ikar bōk aō kūr n̄an jerbal 
ilo Uruguay Montevideo Mission, 
jinō ekar kūr unlepaim kajjitōk ippān 
lukkuun n̄āāt eo inaaj kar bōjrak jān 
aolepān men kein. Mool eo ej bwe jān 
iien eo ikar pepataij, jinō ekar juon 
m̧am̧a eo eļapļo̧k an mōņōņō.

Ikar itok n̄an jeļā bwe Bok in Mor-
mon eo ekar ļap an aorōk ilo jerbale 
oktak eo jān jeļā m̧okta kallim̧ūr eo me 
“juon armej enaaj epaakeļo̧k Anij jān an 
mour ekkar n̄an katak ko ie.”6

Nipai ekar kōmeļeļeik un eo dilepen 
Bok in Mormon ilo wāween in:

“Bwe kōmij niknik jerbal n̄an jeje, 
n̄an karreel būruōn ro nejim, im barāin-
wōt ro jeiūm̧ im jatūm̧, n̄an tōmak ilo 
Kraist, im n̄an jepļaaktok n̄an Anij. . . .

“Im [āindein] jej kōnono kōn Kraist, 
jej m̧ōņōņō ilo Kraist, jej kwaļo̧k kōn 
Kraist, jej kanaan kōn Kraist, . . . bwe 
ro nejid ren maron̄ jeļā n̄an ia rej maron̄ 
reiļo̧k n̄an jeorļo̧k jero̧wiwi ko aer.”7

Aolepān Bok in Mormon eobrak 
kōn ejja un eo ekwojarjar.

Kōn un in, jabdewōt ro rej riit ro rej 
kallim̧ur in lukkuun m̧ool in ekkatak 
kake, kōn jetōb in jar, naaj jab ekkatak 
wōt kōn Kraist ak naaj ekkatak jān 
Kraist—eļaptata eļan̄n̄e rej kōm̧m̧an 
kālet “kajjion̄ jelōt ewānōk an naan in 
Anij.”8 im jab kōwaane ilo jajeļo̧kjeņ 
kōn wōt jab tōmak9 jān ta eo ro jet 
rekar ba kōn men ko rekar jan̄in riiti.

Būreejtōn Russell M. Nelson ekar 
kōļmenļo̧kjeņ : “N̄e ij ļōmņak kōn Bok 
in Mormon eo, ij ļōmņak kōn naan eo 
kajoor. M̧ool ko kōn Bok in Mormon 
elōn̄ ie kajoor n̄an kōmour, kaenōm̧m̧an, 
kōjepļaaktok, jipan̄, kōkajoorļo̧k, kōje-
bwebweik, im kam̧ōņōņōik jetōb ko ad.”10

Kūr eo aō ilo rālepen rainin n̄an kaj-
jojo iaad, jekdoon ewi aitokin ad juon 
uwaan Kabun in, ej n̄an kōtļo̧k kajoor 

ro n̄an kain̄i ko an peptaij im liāp. Ikō-
ņaan kalikkar jilu un ko raorōk.

 1. Peptaij ilo etan juon armej eo emej 
emaron̄ kam̧ool jān juon eo ej kabwi-
jer juon peba in mālim ekāāl n̄an 

JĀN  BŪREE JTŌN RUSSELL  M.  NELSON

Ro jeiū im jatū, elukkuun em̧m̧an n̄an 
pād ippemi bar juon alen ilo kweilo̧k 
eo eļap. Kar jinoin wiik in, kōjjeļļā ko 
rekar kōm̧m̧an n̄an ro uwaan Kabun̄ 
in kōn oktak ko ilo kakien eo ikkijeen 
wōn ro remaron̄ jerbal āinwōt rikam̧ool 

eo an m̧ool ko ilo Bok in Mormon n̄an 
pukot kōj im atbo̧kwoj kōj bar juon 
alen, im raan ālikin raan ilo ad tiljek 
kappukot n̄an revelsōn ko an juon 
make. Enaaj kōm̧m̧an āindein eļan̄n̄e 
jenaaj kōtļo̧k e.

Ij lukkuun kam̧ool bwe Bok in 
Mormon eo elōn̄ ie tarlep in gospel eo 
an Jisōs Kraist im bwe Jetōb Kwojar-
jar eo enaaj kalikkar m̧ool eo an iien 
ālkin iien n̄an aolep ro, elōn̄ ippāer 
juon bōro em̧ool, ej kappukot jeļāļo̧k-
jeņ n̄an mour indeeo an jetōb ko aer.11 
Ilo etan Jisōs Kraist, Amen. ◼

KAKEEMEMEJ KO
 1. Luk 15:6; bar lale also Luk 15:9, 32.
 2. Ilo meļeļe in kadiwōjļo̧k eo, bwebwenato 

ko ilo jeje ko rekwojarjar kōn kanaan ko me 
rej kōnono kōn aiintok bwij ko rejabwābwe 
(lale Russell M. Nelson, “The Gathering of 
Scattered Israel,” Liahona, Nov. 2006, 79–82). 
Even though they are lost, they are not 
lost to Him (lale 3 Nipai 17:4). Barāinwōt, 
ekaitoktok limo n̄an kemeemej ke rejjab kile 
bwe rekar jako m̧ae iien eo rej oktak, eļaptata 
n̄e rej bōk kōjeram̧m̧an in petriak ko aer.

 3. Elder Dieter F. Uchtdorf ekar kouti naan 
ko an Saint Francis an Assisi ke ekar ba, 
“Preach the gospel at all times and if 
necessary, use words” (“Waiting on the Road 
to Damascus,” Liahona, Apr 2011, 77; bar 
lale William Fay and Linda Evans Shepherd, 
Share Jesus without Fear [1999], 22).

 4. Moronai 10:4–5.
 5. Bwebwnatoon oktak tok eo an ro jibu etto 

ej barāinwōt bwebwenato eo am̧ make. 
Elder William R. Walker ekar katakin, 
“enaaj juon men em̧m̧an eļan̄n̄e Armej Ro 
Rekwojarjar ilo Raan Ko Āliktata rejeļā 
kōn bwebwenatoon oktak tok eo an ro 
jim̧m̧aer” (“Live True to the Faith,” Liaona, 
Apr 2014, 97). Kōn unin, kōj aolep ilo jet 
wāween rekar loe kaju ak jān rūtto ro jibūd 
im jim̧aad, kam̧m̧oolol Jemedwōj Ilan̄, eo 
ejeļā jem̧ļo̧kin im jinoin (lale Ebream 2:8).

 6. Kadkad in Bok in Mormon; bar lale Alma 
31:5.

 7. 2 Nipai 25:23, 26.
 8. Alma 31:5.
 9. Lale Alma 32:28.
 10. Russell M. Nelson, “Bok in Mormon eo: 

Eļan̄n̄e en kar Ejjeļo̧k Elmen Nej Kar Mour 
eo Am̧?” Liaona, Okt. 2017, 62.

 11. Lale 3 Nipai 5:20.

Rikam̧ool ro, Doulul 
ko an Priesthood eo an 
Aron, im Kūlaaj ko an 
Doulul eo an Jiron̄ ro

Oktak kein jenaaj kiiō kōjjeļļā kaki, jibadbad eo aer 
ej n̄an jipan̄ likao ro im jiron̄ ro ejaake kōttōbar ko 
aer make im rekwojarjar.

delo̧n̄e tampeļ, ekoba juon peba in 
mālim eo ejjab aitok kitien kōjerbale.

 2. Jabdewōt membōr eo em̧ōj an bōk 
mennin letok kwojarjar eo im ewōr 
juon an peba in mālim ekāāl n̄an 
delo̧n̄e tampeļ emaron̄ jerbal āinwōt 
juon rikam̧ool n̄an kain̄i in liāp ko, 
n̄an juon eo emour im n̄an juon eo ej 
jerbal ilo etan eo emej.

 3. Jabdewōt membōr ro rekar peptaij 
ilo Kabun̄ in remaron̄ jerbal āin-
wōt juon rikam̧ool n̄an peptaij eo 
an juon armej emour. Oktak in ej 
iookļo̧k aolep kōpeptaij ko itulikin 
tampeļ.

Oktak kein ilo kakien eo rej wāween 
kōm̧anm̧ane. Katak im Bujen ko me rej 
iookļo̧k peptaij rejjab oktak. Im rej jok-
in wōt juon aer wājepdik ilo aolep kain̄i 
ko. Oktak kein rej aikuj in lukkuun 
kōļapļo̧k an baam̧le ko bōk koņaer ilo 
kain̄i kein rekwojarjar.

Ij barāinwōt kōņaan kōnono ippemi 
ilo iien in n̄an kwaļo̧k kadkad in oktak 
ko me rej iookļo̧k jodikdik ro ad im 
ritōl ro aer.

Kwonaaj keememej bwe ikar karu-
waineneiki jodikdik ro an Kabun̄ eo an 
Jisōs Kraist im Armej ro Rekwojarjar 
ilo Raan- ko Āliktata n̄an koba ippān 
jarin tariņae in jodikdik ro an Irooj n̄an 
bōk koņaer ilo jerbal in eļaptata ioon 
laļ in rainin—aiintok Israel.1 Ij lewaj 
kajjitōk in n̄an jodikdik ro ad kōnke er 
eāinjuon jeļā eo aer ilo pukotļo̧k ro jet 
im kwaļo̧k ta eo rej tōmak ie ilo juon 
wāween kareel eo em̧m̧an. Jerbal in 
aiintok eo ej juon m̧ōttan eo eaorōk n̄an 
jipan̄ kōpooje laļ in im armej ro ie n̄an 
Itok eo Kein Karuo an Irooj.

Ilo kajjojo ward, jarin tariņae in 
jodikdik ro an Irooj ej tōl jān juon 
bisop, juon rikarejar etiljek an Anij. 
Eddo eo an jinoin tata im eļap tata ej 
n̄an kea kōn likao ro im jiron̄ ro an 
ward eo an. Bisop eo im rikakpilōklōk 
ro an rej tōl jerbal eo an doulul ko an 
Priesthood eo an Aron im kūlaaj ko an 
Doulul eo an Jiron̄ ro.

Oktak kein jenaaj kiiō kōjjeļļā kaki, 
jibadbad eo aer ej n̄an jipan̄ likao ro im 
jiron̄ ro ejaake kōttōbar ko aer make im 
rekwojarjar. Jej barāinwōt kōkajoorļo̧k 

doulul ko an Priesthood eo an Aron im 
kūlaaj ko an doulul eo an Jiron̄ ro im 
leļo̧k jipan̄ n̄an bisop ro im ritōl ro jet 
rerūtto ilo aer jipan̄ diktak in epepen in.

Elder Quentin L. Cook enaaj kiiō 
kōnono kōn oktak ko me rejelet likao 
ro. Im joteenin, ilo m̧wen̄an eo eļap an 
kweilo̧k eo an kōrā ro, Sister Bon-
nie H. Cordon, Būreejtōn eo Eutiej an 
Doulul eo an Jiron̄ ro, enaaj kōnono 
kōn oktak ko me rejelet jiron̄ ro.

Būreejtōnji eo Kein Kajuon im 
Jon̄oulruo ro rej ippān doon im rie 
kijejeto ko n̄an kōkajoorļo̧k jodikdik 
ro. Eļap ad iakwe er im jar kōn er! 
Rej “Kōjatdikdik an Israel, ritariņae 
an Zion, ajri ro ilo raan in kallim̧ur.”2 
Jej kwaļo̧k ad ļōke eļap ilo jodikdik 
ro nejid im ad kam̧m̧oolol kōn er. Ilo 
et eo ekwojarjar etan Jisōs Kraist, 
amen. ◼

KAKEEMEMEJ KO
 1. Lale barāinwōt Russell M. Nelson, 

“Kōjatdikdik an Israel” (nokon an 
jodikdik ro ipeļaakin lal in, Juun 3, 2018), 
HopeofIsrael.ChurchofJesusChrist.org.

 2. “Hope of Israel,” Hymns, no. 259.

rekwabwilōn̄lōn̄ im remeļeļe. Kein 
kajuon, curriculum eo em̧ōj kapene im 
kadepakpak n̄an m̧ōko. Kein karuo, 
būrokūraam eo an ajri im jodikdik ro 
ekoba m̧akūtkūt ko me rekaitoktok 
limo im eddōkļo̧k an juon make kar 
kwaļo̧k Jabōt eo ļo̧k jān Būreejtōn 
Russell M Nelson, Būreejtōn M. Rus-
sell Ballard, im Opija ro Reutiej. Ijjino 
eo kein kajilu ej oktak ilo doulul n̄an 
kōm̧m̧an bwe en ļapļo̧k an bisop ro im 
ritōl ro jet mije jodikdik ro. Mije in ej 
aikuj kajoor in jetōb im jipan̄ jodikdik 
ro nejid erom̧ doulul in ritariņae an 
jodikdik me Būreejtōn Nelson ekar 
kajjitōk bwe ren erom̧.

Jon̄ak ko Rekkar
Kijejeto kein, ippān doon kōn men ko 

em̧ōj kōjeļļāiki jet iiō rem̧ootļo̧k, rejjab 
jet oktak ko rettoļo̧k. Kajjojo iaan oktak 
ko ej juon m̧ōttan eo eaorōk ilo juon 
jon̄ak eo ekkar n̄an kōjeraam̧m̧an Rikwo-
jarjar ro im kōpooj er n̄an ioon Anij.

Juon m̧ōttan jon̄ak eo ej iookļo̧k 
epepen eo tokālik. Jodikdik ro nejid 
em̧ōj kajjitōk ippāer n̄an bōk eļapļo̧k 
eddo ko ilo iiō ko aer ke rej dik wōt—
ilo an jab ro jineer im jemāer im ritōl 

kar ļap n̄an jon̄an in. Juon waanjon̄ak: 
smartphone ko raan kein rej kōtļo̧k 
ad delo̧n̄e meļeļe ko relukkuun aorōk 
im rekōketak, ekoba menmenbwij ko 
im jeje ko rekwojarjar. Ak ilo wāween 
eo juon, epād ie kein kabwebwe ko, 
jerawiwi, im nana ko me ejeja aer kar 
waļo̧k m̧okta.

N̄an jipan̄ jodikdik ro nejid 
kōm̧m̧ani kāālōt ko jān kāālōt kein, 
Kabun̄ in ekar kōpooj ijjino ko 

JĀN  ELDER  QUEN TIN  L .  COOK
Jān Doulul eo an Jon̄oulruo Rijilōk ro

Kom̧m̧ol, Būreejtōn Nelson ejitōnbōro, 
kōn revelesōn in tōl in ekam̧ōņōņō ilo 
kautiej n̄an rikam̧ool ro ilo iien peptaij 
ko im tōl eo em̧ōj am̧ kar kajjitōk bwe 
n̄a im Sister Cordon kōm en kwaļo̧k 
n̄an jipan̄ kōkajoorļo̧k jodikdik ro im 
kōļapļo̧k kwojarjar eo aer make.

M̧okta jān aō kwaļo̧k jet iaan oktak 
kein, jej kwaļo̧k am kam̧m̧oolol em̧ūlaļ 
kōn wāween ko rem̧m̧an tata em̧ōj an 
membōr ro kar eo̧ron̄ n̄an kaļapļo̧k ilo 
gospel in me em̧ōj an Jepļaaktok im ej 
wōnm̧aanļo̧k wōt. Āinwōt an Būreej-
tōn Nelson kar letok ļōmņak in iiō eo 
ļo̧k, kopojak ke n̄an oktak ko renaaj 
bōk jikier!1

Kwoj lan̄lōn̄ ilo am̧ ekkatak Itok, 
Ļōōr Eō ilo m̧weo m̧ōm̧.2 Barāinwōt 
em̧ōj am̧ kar eo̧ron̄ n̄an oktak ko ilo 
kabun̄ in. Membōr ro ilo doulul eo an 
em̧m̧aan ro im sister ro ilo doulul eo an 
Kōrā Ro rekar ippān doon n̄an kōm̧-
m̧an jerbal in lo̧mo̧o̧r.3

Ad kam̧m̧oolol etar jān jon̄an.4 Jej luk-
kuun m̧ōņōņō bwe jodikdik ro nejid rej 
wōnm̧aanļo̧k wōt ilo aer kajoor im tiljek.

Jodikdik ro nejid rej mour ilo juon 
tōre eo ekaitoktok limo im barāinwōt 
epen. Kāālōt ko repojak n̄an er rejjan̄in 

Oktak Ko n̄an 
Kōkajoorļo̧k Jodikdik Ro

Elōn̄ ļo̧k likao im jiron̄ ro renaaj maron̄ jelm̧ae 
apan̄ im pād wōt ilo iaļan bujen eo kōn kajoor in 
mijōk in ioon jodikdik ro nejid. 



41NOBŌM̧BA 2019

kōm̧m̧ani n̄an er men ko me remaron̄ 
kōm̧m̧an n̄an er make.5

Kōjeļļā
Rainin jej kōjeļļāik oktak ko ilo 

doulul ko n̄an jodikdik ro ilo ward im 
stake ko. Ilo wāween an Būreejtōn kar 
kōmeļeļeiki, Sister Bonnie H. Cordon 
enaaj kōmeļeļeik oktak ko n̄an jiron̄ ro 
ilo jotenin. Juon kōttōpar n̄an oktak ko 
inaaj kiiō kōmeļeļeik ej n̄an kōkajoorļo̧k 
ro rej kabwijer Priestood eo an Aron, 
doulul ko, im doulul an būreejtōnji ro. 
Oktak kein rej pedped ilo iminene ko 
ad kōn Katak im Bujen Ko 107:15, eo 
ej riit, “Bisoprik eo ej būreejtōnji eo an 
priesthood in an [Aron], im ej kabwijer 
kii ko ak mālim an ejja in wōt.”

Juon iaan eddo ko ilo jeje ko rekwo-
jarjar an bisop ej n̄an tōl pris ro im n̄an 
jijet ilo ko̧o̧njeļ ippāer, katakin er eddo 
ko ilo opiij eo aer.6 N̄an kōmeļeļeik-
ļo̧k, rikakpilōklōk eo kein kajuon ilo 
bisoprik eo enaaj wōr an eddo ejeņo̧lo̧k 
n̄an rūkaki ro im rikakpilōklōk eo kein 
karuo n̄an tikōn ro.

Ilo jejjetin, n̄an pedped kōn 
revelesōn in ilo Katak im Bujen Ko, 
būreejtōnji ro ilo doulul an Likao 
Ro ilo ward ļābōļ enaaj jem̧ļo̧k kit-
ien. Em̧m̧aan rein retiljek em̧ōj aer 
kōm̧m̧an eļap tōprak, im jej leļo̧k ad 
kam̧m̧oolol er.

Ej juon ad kōjatdikdik bwe bisoprik 
ro renaaj leļo̧k alikkar ko reļļapļo̧k 
im mije eddo ko an priesthood n̄an 
jiron̄ ro im jipan̄ er ilo eddo ko aer ilo 
doulul eo aer. Rikapilōk ro an Likao 
Ro renaaj kūr n̄an jipan̄ būreejtōnji ro 
ilo doulul eo an Priesthood eo an Aron 
im bisoprik eo ilo eddo ko aer.7 Jej lōke 
bwe elōn̄ ļo̧k likao im jiron̄ ro renaaj 
maron̄ jelm̧ae apan̄ im pād wōt ilo 
iaļan bujen eo kōn kajoor in mijōk in 
ioon jodikdik ro nejid.

Ilo jon̄ak eo an Irooj eim̧we, bisop 
ro ewōr aer eddo n̄an aolep ilo ward 

eo. Ej kōjeraam̧m̧an ro 
jinen im jemān jodikdik 
ro barāinwōt jodikdik 
ro. Juon bisop ekar lo 
bwe ilo an kar kapilōk 
juon likao eo me ej apan̄ 
kōn pija nana, emaron̄ 
kar jipan̄ likao in ilo an 
ukweļo̧k n̄e enkar ejja 
wāween in wōt jipan̄ 
ro jinen im jemān an 
kwaļo̧k iakwe im meļeļe. 
Kōmour eo an likao in 
ekar juon kōmour n̄an 
baam̧le eo an im ekar 
maron̄ bōk jikin kōn an 
bisop eo kar jerbal ilo 
etan aolepān baam̧le eo 
an. Likao in ej kiiō erom̧ 
juon rikabwijer eo erreo 
an Melkesidek Priesthood im ej juon 
mijenede ej jerbal aolep raan.

Bwebwenato in ej letok ļōmņak in, 
oktak kein renaaj:

• Jipan̄ bisop ro im rikakpilōklōk ro 
aer mije eddo ko aer reaorōk n̄an 
jodikdik ro im ajri in Būraimere.

• Likūt kajoor in eddo ko an Piest-
hood eo an Aron ilo ioļapļap in 
mour ko an juon likao make im 
kōttōpar ko. 

Oktak kein rej barāinwōt:

• Kwaļo̧k eddo ko an būreejtōnji ro ilo 
doulul eo an Priesthood eo an Aron 
im ļain eo me ej kajju riboot n̄an 
bisoprik eo.

• Kōketak ritōl ro rerūtto n̄an jipan̄ 
im tōl būreejtōji ro ilo doulul eo an 
Priesthood eo an Aron ilo aer kōļap-
ļo̧k kajoor im mālim ilo opiij eo aer.

Āinwōt kar je, oktak kein rejjab 
kadikļo̧k eddo ko an bisoprik ro n̄an 
jiron̄ ro. Āinwōt Būreejtōn Nelson ej kab 

katakin, “Kein kajuon eddo [an bisop] 
im aorōk tata ej n̄an kea kōn likao im 
jiron̄ ro ilo ward eo an.”8

Elmen an naaj bisop ro ad rejitōn-
bōro im reniknik kakūrm̧ool eddo eo 
aer? Ilo am̧ keememej ļo̧k, ilo 2018, 
doulul eo an Priesthood eo an Melkesi-
dek rekar oktak bwe ren epaakeļo̧k aer 
jerbal ippān Kōrā ro bwe doulul eo 
an em̧m̧aan ro im kōrā ro ren maron̄, 
iumin tōl eo an bisop eo, jipan̄ bōk 
eddo ko reaorōk me rekar m̧oktaļo̧k 
bōk eļap iien ko an. Eddo kein ekoba 
jerbal in mijenede im tampeļ im jerbal 
in menmenbwij ilo ward eo9—barāin-
wōt eļapļo̧k kōn jerbal in karejar n̄an 
membōr ro ilo ward eo.

Bisop eo ejjab maron̄ kappeik bar juon 
kōn jet eddo, āinwōt lale jodikdik ro, 
erom̧ juon riekajet, kea kōn ro rej aikuj, 
im eddoik jeen im aikuj ko an armej. Men 
kein, ijoke, reiiet jān ta eo jekar meļeļe 
kake m̧okta. Āinwōt an Elder Jeffrey R. 
Holland kar kōmeļeļeļik iiō eo ļo̧k ke 
rekar kōjeļļāik oktak ko n̄an doulul eo 
an Melkesidek: “Bisop eo ej, aaet, tōl 
high priest ilo ward eo. Oktak in ekāāl 

Bisop eo

Jodikdik ro

Kea kōn Ro 
RiAikuj 

Erom̧ juon Riekajet

Jāān ko im Jekjek 
ko Rejelet Ānbwin

Būreejtōnji eo  
an Doulul eo 
an Elder ro

Būreejtōnji eo  
an Doulul eo 

an Kōrā ro 

Tampeļ

Jerbal in Mijenede

Jerbal in Karejar

Menmenbwij 
an Baam̧le

Ekobwā Katakin

[an doulul eo an em̧m̧aan im kōrā ro] rej 
aikuj kōtļo̧k bwe en tōl jerbal ko an Mel-
kesidek im Kōrā ro ilo aer jab aikuj bwe en 
kōm̧m̧ane jerbal ko an aer kajjojo.10

N̄an waanjon̄ak, juon būreejtōn eo 
an Doulul eo an Kōrā ro im būreejtōn 
eo an em̧m̧aan ro, me em̧ōj kar kappe, 
emaron̄ bōk eddo eo eļapļo̧k ilo kapilōk 
ippān rūtto ro—āinwōt an juon būreejtōn 
eo an Doulul eo an Jiron̄ ro ilo an kapilōk 
jiron̄ ro. Ilo an bisop eo maron̄ erom̧ 
juon riekajet, ritōl rein jet rej barāinwōt 
bōk revelesōn jān lan̄ n̄an jipan̄ kōn 
apan̄ ko me rejjab menin aikuj n̄an 
erom̧ juon riekajet ak ekitbuuj kakkure 
ko ilo jabdewōt wāween.11

Ejjab meļeļein juon jiron̄ ejjab 
maron̄ ak ejjab aikuj kōnono n̄an bisop 
ak n̄an ro jinen im jemān an. Mije eo 
aer ej jodikdik ro! Ak ejjab meļeļe bwe 
juon ritōl an Jiron̄ emaron̄ ņa mejļan 
aikuj ko rem̧m̧an tata an juon jiron̄ 
make. Bisoprik ej ellowetak kōn jiron̄ 
ro im kōn likao ro, ak jej kile kajoor eo 
me ej itok jān ritōl ro rekajoor, reniknik 
im retiljek ro me rej iakwe im rej riji-
pan̄, rejjab bōk eddo ko an būreejtōnji 
ro an kūlaaj eo, ak rej jipan̄ jodikdik ro 
tōprak ilo eddo ko aer.

Sister Cordon enaaj kwaļo̧k oktak 
ko rekam̧ōņōņō n̄an jiron̄ ro jotenin. 
N̄a, ijokwe, ij kōjeļļā bwe būreejtōn ro 
an Jiron̄ Ro renaaj kajju riboot n̄an im 
kapilōk ippān bisop eo ilo ward eo. Kar 

m̧okta, ijjitōn in emaron̄ kappeik bar 
juon rikakpilōklōk, ak ej wōnm̧aanļo̧k, 
jiron̄ ro enaaj kajju juon eddo an juon 
eo me ej kabwijer kii in tōl ko n̄an ward 
eo. Būreejtōn eo an Doulul eo an Kōrā 
ro enaaj wōnm̧aaļo̧k wōt n̄an kajju 
riboot n̄an bisop eo.12

Ilo ļābōļ in aolep im stake ko, jenaaj 
wōnm̧aanļo̧k wōt im wōr būreejtōnji 
ro an Doulul eo an Likao ro. Ilo ļābōļ 
eo an stake, juon high ko̧o̧njel enaaj 
būreejtōn n̄an Likao Ro13 im enaaj, 
ippān high ko̧o̧njel ro me kar kappeik 
er n̄an Doulul eo an Jiron̄ ro im Būrai-
mere, rej erom̧ m̧ōttan stake Kamiti eo 
an Priesthood eo an Aron–Doulul eo 
an Jiron̄ ro. Em̧m̧aan rein renaaj jerbal 
ippān būreejtōnji eo an Doulul eo an 
Jiron̄ ro ilo stake ilo kamiti in. Ippān 
juon rikakpilōklōk n̄an būreejtōn eo an 
stake āinwōt juon ritōl kamiti in, kamiti 
in enaaj kōļāpļo̧k aorōk in kōnke elōn̄ 
būrokūraam ko im m̧akūtkūt ilo ijjino 
eo ekāāl an Ajri im Jodikdik ro me pād 
ium̧win ļābōļ eo an stake.

High ko̧o̧njeļ rein, ium̧win tōl eo an 
būreejtōnji eo an stake, remaron̄ jerbal 
āinwōt juon kein jipan̄ n̄an bisop im 
doulul eo an Priesthood eo an Aron ilo 
juon jekjek einļo̧k juon n̄an jerbal ko 
me an high ko̧o̧njeļ n̄an doulul eo an 
elder ro ilo ward eo.

Āinwōt juon jekjek eo einļo̧k wōt, 
bar juon high ko̧o̧njel enaaj jerbal 

āinwōt būreejtōn an Jabōt Jikuul ilo 
stake im, n̄e emenin aikuj, emaron̄ jer-
bal ilo stake kamiti eo an Priesthood eo 
an Aron–Doulul eo an Jiron̄ ro.14

Oktak ko reļļapļo̧k ikkijeen doulul 
ko enaaj ļapļo̧k kōmeļeļeik ilo meļeļe 
ko me naaj jilkiļo̧k n̄an ritōl ro. Oktak 
kein ekoba:

• Juon ko̧o̧njeļ an jodikdik ro ilo 
ward eo enaaj bōk jikin kweilo̧k 
eo an kamiti eo an jodikdik ippān 
bisoprik eo.

• Naan in “Ippān Doon” enaaj jako im 
erom̧ “m̧akūtkūt ko an Doulul eo an 
Jiron̄ ro,” “m̧akūtkūt an doulul eo an 
Priesthood eo an Aron,” ak “m̧akūt-
kūt an jodikdik ro” eo enaaj bōk 
jikin aolep wiik n̄e ekkar.

• Bajet eo an ward n̄an m̧akūtkūt ko 
an jodikdik ro aikuj in kejjemooj 
ikōtaan doulul ko an Likao im Jiron̄ 
ro ekkar n̄an oran jodikdik ro ilo 
kajjojo doulul. Juon oran eo ebwe 
naaj leļo̧k n̄an m̧akūtkūt ko an 
Būraimere.

• Ilo ļābōļ ko ilo—ward, stake im 
aolep—jenaaj kōjerbal naan in “dou-
lul” ijjeļo̧k ad ba naan in “ra dik” Ro 
me rej tōl Doulul eo Eutiej an Kōrā, 
Doulul eo an Jiron̄ ro, Doulul eo an 
Likao ro, Būraimere, im Jabōt Jikuul 
ro Reutiej renaaj ān̄inn̄in er “Opiija 
ro Reutiej.” Ro me rej tōl doulul 

eo ilo ward im stake ļābōļ renaaj 
ān̄inn̄in er āinwōt “ward opiija ro” 
im “stake opiija ro.”15

Oktak ko kar kōjeļļāiki rainin rema-
ron̄ jino iien eo wōt branch ko, ward, 
district, im stake ko repojak ak rej aikuj 
bōk jikier ilo Jānwōde 1, 2020. Oktak 
kein, n̄e rej koba ippān doon im koba 
ippān oktak ko m̧oktaļo̧k, ej bōk jikin 
juon kijejeto eļap jetōbōn im ellaajrak 
me ejejjet ippān katak ko n̄an kōjeraam̧-
m̧an im kōkajoorļo̧k kajjojo em̧m̧aan, 
kōrā, jodikdik, juon ajri, jipan̄ kajjojo 
n̄an ļoor waanjon̄ak eo an ad Rilo̧mo̧o̧r, 
Jisōs Kraist, ilo ad wōnm̧aanļo̧k ilo 
iaļan bujen in.

Ro jeiū im jatū rejitōn bōro, ij 
kallim̧ur im kam̧ool bwe oktak kein 
remeļeļe, ium̧win tōl eo an būreejtōn im 
rikanaan eo ad eim̧we, Russell M. Nel-
son, enaaj letok kajoor im kōkajoorļo̧k 
kajjojo member ilo Kabun̄ in. Jodikdik 
ro nejid renaaj kōļapļo̧k tōmak eo aer 
ilo Rilo̧mo̧o̧r, bōk kōjparok jān kapo 
ko an rikapo eo, im jutak pen im pojak 
n̄an jelm̧ae apan̄ ko an mour in. Ilo et eo 
ekwojarjar etan Jisōs Kraist, amen. ◼

Ann Marie, im n̄a ekar wōr juon am̧ro 
iien loļo̧k jikin ekkal in ilo O̧kwōj in iiō 
in. Tampeļ eo eaibojooj em̧ōj jin̄n̄aiki 
im enaaj lukkuun aibojooj n̄e ededeļo̧k. 
Ijoke, kwoj jab maron̄ bōk juon tampeļ 
eaiboojoj ilo Winnipeg, ak jabdewōt 
jikin, eļan̄n̄e ejjeļo̧k juon bedbed eben 
im dim.

Emmōļoļo im kwoj im an erakrak 
bwidij eo ekwoj ej jekjek ko ilo Winni-
peg im ekōm̧m̧an an apan̄ n̄an kōpooje 
bedbed eo an tampeļ eo. Kōn menin, 
kar ļamļame bwe bedbed eo n̄an 
tampeļ in enaaj kobain 70 biim steel 
ko rej libobo kōn jimāān. Biim kein 
rej 60 ne (18 m) aitokier im 12 n̄an 20 
inej (30 to 50 cm) debakbakier. Rekar 
wanlaļļo̧k n̄an bwidej m̧ae iien reitaak 
ioon dōkā eo ilaļ, enan̄in 50 ne (15 m) 
lelļo̧k jān ioon bwidej. Ilo wāween in, 
70 biim ko rej letok juon bedbed eo 
epen, dim n̄an tampeļ in enaaj aiboojoj 
ilo Winnipeg.

Āinwōt Armej ro Rekwojarjar, jej 
pukot ejja kain bedbed in edim im pen 
ilo mour ko ad—juon bedbed in jetōb 
aikuji n̄an ito itak eo an ilo mour in im 
ad ro̧o̧lļo̧k n̄an kapijuknen eo ad ilan̄. 
Bedbed in ej ejaake ioon bedbed in 
oktak tok eo ad n̄an Irooj Jisōs Kraist.

āinwōt kōn Nejin ekwojarjar” (“Kraist 
eo Emour: Naan in Kam̧ool an Rijilōk 
Ro,” Liaona, Apr 2017, tulowaan ilo 
kilin itum̧aan).

Armej ro Rekwojarjar ipeļaakin laļ 
in rej jeraam̧m̧an n̄an kabun̄jar n̄an 
Jisōs Kraist ilo tampeļ ko An. Juon iaan 
tampeļ ko ej kiiō pād ilo an ekkal ilo 
Winnipeg, Canada. Kōrā eo pāleeō, 

JĀN  MA RK  L .  PAC E
Būreejtōn eo Eutiej an Jabōt Jikuuļ

Jej lan̄lōn̄ ilo ad kweilo̧k ippān doon ilo 
kweilo̧k in eļap an Kabun̄ eo an Jisōs 
Kraist im Armej ro Rekwojarjar ilo 
Raan- ko Āliktata. Ej juon kōjeraam̧m̧an 
n̄an bōk ļōmņak im ankilaan Irooj jān 
katak ko an rikanaan ro An im rijilōk 
ro. Būreejtōn Russell M. Nelson ej rika-
naan eo emour an Irooj. Ewi jon̄an ad 
kam̧m̧oolol kōn ko̧o̧njeļ eo an em̧m̧an 
im tōl eo jekar bōke rainin.

Ij kobaik aō kam̧ool n̄an ro m̧ok-
taļo̧k rekar kwaļo̧k. Ij kwaļo̧k naan in 
kam̧ool kōn Anij, Jemed Indeeo. Ej 
mour im iakwe kōj im emejraane kōj. 
Karōk in m̧ōņōņō eo An ej letok kōje-
raam̧m̧an eo an mour in im iien ro̧o̧l eo 
ad tokālik n̄an Im̧aan Mejān.

Ij bar kwaļo̧k aō naan in kam̧ool 
kōn Jisōs Kraist. E ej Nejin Anij Emake 
wōt. Ekar lo̧mo̧o̧ren kōj jān mej, im Ej 
lo̧mo̧o̧ren kōj jān jerawiwi n̄e jej kōjer-
bal tōmak ilo E im ukweļo̧k. Katok in 
pinmuur eo An eļap ilo etad ej bōktok 
kōjeraam̧m̧an ko an jab wabanban im 
mour indeeo. Em̧ool, Anij ekar kam̧-
m̧oolol kōn mennin letok eo ejjeļo̧k 

Itok, Ļoor Eō—Karōk  
in Bōbrae Jorrāān  
eo an Irooj

Irooj ej kōpooj armej ro An ņae kakkure ko an 
rikapo eo. Itok, Ļoor Eō ej Karōk in Bōbrae 
Jorrāān eo an Irooj

Jej kakeememej tok katak ko an 
Hilamōn jān Bok in Mormon: “Im kiiō, 
ro nejū m̧aan, kememej, kememej bwe 
ej ioon ejm̧aan in an ad Ri Pinmuur, 
eo ej Kraist, eo Nejin Anij, bwe kom̧ij 
aikuj kalek pedped ko ami; bwe n̄e devil 
enaaj jilkintok kōto an rekajoor, aaet, 
mōdi ko an ilo aire, aaet, n̄e aolep wōt 
dekā im lan̄ rekkajoor an renaaj bun̄it 
eok, enaaj ejjeļo̧k an kajoor ioom̧ n̄an 
kinōōrļo̧k laļļo̧k eok n̄an ron̄ in būrom̧ōj 
im wo ejjeļo̧k jem̧ļo̧kin, kōnke ejm̧aan eo 
kom̧ ar ekkal ioon, eo ej pedped em̧ool, 
pedped eo eļan̄n̄e armej rej ekkal ioon 
rej jamin bun̄” (Hilamōn 5:12).

Kam̧m̧oolol eo, jej mour ilo juon 
tōre eo im rikanaan ro im rijilōk ro rej 
katakin kōj kōn Rilo̧mo̧o̧r Jisōs Kraist. 
Ļoor ko̧o̧njeļ ko aer ej jipan̄ kōj ejaake 
juon bedbed edim ilo Kraist.

Āinwōt an kar Būreejtōn Russell M. 
Nelson kōmeļeļeiki ilo Oktoba 2018 
kweilo̧k eo eļap, “Jibadbad in kar an 
Kabun̄ in ium̧win juon iien eaitok ej 
n̄an jipan̄ aolep membōr ro kōļapļo̧k 
tōmak eo aer ilo ad Irooj Jisōs Kraist 
im ilo Pinmuur eo An, n̄an jipan̄ er 
ilo kōm̧m̧an im kōjparok bujen ko aer 
ippān Anij, im n̄an kōkajoorļo̧k im 
liāpe baam̧le ko aer.”20 Ilo rainin an 
tarpok laļ in, menin ejjab pidodo. Rika-
po eo ej kōļapļo̧k an kakkure tōmak ko iood 
im baam̧le ko ad ilo juon wāween em̧ōkajļo̧k 
im ļapļo̧k. N̄an maron̄ mour ilo jetōb, jej 
aikuj jipan̄ jelm̧ae kakkure ko an rikapo eo 
im karōk karōk ko” (“Naan in Kōpeļļo̧k,” 
Liaona, Nov. 2018, 7; naan in eaorōk kar 
kobaiktok).

Ālkin ekōnono eo an Būreejtōn Nel-
son, Elder Quenin L. Cook jān Doulul 
eo an Jon̄oulruo Rijilōk ro rekar kwaļo̧k 
kadkad in Itok, Ļoor Eō kein jipan̄ n̄an 
kajjojo armej im baam̧le ko. Naan ko an 
ekitbuuj ļaajrak in ennaan kein:

• Kein ekkatak eo ilo m̧weo ekāāl Itok, 
Ļoore Eō kein jipan̄ eo. . . kar ejaake 

n̄an jipan̄ membōr ro ekkatak gospel 
eo ilo m̧weo.”

• “Kein jipan̄ in ej n̄an aolep armej im 
baam̧le ko ilo Kabun̄ in’ [Itok, Ļoor 
Eō—N̄an Kajjojo Armej im Baam̧le ko 
(2019), vi].”

• “Jibadbad eo an ej n̄an kajokkuun 
wōt juon en̄jake ko ilo Kabun̄ in 
im m̧weo ilo juon wāween me enaaj 
kanooj kōļapļo̧k tōmak im ilo 
jetōb im kam̧wilaļļo̧k oktak eo n̄an 
Jemedwōj Ilan̄ im Irooj Jisōs Kraist.” 
(“Oktak eo Em̧wilaļ im Aitok Kitien 
n̄an Jemedwōj Ilan̄ im Irooj Jisōs 
Kraist.,” Liaona, Nob 2018, 9–10.)

Ijjino ilo Jānwōde in iiō in, Armej ro 
Rekwojarjar ipeļaakin laļ in renaaj jino 
ekkatak Kallim̧m̧ur Ekāāl, ippān Itok, 
Ļoor Eō kein jipan̄ eo āinwōt juon unin 
tōl. Ippān juon jikejuuļ an kajjojo wiik, 
Itok, Ļoor Eō ej jipan̄ kōj katak jeje ko 
rekwojarjar, katak ko an gospel eo, im 
katak ko an rikanaan ro im rijilōk ro. Ej 
juon kein jipan̄ em̧m̧an n̄an kōj aolep.

Ālkin ratimjuon allon in kijejeto n̄an 
ekkatak jeje ko rekwojarjar ipeļaakin 
laļ in, ta eo jej loe? Jej loe an Armej ro 
Rekwojarjar aolep jikin eddōkļo̧k ilo 
tōmak im wujlepļo̧k n̄an Irooj Jisōs 
Kraist. Jej loe an kajjojo armej im 
baam̧le ko kōjeno̧lo̧k juon iien ilo wiik 
eo n̄an ekkatak naan ko an Rilo̧mo̧o̧r 
eo ad. Jej loe em̧m̧anļo̧k in kōmeļeļe ko 
an gospel eo ilo kūlaaj in Jabōt Jikuuļ 

ko ad ilo ad ekkatak jeje ko rekwojar-
jar ilo m̧weo im kwaļo̧k ad ļōmņak ilo 
m̧ōnjar eo. Jej loe an ļapļo̧k an baam̧le 
eo lan̄lōn̄ im ippān doon ilo ad kar em̧-
m̧akūt jān baj riiti jeje ko rekwojarjar 
n̄an ekkatak jeje ko rekwojarjar ilo juon 
wāween em̧m̧an.

Ekar aō jeraam̧m̧an n̄an loļo̧k elōn̄ 
Armej ro Rekwojarjar im ron̄ lukkuun 
en̄jake ko aer kōn Itok, Ļoor Eō. Kōmeļe-
ļe ko aer kōn tōmak ej kobrak būruwō 
kōn lan̄lōn̄. Erkein rej jejjo iaan ennaan 
ko ikar ron̄ jān elōn̄ ro uwaan Kabun̄ in 
ilo m̧ōttan ko reoktak ilo laļin:

• Juon baba ekar ba: “Ij lan̄lōn̄ kōn 
Itok, Ļoor Eō ilo an letok juon iien 
em̧m̧an n̄an kam̧ool kōn Rilo̧mo̧o̧r 
eo n̄an Ajri ro nejū.

• Ilo bar juon em̧: juon ajri ekar ba, 
“En̄in ej juon iien n̄an ron̄jake an 
jinō im jema kwaļo̧k naan in kam̧ool 
ko aer.

• Bar juon m̧am̧a ekar ba: “Kōm̧ ar 
im̧we kōn wāween likūt Anij m̧okta-
ta. Iien eo am [kōm̧ kar ļōmņak] bwe 
ejjeļo̧k ekar [obrak] kōn kōjatdik-
dik, lan̄lōn̄, aenōm̧m̧an, im tōprak 
ilo wāween ko kōm̧ ar jab jeļā ke 
remaron̄.”

• Ruo ripālele rekar kwaļo̧k: “Kōm̧ij 
riiti jeje ko rekwojarjar im elukkuun 
oktak jān am kar riiti ippāer m̧okta. 
Kōm̧ij ekkatak eļapļo̧k jān am kar 
ekkatak m̧okta. Irooj ej kōņaan 

bwe jen loi men ko roktak. Irooj ej 
kōpooje kōj.”

• Juon m̧am̧a ekar kōnono: “Ij m̧ō-
ņōņō bwe kōm̧ij ekkatak ejja katak 
eo ippān doon. Jinoin, kōm̧ij riiti. 
Rainin, kōm̧ij ekkatak kake.”

• Juon sister ekar kwaļo̧k loļo̧kjeņ in 
em̧m̧an: “M̧okta, ekar pād ippam 
katak eo im eoon ko rej ekkejel 
ippān. Kiiō, epād ippem eoon ko im 
katak eo ej ekkejel ippān.”

• Bar juon sister ekar ba: “Ij en̄jake 
juon oktak n̄e ij kōm̧m̧ane [keidi 
n̄an] n̄e ijjab. Ij loe bwe epidodoļo̧k 
n̄an kōnono n̄an ro jet kōn Jisōs 
Kraist im tōmak ko ad.”

• Juon bubu ekar ba: “Ij kūrtok ajri 
ro jibū im ajri ro jibū jibū im kwaļo̧k 
ļōmņak ko jān Itok, Ļoor Eō ippān 
doon.”

• Juon sister ekar etale: “Itok, Ļoor 
Eō ej āinwōt n̄e Rilo̧mo̧o̧r eo ej 
jerbal in karejar n̄an n̄a. Ej im̧we 
jān lan̄.”

• Juon baba ekar ba: “N̄e jej kōjerbal 
Itok, Ļoor Eō, jej āinwōt ajri ro nejin 
Israel, rej kōkkaļļeiki dibin kōjem̧ 
ko aer, kōjparoke baam̧le ko ad jān 
kareel ko an rikkakure eo.”

Ro jeiū im jatū, ej juon lan̄lōn̄ n̄an 
lowaj kom̧ im ron̄jake wāween an kije-
jeto ko ami kōn Itok, Ļoor Eō kōjeram̧-
m̧an mour ko ami. Kom̧ em̧m̧ool kōn 
wujlepļo̧k ko ami.

Ekkatak jeje ko rekwojarjar ippān 
Itok, Ļoor Eō āinwōt juon unin tōl ej 
kōkajoorļo̧k oktak eo ad n̄an Jisōs 
Kraist im gospel eo An. Kōj jejjab baj 
jāniji juon awa ekaduļo̧k ilo m̧ōnjar 
eo ilo Jabōt n̄an juon awa eļapļo̧k n̄an 
ekkatak jeje ko rekwojarjar ilo m̧weo. 
Ekkatak gospel eo ej juon kijejeto aolep 
iien ilo aolepān wiik eo. Āinwōt an juon 
sister kar kwaļo̧k ippa, “Kōttōbar eo 
ejjab n̄an kōkaduļo̧k juon awa ilo m̧ōn-
jar eo, ej n̄an kaitokļo̧k awa in katak 
jiljino raan aeitokan!”

Kiiō, ļōmņak kōn kakkōl eo an rika-
naan eo, Būreejtōn Nelson, ekar kwaļo̧k 
ilo iien kōppeļļo̧k eo ilo Oktoba 2018 
kweilo̧k eo eļap.

“Rikapo eo ej kōļapļo̧k an kak-
kure tōmak ko iood im baam̧le ko 
ad ilo juon wāween em̧ōkajļo̧k im 
eiiemļo̧k. N̄an mour ilo jetōb, jej aikuj 
jipan̄ jelm̧ae kakkure ko an rikapo eo 
im karōk karōk ko” (Naan in Kōppeļ-
ļo̧k ko,” 7).

Innem (tarrin 29 awa tokālik) ilo 
ālikin raelep in Jabōt, ekar kilōk kweilo̧k 
eo kōn kallim̧ur in: “Ilo ami tiljek jerbal 
n̄an bar kōkāāl m̧weo im̧ōmi n̄an juon 
jikin ekkatak gospel eo, . . . kareel ko an 
rikapo eo ilo mour eo ami im ilo m̧weo 
imōmi enaaj dikļo̧k” (“Erom̧ Riwaanjo-
n̄ak ro rej Armej ro Rekwojarjar ilo Raan- 
ko Āliktata,” Liaona, Nob. 2018, 113).

Ewi wāween an kakkure ko an rika-
po eo ļapļo̧k im eiiemļo̧k ilo ejja iien eo 
wōt kareel ko an rikapo eo ej lukkuun 
dikļo̧k? Emaron̄ waļo̧k, im ej waļo̧k 
ilo aolepān Kabun̄ in, kōnke Irooj ej 
kōpooje armej ro An ņae kakkure ko 
an rikapo eo.. Itok, Ļoor Eō ej karōk in 
bōbrae jorrāān eo an Irooj. Āinwōt an 
Būreejtōn Nelson katakin, “Kein katak 
eo ekāāl an m̧weo, im Kabun̄ in ej rie 
ewōr an kajoor n̄an kōļapļo̧k kajoor eo 
an baam̧le ko.” Ijoke, ej kōm̧m̧ane im 
enaaj aikuji kijejeto ko ad rem̧m̧antata, 
jej aikuj in “[ļoore] aolepān iien in kije-
jeto im kōjparok n̄an ukōt m̧ōko m̧weer 
n̄an juon jikin kone an tōmak” (“Erom̧ 
Riwaanjon̄ak ro rej Armej ro Rekwojar-
jar ilo Raan- ko Āliktata,” 113).

Āliktata, āinwōt an Būreejtōn kar 
bar ba, “Kōj kajjojo rej bōk eddo in 
eddōkļo̧k eo ad kajjojo ilo jetōb (“Naan 
in Kōppeļļo̧k ko,” 8).

Kōn Itok, Ļoor Eō kein jipan̄ eo, Irooj 
ej kōpooje kōj “n̄an iien ko renana 
me jej kiiō jelm̧ai” (Quentin L. Cook, 
“Oktak eo Em̧wilaļ im Aitok Kitien n̄an 
Jemedwōj Ilan̄ im Irooj Jisōs Kraist,” 
10). Ej jipan̄ kōj ejaake bwe “pedped 
em̧ool, pedped eo eļan̄n̄e armej rej 
ekkal ioon rej jamin bun̄” (Hilamōn 
5:12)—pedped in juon naan in kam̧ool 
ej an̄kō edim ilo dōkā ilo pedped in 
ekōnono ko ad ippān Irooj Jisōs Kraist.

Kijejeto ko ad aolep raan ilo ad 
ekkatak jeje ko rekwojarjar rej karreoik 
kōj im kam̧ool ad erreo kōn kallim̧ur 
kein kar kallim̧ur kaki. Ij jar ilo etan 
Jisōs Kraist, amen. ◼

“Ak lo, aolep men kar kōm̧anm̧an ilo 
lotātāt an Eo ejeļā men otemjeļo̧k.

“Adam eaar wōtlo̧k bwe armej ren 
kar āinwōt, bwe ren maron̄ m̧ōņōņō.”3

Ilo juon wāween, apan̄ im būrom̧ōj 
ko rej kōpooj kōj n̄an en̄jake lan̄lōn̄ 
eļan̄n̄e jenaaj lōke Irooj im karōk eo An 
n̄an kōj. M̧ool in aibojooj ilo an poet eo 
kar kōmeļeļeik 13th epepen emootļo̧k: 
“Buromōj ej Kōpooj Eok n̄an Lan̄lōn̄. 
Eaorōk n̄an juļo̧k men ko ejejet tokjāer 
jen mour ko am̧ bwe lan̄lōn̄ in ekāāl en 
wōr jikin n̄an deļo̧n̄. Ej juļo̧k kurba-
lōklōk ko jān būruwōm̧, bwe menwan 
kāāl, bōlōk ko remaroro ren eddōk ilo 
jikier. Ej juļo̧k okar ko renana, bwe 
okar ko rekāāl en wōr jikier n̄an eddōk. 
Jekdo̧o̧n būrom̧ōj rōt eo ej jako jen 
būrowōm̧, men ko rem̧m̧anļo̧k renaaj 
bōk jikier.”4

Būreejtōn Russell M. Nelson ekar 
katakin kōj, “Lan̄lōn̄ eo an Rilo̧mo̧o̧r 
me ej letok n̄an [kōj] . . . emakijkij, 
ej kalikkar n̄an kōj bwe ‘en̄taan kein 
renaaj n̄an jidik wōt iien’ [Katak im 
Bujen Ko 121:7] im em̧ōj kokwojarjare 
n̄an jeram̧m̧an eo ad.”5 Melejon̄ im 
En̄taan ko ad remaron̄ kōm̧m̧an jikin 
lan̄lōn̄ eļap.6

Nuuj eo em̧m̧an kōn gospel in ejjab 
kallim̧ur kōn juon mour ejjeļo̧k būro-
m̧ōj im apan̄ ak juon mour eobrak kōn 
jibadbad im aorōkin—juon mour ijo 
būrom̧ōj im kaen̄tanaan ko ad rema-
ron̄ jako ilo lan̄lōn̄ an Kraist.”7 Rilo̧-
mo̧o̧r eaar ba, “Ilo laļ kom̧ij en̄taan: a 
kom̧win lan̄lōn̄; N̄a Iar bōk anjo̧ ioon 
laļ.”8 Gospel eo An ej juon naan in 
kōjatdikdik. Būrom̧ōj koba kōjatdik-
dik ilo Jisōs Kraist ej dāpij kallim̧ur in 
lan̄lōn̄ eo eniknik.

Bwebwenato in ito- itak eo an RiJa-
red ro n̄an ānen kallim̧ur emaron̄ in jer-
bal āinwōt juon waanjon̄ok n̄an ito- itak 
in ad ilo mour in. Irooj eaar kallim̧uri 
ļeo jein im jatin Jared im armej ro an 
bwe Enaaj “ilo̧k im̧aam[ļo̧k] ilo āneo e 

an raar m̧ool. Jaar jeļā bwe lem̧ōņōņō 
eo eaar kōmeļeļeiki eaar jab kam̧ōņōņō 
wōt ak juon en̄jake em̧m̧an ak juon 
aenōm̧m̧an im lan̄lōn̄ me ej itok n̄e 
jej jurake kōj make n̄an Anij im likūt 
ad lōke ilo E ilo aolep men otemjeļo̧k.1 
Elōn̄ iien ko ilo mour ko ad n̄e Anij 
ej kōnono aenōm̧m̧an n̄an jetōb ko 
ad im kōm̧m̧an bwe jen bōk kōjatdik-
dik ilo Kraist men̄e mour epen n̄an 
antooneļo̧k.2

Liai eaar kwaļo̧k bwe eļan̄n̄e Adam 
im Iv ren kar jab wōtļo̧k, “reban kar jeļā 
kōn en̄taan, jab kōm̧m̧an em̧m̧an, bwe 
raar jeļā ejjeļo̧k jero̧wiwi; . . .

ELDER  L .  TODD B UDGE
Jān Jiljilimjuonn̄oul eo

Ļaddik eo nejū Dan eaar lukkuun 
nan̄inmej ilo mijen eo an ilo Africa im 
kar bōk e n̄an jikin taktō ijo ejjab bwe 
kein jerbal ie. Ilo ammim riiti leta eo an 
jinoin tok n̄an kōmim ālkin an nan̄in-
mej, kōm kar ļōmņak en kar ebweer, ak 
ekar je, “Men̄e iaar babu ilo ruum in 
kōm̧adm̧ad eo, iaar en̄jake aenōm̧m̧an. 
Ijjan̄in kar en̄jake m̧ōņōņō eo ejjejet im 
pen ilo mour e aō.” 

Ke kōrā eo pāleeō im n̄a kom̧ro 
kar riiti naan kein, kom̧ro kar en̄-
jake m̧ōņōņō. Mōņōņō eo ejejjet im 
pen. Kom̧ro ejjan̄in kar ron̄ wāween 
kōmeļeļeik lem̧ōņōņō eo, ak naan ko 

Lōke eo Ejjejet im Pen

Lōke Irooj ekoba lōke karōk eo An im emenin aikuj 
kijenmej im niknik n̄an anjo̧ jān ļan̄ ko an mour in.

makeļo̧k ioon aolep āne ko in laļ.”9 Eaar 
kakien er n̄an jōk baaj ko, im pokake 
im ilo̧k im jerbal in jōkjōk ekkar n̄an 
naan in jiron̄ eo an Irooj. Ijoke, ke jer-
bal eo ej etal wōt, ļeo jein im jatin Jared 
eaar inepata bwe ļōm eo an Irooj n̄an 
baaj ko ekar jabwe. Eaar kūr:

“O Irooj, iaar kōm̧m̧ane jerbal eo 
Kwaar jiron̄ eō, im iaar kōm̧m̧ani baaj 
ko ekkar n̄an āinwōt Kwaar tōl eō.

“Im lo, O Irooj, ilowaer ejjeļo̧k 
meram.”10

“Lo, O Irooj, Kwōn kōtļo̧k ke bwe 
kōmin naaj kijoone dān in eļap ilo 
marok jilōn̄lōn̄?”11

Kwonan̄in ke kar leļo̧k am̧ n̄an Anij 
ilo wāween in? N̄an kajjieon̄ mour 
kake āinwōt an Irooj kean̄ im wānōk 
ejjab jerbal, kwonan̄in ke kar ļōmņak 
eļan̄n̄e kwoj etal ilo marok jilōn̄lōn̄ an 
mour in?12

Innām brother Jared eaar kwaļo̧k 
juon inepata eļap kōn maron̄ in mour 
ilowaan baaj ko. Eaar kūr, “Im bar-
āinwōt kōm naaj jako, bwe ilowaer 
kōm jamin menono, ijello̧kun menono 
mejatoto eo ej ilowaer.”13 Apan̄ ko an 
mour in rekar ke kōm̧m̧an bwe en pen 
am̧ emenono im kōm̧m̧an am̧ ļōmņak 
elmen am̧ maron̄ in dōbļo̧ke juon raan, 
ej kab baj pen ļo̧k wōt n̄an jepļaak n̄an 
m̧weeo im̧ōm̧ ilan̄?

Ālkin an Irooj jerbal ippān brother 
Jared n̄an mijaļ inepata eo an, Innām 
Eaar ba, “Kom̧ij jab maron̄ kijoone 
m̧wilaļ in eļap ijello̧kin Ij kōpooj [ juon 
iaļ n̄an] kom̧ ņae ņo ko in lo̧jet, im 
kōto ko raar ilo̧k, im ibwijleplep ko 
renaaj itok.”14

Irooj eaar lukkuun kalikkare 
bwe RiJared ro reban tōparļo̧k ānen 
kallim̧ur n̄e ejjab E. Ejjeļo̧k mennin 
kōjebwābweik er, im wāween eo wōt 
remaron̄ kijoone m̧wilaļ in eļap ej lōke 
E. En̄jake im katak kein jān Irooj raar 
pedped wōt ioon tōmak eo an brother 
Jared im an lōke ekajoor ilo Irooj.

Keememej elmen an kar jar ko an 
oktak jān kajjitōk ko im inepata ko n̄an 
kwaļo̧k tōmak im lōke:

“Im ijeļā, O Irooj, bwe kwe Am̧ 
aolep kajoor, im maron̄ kōm̧m̧an jab-
dewōt men kwōnaaj n̄an jeraam̧m̧an an 
armej; . . .

“Lo, O Irooj, Kwo maron̄ kōm̧m̧ane 
men in. Kōm jeļā bwe Kwo maron̄ kwa-
ļo̧k tok Am̧ kajoor eļap, eo āinwōt edik 
n̄an meļeļe an armej.”15

Ekar jeje bwe RiJared ro raar “uwe 
ioon baaj ko . . . waer, im jerakļo̧k 
ilo lo̧jet, ajeļo̧k er make n̄an Irooj aer 
Anij.”16 N̄an ajeļo̧k meļeļein n̄an lōke 
ak n̄an jurake. RiJared ro raar jab 
uwe ioon baaj ko kōnke rejeļā elmen 
an men ko jerbal ilo ito- itak eo aer. 
Raar uwe kōnke raar ekkatak n̄an 
lōke kajoor eo an Irooj, em̧m̧an, im 
tūriam̧o, im kōn menin raar m̧ōņōņō 
in leļo̧k er make im jabdewōt pere ak 
mijak n̄an Irooj.

Raan ko ļo̧k, ļaddik eo nejim Abe 
ekar mijak in iuwe ioon juon iaan 
menin mour kein ikkure me ej walōn̄ļo̧k 
im walaļļo̧k. Ekar kōņaan juon me ejjab 
em̧akūtkūt. Jibun āliktata ekar kipel e 
ke em̧m̧an ejjab kauwōtata, innem, ilo 
an ļōke e, ekar iuwe. Innem ekar ba ilo 
an ettōn̄ dikdik, “Ijjab en̄jake aō koņ, 
ak em̧m̧an ikoņ.” Bolen en̄in wāween 
an Ri Jared ro kar en̄jake. Ļōke Anij 
jemaron̄ jab en̄jake ad koņ ilo jinoin, ak 
lan̄lōn̄ ej itok ālkin.

Iaļ eo ekar jab pidodo nan Ri Jared 
ro. “Elōn̄ alen kallib ilo m̧wilaļ ko in 
lo̧meto, kōnke ņo toļ ko rekar rup 
ioer.”17 Aaet kar jeje bwe “kōto eo eaar 
jab bōjrak n̄an uukļo̧k [er] n̄an āneen 
kallim̧ur.”18 Toon wōt an pen n̄an meļe-
ļe, eļaptata n̄e anjiwiwi ko rekajoor 
an mour in reppen, jemaron̄ en̄jake 
aenōm̧m̧an n̄an jeļā bwe em̧m̧an eo 
an Anij ejjeļo̧k jem̧ļo̧kin ej aolep iien 
uukļo̧k kōj n̄an kapijuknen.

Jeje ko rej kwaļo̧k, “Im āindein kar 
kinōōrļo̧k er; im ejjeļo̧k kidudujet in 
lo̧jet eaar ko̧kkure er, im jab kajorrāān 
er; im rekar wōr aer meram wōt, men̄e 
eaar ioon dān ak ium̧win dān.”19 Jej 
mour ilo juon laļ ijo kidudujet in lo̧jet 
in mej, nan̄inmej in ānbwin im kōmālij, 
im apan̄ ko im kaen̄tanaan ko an aolep 
kain rej ioktok kōj. Aaet, tōmak ilo Jisōs 
Kraist im kālet n̄an lōke E, jej barāinwōt 
maron̄ bōk meram, men̄e ioon dān ak 
ium̧win dān. Jej maron̄ jeļā bwe Anij 
eaar jab bōjrak n̄an ukkļo̧k kōj n̄an 
kapijuknen eo ad ilan̄.

Ilo aer pād ilowaan baaj ko, RiJared 
ro “raar al nebar ko n̄an Irooj; . . . im 
[raar] kam̧m̧oolol im wūjtake Irooj 
aolepān raan eo; im ke bon̄ōn eo eaar 
itok, rekar jab bōjrak n̄an wūjtake 
Irooj.”20 Raar en̄jake lan̄lōn̄ im kam̧-
m̧oolol men̄e ilo kaen̄tanaan ko aer. Er 
rej jan̄in kar itaaktok ilo ānen kallim̧ur 
eo, im rekar lan̄lōn̄ ilo kōjeraam̧m̧an ko 
kar kallim̧ur kaki kōnke raar jejjet im 
dim ilo lōke E.21

RiJared ro raar peto- petak 344 raan 
ioon dān.22 Komaron̄ ke antoone ļo̧k? 
Lōke Irooj ekoba lōke karōk eo An im 
emenin aikuj kijenmej im niknik n̄an 
anjo̧ jān ļan̄ ko an mour in.23

Ilo m̧ool, RiJared ro “rekar laurōe-
ļo̧k parijet in āneen kallim̧ur. Im ke 
rekar likūt neer ioon parijet ko in āneen 
kallim̧ur rekar badikdik er ioon mejān 
āneo, im kar kōttāik er im̧aan Irooj, im 
kar jan̄ dān in jan̄ in m̧ōņōņō im̧aan 
Irooj, kōnke lōn̄ in jouj ko An ioer.”24

Eļan̄n̄e jej tiljek n̄an kōjparok bujen 
ko ad, juon raan jenaaj laurōeļo̧k kapi-
juknen eo ad ejokne im naaj bukwelōlō 
im̧aan Irooj kōn dānnin kōmjalal kōn 
lan̄lōn̄ bwe kōn tūriam̧o kake eo An 
eļap ilo mour ko ad, ekoba burom̧ōj ko 
raar ļapļo̧k n̄an lan̄lōn̄.25

Ij kam̧ool bwe ilo ad leļo̧k kōj 
make n̄an Irooj im jejjet im dim ilo ad 
lōke Jisōs Kraist im jibadbad eo An 

ekwojarjar ilo mour ko ad, Enaaj lotok 
kōj n̄an kam̧ool, kōnono aenōm̧m̧an 
n̄an jetōb ko ad, im kōm̧m̧an bwe jen 
“kōjatdikdik kōn lo̧mo̧o̧ren eo ilo E.”26

Ijeļā bwe Jisōs ej RiKraist eo. E ej 
unjen aolep lan̄lōn̄.27 An jouj ebwe, im 
E ekajoor n̄an lo̧mo̧o̧ren.28 E ej meram 
eo, mour eo, im kōjatdikdik eo an laļ 
in.29 Eban kōm̧m̧an bwe jen jako.30 Ilo 
etan Jisōs Kraist, amen. ◼

an kōn kajoor ilo juon em̧ im̧ōn Irooj, 
liāp āinwōt baam̧le ko, tiljek n̄an bujen 
ko jekar kōm̧m̧ani ilo juon tampeļ me 
ej kōkarbab kōj n̄an menin letok eo 
eļaptata an Anij—me an mour indeeo. 
Kain̄i ko an tampeļ im bujen ko kwoj 
kōm̧m̧ane rej kii n̄an kōkajoorļo̧k mour 
eo am̧, m̧are eo am̧, im am̧ maron̄ n̄an 
jum̧ae menin kapo ko an rikōjdāt eo. 
Am̧ kabun̄jar ilo tampeļ eo im am̧ jerbal 
in jipan̄ ijeņ kōn ro jibum̧ im jim̧m̧am̧ 
naaj kōjeraam̧m̧an eok im kōļapļo̧k 
revelesōn eo am̧ make im aenōm̧m̧an im 
naaj kokwojarjar kallim̧ur eo am̧ n̄an 
dim wōt ilo iaļan bujen eo.”3

Ilo ad ļoore ainikien Anij im ialan 
bujen eo An, Enaaj kōkajoorļo̧k kōj ilo 
ad jelm̧ae mālijjon̄ ko ad.

Tūrāāp eo an Baam̧le eo aō n̄an tam-
peļ iiō ko rem̧ootļo̧k ekar pen, ak ke 
kōm ekar epaakeļo̧k tampeļ eo ilo Salt 
Lake City, Utah, jinō, eo eobrak kōn 
lan̄lōn̄ im tōmak, ekar ba, “Aolep men 
renaaj Em̧m̧an; Irooj enaaj kōjparok 
kōj.” Kōm kar liāp āinwōt juon baam̧le, 
im sister eo aō ekar mour jān nan̄inmej. 
Menin ekar waļo̧k ālikin mālijjon̄ in 
tōmak eo an jinō im jema im ilo an kar 
jinō im jema ļoore im̧we ko an Irooj.

Waanjon̄ak in an ro jinō im jema rej 
im̧we wōt mour ko am rainin. Waanjo-
n̄ak eo ekar katakin kōj etke katak ko ilo 
gospel in im ej jipan̄ kōj meļeļe meļeļe 
in, unin, im kōjeraam̧m̧an ko me gospel 
eo ej bōktok n̄an kōj. Meļeļe etke gospel 
eo an Jisōs Kraist emaron̄ jipan̄ kōj 
jelm̧ae mālijjon̄ ko ippān tōmak eo ad.

Ilo m̧ool, aolep men Anij ej karu-
waineneik im kakien kōj n̄an kōm̧m̧ane 
ej kwaļo̧k kōn An iakwe n̄an kōj im 
An ikdeleel n̄an letok n̄an kōj kōje-
ram̧m̧an ko emōj kōpooji kadede n̄an 
ro rej tōmak. Jeban kaju ba ke ajri ro 
nejid renaaj make ekkatak n̄an iakwe 
gospel eo; ej ad eddo n̄an katakin er. 
Ilo ad jipan̄ ajri ro nejid katak elmen 
kōjerbale anemkwōj in kālet eo aer, 

im jeraam̧m̧an— im kōm̧ ekar pād ilo 
kōjparok im jeraam̧m̧an.

Jekdo̧o̧n apan̄ ko jej iooni ilo mour 
in, jemaron̄ lōke bwe Jisōs Kraist enaaj 
kōpooje juon iaļ m̧aanļo̧k ilo ad etetal 
kōn tōmak. Anij ekar kallim̧ur bwe 
aolep ro rej lukkuun mour ekkar n̄an 
bujen ko rekar kōm̧m̧ane Ippān enaaj, 
ilo iien eo An, bōk aolep kōjeram̧m̧an 
ko An emōj an kallim̧ur kaki. Elder 
Holland eaar katakin, “Jet kōjeraam̧-
m̧an ko em̧ōkaj aer itok, im rej rum̧wij, 
im jet rejjab itok m̧ae lan̄, bōtaab ro rej 
kautiej gospel eo an Jisōs Kraist, rej itok1

Moronai ekar katakin bwe “tōmak 
ej men ko kōjatdikdik kaki im jab loi; 
kōn menin, jab jum̧ae kōnke kom̧ij jab 
lo, bwe kom̧ij bōk ejjeļo̧k kam̧ool m̧ae 
ālikin mālijjon̄ in ami tōmak.”2

Kajjitōk eo ej aikuj in, Ta eo jej aikuj 
kōm̧m̧ane n̄an jelm̧ae mālijjon̄ ko rej 
itok ilo iaļ ko ad?”

Ilo kōnono eo jinoin tata āinwōt 
Būreejtōn eo an Kabun̄ in, Būreejtōn 
Russell M. Nelson ekar katakin: “Āin-
wōt Būreejtōnji eo ekāāl, kōm̧ kōņaan 
jino jerbal eo kōn kōttōpar eo ilo 
ļōmņak. Kōn un in, kōmij kōnono n̄an 
kom̧ rainin jān juon tampeļ. Jemļo̧k 
eo me kōj kajjojo jej kajjieon̄ in erom̧ 
ej n̄an bōk menin letok eo ekwojarjar 

ELDER  JORGE M.  A LVA RA DO
Jān Jiljilimjuonn̄oul eo

Ke ikar juon ajri, Frank Talley, juon 
membōr ejouj an Kabun̄ in ekar 
jipan̄ n̄an bōkļo̧k baam̧le eo aō jān 
Puerto Rico n̄an Salt Lake City bwe 
kōm̧ en marōn liāp ilo tampeļ eo, ak 
ejjab to apan̄ ko rekar jino waļo̧k. 
Juon iaan Sister ro aō, Marivid, ekar 
jino nan̄inmej. Jan̄in allikar, jinō im 
jema rekar jar kōn ta eo renaaj kōm̧-
m̧ane im kar en̄jake wōt ke rej aikuj 
etal ilo iaļ eo. Rekar lōke bwe elan̄e 
renaaj lukkun ļoore im̧we eo an Irooj, 
baamļe eo am enaaj pād ilo kōjparok 

Ālkin Mālijjon̄ in  
Ad Tōmak

Ilo ad ļoore ainikien Anij im iaļan bujen eo An, 
Enaaj kōkajoorļo̧k kōj ilo ad jelm̧ae mālijjon̄ ko ad.

waanjon̄ak ko ad emaron̄ kareel er n̄an 
kōm̧m̧an make kālet ko rejim̧we. Mour 
in tōmak eo aer enaaj oktakļo̧k n̄an 
jipan̄ ajri ro nejier n̄an jeļā m̧ool eo 
kōn gospel eo n̄an er make.

Likao im Jiron̄ ro, ron̄jake rikanan 
eo rainin ej kōnono n̄an kom̧. Kappu-
kot n̄an ekkatak m̧ool ko rekwojarjar 
im kappukot n̄an meļeļe gospel eo 
ippam̧ make. Būreejtōn Nelson ekar 
kapilōk: “Māletlet rōt ejabwe ippem̧? 
. . . Ļoor waanjon̄ak eo an Rikanaan 
Josep. Pukot juon jikin ejjeļo̧k keroro 
ie. . . . Kōttāik eok make im̧aan Anij. 
Leļo̧k aolepān būruwōm̧ n̄an Jemedwōj 
Ilan̄. Etal n̄an E n̄an uwaak ko.”4 Ilo am 
kapukkot tōl jān Jemedwōj Ilan̄ eļap 
iakwe ippān, ron̄jake ko̧o̧njeļ ko an 
rikanaan ro remour, im lale waanjon̄ak 
ko an m̧am̧a im baba rekwojarjar, kwe 
barāinwōt komarōn erom̧ kajoor ilo 
tōmak ilo baam̧le eo am̧.

N̄an m̧am̧a im baba ro ippān ajri ro 
nejier remaron̄ jako jān iaļan bujen in, 

rej jidikdik ro̧o̧l tok. Jipan̄ er meļeļe 
kōn m̧ool eo an gospel in. Jinoe kiiō; 
jab rum̧wij.

Waanjon̄ak ko ad kōn mour kwojar-
jar emaron̄ kōm̧m̧an eļap oktak. Būreej-
tōn Nelson ekar ba: “Āinwōt Armej ro 
Rekwojarjar, em̧ōj ad erom̧ imminene 
n̄an ļōmņak kōn ‘kabun̄’ āinwōt juon 
men eo ej waļo̧k ilo im̧ōn kweilo̧k ko 
ad, rie jān ta eo ej waļo̧k ilo m̧weo. Jej 
aikuj juon oktak n̄an jon̄ak in. Ej iien 
n̄an juon jikin- kabun̄ jar ilo M̧weo, ej 
bōk jipan̄ jān ta eo ej bōk jikin ilowaan 
branch eo ad, ward eo, im mōn jar ko 
an stake.”5

Jeje ko Rekwojarjar rej katakin 
“Katakin juon ajri ilo iaļ eo en etal ie: 
im n̄e e rūtto ejāmin iļo̧k jān e.”6

Rej barāinwōt ba, “Im kiiō, kōnke 
kwaļo̧k kōn naan eo eaar ļap an̄in n̄an 
tōl armej ro n̄an kōm̧m̧ane men eo 
ejim̧we—aaet, eaar ļapļo̧k kajoor in an 
jelōt ļōmņak ko an armej ro jān jāje eo, 
ak jabdewōt men, eo eaar waļo̧k n̄an 

er—kōn menin Alma eaar ļōmņak eaar 
emennin aikuj bwe ren kajjion̄ jelōt 
ewānōk an naan in Anij.”7

Ewōr juon bwebwenato kōn juon 
kōrā ekar inepata bwe ļaddik eo nejin 
eļap an mōn̄ā tōn̄al. Jekdoon ewi jon̄an 
an ba n̄an e bwe en bōjrak, ekar wōn-
m̧aanļo̧k wōt kōn kōņaan eo an n̄an 
mōn̄ā tōn̄al. Ilo eļap illu, ekar kālet n̄an 
bokļo̧k ļaddik eo nejin n̄an loļo̧k juon 
em̧m̧aan ekapāāl eo eļap an kautiej e.

Ekar jibadōkļo̧k e im ba, “Sir, eļap 
an ļaddik in nejū mōn̄ā tōn̄al. Komarōn 

ke jouj im ba n̄an e bwe en bōjrak an 
mōn̄ā?”

Ekar lukkuun ron̄jake innem eba 
n̄an ļaddik eo nejin, “Jepļaak n̄an m̧weo 
im̧ōm̧ im ro̧o̧l tok ilo ruo wiik.”

Ekar bōk ļaddik eo nejin im bar 
ro̧o̧l, ekar pok etke ekar jab kajjitōk-
in ļaddik eo n̄an bōjrak jān an m̧ōn̄ā 
tōn̄āl.

Ruo wiik tokālik rekar bar ro̧o̧l ļo̧k. 
Em̧m̧aan eo ekapeel ekar kalimjōk 
ļaddik eo im ba, “Ļaddik, kwoj aikuj 
bōjrak am̧ mōn̄ā tōn̄al. Ejjab em̧m̧an 
n̄an ājmour eo am̧.”

Ļaddik eo ekar emajedjed im kalli-
m̧ur ke enaaj bōjrak.

Jinen ļaddik in ekar kajjitōk, “Etke 
kwar jab ba n̄an e men in ruo wiik 
emootļo̧k?”

Em̧m̧aan eo emāletlet ekar ettōn̄ dik-
dik. “Ruo wiik emootļo̧k ikar barāinwōt 
mōn̄ā tōn̄al ippa make.”

Em̧m̧aan in ekar mour kōn m̧ool 
jon̄an ekar jeļā bwe naan in kapilōk eo 
an ej aikuj wōr kajoor in eļan̄n̄e ej mour 
kaki naan in kapilōk ko an make.

Kareel ko ad n̄an ajri ro nejid 
eļapļo̧k an kajoor ilo aer lo ad etetal ilo 
tiljek ilo iaļan bujen eo. Rikaņaan Jekab 
jān Bok in Mormon ej juon waanjon̄ak 
kōn kwojarjar. Leo nejin Inōs ekar jeje 
kōn katak ko an jemen:

“N̄a, Inōs, kōn jeļā in bwe jema eaar 
juon armej ejim̧we—bwe eaar katakin 
eō ilo kajin eo an, im barāinwōt ilo 

kōkaajriri im katak ko an Irooj—im en 
jeraam̧m̧an etan aō Anij kōn menin. . . .

“. . . Im naan ko ekkutkut aō kar ron̄ 
an jema kōnono kōn mour indeeo, im 
kōn lan̄lōn̄ an ro doon, raar deļo̧n̄ ilo 
m̧wilaļ in buruō.”8

Jinen ritariņae ro, ro rekar mour kōn 
gospel eo, im ajri ro nejier rekar obrak 
kōn lōke. Ritōl eo aer ekar riboot:

“Raar ekkatak jān ro jineer, bwe eļan̄-
n̄e reban pere, Anij enaaj lo̧mo̧o̧ren er.

“Im raar kōmmeļeļeik n̄an eō naan 
ko an ro jineer, im ba: Kōmij jab pere 
ke ro jinem raar jeļā.”9

Inōs im ritariņae ro rekar kajoorļo̧k 
kōn tōmak eo anro jineer im jemeer, eo 
ekar jipan̄ er jelm̧ae mālijjon̄ in tōmak 
ko aer.

Jeraam̧m̧an kōn jepļaaktok eo an 
gospel eo an Jisōs Kraist ilo raan kein, 
eo ej kotak kōj elan̄n̄e jej en̄jake jab 
peran ak pok. Jej kam̧oole bwe kon 
kijejeto ko ad jenaaj bok leen io iien eo 
me Irooj enaaj karoke elanne jej bun 
maanlok nan jelm̧ae mālijjon̄ ko ad.

Kōrā eo ippa im n̄a, ippān Eria 
Jiljilimjuonn̄oul, kom̧ro ekar etal jet 
raan emootļo̧k ippān Elder David A. 
Bednar n̄an aje eo an tampeļ eo ilo 
Haiti Port- au- Prince Temple. Ļaddik eo 
nejim, eo ekar itok ippam, ekar ba kōn 
en̄jake eo an: “Elukkuun kabūlōn̄lōn̄, 
Papa! Iien eo Elder Bednar ekar jino 
kōn jar in kōjeram̧m̧an eo, ikar en̄jake 
ilo ruum eo ekar obrak kōn okmāāņāņ 

im meram. Jar eo ekar letok eļap melele 
kōn unin tampeļ ko. Ej lukkuun m̧weo 
im̧ōn Irooj.”

Ilo Bok in Mormon, Nipai ej katakin 
bwe ilo ad ikdeelel n̄an jeļā ankilaan 
Anij, Enaaj kōkajoor kōj. Ekar jeje, 
“N̄a, Nipai, āinwōt ke iaar inono otem 
inono . . . im barāinwōt ļap aō ikdeelel 
n̄an jeļā kōn men ko rettino an Anij, 
iaar kūr n̄an Irooj; im lo Eaar lotok eō, 
im Eaar kōm̧m̧an bwe buruō en bārōk 
bwe in maron̄ tōmak naan ko jema eaar 
kōnono; kōn menin, iaar jab jum̧ae 
jema āinwōt ļōm̧aro jeiū.”10

Ro jeiū im jatū, jān jipan̄ ajri ro nejid 
im ipeļaakid n̄an ļoore ialan bujen eo 
an Anij bwe jetōb en maron̄ katakin er 
im kameraik būrueer n̄an ikdeelel n̄an 
ļoor E ilo aolepān mour eo ko aer.

Ke ij ļōmņake waanjon̄ak eo an ro 
jinō im jema, ikar kile bwe tōmak eo ad 
ilo Irooj Jisōs Kraist enaaj kwaļo̧k n̄an 
kōj iaļ eo enaaj karo̧o̧l kōj n̄an m̧weo 
im̧ōd ilan̄. Ijeļā bwe kabūlon̄lon̄ ko rej 
itok ālkin mālejjon̄ in tōmak eo ad.

Ij kwaļo̧k aō naan in kam̧ool kōn 
Jisōs Kraist im Pinmuur eo An. Ijeļā E 
ej ad Rilo̧mo̧o̧r im Rikanemkwoj. E im 
Jemedwōj Ilan̄ rekar itok ilo jibbon̄in 
1820 eo n̄an Josep Smith ke ekar dik, 
rikanaan eo an Jepļaaktok eo. Būreej-
tōn Russell M. Nelson ej rikanaan eo ad 
rainin. Ilo etan Jisōs Kraist, amen. ◼

kallim̧ur ko ejjab juon iminene; ej juon 
m̧wil kōn am̧ juon rikaļooran Jisōs 
Kraist.

Iien otemjej ej keememej m̧ōjņo̧ ko 
ad ilo mour in, Irooj eaar kallim̧ur, 
“Kom̧in m̧ōņōņō im jab mijak, bwe 
N̄a Irooj Ij pād ippemi, im naaj jutak 
ippemi.”1 Em̧ōj aō kar en̄jake An pād 
n̄e aikuji bar kam̧ool eo, kaenōm̧m̧an, 
ak ļapļo̧k in kōļmenļo̧kjeņ eo ilo jetōb 
ak kōkajoor, im em̧ōj aō kar lukkuun in 
ettā im kam̧m̧oolol kōn jemjerā eo An 
ekwojarjar.

Irooj ekar ba, “Jabdewōt armej eo 
ej eļļo̧k jān jero̧wiwi ko an im itok n̄an 
E, im kūr ioon Eta, im pokake Ainikiō, 
im kōjparok kien ko Aō, enaaj lo turin 
Meja im jeļā bwe N̄aij mour.”2 En̄in 
bolen ej kallim̧ur eo An aorōk tata.

Iaar ekkatak aorōk eo an kōjparok 
kallim̧ur ko aō ilo aō kar jodikdik. 
Juon waanjon̄ak rōt in ej ke iaar jutak 
kankan n̄an ba Kallim̧ur eo an Jikaut. 
Jemjerā eo ad ippān Boy Scouts an 
America, eo em̧ōj an jem̧ļo̧k, enaaj iien 
otemjej juon bwebwenato aorōk n̄an 
n̄a im Kabun̄ in. N̄an doulul in Jikaut 
eo, n̄an em̧m̧aan im kōrā lōn̄lōn̄ ro me 

maron̄ bar mour. Eaar kautiej aolep 
kajjojo kallim̧ur ko An.

Jemaron̄ ke ba ejja menin wōt kōn 
kajjojo iaad? Ta kauwōtata ko eļan̄n̄e 
jej ko̧o̧t jidik, po jidik, ak jab lukkuun 
kain ņe kōjparok kallim̧ur ko ad? Ta 
eļan̄n̄e jenaaj kowaan bujen ko ad? Ro 
jet renaaj ke itok n̄an Kraist ilo meram 
kōn waanjon̄ak eo ad? Kwoj ettōr wōt 
ke ium̧win naan ko am̧? Kōjparok 

JĀN  ELDER  RON A LD A .  RA SBAND
Jān Doulul eo an Jon̄oulruo Rijilōk ro

Ro jeiū im jatū rejitōnbōro, ilo ad kiil 
m̧wen̄an in, kōm̧m̧an bwe kōj kajjojo 
jen dāpij ilo būruwōd kam̧ool eo kar 
kwaļo̧ki rainin kōn m̧ool ko an gospel 
eo an Jisōs Kraist. Jej jeraam̧m̧an ilo an 
wōr ad iien in ippān doon ekwojarjar 
n̄an kapenļo̧k kallim̧ur eo ad n̄an Irooj 
Jisōs Kraist bwe jej ro Rikarejeran im E 
ej ad Rilo̧mo̧o̧r.

Aorōk eo an kōm̧m̧an im kōjparok 
kallim̧ur ko im bujen ko ej juon men eo 
eddo ilo kōļmenļo̧kjeņ e aō. Ewi jon̄an 
an aorōk n̄an kom̧ n̄an kōjparok wōt 
naan ko ami? n̄an lōke? n̄an kōm̧m̧ane 
ta eo kom̧ij ba kom̧ naaj kōm̧m̧ane? n̄an 
kajjieon̄ kautiej bujen ko ami rekwo-
jarjar? n̄an m̧ool? Jān mour m̧ool n̄an 
kallim̧ur ko ad n̄an Irooj im n̄an ro jet, 
jej etetal ilo iaļ eo ļo̧k n̄an ippān Jemed 
Ilan̄ im jej en̄jake iakwe eo An ilo mour 
ko ad.

Ad Rilo̧mo̧o̧r, Jisōs Kraist, ej ad Ri 
waanjon̄ak em̧m̧an n̄e ej itok n̄an kōm̧-
m̧an im kōjparok kallim̧ur ko im bujen 
ko. Eaar itok n̄an laļ in im kar kallim̧ur 
n̄an kōm̧anm̧an ankilan Jemen. Eaar 
katakin pedped in katak ko an gos-
pel eo ilo naan im ilo kōm̧m̧an. Eaar 
pinmuur kōn jerawiwi ko ad bwe jen 

Jutak ilo Kallim̧ur ko im 
Bujen ko Ad 

Ij kūr kom̧ n̄an ļōmņak kōn kallim̧ur ko im bujen 
ko kom̧ij kōm̧m̧ani ippān Irooj, im ippān ro jet, kōn 
eļap m̧ool, jeļā bwe kallim̧ur eo am̧ ej naan eo am̧.

raar jerbal niknik āinwōt ritōl jikaut 
ro, n̄an m̧am̧a ro—lukkuun nōbar eo ej 
ilo̧k n̄an ijōņ—im n̄an likao ro me raar 
bōk koņaer ilo Jikaut, kōmij ba, “Kom̧ 
em̧ool.”

Ilo m̧wen̄an in, rikanaan eo ad 
ejitōn bōro, Būreejtōn Russell M. 
Nelson, im Elder Quentin L. Cook 
raar kōjjeļā kōn oktak ko me naaj bar 
pedped e kōļmenļo̧kjeņ eo ad ioon 
jodikdik ro im kajetjet doulul ko ad 
ippān m̧ool eo kar kwaļo̧k. Ilo kako-
baba, Jabōt eo ļo̧k, Būreejtōn Nelson 
im Būreejtōn M. Russell Ballard kar 
kōmeļeļeik būrookraam̧ eo ekāāl an 
Ajri ro im Jodikdik ro an Kabun̄ eo an 
Jisōs Kraist im Armej ro Rekwojarjar 
ilo Raan Ko Āliktata n̄an aolepān 
Kabun̄ in. Ej juon ijjino in m̧akūtkūt 
ilo aolepān laļ in pedped ioon ad 
Irooj im Rilo̧mo̧o̧r eo, Jisōs Kraist. 
Būreejtōnji eo Kein Kajuon im Doulul 
eo an Jon̄oulruo Rijilōk ro rej juon 
wōt ilo em̧m̧akūt in ekāāl, im n̄a make 

ij kwaļo̧k kam̧ool bwe Irooj eaar tōl 
kōm ilo aolep jokāālet ko kōm kar 
kōm̧m̧ani. Ij lo̧udin̄din̄ kōn ajri ro im 
jodikdik ro an Kabun̄ in n̄an jeļā koba 
in jibadbad eo kōn er jim̧or ilo m̧weo 
im ilo m̧ōnjar eo.

Unin tōl eo an jodikdik ro n̄an iiō in 
tok, 2020, ej kōnono kōn kallim̧ur eo 
aiboojoj an Nipai “ilo̧k im kōm̧m̧ani.” 
Eaar je, “Im ālkin men kein n̄a, Nipai, 
iaar ba n̄an jema: Inaaj ilo̧k im kōm̧-
m̧ani men ko Irooj eaar kean̄, bwe ijeļā 
Irooj ejjamin letok kien ko n̄an ro nejin 
armej, eļan̄n̄e Ejjab kōpooj juon iaļ n̄an 
aer kōtōprak men eo Ej kean̄ er.”3 Men̄e 
ekar kōm̧m̧ane etto, kōj ilo Kabun̄ jej 
jutak wōt ilo kallim̧ur in rainin.

N̄an “ilo̧k im kōm̧m̧ane” ej meļeļe in 
ļōn̄jak ilōn̄ in wāween ko an laļ in, bōk im 
jerbal ekkar n̄an revelesōn an juon make, 
mour jim̧we kōn kōjatdikdik eo im tōmak 
eo ilo jekļaj, kōm̧m̧an im kōjparok bujen 
ko n̄an ļoor Jisōs Kraist, im kōļapļo̧k ad 
iakwe n̄an E, Rilo̧mo̧o̧r an laļ in.

Bujen ej ruo- iaļ kallim̧ur me ej ikō-
taad im Irooj. Āinwōt ro uwaan Kabun̄ 
in, jej bujen ilo iien peptaij eo n̄an bōk 
iood etan Jisōs Kraist, n̄an mour āinwōt 
Ekar mour. Ejja āinwōt ro raar peptaij 
ilo Dān ko an Mormon, jej bujen n̄an 
erom̧ armej ro An, “n̄an ineek eddo ko 
an ro jet, bwe ren maron̄ mera; . . . n̄an 
jan̄ ippān ro rej jan̄; . . . kaenōm̧m̧an ro 
rej pād ilo aikuj in aenōm̧m̧an, im n̄an 
jutak āinwōt rikam̧ool ro an Anij ilo 
aolep iien ko im ilo aolep men otem-
jeļo̧k, im ilo aolep jikin ko.”4 Jerbal in 
karejar eo ad n̄an doon ilo Kabun̄ in 
ej kwaļo̧k kallim̧ur eo ad n̄an kautiej 
lukkuun kallim̧ur ko.

N̄e jej bōk kwokwoj eo, jej bar 
kōkāāl bujen eo n̄an bōk iood Etan 
im kōm̧m̧an elōn̄ļo̧k kallim̧ur ko n̄an 
em̧m̧anļo̧k. Kōļmenļo̧kjeņ ko im jerbal 
ko ad raan otemjej, jim̧or ļap im dik, rej 
kwaļo̧k kallim̧ur eo ad n̄an E. An kalli-
m̧ur ekwojarjar ilo an letok ej “Eļan̄n̄e 
kom̧ij keememej Eō iien otemjej kom̧ 
naaj bōk Jetōb eo Aō bwe en pād 
ippemi.”5

Kajjitōk eo aō rainin ej, jej ke jutak 
wōt ilo kallim̧ur ko im bujen ko ad ak 
rej ke jet iien kallim̧ur ko rejjab likio, 
kar kōm̧m̧ani bajjōk im epidodo aer 
rup? N̄e jej ba n̄an jabdewōt, “Inaaj 
jar kōn eok,” jej ke? N̄e jej kallim̧ur, 
“Inaaj pād n̄an jipan̄,” jenaaj ke? N̄e jej 
kallim̧uri kōj make n̄an kōļļā m̧uri, jej 
ke? N̄e jej kajutak peid n̄an rejtake juon 
m̧ōttad membōr ilo juon kūr kāāl, eo ej 
meļeļe in n̄an leļo̧k rie, jej ke?

Juon joteen ke iaar juon jodikdik, 
jinō ekar jijet ippa ioon peet eo an im 
ekar kajoor an ekōnono kōn aorōkin 
mour kōn Naan in Mālōtlōt. “Ijeļā 
jān en̄jake ko an ro jet, jān elōn̄ iiō ko 
remootļo̧k,” eaar ba, “jako kilaan ilo 
jetōb im en̄jake eo me ej itok jān jab 
ļoor Naan in Mālōtlōt.” Eaar lukkuun 
reitok n̄an meja, im iaar en̄jake naan ko 
an aer dāil būruwō: “Kallim̧ur n̄an eō, 

Ronnie, rainin [ej kūr eō Ronnie], bwe 
kwonaaj iien otemjej mour kōn Naan 
in Mālōtlōt eo.” Iaar lukkuun m̧ool ilo 
kōm̧m̧ane kallim̧ur eo n̄an e, im ilakkar 
kōjparok wōt ilo aolepān iiō kein.

Kallim̧ur eo eaar lukkuun jipan̄ eō ke 
ikar jodikdik im ilo iiō ko tokālik ke iaar 
pād ilo jekjek ko me ro m̧ōtta ilo pejnej 
rej jijet ippān doon im idaak dānin 
kadōk. Iaar kōm̧m̧ane juon jokāālet 
m̧oktaļo̧k n̄an ļoor kakien ko an Anij, im 
ijjan̄in kar bar etale kakien eo. Irooj eaar 
ba, “N̄a, Irooj, I lokjak n̄e kom̧ij kōm̧-
m̧ane ta Ij ba; ak n̄e kom̧ij jab kōm̧m̧ane 
ta Ij ba, kom̧ ejjeļo̧k ami kallim̧ur.”6 Ta 
eo Ej ba n̄an ro me rej mour kōn Naan 
in Mālōtlōt? Bwe jenaaj bōk kallim̧ur eo 
an ājmour, kajoor, mālōtlōt, jeļāļo̧kjeņ, 
im enjeļ ro n̄an kōjparok kōj.7

Jet iiō ko remootļo̧k, Sister Rasband 
im n̄a kar pād ilo Salt Lake Tampeļ eo 
n̄an liāp eo an juon iaan leddik ro nej-
im. Ke kōm kar jutak inabōj in tampeļ 
eo ippān leddik eo edik tata nejim ekar 
dik wōt n̄an an pād ilo iien liāp eo, 

kōm kar kōnono kōn aorōk eo an liāp 
ilo tampeļ oe ekwojarjar eo an Anij. Ke 
jinō ekar katakin eō iiō ko m̧oktaļo̧k, 
kōm kar ba n̄an leddik eo nejim, “Kōm 
kōņaan bwe kwon liāp ilo tampeļ, im 
kōm kōņaan bwe kwon kallim̧uri kōm 
bwe n̄e kwoj lo eo m̧ōttan indeeo, 
kwonaaj kōm̧m̧ane juon iien ippān n̄an 
liāp ilo tampeļ.” Eaar letok n̄an kōm 
kallim̧ur eo an.

Ekar ba jān iien eo bwe kōnono eo 
am im kallim̧ur eo an raar kōjparok e 
im kar kakeememej e “ta eo ekar aorōk 
tata.” Tokālik eaar kōm̧m̧an bujen ko 
rekwojarjar ke eaar liāp n̄an ļeo pāleen 
ilo tampeļ.

Būreejtōn Nelson eaar katakin: “Jej 
. . . kōļapļo̧k kajoor eo an Rilo̧mo̧o̧r ilo 
mour ko ad n̄e jej kōm̧m̧ani bujen ko 
rekwojarjar im kōjparok bujen ko ilo 
jejjet. Bujen ko ad rej liāpe kōj Ippān 
im letok n̄an kōj kajoor an Anij.”8

N̄e jej kōjparok kallim̧ur ko n̄an 
doon, eļapļo̧k ad maron̄ kōjparok kal-
lim̧ur ko n̄an Irooj. Keememej naan ko 

an Irooj: “Ilo ami kōm̧anm̧an jabdewōt 
n̄an juon iaan rein ro jatū ediktata, kom̧ 
ar kōm̧anm̧an n̄an eō.”9

Kōļmenļo̧kjeņ ippa kōn waanjon̄ak 
ko an kallim̧ur ko ilo jeje ko rekwojarjar. 
Ammōn im ļōm̧aro nejin Mosaia ilo Bok 
in Mormon raar kallim̧ur “n̄an kwaļo̧k 
naan an Anij.”10 Ke Ammōn kar kalbuuj 
jān ritariņae ro an Ril Leman ro kar 
bōkļo̧k e im̧aan Kiin̄ Lamonai Ri Leman 
eo. Eaar kallim̧ur n̄an kiin̄ eo, “Inaaj am̧ 
rijerbal.”11 Ke rijodik ro raar itok n̄an 
ko̧o̧te jiip ko an kiin̄ eo, Ammōn ekar 
jōk peier. Kōn menin kiin̄ eo ekar ļo̧kjeņ 
an, ekar ron̄jake ennaan eo an Ammōn 
kōn gospel eo im ekar oktak.

Ruth, ilo Kallim̧ur M̧okta, ekar 
kallim̧uri kōrā eo jinen- jinen ļeo pāleen, 
“Bwe ijo kwōj ilo̧k ie ļo̧k, inaaj ilo̧k 
ie ļo̧k.”12 Liin ekar mour m̧ool n̄an 
kallim̧ur eo an. Ri Samaria eo em̧m̧an, 
ilo būrabōļ eo ilo Kallim̧ur Ekāāl, kar 
kallim̧uri rilale m̧weo eļan̄n̄e enaaj kar 
kōjparok ritoitak eo ejorrāān, “Jab-
dewōt eo kwōj korļo̧k, n̄e ij bar itok, 
I naaj ņa oņeam̧.”13 Zoram, ilo Bok in 
Mormon, ekar kallim̧ur n̄an ilo̧k n̄an 
āne jem̧aden ippān Nipai ilo ļōm̧aro 
jein. Nipai ekar ba, “Ke Zoram eaar 
kōm̧m̧ane kanejnej eo ippām, lōļn̄o̧n̄ ko 
am ar jako kōn e.”14

Ta kallim̧ur in etto eo “kar kōm̧m̧ani 
n̄an ro jim̧maer” āinwōt kar kōmeļeļeik 
ilo jeje ko rekwojarjar me “būruōn ro 

nejier renaaj oktakļo̧k n̄an ro jemāer”?15 
Ilo mour eo m̧okta ke jaar kāālet karōk 
eo an Anij, jaar kōm̧m̧ane juon kallim̧ur 
n̄an jipan̄ aintok Israel ilo rājet ko jim̧or 
an rōn̄ōl eo. “Jaar deļo̧n̄e juon leiaia 
ippān Irooj,” Elder John A. Widtsoe 
ekar kōmeļeļeik elōn̄ iiō ko remoot-
ļo̧k. “Innām jerbal jān karōk eo ekar 
jab erom̧ wōt jerbal eo an Jemen, im 
jerbal eo an Rilo̧mo̧o̧r eo, ak barāinwōt 
jerbal eo ad.”16

“Aintok [eo] ej men eo aorōk tata ej 
bōk jikin ioon laļ in rainin,” Būreejtōn 
Nelson ekar ba ilo an kar itok itak ilo 
laļ in. “N̄e jej kōnono kōn aintok eo, jej 
ba m̧ool in eaorōk: aolep kajjojo ajri ro 
nejin Jemedwōj Ilan̄, ilo turājet ko ruo 
an rōn̄ōl eo, raikuj ron̄jake ennaan eo 

an gospel eo an Jisōs Kraist me em̧ōj an 
kōjepļaaktok.”17

Āinwōt juon Rijilōk an Irooj Jisōs 
Kraist, ij ikkilōk kōn juon kūr im juon 
kallim̧ur. Kein kajuon, kūr eo: Ij kūr 
kom̧ n̄an ļōmņak kōn kallim̧ur ko im 
bujen ko kom̧ij kōm̧m̧ani ippān Irooj, 
im ippān ro jet, kōn eļap m̧ool, jeļā 
bwe kallim̧ur eo am̧ ej naan eo am̧. 
Kein karuo, ij kallim̧uri kom̧, eļan̄n̄e 
kom̧ij kōm̧m̧ane menin, Irooj enaaj 
ejaaki naan ko am̧ im kōjeraam̧m̧an 
jerbal ko ami ilo ami kajjieon̄ kōn 
niknik kōm̧tālik n̄an kalōk mour ko 
ami, baam̧le ko ami, im Kabun̄ eo an 
Jisōs Kraist im Armej ro Rekwojar-
jar ilo Raan Ko Āliktata. Enaaj pād 
ippāmi, ro jeiū im jatū jitōn bōro, im 
kom̧ maron̄, kōn lōke, erreim̧aanļo̧k 
n̄an “bōk er ilo lan̄, bwe [kwon] maron̄ 
jokwe ippān Anij ilo wāween m̧ōņōņō 
eo ejjeļo̧k jem̧ļo̧kin . . . bwe Irooj Anij 
eaar kōnono e.”18

Kōn menin ij kam̧ool im kallim̧ur ilo 
etan Jisōs Kraist, amen. ◼

Juon iaan al ko ad rem̧m̧an ej kwaļo̧k 
kajjitōk in “Buļōn Kōdo̧ im Det, Irooj, 
Pād wōt Ippa!”1 Ikar pād lowaan juon 
baļuun ke ekar jino kōpaak e juon ļan̄. 
Ilo aō reinamojļo̧k ilo wintō eo, imarōn 
kar loe jet kōdo̧ kilmej ilaļ in baļuun eo. 
Meram eo jān aļ iien eo ej tuļo̧k ekar 
kōm̧m̧ane juon annan̄ ioon kōdo̧ ko, 
kōm̧m̧an bwe en kajoor meram eo an. 
Ejjab to jān iien eo, baļuun eo ekar eļā 
jān kōdo̧ ko mijel, im kar jidimkij an 
itok juon nijōk in marok eo ekar pinej 
mejem ilo meram eo kōm̧ kar kam̧ool 
kake ilo jet iien rej mootļo̧k.2

Kōdo̧ marok ko remaron̄ waļo̧k ilo 
mour ko ad, eo emaron̄ kōm̧m̧an bwe 
jan pilo jān meram in an Anij im kōm̧-
m̧an bwe jān kajjitōk eļan̄n̄e meram in 
ej pād wōt ippād. Jet iaan kōdo̧ kein 
rej būrom̧ōj, inepata, im wāween ko 
jet renij jelet ilo kōmālij im en̄jake. 
Remaron̄ kappok wāween ad kile kōj 
make, ro jet, im barāinwōt Anij. Ej jelōt 
aolep kōrā im em̧m̧aan ilo aolep iiō ilo 
aolepen kona ko ilo laļ in.

Barāinwōt kakkure ko rej kōdo̧ ko 
epidodo aer kabweer me remaron̄ jelōt 
ro jet rejan̄in kar en̄jake apan̄ kein. Āin-
wōt kajjojo m̧ōttan ānbwin, kōmālij eo 

ej en̄jake nan̄inmej, mijak, im jabwe ōn. 
Eļan̄n̄e kōļmenļo̧kjeņ ko ad ej pād ilo 
en̄taan, ejim̧we bwe jān pukōt jipan̄ jān 
Anij, jān ro ipelaakid, im jān taktō ro im 
ro retijemļo̧k ilo nan̄inmej in kōmālij.

“Aolep armej otemjej—em̧m̧aan im 
kōrā—kar kōm̧anm̧an ilo nememein wōt 
Anij. Kajjojo ej juōn jetōb jitōn bōro 
likao im jiron̄ nejin jined im jemed ilan̄, 
im . . . kajjojo ewōr juōn mour kwojarjar 
im jipadpad ippān.”3 Āinwōt Jined im 
Jemed Ilan̄ im ad Rilo̧mo̧o̧r, ewōr juon 
anbwinier4 im imminene in en̄jake.5

JĀ N  REY NA  I .  A B URTO
Rikakpilōklōk eo Kein Karuo ilo Doulul eo Eutiej an Kōrā ro

Buļōn Kōdo̧ im Det, 
Irooj, Pād wōt Ippa!

Ij kam̧ool n̄an kwe bwe “buļōn kōdo̧ im det” Irooj 
enaaj pād ipped, bwe “inepata ko [remarōn] 
jakoļo̧k kōn mōnōnō eo ilo Kraist.”

M w e n̄ a n  e o  a n  K ō r ā  |  5  O k t o b a  2 0 1 9

Sister ro rejiten bōro, ej em̧m̧an 
wōt n̄e jej en̄jake būrom̧ōj im inepata 
jet iien. Būrom̧ōj im illu rej m̧ōttan 
en̄jake an juon armej.6 Bōtaab, eļan̄n̄e 
jej wōnm̧aanļo̧k wōt im būrom̧ōj im 
metak eo ippād ej pinej maron̄ eo n̄an 
en̄jake iakwe eo an Jemedwōj Ilan̄ im eo 
Nejin im im̧we eo an Jetōb Kwojarjar, 
innem jemaron̄ en̄taan jān būrom̧ōj, ine-
pata ak bar juon kain nainmej in en̄jake.

Leddik eo nejin ekar jeje juon iien: 
“Ekar wōr juon . . . [iien] ikar lukkuun 
būrom̧ōj aolep iien. Ikar ļōmn̄ak bwe 
būrom̧ōj ekar juon men eo jej jook 
kake, im kar juon kakōļļe in m̧ōjņo̧. Im 
ikar likūt wot ippa make. Ikar lukkuun 
en̄jake bwe ejjeļo̧k tokja.”7 

Juon mōtta ekar kōmeļeļeik ilo 
wāween in: “Jān ke ikar dik, ikar jelmae 
juon tarinae in en̄jake in ejjeļo̧k kōjat-
dikdik, make iaō, im mijak im juon 
en̄jake bwe ilukkuun rup im irļo̧k. Ikar 
kajjieon̄ aolep kain n̄an ņooje metak eo 
aō im ikar jab kwaļo̧k ak kar kōtanke 
wōnm̧aanļo̧k wōt im kajoor.”8

Ro mōtta rejiten bōro, emaron̄ 
waļo̧k n̄an kōj aolep—eļaptata n̄e, āin-
wōt ritōmak ro ilo karōk in m̧ōņōņō, jej 
likūt eddo ko ejjeļo̧k tokjāer ippād ilo 
ad ļōmn̄ak bwe jej aikuj in wānōk. Kain 
ļōmn̄ak rōt kein remaron̄ tarjān jon̄an. 

Kajjieon̄ in wānōk ebōk juon iien aitok 
eo enij bōk jikin ilo aolepān mour ko 
ad im tal wōt—im ilo wōt jouj eo an 
Jisōs Kraist.9 

N̄an keidi, eļan̄n̄e jenaaj kōpelļo̧k 
apan̄ in en̄jake ko ad, kwaļo̧k bwe 
jej jab wānōk, jej leļo̧k mālim n̄an 
ro jet bwe ren kwaļo̧k kōn apan̄ ko 
aer. Ippān doon jenij jeļā bwe ewōr 
kōjatdikdik im jej jab aikuj en̄taan 
make iaad.10 

Āinwōt rikaļoor ro an Jisōs Kraist, 
emōj ad kōm̧m̧an kallim̧ur ippān Anij 
bwe jenaaj “ineek eddo ko an doon” im 
“jan̄ ippen ro rej jan̄.”11 Menin emaron̄ 
kwaļo̧k ke jejeļā kōn ta eo ej waļo̧k kōn 
nan̄inmej in ļōmn̄ak, kapukōt jipan̄ ko 
remaron̄ jipan̄ kwaļo̧k apan̄ ko im nej 
marōn boktok kōj im ro jet n̄an Kraist, 
eo ej Maajta in Kōmour.12 Men̄e jejab 
jeļā kilen kōn ta ko jet armej rej iooni, 
jeļā bwe metak ko aer rej m̧ool ema-
ron̄ aorōk n̄an m̧oktata pukōt meļeļe ko 
im ājmour.13

Ilo jet wāween ko, unin būrom̧ōj 
im inepata emaron̄ waļo̧k, ak jet iien 
emaron̄ pen n̄an loe kōn mejād make.14 
Kōmālij ko aer emaron̄ en̄taan kōn 
mōk15 ak nana tam̧m̧win,16 eo emaron̄ 
em̧m̧anļo̧k eļan̄n̄e jej kōm̧m̧an oktak 
ilo mōn̄ā ko kijed, kiki, im kōmmālmel. 
Iien ko jet, jikin jipan̄ ko ak uno ko jān 
tōl an ro emoj kipel ilo tijemļo̧k emaron̄ 
bar men in aikuj.

Nan̄inmej in kōļmejļo̧kjen ejjab 
kakōlkōl ak en̄jake rej jab kōm̧adm̧ōd 
in emaron̄ tōl n̄an eļapļo̧k make iaad, 
jamelele, jepel, make kakure, im barāin-
wōt m̧an kōj make. Ijeļā men in m̧okta-
ta, āinwōt eo jema make ekar jako jān 
make m̧ane elōn̄ iiō ko rem̧ootļo̧k. Jako 
eo an ekar lukkuun kabwilōn̄lōn̄ im 
kabūrom̧ōjm̧ōj n̄an baam̧le eo aō im n̄a. 
Ekar bōk iiō ko n̄an jerbale būrom̧ōj in 
aō, im ejjab kar to jān rainin ikar maron̄ 
katak kōņaan kōn make m̧ane kōj make 
ilo jim̧we ilo wāween ko remaron̄ jipan̄ 
n̄an kapojrake jān an wanm̧aanļo̧k 

wot.17 Imaron̄ kiiō kōpeļļo̧k ao kōņaan 
kōn jako eo an jema ippān ro neju 
im kam̧ool kōn kajoor bwe Rilo̧mo̧o̧r 
eo emaron̄ letok jim̧or ilo laļ in im 
iturājet.18

Būrom̧ōj, bwe elōn̄ ro rej ioone 
eļap en̄taan in būrom̧ōj rej katoļo̧k 
er make jān ro m̧ōttaer rekwojarjar 
kōnke rej en̄jake bwe ejjab mo aer pād 
ilo ijin ba kake. Jemaron̄ jipan̄ er jeļā 
im en̄jake bwe aet rej aikuj pād ippād. 
Elukkuun aorōk n̄an kile bwe būrom̧ōj 
ejjab waļo̧k jān m̧ōjņo̧, ak bwe ej itok 
jān jerawiwi.19 Ej “eddōkļo̧k ilo noje 
ak womak ilo kōļmenļo̧kjen.”20 Ippān 
doon, jemaron̄ rupe kōdo̧ in make iaad 
im jook bwe eddo in jook ej walōn̄tak 
im kabwilōn̄ ko kōn mour rej waļo̧k.

Ilo tore Ekar jerbal ilo laļ in, Jisōs 
Kraist ekar kōmour ro renan̄inmej im 
rebwebwe, bōtaab kajjojo armej rej 
aikuj kōmmālmel tōmak ilo E im em̧-
m̧akūt n̄an bok kōjeraam̧m̧an eo an. Jet 
rekar etetal etoļo̧k, jet rekar eļake peir 
n̄an jibwe nuknuk eo an, im jet rekar 
aikuj in kar bokļo̧k er n̄an E bwe re 
maron̄ mour.21 N̄e ej itok n̄an kōmour, 
kwoj aikuj eļap ad ke aikuji E? “Jej jab 
aolep uwo̧o̧r Ke?”22

Jān aolep ļoor iaļ eo an Rilo̧mo̧o̧r eo 
im kōļapļo̧k ad būrom̧ōj, kadikļo̧k ad 
ekajet, im bōjrak ad etale mour in jetōb 
ko an ro jet. Ron̄jake kōn iakwe ej juon 
iaan menin letok ko reļļap jemaron̄ 
leļo̧k, im jemaron̄ jipan̄ aljek ak kotak 
kōdo̧ ko reddo rej pinij menowan ro 
jaar iakwe ak ro m̧ōttad23 bwe, kōn 
iakwe eo ad, remaron̄ bar juon alen 
en̄jake Jetōb Kwojarjar im bōke meram 
eo ej itok jān Jisōs Kraist.

Eļan̄n̄e ekkā am̧ pād ilo “tab in 
marok,”24 oktak n̄an Jemedwōj Ilan̄. 
Ejjeļo̧k juon men eo kwoj ioone emaron̄ 
ukōt m̧ool eo bwe kwe eo kwoj nejin im 
bwe E ej iakwe eok.25 Keememej bwe 
Kraist ej am Rilo̧mo̧o̧r im Ripinmuur, 
Anij ej Jemōm̧. Rimeļeļe. Pijaik Er 

ilo tūrim, rej ron̄jake im lewaj jipan̄.26 
“[Renij] kamōnōnō kwe ilo iien am 
inepata.”27 Kōm̧m̧ane jon̄an wōt am̧ 
maron̄, im lōke pinmuur eo an Irooj.

Apan̄ ko am̧ rej jab kwaļo̧k wōn 
kwe, ak remaron̄ kakōm̧anm̧an kwe.28 
Kōnke emōj am en̄jake “kalōklōk ilo 
kanniōk,”29 komaron̄ lōn̄ am maron̄ n̄an 
būrom̧ōj kōn ro jet. Kōn tōl eo an Jetōb 
Kwojarjar, kwaļo̧k bwebwenato ko an 
n̄an maron̄ “kōmour eo em̧ōjņo̧, kotak 
pā ko rej etoto, im kōkajoor bukwe ko 
rem̧ōjņo̧.”30

N̄an kōj ro rej apan̄ rainin ak jipan̄ 
ro jet rej apan̄, kōm̧m̧an bwe jān ļoore 
kien ko an Anij bwe en iien otemjej 
en maron̄ pād Jetōb eo an ippād.31 Jān 
kōm̧m̧ani men ko “men ko reddik im 
reļam waan”32 bwe enij letok n̄an kōj 
kajoor in jetōb. Āinwōt an Būreejtōn 
Russell M. Nelson ba, “Ejjeļo̧k juon 
men ej kōppeļļo̧k lan̄ āinwōt kobain an 
ļapļo̧k erreo, jejjet pokake, tiljek kappu-
kot, emakijkij kwojkwoj ioon naan ko 
an Kraist ilo Bok in Mormon, im aolep 
iien kallim̧ur n̄an etal n̄an tampeļ im 
jerbal in menmenbwij.”33

Jen aolep keememej bwe Rilo̧mo̧o̧r 
eo ad, Jisōs Kraist, “[emoj] bōk ioon 
[ad] m̧ōjņo̧, bwe būruōn ren maron̄ 
obrak kōn tūriam̧o, ekkar n̄an kanniok, 
bwe en marōn jeļā . . . ekōjkan jipan̄ 
[koj[ ekkar n̄an m̧ōjņo̧ ko [ad].”34 Ekar 
itok “n̄an kūtimi ro e rup būrueir, . . . 
im kaenōm̧m̧an ro rej liaajloļ; . . . im 
leļo̧k n̄an er pāllin bōraer kōn bwidej 
in upaaj, oil in lan̄lōn̄ kōn būrom̧ōj, im 
nuknuk in nōbar kōn jetōb in parōk.”35

Ij kam̧ool n̄an kwe bwe “buļōn kōdō 
im det” Irooj enaaj jpād wōt ippād, 
“inepata ko [remaron̄] jakoļo̧k kōn 
mōnōnō eo ilo Kraist,”36 im “ej kōn 
jouj jej ped ilo kōjparok, ālkin aolep 
men ko jej kōm̧m̧ani.”37 Ij kam̧ool bwe 
Jisōs Kraist enaaj jepļaak tok n̄an laļ 
in “ilo kōmour ilo pein.”38 Tokālik, 
Enaaj “kōmōrāik jān [mejeer] dānnin 
kōm̧jaaļaļ otemjej; im ej jāmin bar lōn̄ 
. . . būrom̧ōj.”39 N̄an aolep ro renij “itok 
n̄an Kraist, im weeppān ilo E,”40 aļ eo 
eban bar walaļļo̧k; . . . bwe Irooj enij 
[ad] meram n̄an indeeo, im raan in jan̄ 
ko [ad] enij jemļo̧k.”41 Ilo etan Jisōs 
Kraist, amen. ◼

maron̄ keememej er; im n̄e kom̧ij 
keememej er kom̧ maron̄ keememej 
jerbal ko aer . . . bwe ennaan in, im bar-
āinwōt kar jeje, bwe raar em̧m̧an.

“Kōn menin, ro nejū m̧aan ikō-
ņaan bwe kom̧in kōm̧m̧an men eo 
em̧m̧an.”1

Etan Nipai im Liai rekar jipan̄ er 
keememej jerbal ko rem̧m̧an an ro 
jibweer im jim̧m̧aer im kar rōjan̄ er n̄an 
kōm̧m̧an em̧m̧an barāinwōt.

Sister ro, jekdoon ia eo jej jokwe ie, 
kajin ta eo ad, ak men̄e jej 8 iiō ak 108 iiō 
rūttoid, kōj aolep jej pelōk juon āt ejeno-
ļo̧k me ewōr ie ejja jibadbad in wōt.

JĀN  L ISA  L .  HARKNESS
Rikakpilōklōk eo Kein Kajuon ilo Būreejtōnji eo Eutiej an Būraimere

Ilo an ro jinen im jemen kōttar an 
ļootak ajri eo, ewōr aer eddo n̄an kālet 
juon āt n̄an nin̄nin̄ eo nejier. Bōlen ke 
kwaar ļotak, kwaar bōk juon āt me ej 
wōnm̧aanļo̧k ilo epepen ko an baam̧le 
eo am̧. Ak bōlen ekar bun̄bun̄ āt eo 
kar lewaj ilo iiō eo ak eria eo kwaar 
ļotak ie.

Rikanaan Hilamōn im kōrā eo ippān 
rekar leļo̧k āt ko ewōr meļeļeier n̄an ajri 
ro nejier Nipai im Liai. Hilamōn tokālik 
eaar jiron̄ ļōm̧aro nejin:

“Iaar lewōj n̄an kom̧ āt ko etan 
ro jemād im jined m̧oktata . . . bwe 
n̄e kom̧ij keememej āt ko etami kom̧ 

Nōbar Etan

Kōn bujen kadkad in im jej pād ie, em̧ōj ān̄inn̄in 
kōj kōn etan Jisōs Kraist.

juon anijnij in uwaak, ejeļo̧k juon n̄aj n̄an 
ājmour, barāinwōt ejeļo̧k juon ial epidod 
n̄an ial eo ededeļo̧k. Kōmour emenin aikuj 
n̄an tōmak ilo Jisōs Kraist im kajoor eo An 
n̄an kōmour” (Richard G. Scott,”To Heal 
the Shattering Consequences of Abuse,” 
Liahona, Māe 2008, 42). Ne ewor būraamlōm 
ko, ej ad eddo n̄an m̧adm̧ōde. Ijoke, jej jab 
aikuj in make m̧adm̧ōde n̄an kōj make ak ro 
jet. Jej jab aikuj kōm̧m̧ane aolep men make 
iaad. Eļapļo̧k jān juon kōttan iien ilo mour 
eo ao, ikar loļo̧k juon therapists n̄an jipan̄ n̄a 
anjo ioon men ko reppen.

 20. Jane Clayson Johnson, Silent Souls Weeping 

(2018), 197.
 21. Lale Matu 9:2–7, 20–22; 14:35–36; Mark 

1:40–42; 2:3–5; 3 Nipai 17:6–7.

speeches.byu.edu.

17; 3 Nipai 8:22.

 25. Lale Sam Ko 82:6; Rom 8:16–18; Katak im 
Bujen Ko 24:1; 76:24; Moses 1:1–39.

 27. Jekab 3:1; lale barāinwōt Epesōs 5:8; 
Colosse 1:10–14; Mosaia 24:13–14; Alma 
38:5. Riiti patriarchal blessing eo am ak 
kajjitok kōn kōjeramon eo an priesthood 
eo bwe kwon ron̄ im keememej ewi jon̄an 
an Jemedwōj Ilan̄ iakwe eo im kōņan 
kōjeraam̧m̧an eok.

121:7–8, 33; 122:5–9.

 29. 2 Korint 12:7.
 30. Katak im Bujen Ko 81:5; lale barāinwōt 

Aiseia 35:3.

20:77.
 32. Alma 37:6.

33:23

“Bwe ro otemjej [iaad] em̧ōj peptaij 
er ilo Kraist raar kōņak Kraist . . . bwe 
[kom̧] otemjej juon ilo Kraist Jisōs.”2

Āinwōt membōr ro an Kabun̄ eo an 
Jisōs Kraist im Armej ro Rekwojarjar 
ilo Raan Ko Āliktata, “jej m̧oktata leļo̧k 
ankilaad n̄an bōk iood etan Kraist . . . 
kōn kain̄i eo an peptaij.”3 Jen bujen in, 
jaar kallim̧ur n̄an iien otemjej keeme-
mej E, kōjparok kien ko An, im jerbal 
n̄an ro jet. Ad ikdeelel n̄an kōjparok 
bujen in n̄an kōkāāle kajjojo Jabōt ilo 
ad bōk m̧ōttan kwojkwoj eo im m̧ōņō-
ņō bar juon alen kōn kōjeraam̧m̧an eo 
n̄an “et[al] ilo mour ekāāl.”4

Āt eo kar letok ilo iien ļotak ej 
kwaļo̧k kadkadid make im letok n̄an 
kōj baam̧le eo ad ioon laļ in. Ijoke, 
ke jaar “bar ļotak” ilo iien peptaij, 
meļeļe eo ad kōn wōn kōj eaar ļapļo̧k. 
“Kōnke bujen eo kom̧ ar kōm̧m̧ane 
naaj ān̄inn̄in kom̧ ro nejin Kraist, . . . 
bwe lo, . . . Eaar keotak kom̧ ilo jetōb; 
bwe kom̧ij ba bwe būruōmi raar oktak 
kōn tōmak ilo Etan; kōn menin, kom̧ij 
ļotak ilo E.”5

Aaet, kōn bujen kadkad in im jej 
pād ie, em̧ōj ān̄inn̄in kōj kōn etan Jisōs 
Kraist. Im “ejjeļo̧k naaj bar āt letok ak 
jabdewōt bar iaļ ak wāween lo̧mo̧o̧r 
emaron̄ itok n̄an ro nejin armej, ilo wōt 
im kōn wōt etan Kraist.”6

Etan Jisōs kar jeļā jen etto m̧okta 
jen An ļotak. N̄an Kiin̄ Benjamin, juon 
enjeļ eaar kanaan, “Im naaj ān̄inn̄in E 
Jisōs Kraist, eo Nejin Anij, . . . im jinen 
naaj ān̄inn̄in e Meri.”7 An jerbal kōn 
“iakwe epinmuur”8 kar bar kwaļo̧k n̄an 
ro nejin Anij ilo iien eo gospel in ej pād 
ioon laļ in, jān tōre ko an Adam im Iv 
n̄an tōre in ad, bwe ren maron̄ “jeļā ta 
rej maron̄ reilo̧k n̄an jeo̧rļo̧k jero̧wiwi 
ko aer.”9

Iiō eo ļo̧k, Būreejtōn Russell M. 
Nelson eaar “kwalo̧k akweļap in 
kanaan in” “n̄an sister ro n̄an kōkō-
m̧anm̧anļo̧k ilju im jekļaj ilo jipan̄ 

aiintok Israel jān ejeplōklōk.” Eaar 
karuwaineneik kōj n̄an riiti Bok in 
Mormon im “kōkkaļļeiki kajjojo eoon 
ko me rej kōnono ak kōmeļeļe kōn 
Rilo̧mo̧o̧r eo.” Innām eaar kajjitōk bwe 
jen “ekkejel iien otemjej ilo kōnono 
kōn Kraist, lan̄lōn̄ ilo Kraist, kwaļo̧k 
kōn Kraist ippān [baam̧le ko ami] im 
ro m̧ōttami.” Bōlen kwaar jino kile leen 
kallim̧ur eo an bwe “kom̧ im er naaj 
epaakeļo̧k Rilo̧mo̧o̧r eo kōn wāween 
in. . . . Im oktak ko, aaet kabwilōn̄lōn̄ 
ko, naaj jino waļo̧k.”10

Kallim̧ur eo ad n̄an iien otemjej 
keememej Rilo̧mo̧o̧r eo ej letok n̄an kōj 
kajoor n̄an jutak kōn m̧ool im jim̧we—
men̄e jej juon jarlepju ekilep ak jikin ko 
relo̧urō, ijo ejjeļo̧k juon ejeļā kōn m̧akūt-
kūt ko ad ijeļo̧kin wōt Anij. N̄e jej keeme-
mej E im Etan jej ineeke, ejjeļo̧k jikin n̄an 
ļōmņak kōn kōj make ak bōd ņae ekajet. 
Ilo ad mije wōt Rilo̧mo̧o̧r, jej meļeļe wōn 
lukkuun kōj—juon nejin Anij.

Mour kake bujen eo ad ekakeeme-
mej n̄an ukōt ad inepata, oktak pere 
n̄an peran, im letok kōjatdikdik ilo iien 
ko rapan̄.

Im n̄e jej tubbok im wōtļo̧k ilo 
iaļen bujen in ad, jej aikuj in keememej 
Etan im An jouj n̄an kōj. “Bwe ej An 
aolep kajoor, aolep mālōtlōt, im aolep 
jeļāļo̧kjeņ; E meļeļe men otemjeļo̧k, 
im E ej juon E tūriam̧okake, . . . n̄an 
ro renaaj ukeļo̧k im tōmak ilo Etan.”11 
Aaet ejjeļo̧k juon men em̧m̧anļo̧k jen 
etan Jisōs n̄an aolep ro kōn bōro erub 
im jetōb ettā, kappukot n̄an “kōm̧m̧an 
em̧m̧anļo̧k im maron̄ em̧m̧anļo̧k.”12

Būreejtōn Nelson eaar kwaļo̧k: “Raan 
eo emootļo̧k ilo am̧ maron̄ pād waan 
im bajjōk Rikūrijin. Kabun̄ eo am̧ ejjab 
baj wōt jadetok n̄an jar ilo Jabōt. Ej n̄an 
kwaļo̧k āinwōt juon rikaļoor em̧ool jān 
jibbon̄ in Jabōt n̄an joteen in Jadede. . . . 
Ejjeļo̧k men rot kein rikaļoor ‘jimettan 
iien’ an Irooj Jisōs Kraist.”13

Ad kōņaan bōk iood etan Kraist en 
ļapļo̧k jen leto letak naan ko. Ejjab juon 
kallim̧ur bajjōk ak juon kōm̧anm̧an 
in m̧anit. Ejjab juon kōm̧m̧an bajjōk 
ak juon tāāk in āt kwoj kōņake. Ejjab 
juon naan bajjōk me jej likūt ioon juon 
jāļab ak dipin juon em̧. E ej juon āt me 
“kōņak,”14 kar jeje ilo būruwōd, im “kar 
m̧wijiti ilo paotokimi.”15

En̄taan in pinmuur eo an Rilo̧mo̧o̧r 
eaikuj in keememej, iien otemjej, ilo 
kōļmneļo̧kjeņ ko ad, m̧akūtkūt, im 
iiaio̧ ko ad ippān ro jet. E ejjab wōt 
keememej etad, ak Ej keememej kōj iien 
otemjeļo̧k. Rilo̧mo̧o̧r eo eaar kwaļo̧k:

“Bwe juon kōrā emaron̄ ke meļo̧k-
ļo̧k nejin ajri ejjab liktūt, bwe en aikuj 
jab wōr an tūriam̧o kōn ļaddik eo 
jān lo̧jeen? Aaet, remaron̄ meļo̧kļo̧k, 
ak Ij jamin meļo̧kļo̧k eok, O m̧weo 
im̧ōn Israel.

“Lo, em̧ōj Aō je etam̧ illo̧piden 
Peiū.”16

Būreejtōn George Albert Smith eaar 
kwaļo̧k, “Nōbar āt ko me kwoj etņaki, 
kōnke juon raan kwonaaj bōk iien em̧-
m̧an n̄an kwaļo̧ki . . . n̄an Jememi Ilan̄ 
. . . ta eo kwaar kōm̧m̧ani n̄an [āt ko].”17

Āinwōt āt ko kar kāleti an Nipai im 
Liai, emaron̄ ke ba im kar je ilo kōj bwe 

jej rikaļoor ro rem̧ool an Irooj Jisōs 
Kraist? Jej ke nōbar etan Jisōs Kraist 
ke jej m̧ōņōņō in bōk iood make? Jej 
ke jim̧or “juon ri kaki im ri kōnnaan”18 
kōn jouj in ettā eo An im kajoor in 
pinmuur eo An?

Ejjab etto, iaar ron̄jake Bok in 
Mormon. Ilo jebta eo āliktata in 
2 Nipai, Iaar ron̄ an Nipai ba jet men 
me ijjan̄in kar riiti ilo wāween eo kar 
m̧okta. Aolepen ļo̧o̧k ko an, ej kwaļo̧k 
im kam̧ool kōn “Ripinmuur,” eo “Eo 
Rikwojarjar in Israel,” “Lam an Anij,” 
im “Messaia.” Ak ke ej kadedeļo̧k ļo̧o̧k 
eo an, iaar ron̄ an make ba naan kein: 
“Ij m̧ōņōņō ilo alikkar; ij m̧ōņōņō ilo 
m̧ool; ij m̧ōņōņō ilo aō Jisōs, bwe Eaar 
lo̧mo̧o̧ren aō jān hell.”19 Ke iaar ron̄ 
naan kein, būruwō eaar m̧ōņōņō im 
iaar bar ron̄ im bar ron̄jake. Iaar kile 
im kar mour kake eoon in āinwōt aō 
kar kile im mour kake eta make.

Irooj eaar ba, “Aaet, jeraam̧m̧an ej 
armej rein ro rej m̧ōņōņō in bōk Eta; bwe 
ilo Eta naaj ān̄inn̄in er; im renaaj Aō.”20

Āinwōt membōr ro ilo Kabun̄ eo 
an Jisōs Kraist im Armej ro Rekwo-
jarjar ilo Raan Ko Āliktata, jen “m̧ō-
ņōņō [bōk iood] etan Kraist”21 n̄an 
nōbar Etan kōn iakwe, wūjļepļo̧k, kōn 

jerbal ko rem̧m̧an. Ij kam̧ool bwe E ej 
“Lam an Anij, em̧ool eo Nejin Jemād 
Indeeo.”22 Ilo etan eo Nejin ekwojarjar, 
Jisōs Kraist, amen. ◼

KAKEEMEMEJ KO
 1. Hilamōn 5:6–7.
 2. Galetia 3:27–28.
 3. D. Todd Christofferson, “The Power of 

Covenants,” Liahona, May 2009, 20.
 4. Rom 6:4.
 5. Mosaia 5:7.
 6. Mosaia 3:17.
 7. Mosaia 3:8.
 8. Alma 26:13.
 9. 2 Nipai 25:26.
 10. Russell M. Nelson, “An Sister ro Bōk Koņaer 

ilo Aiintok Israel,” Liahona, Nov. 2018, 69–70.
 11. Alma 26:35.
 12. Russell M. Nelson, “Jemaron̄ Kōm̧m̧an 

Em̧m̧anļo̧k im Maron̄ Em̧m̧anļo̧k,” Liaona, 
Māe 2019, 68.

 13. Russell M. Nelson, “Disciples of Jesus 
Christ—Defenders of Marriage” (Brigham 
Young University commencement, Aug. 14, 
2014), 3, speeches.byu.edu.

 14. Galatia 3:27.
 15. Alma 5:19.
 16. 1 Npaii 21:15–16.
 17. George Albert Smith, “Your Good Name,” 

Improvement Era, Mar. 1947, 139.
 18. Jerbal 26:16.
 19. 2 Nipai 33:6;eoon eo eaorōk kar kobaiki.
 20. Mosaia 26:18.
 21. Alma 46:15.
 22. 1 Nipai 11:21.







67NOBŌM̧BA 2019

Unin Tōl eo an Doulul eo an Jiron̄ ro
M̧oktata, ilo ioļapļap in aolep men 

jej kōm̧m̧ane ilo Doulul eo an Jiron̄ ro 
ej ikdeelel eo ad n̄an jipan̄ kom̧ bōk 
juon tōmak ilo Irooj Jisōs Kraist edim3 
im juon jeļāļo̧kjeņ em̧ool kōn piktok 
kwojarjar eo ami āinwōt juon leddik 
nejin Anij.

Joten in, ikōņaan kōjjeļā kōn juon 
oktak n̄an unin tōl eo an Doulul eo 
an Jiron̄ ro. Ij jar kom̧ naaj en̄jake 
Jetōb Kwojarjar an kam̧ool kōn m̧ool 
eo an naan kein ilo aō ba unin tōl eo 
ekāāl:

N̄aij juon leddik jitōn bōro nejin jemād 
im jined ilan̄,4 kōn juon piktok ekwojarjar 
im mejān kajjik indeeo.5

Āinwōt juon rikaļoor an Jisōs Kraist,6 
Ij kajjieon̄ n̄an eromļo̧k āinwōt E.7 Ij kap-
pukōt im jerbale revelesōn an juon make8 
im jerbal in karejar n̄an ro jet ilo Etan 
ekwojarjar.9

Inaaj jutak āinwōt juon rikam̧ool an 
Anij ilo aolep iien ko im ilo aolep men otem-
jeļo̧k im ilo aolep jikin ko.10

Ilo aō kajjieon̄ n̄an karbōb n̄an mour 
āinwōt Anij,11 Ij kaorōk menin letok eo an 
ukweļo̧k12 Iim kappukōt n̄an em̧m̧anļo̧k 
kajjojo raan.13 Kōn tōmak,14 Inaaj kōkajoor-
ļo̧k ijo ij jokwe ie im baam̧le eo,15 kōm̧m̧an 
im kōjparok bujen ko rekwojarjar,16 im bōk 
kain̄i ko17 im kōjeraam̧m̧an ko an tampeļ eo 
ekwojarjar.18

Kom̧ij lukkuun in leddik in jetōb ro 
nejin Jemād im Jined Ilan̄, im ejjeļo̧k 
emaron̄ kōjepeļļo̧k kom̧ jān iakwe eo 
Aer im iakwe eo an ami Rilo̧mo̧o̧r.1 Ilo 
ami kepaakļo̧k E, em̧ool bōk bun̄tōn 
ko reddik tata m̧aanļo̧k, kom̧ naaj lo 
aenōm̧m̧an eo aitok kitien me ej pād 
ilo jetōb eo ami āinwōt juon rikaļoor 
etiljek an ad Rilo̧mo̧o̧r, Jisōs Kraist.

Būreejtōn Russell M. Nelson, rika-
naan eo ad ejitōn bōro, eaar kajjitōk 
bwe in kwaļo̧k jet oktak ko reim̧we 
me renaaj jipan̄ kom̧ “kaddōk kōjat-
dikdik eo an juon make eo [ami]”2 im 
kōļapļo̧k kareel eo ami ejim̧we. Inaaj 
kōnono kōn emān eria ko an oktak eo 
joteen in.

JĀN  B ON N IE  H .  CORDON
Būreejtōn eo Eļap an Doulul eo an Jiron̄ ro

Sister ro jeiū im jatū jitōn bōro, ej juon 
lan̄lōn̄ n̄an pād ippāmi! Jej kam̧oole 
juon lutōk tok in revelesōn me ej jim̧or 
kajjieon̄ in jetōb im ekanooj kam̧ōņōņō.

Ilo ad ijjino, ikōņaan kwaļo̧k kadkad 
in n̄an kom̧ jet m̧ōtta; rej jiron̄ ro ejej 
uwaer ilo tōļan, m̧anit, im jekjek eo an 
kajjojo im baam̧le. Kajjojo iaer, āinwōt 
aolepāmi, raar im̧we eō ilo en̄jake.

M̧oktata, jeļā kajjien Bella. Liin 
ej jutak pen āinwōt jiron̄ eo de eo ilo 
branch eo an ilo Iceland.

Jeļā kajjien Josphine eo euwijlepļo̧k 
jān Africa, eo eaar bar kallim̧ur n̄an ekka-
tak Bok in Mormon eo aolep raan. Liin 
ej lo kajoor eo im kōjeraam̧m̧an ko me rej 
itok jān jerbal in eļam waan, etiljek.

Im āliktata, jeļā kajjien m̧ōtta eo 
ejitōn bōro Ashtyn, juon jiron̄ eo eluk-
kuun kabwilōn̄lōn̄ eo ekar mej ālkin 
jiljino iiō ko in tariņae ippān kānjōr. 
Naan in kam̧ool eo an ekajoor kōn 
Pinmuur eo an Jisōs Kraist ekab de 
jelet būruwō.

Kom̧ij aolep jiron̄ ro rekabwilōn̄lōn̄. 
Ejej uwaami, kajjojo kōn menin letok 
ko ami make im en̄jake rekab de āinwōt 
juon wāween elukkuun in aorōk im 
indeeo.

Leddik ro Nejin  
Rejitōn Bōro

Ilo ioļapļap in aolep men jej kōm̧m̧ane ilo Doulul 
eo an Jiron̄ ro ej ikdeelel eo ad n̄an jipan̄ kom̧ bōk 
juon tōmak ilo Irooj Jisōs Kraist.

Bella, jān Iceland Josephine, jān Africa Ashtyn, eo ekar tariņaeik cancer

Kile oktak eo jān “jej” n̄an “Ij.” M̧ook 
kein rej jerbal n̄an kom̧ kajjojo. Kom̧ij 
juon leddik jitōn bōro nejin Jemād im 
Jined Ilan̄. Kom̧ij juon bujen rikaļoor 
an ad Rilo̧mo̧o̧r, Jisōs Kraist. Ij kajjitōk 
ippāmi n̄an ekkatak im kejekļo̧kjeņ kōn 
naan kein. Ijeļā bwe ilo ami kōm̧m̧ane, 
kom̧ naaj bōk juon naan in kam̧ool kōn 
tarlep in m̧ool eo aer. Meļeļe m̧ool kein 
renaaj ukōt wāween ami jelm̧ae apan̄ ko. 
Jeļā kōn piktok eo im jibadbad eo ami 
enaaj jipan̄ kom̧ kobaik ankilami ippān 
ankilan Rilo̧mo̧o̧r eo.

Kom̧ naaj lo aenōm̧m̧an im tōl ilo 
ami ļoor Jisōs Kraist.

Kūlaaj ko an Doulul eo an Jiron̄ ro
Eria eo kein karuo an oktak eo 

ejelet kūlaaj ko an Doulul eo an Jiron̄ 
ro. Elder Neal A. Maxwell eaar ba, 
“Ekanooj emakijkij ta eo armej eknooj 
ļap aer aikuji ej n̄an jālitak jān lan̄ ko 
an mour in ilo juon im̧ōn aer kone.”19 
Kūlaaj ko ad raikuj in m̧ōn kone ko 
jān lan̄ ko, jikin ko rōkon an iakwe im 
wōjān. Ilo juon kijejeto n̄an kalōk eļap-
ļo̧k ippān doon, kōkajoorļo̧k jemjerā 

ko, im kōļapļo̧k en̄jake eo an uwaan 
Doulul eo an Jiron̄ ro, kōmij kōm̧m̧ane 
jet oktak ko n̄an jekjek in kūlaaj.

Aitokļo̧k jān 100 iiō, jiron̄ ro rekar 
ajej n̄an jilu kūlaaj ko. Ijjino ilo iien eo 
em̧ōkaj tata, kōmij kajjitōk ippān ritōl 
ro an Doulul eo an Jiron̄ ro im bisop 
ro n̄an jar ilo ļōmņak kōn aikuj ko an 
kajjojo jiron̄ ro im karōk er ekkar n̄an 
jekjek ko rejeno̧lok an ward eo. Erkein 
rej jet waanjon̄ak ko kōn ekōjkan an 
menin maron̄ ejaak.

• Eļan̄n̄e ewōr wōt jejjo am̧ jiron̄ ro, 
emaron̄ wōr wōt juon am̧ kūlaaj an 
Doulul eo an Jiron̄ ro ilo an aolep 
kweilo̧k ippān doon.

• Bōlen ewōr juon am̧ kumi in jiron̄ ro 
12 iiō dettaer innām juon kumi edik 
in jiron̄ ro me rōrūttoļo̧k. Komaron̄ 
kāālet n̄an kōm̧m̧ane ruo kūlaaj ko: 
Doulul eo an Jiron̄ ro 12 im Doulul 
eo an Jiron̄ ro 13–18.

• Ak eļan̄n̄e ward eo am̧ eļap kōn 60 
jiron̄ ro rej pād ie, komaron̄ kōm̧-
m̧ane jiljino kūlaaj ko, juon n̄an 
kajjojo iiō dettan, karōke kōn iiō.

Ijo wōt ke kūlaaj ko ami rej ejaak, 
kom̧ jiron̄ raņ kom̧ij aorōk ilo kalōk 
ippān doon eo. Erom juon meram n̄an 
ro ipeļaakūmi. Erom unjen iakwe eo im 
kea eo kom̧ij kōjatdikdik n̄an bōk jān 
ro jet. Kōn juon jar ilo būruwōmi, wōn-
m̧aanļo̧k wōt n̄an kwaļo̧k jouj im erom 
kareel eo n̄an em̧m̧an. Ilo ami kōm̧m̧an 
āindein, mour eo ami enaaj obrak kōn 
jouj. Enaaj wōr juon en̄jake em̧m̧anļo̧k 
ami n̄an ro jet im naaj jino lo em̧m̧an eo 
aer n̄an kom̧.

Etan Kūlaaj ko an Doulul eo an Jiron̄ ro
Jilu, kōn ejaak in ekāāl an kūlaaj, 

aolep kūlaaj ko naaj kōnono kake kōn 
āt eo ej kakobaba an “Doulul eo an 
Jiron̄ ro.”20 Enaaj bōjrak ad kōjerbal 
āt ko an “Beehive,” “Mai Maid,” im 
“Laurel.”

Kōkajoorļo̧k Būreejtōnji ko an Kūlaaj
Eria eo āliktata ikōņaan kōnono 

kake ej aorōk eo an būreejtōnji ko an 
kūlaaj. Jekdo̧o̧n ta ekōjkan an kūlaaj 
ko an Doulul eo an Jiron̄ ro ejaak, aolep 
kūlaaj aikuj wōr juon aer kūlaaj būreejtōn-
ji!21 ej kōn karōk ekwojarjar bwe jiron̄ 
ro rej kūr n̄an tōl ilo aer jodikdik.

Jerbal eo im jibadbad eo an kūlaaj 
būreejtōnji ko ekar n̄an kōkajoorļo̧k im 
ļapļo̧k an kalikkar kōmeļeļeik. Jerbal in 
lo̧mo̧o̧r ej juon iaan eddo kein raorōk, 
eļap tata ilo eria ko an jerbal in karejar, 
jerbal in mijenede, jerbal in kōkajoor-
ļo̧k, im jerbal an tampleļ im menmen-
bwij an baam̧le.22 
Aaet, en̄in ej 
wāween ad aiin-
tok Israel23—juon 
jerbal eaiboojoj 
n̄an aolep jiron̄ ro 
āinwōt ro uwaan 
jarin tariņae eo an 
Irooj.

Āinwōt ami 
jeļā, Ilo aolep Chloe

jon̄ak ko an Kabun̄ in, Irooj ej kūr 
būreejtōnji ko n̄an tōl armej ro An. 
Jiron̄ raņ, erom juon membōr in juon 
kūlaaj būreejtōnji emaron̄ in iien eo 
em̧m̧an am̧ kein kajuon n̄an bōk kuņam̧ 
ilo jon̄ak in eim̧we an ritōl. Ritōl ro 
rōrūtto, kōm̧m̧ane kūr eo an kūlaaj 
būreejtōnji ko juon kōttōpar aorōk tata 
innām tōl ippāer, katakin im tōl er bwe 
ren maron̄ tōprak.24 Jekdo̧o̧n ta jon̄an 
in tōl eo an juon kūlaaj būreejtōnji kar, 
jino ijo rej pād ie im jipan̄ er kōļapļo̧k 
kapeel ko im lōke eo me enaaj kōje-
raam̧m̧an er āinwōt ritōl ro. Pād epaake 
er, bōtaab jab kōjōbwebwe. Jetōb eo 
enaaj tōl eok ilo am̧ tōl er.

N̄an kwaļo̧k jerbal eo aorōk an 
ro jemān im jinen im ritōl ro āinwōt 
rikatakin ro, in jiron̄ kom̧ juon bwebwe-
nato. Chole kar kūri n̄an jerbal āinwōt 
juon kūlaaj būreejtōn. Ritōl eo an ilo 
priesthood elo̧ļe eaar kōketak e n̄an 
kappukōt jipan̄ eo an Irooj ilo elmakote 
āt ko n̄an būreejtōnji eo an. Chole ekar 
jar im kar bōk im̧we eo kōn wōn ro n̄an 
elmakoti āinwōt rikakpilōklōk ro an 
ekar m̧ōkaj. Ke eaar wōnm̧aanļo̧k wōt 
n̄an kejekļo̧kjeņ im jar kōn juon rijeje, 
Jetōb eo ekar bar bōkļo̧k kōļmenļo̧kjeņ 
eo an n̄an juon jiron̄ eo ekar kabwilōn̄ 
e—juon eo me ejakutkut an kar itok 
n̄an jar ak m̧akūtkūt ko.

En̄jake jidik jab jeļā kōn im̧we eo, 
Chole ekar kōnono ippān jinen, eo ekar 
kōmeļeļeik bwe juon iaan wāween ko 
jemaron̄ bōk revelesōn ej kōn ļōmņak ko 
rej peddo waļo̧k. Kōn juon lōke ekāāl, 
Chole ekar en̄jake ke emaron̄ in leļo̧k 
etan jiron̄ in. Bisop eo ekar leļo̧k kūr eo, 
im jiron̄ eo ekar bōke. Ālkin kar kōjeno̧-
loke, rijeje in em̧m̧an ekar ba, “Kwojeļā, 
ijjan̄in kar en̄jake āinwōt ekar wōr jikin 
n̄an n̄a ak kar aikuji jabdewōt jikin. Iaar 
en̄jake aō jab koņ ilo aolep jikin. Bōtaab 
kōn kūr in, ij en̄jake āinwōt Jemedwōj 
Ilan̄ ewōr juon an kōttōpar im jikin n̄an 
n̄a.” Ke Chole im jinen rekar ilo̧k jān 

kweilo̧k eo, Chole ekar ro̧o̧lļo̧k n̄an jinen 
im kar ba kōn dān in kōmejaaļal ko ilo 
mejān, “Revelesōn ej m̧ool in! Revelesōn 
ej lukkuun jerbal!”

Kūlaaj būreejtōnji ko, em̧ōj kar kūr 
kom̧ jān Anij im kar lōke n̄an tōl juon 
kumi in leddik ro Nejin. “Irooj ejeļā 
kom̧. . . . Ekar kāālet kom̧.”25 Em̧ōj kar 
kōjeno̧lok kom̧ jān juon eo ewōr mālim in 
priesthood eo; meļeļe in ilo ami kōm̧-
m̧ane jerbal ko ami an kūr eo ami, kom̧ij 
kōjerbal mālim in priesthood eo. Ewōr 
juon ami jerbal aorōk n̄an kōm̧m̧ane. 
En pidodo ami kile im jerbale im̧we ko 
an Jetōb Kwojarjar. Ilo ami kōm̧m̧ane 
āindein, kom̧ maron̄ jerbal kōn lōke, 
bwe kom̧ij jab jerbal makeļo̧k!

Kūlaaj būreejtōn ro, kōmij aikuj 
mālōtlōt eo ami, ainikiōmi, im kajoor 
eo ilo ward ko̧o̧njeļ an jodikdik ro ekāāl 
me Elder Quentin L. Cook ekar kōjjeļā 
kake rainin. Kom̧ij juon m̧ōttan aorōk 
an uwaak eo n̄an tōpar aikuj ko an ro 
jeimi im jatimii.26

Oktak kein ilo doulul eo an kūlaaj 
im ritōl emaron̄ ijjino ilo iien eo wōt 
ward ko im branch ko rej pojak bōtaab 
aikuj in bōk jikin ilo Jānwōde 1, 2020.

Sister ro aō rejitōn bōro, ij kwaļo̧k 
kam̧oool bwe oktak kein iaar kōnono 

kaki rainin tōl eo eim̧we jān Irooj. Ilo 
ad tiljek kōjerbal oktak kein, ij kōjat-
dikdik jej jamin meļo̧klo̧k jibadbad eo 
ad: n̄an kōkajoorļo̧k uwaak eo ad n̄an 
ļoor Jisōs Kraist, im jipan̄ ro jet itok 
n̄an E. Ij kam̧ool bwe en̄in ej Kabun̄ eo 
An. Eļap aō kam̧m̧oolol bwe Ej kōtļo̧k 
bwe jen erom juon m̧ōttan eo ekanooj 
aorōk an jerbal kwojarjar eo An.

Ij jar bwe ejja Jetōb in wōt me ekar 
tōl oktak kein naaj tōl kom̧ ilo ami bun̄ 
m̧aanļo̧k ioon iaļ in bujen eo. Ij lukkuun 
kam̧ool ilo etan Jisōs Kraist, amen. ◼

kom̧ im kar katakin kom̧ im kar likūt 
kom̧ ijo enaaj kar wōr ami iien em̧m̧an, 
ejeja ilo bwebwenato an laļ in, n̄an kar 
kajjitōk n̄an deļo̧n̄ ilo juon jikin peptaij. 
Ijo, kom̧ naaj kar ron̄jake naan kein kar 
kōnono kaki jān juon rikarejeran Jisōs 
Kraist kar kūri: “Bwe em̧ōj an Jisōs 
Kraist kōmālim eō, ij peptaij eok ilo 
etan Jemān, im Nejin, im Jetōb Kwōjar-
jar. Amen.”1

Ke kom̧ kar ato jān dān eo, kom̧ kar 
bōk bar juon kūr n̄an jerbal. Āinwōt juon 
leddik bujen kāāl nejin Anij, kom̧ kar 

kōm̧m̧ane juon kallim̧ur im kar bōk juon 
jerbal ilo Kabun̄ eo an Jisōs Kraist im 
Armej ro Rekwojarjar ilo Raan- ko Ālik-
tata. Ko̧m kar bujen ippān Anij n̄an bōk 
ioomi make etan Jisōs Kraist, n̄an kōjpa-
rok kien ko An, im n̄an jerbal n̄an E.

N̄an kajjojo me rej kōm̧m̧ani bujen 
kein, jerbal in jipan̄ eo me Irooj ej kūr 
ļeo ak lio n̄an kōm̧m̧ane naaj kanooj kar-
bōb n̄an armej jab in. Leddik im ļaddik 
in bujen ro nejin Anij, mekarta, aolep rej 
kwaļo̧k juon kūr aorōk im kōlan̄lōn̄. Ej 
n̄an jerbal n̄an ro jet n̄an E.

Ekōnono n̄an kōrā ro, Būreejtōn 
Russell M. Nelson eaar leļo̧k juon naan 
ilo tukadu in aiboojoj kōn kūr eo an 
Irooj n̄an kom̧ n̄an kobaļo̧k Ippān ilo 
jerbal eo An. Būreejtōn Nelson ekar 
kōmeļeļeik kūr eo am̧ ilo wāween: 
“Irooj eaar ba, ‘Jerbal eo aō im aiboojoj 
eo aō [ej] n̄an kakūrm̧ool jab waban-
ban im mour indeeo an armej.‘ (Moses 
1:39.) Kōn menin leddik- rikaļoor eo 
Nejin em̧ool emaron̄ ba, ‘Jerbal im 
aiboojoj eo aō ej n̄an jipan̄ ro aō jitōn 
bōro tōpar kōttōpar in lan̄ eo.’

“N̄an jipan̄ bar juon armej tōpar kōjat-
dikdik in aiboojoj in aļ eo an juon ej m̧ōt-
tan mijen eo ekwojarjar an kōrā. Āinwōt 
juon jinen, rūkaki, ak rinaajdik Armej 
Rekwojarjar, liin ej jipan̄ jelet mour ko an 
ro jet. Ilo m̧ōttā ippān Anij, mijen eo an 
ekwojarjar ej n̄an jipan̄ jetōb ko mour im 
jetōb ko erom utiej tata. En̄in ej jon̄o̧k in 
mour eo an. Ej juon men eutiej, ekōka-
joorļo̧k, im eutiej tata.”2

Kom̧ij jab maron̄ jeļā n̄āāt, ak ewi 
aitokan iien eo, mijen eo ami make 
enaaj pedped ioon jerbal in jipan̄ eo ilo 
kūr ko āinwōt m̧am̧a, ritōl, ak sister in 
jerbal in jipan̄. Irooj, kōnke kōn iakwe 
eo An, ejjab letok n̄an kōj kāālet eo kōn 
iien, aitokan, ak karōkan jerbal ko ad. 
Bōtaap kom̧ij jeļā jān jeje ko rekwojar-
jar im rikanaan ro remour bwe aolep 
jerbal kein renaaj itok, n̄e ejjab ilo mour 
in ak ilo eo juon, n̄an aolep leddik ro 

nejin Anij. Im aolepāer rej m̧aanjabpo-
po n̄an mour indeeo ilo iakwe baam̧le 
ko—”eo eļap tata iaan aolep menin 
letok ko an Anij.”3

Kom̧ naaj lo̧ļe n̄an leļo̧k aolep 
kijejeto ko n̄an m̧aanjabpopo kiiō kōn 
ļōmņak kōn jem̧ļo̧k eo. Jerbal eo ej 
kōm̧m̧an an pidodoļo̧k kōnke kajjojo 
iaan jerbal kein ebōk ļap in ejja m̧aan-
jabpopo eo.

Jen jino kōn jerbal eo n̄an erom juon 
sister in jerbal in karejar. Mekarta ewōr 
ippam̧ jerbal eo āinwōt juon 10 iiō dettan 
leddik nejin ilo juon baam̧ļe eo me em̧ōj 
an eo jemen mej, ak āinwōt juon būreej-
tōn an Doulul eo an Kōrā ro eo ijo jikin 
kiiō epaak ekar jorrāān jān kijeek, ak n̄e 

kwoj pād ilo aujpitōl kamomo jān juon 
m̧wijm̧wij—ewōr am̧ iien n̄an kakūrm̧ool 
kūr eo am̧ jān Irooj n̄an erom leddik in 
jerbal in karejar eo Nejin.

Jekjek kein rej waļo̧k āinwōt jerbal 
in karejar ko relukkuun oktak. Bōtaap 
rej aolep menin aikuji m̧aanjabpopo 
eo an juon bōro eo ekajoor, iakwe, im 
tōmak eo ejjab mijak bwe Irooj ej letok 
ejjeļo̧k ijjitōn̄ ijello̧kin Ej kōpooj juon 
iaļ, im juon ikdeelel n̄an etal im n̄an 
kōm̧m̧ane n̄an E.4

Kōnke ekar pojak, leddik eo 10 
iiō- dettan ej likūt pein ipeļaakin eo 
jinen emej ļeo pāleen im kar jar n̄an jeļā 
ekōjkan an jipan̄ baam̧le eo an. Im ej 
wōnm̧aanļo̧k wōt im jar.

Būreejtōn eo an Doulul eo an Kōrā 
ro eaar m̧aanjabpopo n̄an jerbal in 
karejar m̧okta jān kijeek eo kar jab 
kōtmene kake ilo eria eo an. Ekar itok 
n̄an jeļā im iakwe armej ro. An tōmak 
ilo Jisōs Kraist ekad eddōkļo̧k ilo iiō 
ko jān an kar bōk uwaak ko n̄an jar 
ko an n̄an Irooj n̄an jipan̄ e ilo jerbal 
in jipan̄ ko reddik n̄an E. Kōnke kōn 
m̧aanjabpopo eo jān etto, liin eaar 
pojak im kijooror n̄an karōk sister ro 
an n̄an jerbal in karejar n̄an armej ro 
im baam̧ļe ko rej liāājļo̧ļ.

Juon sister ej kamomo ilo juon 
aujpitōļ jān juon m̧wijm̧wij ekar pojak 
n̄an jerbal in karejar n̄an rinan̄inmej ro 
jet m̧ōttan. Liin eaar joļo̧k iien an mour 
n̄an jerbal in karejar ilo etan Irooj n̄an 
aolep ruwaimejet ro āinwōt eļan̄n̄e ļeo 
ak lio ej juon riturin ak m̧ōttan. Ke eaar 
en̄jake ilo būruwōn kūr eo n̄an jerbal 
in karejar ilo aujpitōļ eo, liin eaar jerbal 
n̄an ro jet ilo lukkuun peran im kōn 
juon iakwe em̧m̧an jon̄an rinan̄inmej ro 
jet raar jino kōjatdikdik eban m̧ōkaj an 
ājmour.

Ilo ejja wāween in wōt me kom̧ij 
m̧aanjabpopo n̄an jerbal in karejar, 
kom̧ij maron̄ im aikuj pojak n̄an kūr eo 
ami n̄an erom juon ritōl n̄an Irooj n̄e ej 
itok. Enaaj bōk tōmak ilo Jisōs Kraist, 
pedped ioon iakwe eo aorōk n̄an ami 
kōn jeje ko rekwojarjar, n̄an tōl armej 
ro im n̄an katakin naan eo An ilo ejjeļo̧k 
mijak. Innām kom̧ naaj pojak n̄an bōk 

Jetōb Kwojarjar eo āinwōt eo m̧ōttami 
iien otemjej. Kom̧ naaj ellowetak n̄an 
ba, “Inaaj,” n̄e rikakpilōklōk eo ami ilo 
būreejtōnji eo an Doulul eo an Jiron̄ ro 
ej ba, “Sister Alvarez enan̄inmej rainin. 
Won eo enaaj katakin kūlaaj eo an?”

Ebōk ejja m̧aanjabpopo eo wōt n̄an 
raan eo eaiboojoj n̄e Irooj ej kūr kom̧ 
n̄an juon jerbal āinwōt juon m̧am̧a. 
Bōtaab enaaj barāinwōt bōk em̧ool 
juon būruwōn iakwe eļapļo̧k jān ami 
kar aikuj m̧oktaļo̧k. Enaaj bōk tōmak 
ilo Jisōs Kraist eļapļo̧k jān ta eo ekar 
pād ilo būruwōmi m̧okta. Im enaaj 
bōk juon kakkōk n̄an jar kōn kareel, 
tōl, im kaenōm̧m̧an an Jetōb Kwojar-
jar eļapļo̧k jān ta eo kom̧ maron̄ kar 
en̄jake aaet ekar maron̄.

Kom̧ maron̄ kajjitōk ekōjkan an juon 
armej jān jabdewōt iien maron̄ jeļā ta eo 
m̧am̧a ro raikuji. Ej juon kajjitōk em̧m̧an. 
Em̧m̧aan ro rejjab maron̄ jeļā aolep men, 
bōtaab jemaron̄ ekkatak jet katak ko jān 
revelesōn jān Anij. Im jemaron̄ barāinwōt 
ekkatak eļap jān watwat, n̄e jej bōk iien 
eo em̧m̧an n̄an kappukōt Jetōb eo n̄an 
jipan̄ kōj meļeļe ta eo jej watwate.

Ilakkar watwate Kathleen Johnson 
Eyring ium̧win 57 iiō ko kōm kar m̧are. 
Liin ej jinen emen ļaddik ro im ruo 
leddik ro. N̄an tōre in, liin ekar bōk kūr 
eo n̄an erom juon jinen eo eļap kilaan 
eļapļo̧k jān buki ro uwaan baam̧ļe eo an 
make im buki elōn̄ļo̧k ro kar kōm̧m̧ane 
n̄an er āinwōt rej baam̧le kōn juon 
iakwe āinwōt an juon m̧am̧a.

Kom̧ij ke keememej kōmeļeļe 
ekanooj in jetjet an Būreejtōn Nelson 
kōn mijen eo ekwojarjar an juon kōrā—
ekoba mijen in m̧am̧a eo an: “Āinwōt 
m̧am̧a, rūkaki, ak lale Armej eo Ekwo-
jarjar, ej kareel mour n̄an jekjek eo an 
kōjatdikdik ko an. Ilo m̧ōttā ippān Anij, 
mijen eo an ekwojarjar ej n̄an jipan̄ jetōb 
ko mour im jetōb ko erom utiej tata. 
En̄in ej jo̧n̄o̧k in kōm̧anm̧an eo an.”5

Jān ta eo ijeļā, lio pāleō, Kathleen, 
ekar ļoor eddo jab in, kar leļo̧k n̄an 

an Jisōs kōn riSamaria eo em̧m̧an bwe 
aolep rej ro riturur.5 Ak kōttōbar eo ad 
n̄an kōjparok kien eo kein karuo ejjab 
aikuj kōm̧m̧an bwe jen meļo̧kļo̧k eo 
m̧oktata, n̄an iakwe Anij kōn aolepen 
būruwōd, ad, im ļōmņak. Jej kwaļo̧k 
iakwe in ilo “kōjparok kien ko [An].”6 
Anij ekōņaan bwe jen pokake kien 
ko An kōnke kōn wōt pokake, ekoba 
ukweļo̧k, jemaron̄ jepļaak n̄an im̧aan 
Mejen im erom̧ wāppen āinwōt E.

Ilo kōnono eo an n̄an rūm̧m̧an ded 
ro an Kabun̄ in, Būreejtōn Russell M. 

JĀN  BŪREE JTŌN DALL IN  H .  OAKS
Rikakpilōklōk eo Kein Kajuon ilo Būreejtōnji eo Kein Kajuon

Ro jeiū im jatū jitōn bōro ilo gospel 
in an Jisōs Kraist, ij iakiakweik kom̧ 
āinwōt ribōk eddo ro rekwojarjar kōn 
baam̧le eo indeeo. Būreejtōn Russell M. 
Nelson ekar katakin kōj, “Kabun̄ in 
ekar jepļaaktok bwe baam̧le ko ren 
maron̄ ejaak, liāp, im mour indeeo.”1 
Katak in eaorōk ejelet armej ro rej kile 
er lesbian, kajpila, m̧ōm̧ an kanniōk, 
ak ukōt m̧ōrāer, āinwōt ba er LGBT.2 
Būreejtōn Nelson eaar bar kakeememej 
kōj bwe jej jab “aikuj [aolep iien] errā 
ippān doon, bwe jen iakwe doon.”3 
Kanaan in katak kein raorōk n̄an 
ekōnono ko an baam̧le n̄an uwaake 
kajjitōk ko an ajri ro im jodikdik ro. 
Iaar lukkuun jar n̄an pukot im̧we n̄an 
kōnono n̄an jarlepju in kōnke ejelet 
kom̧ kajjitōk kein, eo me ekajju im jejjet 
n̄an kajjojo baam̧le ilo Kabun̄ in.

I.
Inaaj jino kōn ta eo Jisōs eaar kwa-

ļo̧ke kōn kien ko ruo reļļap
“Kwōn yokwe Irooj am̧ Anij kōn 

aolepen būruom̧ im kōn aolepen am̧, 
im kōn am̧ ļōmņak otemjej.

“En̄in ej kien eo eļap im m̧oktata.
“Im eo kein ka ruo āinwōt in, Kwōn 

yokwe ri turum̧ im āinwōt kwe.”4

Meļeļein kar kakien kōj n̄an iakwe 
jabdewōt, jen kar būrabōļ in katak eo 

Kien ko Ruo Reļļap

Jej aikuj jim̧or kōjparok kien ko ruo reļļap. N̄an 
kōm̧m̧an āindein jej etetal ilo juon iaļ kōtaan kien 
im iakwe.

leddik ro nejin Jemed. M̧ōttan eo 
aorōk ej waļo̧k n̄an n̄a aikuj naan 
ko “ej kareel mour n̄an jekjek eo 
an kōjatdikdik ko an . . . Ilo m̧ōttā 
ippān Anij.” Ejjab kōjerbal kipel. Ej 
kareel. Im ewōr ippān juon kōttōpar 
edepakpak n̄an kōjatdikdik ko an, 
im n̄an eo me eaar kajjieon̄ kareel ro 
eaar iakwe im kōkkajiiriri er. Kōttō-
par eo an edepakpak eaar gospel eo 
an Jisōs Kraist—āinwōt aō maron̄ loe 
kōn watwate ilo jar ium̧win iiō ko.

Erom juon kōrā in bujen ilo m̧ōttā 
ippān Anij ej ewi kilepān im em̧m̧an 
eo an leddik ro nejin Anij kar iien 
otemjej kōkkajiiriri, tōl, im jerbal in 
karejar, jerbal ilo jabdewōt wāween 
im jikin Eaar kōpooje n̄an er. Ij 
kallim̧ur bwe kom̧ naaj lo lan̄lōn̄ ilo 
em̧m̧akūt eo ami n̄an kapijuknen eo 
ami ilan̄ ilo ami jepļaakļo̧k n̄an Ippān 
āinwōt juon leddik in kōjparok- bujen 
nejin Anij.

Ij kam̧ool bwe Anij Jemed emour 
im iakwe kom̧. Enaaj uwaake jar ko 
ami. Eo Nejin Jitōn Bōro ej tōl, ilo 
aolep tipdikin, Kabun̄ eo an Jisōs 
Kraist im Armej ro Rekwojarjar ilo 
Raan- ko Āliktata. Būreejtōn Russell M. 
Nelson ej rikanaan eo An emour. Im 
Josep Smith eaar lo im eaar ekōnono 
ippān Anij Jemen im Jisōs Kraist, ilo 
bukin wōjke ko ilo Palmyra, New York. 
Ijeļā bwe em̧ool. Ij barāinwōt kam̧ool 
bwe Jisōs Kraist eo ej am̧ Rilo̧mo̧o̧r, 
Ej iakwe eok. Im jān Pinmuur eo An, 
komaron̄ in erreo im wanlōn̄ļo̧k n̄an 
kūr ko routiej im kwojarjar ļo̧k ko 
renaaj iwōj n̄an eok. Ij kam̧ool ilo etan 
ekwsojarjar Jisōs Kraist, amen. ◼

Nelson eaar kōnono kōn ta eo jej ņae-
tan “jemdoon eo ekajoor kōtaan iakwe 
eo an Anij im kien ko An.”7 Kien ko rej 
jerbal n̄an katak ko reinļo̧k wōt n̄an kile 
ro āinwōt LGBT ilo kien ko an Anij kōn 
m̧are im jemjerā eo kōn kien erreeo. 
Rej aorōk jim̧or ilo karōk in lo̧mo̧o̧r eo 
an Jemed Ilan̄ n̄an ro Nejin. Āinwōt an 
kar Būreejtōn Nelson kwaļo̧k, “kien ko 
an Anij rej kajju waļo̧k jen iakwe eo An 
ejjeļo̧k jem̧ļo̧kin n̄an kōj im kōņaan eo 
An n̄an kōj ej n̄an erom̧ aolep men eo 
jemaron̄ in erom̧.”8

Būreejtōn Nelson ekar katakin: 
“Elōn̄ laļ ko . . . kōmālim m̧are kōtaan 
ļeo n̄an ļeo im lieo n̄an lieo. Āinwōt 
membōr ro an Kabun̄ in, jej kautiej 
kien ko an laļ eo . . . , ekoba kien m̧are. 
Mool eo, ijoke, bwe ilo jinoin . . . m̧are 
kar ekkapit in Anij! Im n̄a rainin kar 
kōmeļeļe jen E āinwōt kōtaan juon 

em̧m̧aan im juon kōrā. Anij ekar jab 
ukōt An kōmeļeļeik m̧are.”

Būreejtōn Nelson ekar wōnm̧aanļo̧k 
wōt “Anij ekar jab bar ukōt An kien kōn 
kien erreeo. Kien ko n̄an deļo̧n̄e tampeļ 
ekar jab oktak.”9

Būreejtōn Nelson eaar kakeememej 
kōj bwe “jerbal eo ad āinwōt Rijilōk ro 
ej n̄an katakin jaab jabdewōt ak m̧ool. 
Jerbal in ejjab letok n̄an [Rijilōk ro] 
mālim eo n̄an ukōtļo̧k kien eo ekwo-
jarjar.”10 Aaet, kōrā ro jeiū im jatū, ritōl 
ro an Kabun̄ in rej aolep iien kwaļo̧k 
katak eo eaorōk kōn m̧are kōtaan juon 
em̧m̧aan im juon kōrā im jemdoon eo 
kōn kien erreeo.

II.
Jerbal eo an Kabun̄ eo an Jisōs 

Kraist im Armej ro Rekwojarjar ilo 
Raan Ko Āliktata ej kanooj kea kake 

n̄an kōpooj ro nejin Anij n̄an aelōn̄ in 
celestial, im eļaptata n̄an aiboojoj eo 
eutiejtata, mour ippān Anij ak mour 
indeeo. Mejenkajjik in eutiejtata ej 
maron̄ in waļo̧k wōt kōn m̧are n̄an 
indeeo.11 Mour indeeo ekoba kajoor eo 
n̄an ejaak ilo koba eo an em̧m̧aan im 
kōrā eo12—ta revelesōn eo raan kein ej 
kōmeļeļeiki kōn “ej wōnm̧aanļo̧k wōt in 
ine ko ineero indeeo im indeeo.”13

Ilo kōnono eo an n̄an jodikdik 
ro, Būreejtōn Nelson ekar katakin, 
“Pād wōt ippān kien ko an Anij enaaj 
kōjparok eok ilo eddōkļo̧k eo am̧ n̄an 
ijo eutiejtata”14—en̄in bwe, n̄an erom̧ 
āinwōt Anij, kōn mour eo eutiejtata 
im jibadbad eo ekwojarjar an Jined im 
Jemedwōj Ilan̄. En̄in ej mejenkajjik eo 
jej kōņaan n̄an aolep ro jej iakwe. Kōn 
iakwe in, jeban kōtļo̧k ad iakwe en bōk 
jikin kien ko im karōk im jerbal eo 

an Anij, eo jej jeļā enaaj bōktok ro jej 
iakwe m̧ōņōņō eo aer eļap.

Ak elōn̄ ro jej iakwe, ekoba ro raar 
bōk gospel in em̧ōj an kar jepļaaktok, 
ro rejjab tōmak ilo ak kālet n̄an jab 
ļoor kien ko an Anij kōn m̧are im kien 
erreeo. Ak er?

Katak eo an Anij ej kwaļo̧k bwe 
kōj aolep rej ajri ro Nejin im bwe Eaar 
kōm̧anm̧an kōj n̄an bōk m̧ōņōņō.15 
Revelesōn eo raan kein ej kwaļo̧k bwe 
Anij eaar letok juon karōk n̄an mour 
wababan in eo me aolep remaron̄ kālet 
n̄an pokake n̄an pukot kōjeraam̧m̧an 
ko reļļap ak kōm̧m̧ani kālet ko me ej tōl 
ļo̧k n̄an juon iaan aiboojoj ko reddik-
ļo̧k.16 Kōn iakwe eo eļap an Anij n̄an 
aolep ro Nejin, aiboojoj kein reddikļo̧k 
rej aiboojoj wōt ijeļo̧kkin maron̄ keidi 
n̄an mour wabanban in.17 Pinmuur eo 
an Jisōs Kraist ekōm̧m̧an bwe menin 
ej jerbal, ilo An “kaiboojoj Jemen, im 
kōjparok aolep jerbal ko an Pein.18

III.
Iaar kōnono kōn kien eo m̧oktata, 

ak ta eo kein karuo? Elmen ad kōjpa-
rok kien n̄an iakwe ro riturur? Kōmij 
kipel membōr ro am̧ bwe ro rej ļoor 
lesbian, kajpila, m̧ōm̧ an kanniōk, ak 
ukōt m̧ōran katak ko im m̧akūtkut 
ko reaikuj in kōm̧m̧an ilo iakwe an 
ad Rilo̧mo̧o̧r eo eaar kipel kōj n̄an 
kwaļo̧ke n̄an aolep ro riturur. Mekarta, 
n̄e pālele kōtaan m̧aan n̄an m̧aan ak 
kōrā n̄an kōrā kar kwaļo̧k ke emālim 
ilo United States, Būreejtōnji eo Kein 
Kajuon im Doulul eo an Jon̄oulruo 
Rijilōk ro rekar kwaļo̧k: “Gospel eo an 
Jisōs Kraist ej katakin kōj n̄an iakwe 
im kōm̧m̧an n̄an aolep armej kōn jouj 
im meanwōd—aaet men̄e jejjab errā. 
Kōmij kapene bwe ro rej kōm̧m̧ani 
kakien ko ak kōmālim kakien eo ilo 
jikin ekajet eo kōn m̧are kōtaan ļeo 
n̄an ļeo im lieo n̄an lieo jej aikuj in 
kautiej er.”19

Mekarta, jejjab aikuj kōjekdoon 
ro rejjab kwaļo̧k tōmak im kallim̧ur 
ko ad.20 Ekaburom̧ōjm̧ōj, jet armej rej 
jelm̧ae men kein im en̄jake ke ewōr 
tokjeer im kowaan jen membōr ro im 
ritōl ro ilo baam̧le ko ad, ward, im 
stake. Jej aikuj aolep kajjieon̄ in jouj im 
kemaanwa.

IV.
Kōn elōn̄ un ko jejjab meļeļe, ewōr 

ad apan̄ ko reoktak ilo mour wabanban 
in ad. Ak jej jeļā bwe Anij enaaj jipan̄ 
kōj kajjojo anjo̧ jen apan̄ kein eļan̄n̄e jej 
lukkuun pukot jipan̄ eo An. Ālkin en̄-
taan im ukweļo̧k jen kar kakkure kien 
ko kar katakin kōj, jej aolep jipadōk-
ļo̧k juon iaan aiboojoj ko. Ilo eļaptata 
im ekajet eo āliktata enaaj kōm̧m̧an 
jen Irooj, eo enaaj kitbuuj jeļāļo̧kjeņ, 
mālōtkōt, im jouj n̄an ekajete kōj 
kajjojo.

Ilo tōrein, jej aikuj aikuj jim̧or kōjpa-
rok kien ko ruo reļļap. N̄an kōm̧m̧an 
āindein jej etetal ilo juon iaļ kōtaan 
kien im iakwe—kōjparok kien ko im 
etetal ilo iaļen bujen in, ilo ad iakwe ro 
riturur. Etetal ilo iaļen bujen in ekōm̧-
m̧an bwe jen pukot im̧we eo ekwojarjar 
kōn ta n̄an jipan̄ im ta n̄an jum̧ae im 
kilen iakwe im ron̄jake im wāween 
katakin. Etetal ilo iaļen bujen in ad me 
jeban keidi ilo kien ko ak kwaļo̧k juon 
jon̄ak in meļeļe elikio im iakwe. Etetal 
in ad eaikuj in ļōmņak kōn ajri ro rejjab 
jeļā kōn m̧ōm̧ an kanniōk, ak ekabweer 

jokkon in mour kōnke, aolep ajri, aolep 
iien ajri ro eddik aorōk eo aer.21 Etetal 
ilo iaļen bujen in ad ej jum̧ae rijerbal 
ro ad jān iaļen bujen in, n̄an kaarmejet 
jipan̄ n̄an jabdewōt ro rej tōl ļo̧k armej 
ro jān Irooj. Jen aolepen menin jen 
keememej bwe Anij ej kallim̧ur kōn 
kōjatdikdik im m̧ōņōņō im kōjeraam̧-
m̧an ko ejjeļo̧k jem̧ļo̧kin n̄an aolep ro 
rej pokake kien ko An.

V.
M̧am̧a im baba ro im kōjwōj aolep 

jej eddo n̄an katakin jim̧or kien ko ruo 
reļļap. N̄an kōrā ro an Kabun̄ in, Būreej-
tōn Spencer W. Kimball kōmeļeļeiki 
bwe jerbal eo ilo kanaan in eļap: “Elōn̄ 
iaan wōnm̧aanļo̧k ko reļļap rej waļo̧k 
ilo Kabun̄ in ilo raan ko āliktata kōnke 
elōn̄ kōrā ro rem̧m̧an ilo laļ in . . . renaaj 
kobatok ilo Kabun̄ in kōn oran bōn-
bōn eo eļap. Menin enaaj bōk jikin n̄an 
jon̄an eo me kōrā ro ilo Kabun̄ in renaaj 
romak kōn wāppen im bōk koņaer ilo 
mour ko aer n̄an jon̄an eo me kōrā ro jet 
ilo Kabun̄ in rej loe er āinwōt rejenoļo̧k 
im oktak—ilo wāween ko rekam̧ōņōņō—
jān kōrā ro jet ilo laļ in.” Enaaj waanjo-
n̄ak ko an kōrā ro an Kabun̄ in ro renaaj 
erom̧ juon kareel eo ekajoor ilo jim̧or 
oran im eddōkļo̧k in jetōb an Kabun̄ in 
ilo raan ko āliktata.”22

Kōnono kōn kanaan in, Būreejtōn 
Russell M. Nelson eaar kwaļo̧k bwe “raan 
eo me Būreejtōn Kimball eaar kanaan ej 
rainin. Kom kōrā ro eaar kanaan kake 

er!”23 Kōj ro jaar ron̄ kanaan in 40 iiō 
ko remootļo̧k kar jab kile bwe ilubwiljin 
kōrā ro an Kabun̄ in renaaj lo̧mo̧o̧ren 
ro m̧ōttaer rejitenbōro im baam̧le ko me 
rej m̧weiir kiiō kōn men pata im m̧oņ 
ko an laļin. Aō jar im kōjeraam̧m̧an ej 
bwe kom̧ naaj katakin im m̧akūtkūt 
n̄an kakūrm̧ool kanaan in, ilo etan Jisōs 
Kraist, amen. ◼

jibū, im leddik ro jibū jubū. Ikar en̄jake 
ke ikōņaan bōk kom̧ kajjojo āinwōt 
m̧ōttan wōt baam̧le eo aō.

Jet allōn̄ remootļo̧k, ilo kar jem̧ļo̧k-
in juon temple endownment session, 
ikar ba n̄an kōrā eo pāleeō Wendy, “Ij 
kōjatdikdik bwe sister ro rej meļeļe 
mennin aorōk ko ilo jetōb im rej aer 
ilo tampeļ in. Sister raņ, ekkā aō loe aō 
make kōļmenļo̧kjeņ kōn kom̧, ekoba 
ruo allōn̄ ko remootļo̧k ke Wendy 

JĀN  BŪREE JTŌN RUSSELL  M.  NELSON

Kom̧ em̧ool kōn al eo eaiboojoj. Ke kōj 
wōj aolep kar jutak im al al in kakkije 
eo, “Kimij Kamolol Yuk, O Anij, Kin 
Juōn Dri Kanaan,” ekar wōr aō ļōmņak 
ko rekajoor rekar itok n̄an n̄a. Juon ej 
kōn Rikanaan Josep Smith āinwōt rika-
naan an tōre in bōk eddo in āliktata. Aō 
iakwe im kautiej n̄an e ej eddōkļo̧k ilo 
an kajjojo raan eļļāļo̧k. Ļōmņak eo kein 
karuo ekar waļo̧k ke ij kalimjōke kōrā 
eo pāleeō, leddik ro nejū, leddik ro 

Mennin Aorōk  
ko ilo Jetōb

Ilo am̧ kōjerbale tōmak ilo Irooj im kajoor in 
priesthood eo An, maron̄ eo am̧ n̄an bōk ioom̧ 
mennin aorōk ko an jetōb me Irooj ekar kōpooji 
renaaj ļapļo̧k.

im n̄a kom̧ro kar loļo̧k Harmony, 
Pennsylvania.

Tūreep in ekar kein karuo am̧ro n̄an 
ijeņ. Iien kein jim̧or, rekar lukkuun 
kōm̧akūt kōm̧ro ke kōmij etetal ioon 
peļaakin jikin eo ekwojarjar. Ekar ilo 
iturin Harmony, ijo Jon Ripeptaij ekar 
waļo̧kļo̧k n̄an Josep Smith im kōjep-
ļaaktok Priesthood eo an Aron.

Ekar ijo in me Rijilōk Piter, Jemes, 
im Jon rekar waļo̧kļo̧k im kōjepļaaktok 
Melkisdek Priesthood eo.

Ekar ilo Harmony, ijo Emma Hale 
Smith ekar jerbal āinwōt rijeje eo kein 
kajuon an ļeo pāleen ilo an Rikanaan eo 
kar ukōte Bok in Mormon eo.

Ekar barāinwōt ilo Harmony, ijo 
Josep ekar bōk juon revelesōn kwaļo̧k-
ļo̧k ankilaan Irooj n̄an Emma. Irooj 
ekar katakin Emma n̄an kōmeļeļeiki 
jeje ko rekwojarjar, n̄an kōketak Kabun̄ 
eo, n̄an bōk Jetōb Kwojarjar eo, im n̄an 
joļo̧k an iien ekkatak eļapļo̧k.” Emma 
ekar barāinwōt bōk ko̧o̧njeļ eo n̄an 
“likūt iturejet men ko an laļ in im pukōt 
men ko rem̧m̧anļo̧k” im n̄an jirōk lika-
tōttōt n̄an bujen ko an ippān Anij. Irooj 
ekar kōjem̧ļo̧k katak eo An kōn naan in 
rōjan̄ kein: “en̄in ej Ainikiō n̄an aolep.”1

Men otemjej ko me rekar waļo̧k ilo 
jikin in ewōr jenok ko raorōk n̄an mour 
ko ami. Jepļaaktok eo an priesthood 
eo, ippānļo̧k ko̧o̧njeļ eo an Irooj n̄an 
Emma, maron̄ unin tōl im kōjeraam̧m̧an 
kom̧ kajjojo. Ewi wāween aō jan̄uwade 
n̄an ami maron̄ meļeļe bwe jepļaaktok 
eo an priesthood eo jetjet in wōt n̄an 
kom̧ āinwōt juon kōrā ejja āinwōt n̄an 
jabdewōt em̧m̧aan. Kōnke Melkisedek 
Priesthood eo em̧ōj an jepļaaktok, jim̧or 
kōrā im em̧m̧aan in bujen ro elōn̄ aer 
maron̄ deļo̧n̄e “aolep kōjeraam̧m̧an ko an 
jetōb ilo kabun̄ in”2 ak, jemaron̄ ba, n̄an 
aolep mennin aorōk ko ilo jetōb ewōr 
ippān Irooj n̄an ajri ro Nejin.

Aolep kōrā ro im aolep em̧m̧aan ro 
me rej kōm̧m̧ani bujen ko ippān Anij 

im kōjparok bujen kein, im ro rej bōk 
ilo aer koņaer ilo aer erreo ilo kain̄i ko 
rekwojarjar an priesthood eo, ewōr aer 
maron̄ in deļo̧n̄e kajoor eo an Anij. Ro 
otemjej rej bōk mennin letok kwojarjar 
eo ilo m̧weo im̧ōn Irooj rej bōk juon 
mennin letok eo an Anij an kajoor in 
priesthood eo jān wānōk eo an bujen ko 
aer, ippānļo̧k juon mennin letok an jeļā-
ļo̧kjeņ n̄an jeļā ekōjkan bōk kajoor ioer.

Lan̄ ko rej peļļo̧k n̄an kōrā ro rej bōk 
mennin letok kwojarjar eo kōn kajoor 
an Anij ej ibebtok jān bujen ko an 
priesthood ko aer āinļo̧k wōt em̧m̧aan 
ro rej kabwijere priesthood eo. Ij jar 
bwe m̧ool in enaaj jeje ioon būruom̧i 
kōnke ij tōmak enaaj ukōte mour eo 
ami. Sister raņ, ewōr ippāmi jim̧we eo 
n̄an kōmakijkij ami kōjerbal kajoor 
eo an Rilo̧mo̧o̧r eo āinwōt kein jipan̄ 
n̄an jipan̄ baam̧le eo ami im ro jet kwoj 
iakwe er.

Kiiō, komaron̄ in ba n̄an eok make, 
“Em̧m̧an menin, ak ewi wāween aō 
kōm̧m̧ane? Ewi wāween aō bōk kajoor 
eo an Rilo̧mo̧o̧r eo n̄an mour eo aō?”

Kom̧ij jab maron̄ lo jekjek in ilo 
tipdik in ilo jabdewōt bok in katakin. 
Jetōb Kwojarjar eo enaaj rūkatakin eo 

am̧ make ilo am̧ pukot n̄an meļeļe ta eo 
Irooj ekōņaan bwe kwon jeļā im kōm̧-
m̧ane. Jerbal in ejjab m̧ōkaj ak pidodo, 
ak ej kairujruj ilo jetōb. Ta eo emaron̄ 
ļapļo̧k an kalimomo jān n̄an jerbal kōn 
Jetōb eo n̄an meļeļe kajoor eo an Anij—
kajoor in priesthood eo?

Ta eo imaron̄ jiron̄ eok ej bwe bōk 
kajoor eo an Anij ilo mour eo am̧ ej 
aikuj ejja men ko wōt me Irooj ekar 
kōmeļeļeiki Emma im kom̧ kajjojo n̄an 
kōm̧m̧ani.

Kōn menin, ij karuwainene kom̧ n̄an 
lukkuun ekkatak jākjen 25 in Katak im 
Bujen Ko im pukote ta eo Jetōb Kwo-
jarjar eo enaaj katakin kom̧. Kijejeto eo 
am̧ make ilo jetōb enaaj bōkwaj n̄an 
eok lan̄lōn̄ ilo am̧ bōk, meļeļe, im kōjer-
bale kajoor eo me kwaar bōke.

M̧ōttan wōt kijejeto in enaaj aikuji 
am̧ naaj likūt iturajet elōn̄ iaan men ko 
an laļ in. Jet iien, jej kōnono bajjōk kōn 
ad etal im elļo̧k jān laļ in kōn iakweleel 
ko an, kapo ko rejetmatmat n̄an kōj, im 
katak ko rebōd. Ak ilo m̧ool kōm̧m̧ane 
āindein ej aikuj am̧ etale mour eo am̧ 
ilo tiljek im aolep iien. Ilo am̧ kōm̧-
m̧an āindein, Jetōb Kwojarjar eo enaaj 
kōjjeļļāik eok kōn ta eo ejako an menin 

aikuj, ta eo ejako an aorōk n̄an iien eo 
am̧ im kajoor eo.

Ilo am̧ kōm̧akūti jibadbad eo am̧ jān 
kareel ko an laļ in, jet men ko me rema-
ron̄ āinwōt aorōk n̄an kwe kiiō naaj 
makunļo̧k ilo aorōk ko aer. Kwonaaj 
aikuj in ba jaab n̄an jet men ko, men̄e 
remaron̄ āinwōt rejjab kakkure eok. Ilo 
am̧ jino em̧m̧akūt ilo im wōnm̧aanļo̧k 
ilo mour in eaitok ilo jerbal in kokwo-
jarjar e mour eo am̧ n̄an Irooj, oktak ko 
ilo kōļmenļo̧kjeņ eo am̧, en̄jake ko, im 
kajoor ilo jetōb renaaj kabwilōn̄ eok!

Kiiō juon naan in kakkōļ edik. Ewōr 
ro renaaj pere maron̄ eo am̧ n̄an kūr 
ioon kajoor eo an Anij. Ewōr jet ro me 
renaaj kōm̧m̧an bwe kwon pere eok 
make im kadikļo̧k ekeke eo ilo jetōb eo 
am̧ ekanooj em̧m̧an āinwōt juon kōrā 
ewāppen.

Lukkuun m̧ool eo, rikapo eo ejjab 
kōņaan bwe kwon meļeļe bujen eo 
kwaar kōm̧m̧ane ilo iien peptaij eo ak 
mennin letok eo eļap an jeļāļo̧kjeņ im 
kajoor eo kwaar bōke ak naaj bōke ilo 
tampeļ eo—m̧weo im̧ōn Irooj. Im Setan 
aaet ejjab kōņaan bwe kwon meļeļe 
bwe aolep iien kwoj erreo im jerbal im 
kabun̄jar ilo tampeļ eo, kwoj bōk kalli-
m̧ur eo kōn kōjparok an kajoor an Anij 
im enjeļ ro An ewōr “aer eddo” ioomi.3

Setan im ro rikarejaran renaaj aolep 
iien ejake kapan̄pan̄ ko n̄an bōbrae eok 
jān am̧ meļeļe mennin letok ko ilo jetōb 
me em̧ōj am̧ kar im maron̄ jeraam̧m̧aan. 
Jerata, jet iaan kapan̄pan̄ ko remaron̄ 
waļo̧k itok jān jaje m̧anit an bar juon 
armej. Ej kōm̧m̧an aō ļōmņak bwe jab-
dewōt iami me ekar en̄jake diktokjeņ ak 
jab lōke jān juon ritōl an priesthood ak 
kar kowaane ak kakkure jān ļeo pāleen, 
jemān, ak juon eo watōke m̧ōttam̧. Ij 
lukkuun būrom̧ōj bwe elōn̄ iami rekar 
en̄jake kowaane, jab kautieje, ak bōd 
ekajete. Kain kakkure rōt kein ejjeļo̧k 
jikier ilo aelōn̄ in kiin̄ eo an Anij.

Oktak eo ilo lale menin, ej ļujir eō n̄e 
ij ekkatak kōn ritōl ro an priesthood ro 
rej lo̧udin̄din̄ ilo pukot ijo koņaan kōrā 
ro ilo ward ak stake ko̧o̧njeļ ko. Ij bōk 
im̧we jān kajjojo em̧m̧aan ro rej kwaļo̧k 
bwe eddo eo aorōktata an priesthood 
eo ej n̄an kea kake kōrā eo pāleen.4 
Ij kautiej em̧m̧aan eo me ej lukkuun 
kautiej maron̄ eo an kōrā eo pāleen n̄an 
bōk revelesōn im kaorōk e āinwōt juon 
m̧ōttan jokin wōt juon ippān ilo m̧are 
eo aerro.

N̄e juon em̧m̧aan ej meļeļe kōn 
wōj eo im kajoor eo an juon kōrā in 
Rikwojarjar ewāppen, meļeļe, em̧ōj an 
bōk mennin letok kwojarjar eo, ej ke 

jabdewōt un me ej en̄jake āinwōt aikuj 
jutak n̄e lio ej deļo̧n̄e ruum̧ eo?

Jān jinoin iien, kōrā ro rekar jeraam̧-
m̧an kōn juon kam̧bōj em̧m̧an—maron̄ 
eo n̄an jeļā jim̧we jān bōd. Mennin 
letok in kōkm̧anm̧anļo̧k in ippān ro rej 
kōm̧m̧an im kōjparok bujen ko. Im ej 
makunļo̧k ippān ro me renaa jkōwaan 
kien ko an Anij.

Ikar kōkairir in kobaiki menin bwe 
ikar jab joļo̧k em̧m̧aan ro ilo jabdewōt 
wāween jān mennin aikuj ko jān Anij 
n̄an er barāinwōt n̄an jeļā ikōtaan jim̧we 
im bōd. Ak sister ro aō rejitōn bōro, 
maron̄ eo am̧ n̄an kile m̧ool jān bōd, 
n̄an erom̧ rilale jukjukin pād an mour 
in, elukkuun aorōk ilo raan kein ālikta-
ta. Im jej pedped ioomi n̄an katakin ro 
jet kōm̧m̧ane ejja āinwōt. In lukkuun 
kalikkar menin: eļan̄n̄e laļ ej luuji m̧wil 
eo erreo an kōrā ro, laļ in ejjāmin naaj 
mour jāne.

Kōj Armej ro Rekwojarjar jejjab jān 
laļ in, kōj jej armej in bujen in Israel. 
Kar kūr kōj n̄an kōpooje juon armej 
n̄an Itok eo Kein Karuo an Irooj.

Kiiō imaron̄ ke kalikkare jet bar 
meļeļe ko kōn kautiej n̄an kōrā ro im 
priesthood ro. N̄e kōjenoļok eok n̄an 
jerbal ilo juon kūr ium̧win tōl eo an 
juon eo ej kabwijer kii ko an priest-
hood eo—āinwōt bisop eo am̧ ak stake 
būreejtōn eo—kar lewaj n̄an eok mālim 
in priesthood eo n̄an m̧akūtkūt ilo kūr 
eo.

Ilo jekjek in wōt, ilo tampeļ eo ekwo-
jarjar kwoj bōk mālim n̄an kōm̧m̧ane 
im jerbale eddo in kain̄i ko an priest-
hood eo aolep iien kwoj etal. Mennin 
letok kwojarjar eo am̧ ej kōpooje eok 
n̄an kōm̧m̧ane āindein.

N̄e kwoj bōk mennin letok kwo-
jarjar eo ak kiiō kwojjab m̧areiki juon 
em̧m̧aan eo ej kabwijer priesthood eo 
im juon emaron̄ ba n̄an eok, “Joļo̧k bōd 
ejjeļo̧k priesthood ilo m̧weo im̧ōm̧,” 
jouj im meļeļe bwe ennaan in ejjab 

jim̧we. Emaron̄ ejjeļo̧k ippam̧ juon eo ej 
kabwijer-  priesthood eo ilo m̧weo im̧ōm̧, 
ak kwaar bōke im kōm̧m̧an bujen ko 
rekwojarjar ippān Anij ilo tampeļ eo 
An. Jān bujen kein ej ibebwaj juon 
mennin letok kwojarjar an kajoor in 
priesthood ioomi. Im keememej, eļan̄n̄e 
ļeo pāļeem̧ eaikuj mej, kwe kwonaaj tōl 
m̧weo im̧ōm̧.

Āinwōt juon eo ejim̧we, juon kōrā 
in Rikwojarjar ewāppen kar bōk m 
enin letok kwojarjar eo, kwoj kōnono 
im katakin kōn kajoor im mālim eo jān 
Anij. Mekarta kōn kōketak ak bwebwe-
nato, jej aikuji ainikien katakin eo an 
katak eo an Kraist. Jej aikuji kakkobaba 
ko am̧ ilo baam̧le eo, ward, im stake 
ko̧o̧njeļ ko. Am̧ bōk koņaam̧ elukkuun 
aorōk im ejjāmin naaj jej tokjān!

Sister ro aō rejitōn bōro, kajoor eo 
am̧ enaaj ļapļo̧k ilo am̧ jerbal n̄an ro jet. 
Jar ko am̧, jitlo̧k, iien ilo jeje ko rekwo-
jarjar, jerbal in jipan̄ ilowaan tampeļ eo 
im menmenbwij an baam̧le naaj kōppeļ-
ļok lan̄ ko n̄an eok.

Ij kajjitōk ippāmi n̄an jar lukkuun 
ekkatak kōn kaolep m̧ool ko koma-
ron̄ loi kōn kajoor eo an priesthood. 
Komaron̄ jino kōn Katak im Bujen Ko 
Jākjen 84 im 107. Jākjen kein renaaj 
tōl eok n̄an bar jet eoon ko. Jeje ko 
rekwojarjar im katak ko an rikanaan 
ro raan kein, rilolo ro, im rikwaļok 
revelesōn ro rej obrak kōn m̧ool kein. 
Ilo an meļeļe ko am̧ ļapļo̧k im ilo am̧ 
kōjerbal tōmak ilo Irooj im kajoor in 
priesthood eo An, maron̄ eo am̧ n̄an 
bōk ioom̧ mennin aorōk ko an jetōb 
me Irooj ekar kōpooji renaaj ļapļo̧k. 
Ilo am̧ kōm̧m̧an āindein, kwonaaj lo 
eok make maron̄ em̧m̧anļo̧k n̄an jipan̄ 
ejaake baam̧le ko n̄an indeeo me rej 
ippān doon, liāp ilo tampeļ eo an 
Irooj, im obrak kōn iakwe n̄an Jemed-
wōj Ilan̄ im n̄an Jisōs Kraist.

Aolep kijejeto ko ad n̄an jerbal 
in karejar n̄an doon, kwaļo̧k gospel 

eo, kōwāppenļo̧k Rikwojarjar ro, im 
lo̧mo̧ren ro remej kōkkejeli im kobaiki 
er ilo tampeļ eo ekwojarjar. Kiiō ewōr 
166 tampeļ ko ipeļaakin laļ in, im elōn̄ 
rej itok wōt.

Ilo am̧ jeļā, Salt Lake Tampeļ eo, 
Tampeļ Square, im plaza eo ej atartar 
turin Church Office Building eo renaaj 
kōkāāli ilo juon būrojāāk eo enaaj ijjino 
ilo jem̧ļo̧kin iiō in. Tampeļ in ekwojarjar 
aikuj kōjparoke im kōpooje n̄an im̧we 
epepen ko ilju im jekļaj, āinwōt an kar 
im̧we kōj ilo epepen in.

Ilo an Kabun̄ in eddōkļo̧k, elōn̄ļo̧k 
tampeļ ko renaaj ekkaļ bwe en lōn̄ļo̧k 
baam̧le ko rej maron̄ deļo̧n̄e kōje-
raam̧m̧an ko reļļap tata, eo ej an mour 
indeeo.5 Jej kile juon tampeļ āinwōt 
m̧weo ekwojarjartata an ilo Kabun̄ in. 
Jabdewōt karōk ko kar kōjjeļā kaki n̄an 
kalōke juon tampeļ ekāāl, ej erom juon 
m̧ōttan eaorōk an bwebwenato eo ad. 
Ilo ad ekōnono ijin joteen in, kom̧ sister 
raņ rej aorōk n̄an jerbal eo an tampeļ 
eo, im tampeļ eo ej ijo kwonaaj bōk 
mennin aorōk eo am̧ eutiejtata.

Jouj im ron̄jake ilo tiljek im kautiej 
ilo aō naaj kiiō kōjjeļļā kiiō kōn karōk 
ko n̄an kalōk ralitōk tampeļ ko. Eļan̄n̄e 
juon ej kōjjeļļā ilo juon jikin emenin 
eaorōk n̄an eok, im imaron̄ in ba bwe 

komaron̄ in jillo̧k im jar kōn kam̧-
m̧oolol ilo būruwōm̧. Jej m̧ōņōņō in 
kōjjeļļā karōk ko n̄an kalōk tampeļ 
ko ilo laajrak in jikin kein: Freetown, 
Sierra Leone; Orem, Utah; Porth 
Moresby, Papua New Guinea, Benton-
ville, Arkansas; Becolod, Philppines; 
McAllen, Texas; Coban, Guatemala; im 
Taylorsville, Utah. Kom̧ em̧ool, sister 
raņ rejitōn bōro. Jej lukkuun kam̧m̧ool-
ol ilo ami bōk karōk kein im uwaak ilo 
kautiej.

Kiiō, ilo kilōke, ikōņaan likūt ioomi 
juon kōjeraam̧m̧an eo me komaron̄ 
meļeļe kajoor in priesthood eo kwaar 
bōke im bwe kwonaaj kōļapļo̧k kajoor 
in jān kōjerbale tōmak eo am̧ iloIrooj 
im ilo kajoor eo An.

Sister ro rejitōn bōro, kōn kautiej 
em̧wilaļ im kam̧oolol, ij kwaļo̧k aō 
iakwe n̄an kom̧. Ilo ettā, ij kam̧ool bwe 
Anij ej mour! Jisōs ej RiKraist eo. En̄in 
ej Kabun̄ eo An. Ij kam̧ool ilo etan 
ekwojarjar Jisōs Kraist, amen. ◼

KAKEEMEMEJ KO

 1. Lale Katak im Bujen Ko 25: 7–16.
 2. Katak im Bujen Ko 107:18; eoon eo eaorōk 

kar kobaiktok.
 3. Katak im Bujen Ko 109:22.
 4. Lale Katak im Bujen Ko 131:2–4.
 5. Lale Doctrine and Covenants 14:7.

Brother im sister ro jeiū im jatū, bwe-
bwenato eo ej kwaļo̧k kōn juon ajri in 
Būraimere ej ekkatak jar. “Kom̧m̧ool 
kōn leta A, leta B, . . . leta G.” jar eo an 
ajri eo ej wōnm̧aanļo̧k wōt, “Kom̧m̧ool 
kōn leta X, Y, Z. Jemedwōj Ilan̄ jitōn 
bōro, kom̧m̧ool kōn nōm̧ba 1, nōm̧ba 
2.” Rūkaki in Būraimere eo ej inepata 
bōtaab māletlet in kōttar. Ajri eo ej ba, 
“Kom̧m̧ool kōn nōm̧ba 5, nōm̧ba 6—im 
kom̧m̧ool kōn rūkaki in Būraimere eo 

aō. E ej armej eo de eo me ej kōtļo̧k aō 
kam̧ōj jar eo aō.”

Jemedwōj Ilan̄ ej ron̄jake aolep jar 
ko an aolep ajri ro. Kōn iakwe eo ejje-
ļo̧k jem̧ļo̧kin, Ej kōketak kōj n̄an itok 
im tōmak im wōjān kōn bujen.

Laļ in ej obrak kōn riab, m̧oņ, 
deļo̧n̄ ilo aujiid. Elōn̄ men rejjab n̄an 
jem̧ļo̧kin im pijpij. N̄e jej kowaan 
paotok ko an riab, ļōkōm̧, errā ak jab 
errā eo an armej ilo media ko, eļapļo̧k 

ad jan̄unwade juon men eo 
ekareel itulik, jemjerā ko eka-
du kitier, ak kōttōpar eo an 
laļ in kōn itok limo an juon 
make. Kam̧m̧oolol, ewōr juon 
wāween n̄an anjo̧ ioon jekjek 
jab in.

N̄e jej itok n̄an kien ko 
reļļap an Anij n̄an iakwe E 
im ro ipeļaakid kōn bujen, jej 
kōm̧m̧an āindein ejjab āinwōt 
ruwamāejet ak rilotok ak āin-
wōt juon ajri Nejin ilo kapi-
juknen.1 Meļeļein etto eo aaet 
ej em̧ool wōt. N̄e jej luuji itok 
limo ko ad ilo laļ in kōn bujen 
ko jaar kōm̧m̧ani, jej lo im erom̧ 
em̧m̧an tata ad indeeo2—anem-
kwoj, emourur, lukkuun—im 
kōmeļeļeik jemjerā ko ad 
raorōk tata. Ribujen Ippān ej 

JĀ N  ELDER  GERRIT  W.  GONG
Jān Doulul eo an Jon̄oulruo Rijilōk ro

Ribujen Ippān

N̄an m̧ōttan Anij im n̄an etetal ippān doon  
ilo iaļ in bujen eo An ej n̄an kōjeraam̧m̧an jān 
bujen eo an.

n̄an kōm̧m̧an im kōjparok kallim̧ur ko 
rekwojarjar n̄an Anij im n̄an doon kōn 
kain̄i ko rekwojarjar me rej akjoketok 
kajoor in anij eo n̄an an waļo̧k ilo mour 
ko ad.3 N̄e jej bujen aolepād, ej ļapļo̧k ad 
erom̧ jān m̧okta. Wōjān ribujen ej letok 
jikid, bwebwenato, maron̄ n̄an erom̧. Ej 
kwaļo̧k tōmak n̄an mour im lo̧mo̧o̧r.4

Bujen ko rekwojarjar rej erom̧ juon 
wūnjen iakwe n̄an im jān Anij im kōn 
menin n̄an im ippān kajjojo. Anij, 
Jemedwōj Ilan̄, ej iakwe kōj eļapļo̧k im 
em̧m̧anļo̧k an jeļā kajjeed jān ad iakwe 
ak jeļā kajjeed make. Tōmak ilo Jisōs 
Kraist im oktak eo ad make (ukweļo̧k) 
ej bōktok meanwōd, jouj, jeorļo̧k bōd. 
Men kein rej kaenōm̧m̧an eo ej metak, 
ajimakeke, ekajet bōd eo jej en̄jake ilo 
mour in. Āinwōt juonAnij, Jemedwōj 
Ilan̄ ekōņaan bwe jen bōk menin letok 
eo an eļaptata an Anij—An lan̄lōn̄, An 
mour indeeo.5

Anij eo ad ej juon Anij in bujen. Kōn 
paotok eo An, Ej “kōjparok bujen im 
kwaļo̧k tūriam̧o.”6 Bujen ko An rej nik-
nik “toun wōt an iien aikuj wōnm̧aan-
ļo̧k, ak an laļ naaj jutak wōt, ak naaj 
aikuj wōr juon armej ioon mejān laļ 
n̄an lo̧mo̧o̧ren.”7 Kar jab karōk bwe jen 
mour ilo ejjeļo̧k meļeļe in ilo mour in 
ad kōn jab jeļā im pere, ak n̄an lan̄lōn̄ 
ilo kaorōk bujen jemjerā ko “kajoorļo̧k 
jān tomede ko an mej.”8

Kain̄i ko im bujen ko an Anij rej 
jerbal n̄an aolep ilo menin aorōk eo 
aer im kūrm̧ool ilo jon̄an eo an kajjojo. 
Ilo jokkun wōt juon eo an Anij, kajjojo 
armej ilo aolep jikin im dettan remaron̄ 
bōk kain̄i in lo̧mo̧o̧r ko. Anemkwoj in 
kāālet ej jerbal—kajjojo armej ej kāālet 
eļan̄n̄e ej bōke kain̄i ko litok. Kain̄i ko 
an Anij rej letok kakōļļe ilo iaļ in bujen 
ko An. Jej ņa etan karōk eo an Anij n̄an 
bōkļo̧k ajri ro Nejin n̄an kapijuknen 
eo karōk in pinmuur, karōk in lo̧mo̧o̧r, 
karōk in m̧ōņōņō. Pinmuur, lo̧mo̧o̧r, 
m̧ōņōņō ilo aiboojoj eo an aļ rej pidodo 

kōnke Jisōs Kraist “kar jerbale jān pin-
muur eweeppān.”9

N̄an m̧ōttan Anij im n̄an etetal ippān 
doon ilo iaļ in bujen eo An ej n̄an kōje-
raam̧m̧an jān bujen eo an.

M̧oktata, bujen eo an ej pedped 
ilo Jisōs Kraist āinwōt “rijojomar eo 
an bujen eo ekāāl.”10 Aolep men ko 
remaron̄ jerbal ippān doon n̄an em̧m̧an 
eo ad n̄e jej “kokwōjarjar ilo Kraist . . . 
ilo bujen eo an jemān.”11 Aolep em̧m̧an 
im kōjeraam̧m̧an kar kallim̧ur kaki rej 
itok n̄an ro me rej pād wōt ilo tiljek n̄an 
jem̧ļo̧kin. “jekjek eo an ro raar kōjparok 
kien ko an Anij” ej n̄an erom̧ “jeraam̧-
m̧an ilo aolep men ko otemjeļo̧k, jim̧or 
ilo kanniōk im jetōb,” im n̄an “jokwe 
ippān Anij . . . ilo ejjeļo̧k jem̧ļo̧kin.”12

Ilo ad kautiej bujen ko ad, jemaron̄ 
jet iien en̄jake ad pād ippān kumi in 
enjeļ ro. Im jenaaj pād—ippān ro jej 
iakwe er im ro rej kōjeraam̧m̧an kōj ilo 
turejet in nuknuk rōn̄ōl eo im ro me rej 
iakwe im kōjeraam̧m̧an kōj jān iturejet 
eo juon an rōn̄ōl eo.

Ejjab to Sister Gong im n̄a kar lo 
juon waanjon̄ak aorōk im iakwe an 
bujen eo an ilo juon ruum̧ ilo aujpitōļ. 
Juon baba eo edik eaar kanooj in kar 
aikuji juon kidney eo ejmour. Baam̧le 

eo an raar jan̄, jitlo̧k, im jar kōn e n̄an 
bōk juon kidney. Ke kar bōk ennaan eo 
bwe kidney eo n̄an kōmour ej kab wōr, 
lio pāleen eaar ba ilo mera, “Ij kōjat-
dikdik EM̧M̧AN an baam̧le eo juon 
pād.” N̄an erom̧ ribujen kōn bujen ej, 
ilo naan ko an Paul, “bwe in aenōm̧-
m̧an ippemi, kōj otemjej kōn tōmak an 
doon, ami im kab aō.”13

Ilo iaļ eo an mour in, emaron̄ jako 
ad tōmak ilo Anij, bōtaab Eban wōt im 
ban jako an tōmak ilo kōj. Ejja āinwōt, 
meram̧ eo An ej uruur aolep iien. Ej 
karuwaineneik kōj n̄an itok ak bar ro̧o̧l 
n̄an bujen ko me rej kakōļļeik iaļ eo 
An. E epojak kadede n̄an atbakwōj kōj, 
jekdo̧o̧n n̄e jej “ettoļo̧k wōt.”14 N̄e jej 
reilo̧k kōn mejān tōmak n̄an jon̄ak ko, 
kupōl, ak tiltil in en̄jake eo ad, jemaron̄ 
lo An meanwōd ejouj im ekōketak, eļap 
tata ilo mālijjon̄ ko ad, būrom̧ōj ko, im 
apan̄ ko, barāinwōt ilo lan̄lōn̄ ko ad. 
Jekdo̧o̧n ewi emakijkij in ad tūbbo̧k 
ak wōtlo̧k, eļan̄n̄e jej bun̄ m̧aanļo̧k wōt 
n̄an E, Enaaj jipan̄ kōj, juon bun̄tōn ilo 
juon iien.

Karuo, Bok in Mormono ej juon 
kein kam̧ool jemaron̄ jibwe ilo peid kōn 
bujen eo an. Bok in Mormon ej juon 
kein jerbal kar kallim̧ur kake n̄an aiin-
tok ajri ro nejin Anij, kar kanaan kake 
āinwōt juon bujen kāāl.15 Ilo ad riiti 
Bok in Mormon, ippād make im ippān 
ro jet, men̄e ilo ikōn̄ ak elaaj, jemaron̄ 
kajjitōk ippān Anij “kōn juon bōro 
em̧ool, kōn lukkuun kōttōpar, im wōr 
tōmak ilo Kraist” im bōk jān kajoor eo 
an Jetōb Kwojarjar kam̧oool eo an Anij 
bwe Bok in Mormon ej m̧ool.16 Menin 
ekoba kam̧ool eo bwe Jisōs Kraist ej ad 
Rilo̧mo̧o̧r, Josep Smith ej rikanaan eo 
an Jepļaaktok eo, im Kabun̄ eo an Irooj 
kar kūri kōn Etan—Kabun̄ eo an Jisōs 
Kraist im Armej ro Rekwojarjar ilo 
Raan Ko Āliktata.17

Bok in Mormon ej kōnono kōn 
bujen eo raan ko etto im raan kein 

n̄an kom̧ ro me rej nejin Liai, “nejin 
rikanaan ro.”18 Ro jemāmi etto raar bōk 
juon bujen kallim̧ur eo me kom̧, ro 
ineer, maron̄ kile āinwōt juon ainikien 
āinwōt eļan̄n̄e jān būn̄aln̄al ilo Bok in 
Mormon.19 Ainikien eo kom̧ij en̄jake ilo 
ami riit ej kam̧ool n̄an kom̧ ro rej “nejin 
bujen eo”20 im Jisōs ej Jabōt Em̧m̧an eo 
ami.

Bok in Mormon ej kūr kajjojo iaad, 
ilo naan ko an Alma, n̄an “deļo̧n̄e juon 
bujen ippān [Irooj], bwe [ jenaaj] jerbal 
n̄an e im kōjparok kien ko an, bwe e 
en maron̄ lukōtleplep eļapļo̧k Jetōb 
eo an [iood].”21 N̄e jej kōņaan oktak 
n̄an em̧m̧anļo̧k—ānwōt an juon armej 
kar ba, “n̄an bōjrak jān en̄taan im 
erom m̧ōņōņō ej m̧ōņōņō”—jemaron̄ 
ruwaineneik jabdewōt tōl, jipan̄, im 
kōkajoor. Jemaron̄ itok kōn bujen n̄an 
ippān Anij im juon jukjuk in pād an 
rittōmak ro retiljek im bōk kōjeraam̧-
m̧an ko kar kallim̧ur kake ilo katak eo 
an Kraist22—kiiō.

Mālim an priesthood eo kar bar 
kōjepļaaktok im kajoor eo n̄an kōje-
raam̧m̧an aolep ajri ro Nejin ej m̧ōttan 
eo kein kajilu an bujen. Ilo epepen in, 
Jon Ripeptaij im Rijilōk ro Piter, Jemes, 
im Jon raar itok āinwōt rikwoj meļan 
ro raiboojoj jān Anij n̄an kōjepļaaktok 
mālim an priesthood eo An.23 Priest-
hood eo an Anij im kain̄i ko An rej 
kōm̧m̧an bwe en aorōkļo̧k kadkad ko 
ioon laļ in im maron̄ liāpe bujen jemje-
rā ko ilo lan̄.24

Priesthood eo emaron̄ lukkuun 
kōjeraam̧m̧an jān ļotak n̄an mej—jan 
leļo̧k juon āt im kōjeraam̧m̧an juon 
nin̄nin̄ n̄an aje juon lōb. Kōjeraam̧m̧an 
ko an priesthood rekamour, kaenōm̧-
m̧an, kapilōk. Juon baba eaar illu ippān 
ļaddik eo nejin m̧ae iien eo iakwe in 
jeorļo̧k bōd ekar itok ke eo jemen ekar 
leļo̧k n̄an ļaddik eo nejin juon kōje-
raam̧m̧an an priesthood em̧m̧an. E wōt 
kar membōr in Kabun̄ in ilo baam̧le 

eo an, juon jiron̄ jitōn bōro eaar jab 
kanooj jeļā kōn iakwe eo an Anij n̄an 
e m̧ae iien eo eaar bōk juon kōjeraam̧-
m̧an an priesthood eo eim̧we. Ipeļaakin 
laļ in, petriak ro rem̧m̧an rej m̧aanjab-
popo ilo jetōb n̄an leļo̧k kōjeraam̧m̧an 
ko an petriak. Ilo an petriak eo likūt 
pein ion bōram̧, ej en̄jake im ej kwaļo̧k 
iakwe eo an Anij n̄an eok. Ej kwaļo̧k 
menmenbwij eo am̧ ilo m̧weo im̧ōn 
Israel. Ej kalikkar kōjeraam̧m̧an ko 
jān Irooj. Ilo kōļmenļo̧kjeņ, lio pāleen 
juon petriak eaar jiron̄ eō ekōjkan an 
im baam̧le eo an akjo̧ketok Jetōb eo, 
eļap tata ilo raan ko eo jemeer ej leļo̧k 
kōjeraam̧m̧an ko an petriak.

Āliktata, kōjeraam̧m̧aan ko an ribu-
jen ippān rej itok n̄e jej ļoor rikanaan 
eo an Irooj im lem̧ōņōņō ilo mour kōn 
bujen tampeļ, ekoba ilo m̧are. Bujen 
m̧are eo ej erom̧ ekwojarjar im indeeo 
ilo ad raan otemjej kāālet m̧ōņōņō eo 
an eo pāleed im baam̧le eo m̧okta jān 
eo ad make. Āinwōt “n̄a” ej erom̧ “kōj,” 
jej eddōkļo̧k ippān doon. Jej rūtto-
ļo̧k ippān doon; jej iddikļo̧k ippān 
doon. Ilo ad kōjeraam̧m̧an doon ilo 
to̧o̧n wōt ad mour ilo meļo̧kļo̧k kōj 
make, jenaaj lo kōjatdikdik ko ad im 
lan̄lōn̄ in kōkwojarjar ko ilo iien in im 
indeeo.

Ilo an jekjek ko oktak, n̄e jej kōm̧-
m̧ane ta eo jemaron̄ kōm̧m̧ane, jon̄an 
wōt ad maron̄, im kajjitōk ilo m̧ool im 
pukot jipan̄ eo An ilo iaļ eo ļo̧k, Irooj 

enaaj jinete kōj, ilo iien eo An im jekjek 
eo ekōņaan, jān Jetōb Kwojarjar eo.25 
Bujen m̧are ko rej lukōji kōn kāālet eo 
errā kake jān ro rej kōm̧m̧ani—juon 
kakeememej kōn kautiej eo an Anij im 
ad kōn anemkwoj in kāālet im kōje-
raam̧m̧an eo kōn jipan̄ eo An n̄e jej 
ippān doon ilo kappukōte.

Kōjeraam̧m̧an ko an bujen eo an 
aolepān epepen ko an baam̧le rej en̄jaki 
ilo kapijuknen ko ad im būruwōd. 
Jouj im kōtļo̧k bwe in kōmeļeļeik kōn 
waanjon̄ak ko aō make.

Ke Sister Gong im n̄a kar ejake 
en̄jake in iakwe kōn doon n̄an m̧are, 
iaar ekkatak kōn anemkwoj in kāālet im 
jokāālet ko. Ium̧win juon tōre, kōm kar 
pād ilo jikuuļ ilo ruo āne ko roktak jān 
doon ilo ruo laļ ko. En̄in ej etke imaron̄ 
ilo m̧ool ba iaar bōk PhD eo aō ilo 
international relations.

Ke ikar kajjitok, “Jemedwōj Ilan̄, 
iaikuj in ke m̧areiki Susan?” Ikar en̄jake 
aenōm̧m̧an. Bōtaab ekar iien eo ikar 
ekkatak n̄an jar kōn lukkuun kōttōpar, 
“Jemedwōj Ilan̄, ij iakwe Susan im 
ikōņaan m̧areiki. Ij kallim̧ur inaaj ļeo 
pālele im baba eo em̧m̧an tata imaron̄ 
in”—ke iaar jerbal im kōm̧m̧ani jokāālet 
ko aō rem̧m̧an tata, innām ekar iien eo 
ekajoor tata ke eaar itok kamool eo jān 
jetōb.

Kiiō Gong im Lindsay FamilySearch 
family tree ko am, bwebwenato ko, im 
pija rej jipan̄ kōm lo im kobaļo̧k ippān 

kōn en̄jake ko an mour an ribujen 
ippān an epepen ko.26 N̄an kem, rūtto 
reutiej ippam̧ ekoba:

Jibūn-jibū Alice Blauer Bangerter, 
eo kar kajjitōke jilu alen n̄an m̧areik ilo 
juon raan, tok ālik kar kajjitōk ippān 
ļeo pāleen n̄an kōļaak juon kein patōļ 
ilo neen n̄an kein kōm̧m̧an bōta eo an 
bwe en maron̄ kōm̧m̧an bōta, āj, im riit 
ilo ejja iien eo wōt.

Jim̧m̧a-jim̧m̧aō Loy Kuei Char eaar 
kakukuik ajri ro nejin im jejjo m̧weien 
baam̧le eo an ioon juon tan̄ki ke raar 
kijoon lava field ko ilo Hawaii Big Isla-
nd. Epepen ko an Char baam̧le im aeer 
kallim̧uri im kaarmejet rekōjeraam̧m̧an 
baam̧le eo am rainin.

Bubu Mary Alice Powell Lindsay kar 
likūt ippān ļalem ajri ro reddik ke ļeo 
pāleen im ļaddik eo erūtto tata nejin 
erro jim̧or kar jidimkij aer mej jejjo 
raan kōtaer. Juon kōrā eo emej pāleen 
ium̧win 47 iiō ko, Būbū ekar karrūtoļo̧k 
baam̧le eo an kōn iakwe rejtak eo an jān 
ritōl ro ijo ekar jokwe ie im membōr ro. 
Ilo iiō ko relōn̄, Būbu ekar kallim̧uri 
Irooj bwe eļan̄n̄e Enaaj kar jipan̄ e, 
innām eban ellotaan. Irooj ekar jipan̄e. 
Ekar jab ellotaan.

M̧aan im Kōrā ro jeiū im jatū rejitōn 
bōro, āinwōt kar kam̧ool jān Jetōb 
Kwojarjar, aolep men rem̧m̧an im indeeo 
ekar ioļapļap in lukkuun mour eo an Anij 
Jemed Indeeo im Nejin, Jisōs Kraist, im 
Pinmuur eo An. Ad Irooj, Jisōs Kraist, ej 
Rijojomar eo an bujen eo ekāāl. Kam̧ool 
kōn Jisōs Kraist ej juon bujen jibadbad 
eo an Bok in Mormon.27 Kōn kallim̧ur 
im bujen, an Anij ekar kōjepļaaktok 
mālim an priesthood eo ej ļōmņak in 
kōjeraam̧m̧an aolep ajri ro nejin Anij, 
ekoba kōn bujen m̧are, epepen an 
baam̧le, im kōjeraam̧m̧an ko an kajjojo.

Ad Rilo̧mo̧o̧r ej kean̄, “N̄aij Alpa im 
Omega, Kraist Irooj; aaet, em̧ool N̄aij 
E, jinoin im jem̧ļo̧kin, Ripinmuur eo 
an laļ.”28Alice Blauer Bangerter Loy Kuei Char Mary Alice Powell Lindsay

im . . . lo̧mo̧o̧r” m̧okta jen ad kar itok 
n̄an laļ.

“Jisōs Kraist ej dilepen karōk eo an 
Anij. Kōn Pinmuur eo An, Jisōs Kraist 
eaar kakūrmool jibadbad eo An Jemāe 
im kōm̧m̧an bwe en pidodo n̄an kajjojo 
iaad n̄an lem̧ōņōņō ilo mour waban-
ban in im ijo eutiej tata. Setan, ak 
devil eo, ej juon rikōjdrat n̄an karōk eo 
an Anij” im elakar jān jinoin.

JĀN  CR IST INA  B.  FRANCO
Rikakpilōklōk eo Kein Karuo ilo Būreejtōnji eo Eļap an Būraimere

Juon iaan al in Būraimere eo em̧m̧anta-
ta ippa ekoba naan kein:

Ij uwaan Kabun̄ eo an Jisōs Kraist im 
Armej ro Rekwojarjar ilo Raan Ko 
Āliktata.

Ijeļā wōn N̄a.
Ijeļā karōk eo an Anij.
Inaaj ļoor e ilo tōmak.
Ij tōmak ilo Rilo̧mo̧o̧r eo, Jisōs Kraist.1

Juon ennaan eo elem waan im 
aibojooj kōn m̧ool ko jej tōmaki!

Āinwōt membōr ro an Kabun̄ eo an 
Jisōs Kraist im Armej ro Rekwojarjar 
ilo Raan Ko Āliktata, Jejeļā wōn kōj. 
Jejeļā bwe “Anij ej Jemen jetōb ko ad. 
Kōj jej . . . ajri ro Nejin, im E ej iakwe 
kōj. Jekar mour [Ippān ilo Ilan̄] m̧okta 
jān ad [kar itok n̄an] laļ in.”

Jejeļā karōk eo an Anij. Jekar pād 
ijōņ Ippān ke Ekar kwaļo̧k e. An 
Jemedwōj Ilan̄ “jibadbad—An jerbal 
im An aibojooj—ej n̄an kōm̧m̧an bwe 
kajjojo iaad en m̧ōņōņō ilo aolep 
kōjeraam̧m̧an ko An. Ekar . . . letok 
juon karōk eweeppān n̄an kōttoprak 
jibadbad in An. Jekar meļeļe im bōk 
karōk in . . . in m̧ōņōņō, . . . pinmuur, 

Lo Lan̄lōn̄ ilo Kwaļo̧k 
Gospel eo

Ewōr juon Jemed ilo Ilan̄ eo ej iakwe im eo ej kōttar 
ad jepļaak n̄an ippen n̄an kōjeram̧m̧an mour kein 
ad im mour ko an ro ipeļaakid.

Pād ippād ilo jinoin, E ej pād 
ippād, ilo aolep bujen ko an, n̄an 
jem̧ļo̧kin. Ij lukkuun in kam̧ool ilo 
ekwojarjar im kwojarjar etan Jisōs 
Kraist, amen. ◼

“Anemkwōj in kāālet, ak maron̄ eo 
n̄an kāālet, ej juon iaan menin letok 
ko reļļap tata an Anij n̄an ajri ro Nejin. 
. . . Jej aikuj kāālet eļan̄n̄e jej ļoor Jisōs 
Kraist ke ak ļoor Setan.”2

Men kein rej m̧ool ko reļem waan 
jemaron̄ kwaļo̧ki ippān ro jet.

Kōtļo̧k bwe in ba n̄an kom̧ kōn juon 
iien jinō eaar kwaļo̧k m̧ool ko reļem 
waan ilo an kōpeļļo̧k e make n̄an bwe-
bwenato im kile juon iien em̧m̧an.

Elōn̄ iiō ko remootļo̧k, jinō eaar 
ro̧o̧lļo̧k n̄an Argentina n̄an loļo̧k 
ļaddik eo jatū. Jinō ekar lukkuun dike 
ekkāke, kōn menin eaar kajjitōk ippān 
juon iaan ļōm̧aro nejū n̄an leļo̧k n̄an e 
juon kōjeram̧m̧an in kaenōm̧m̧an im 
kōjparok. Ļein ekar en̄jake im̧we n̄an 
barāinwōt kōjeraam̧m̧an jibūn kōn juon 
tōl ejenolo̧k im tōl jān Jetōb Kwojarjar 
n̄an kōkajoor im un̄ūr bōro ko būru-
wōn elōn̄ ro raar kōņaan ekkatak kōn 
gospel eo.

Ilo erboot eo ilo Salt Lake, jinō im 
ļaddik eo jatū kar ioon juon leddik 
jiljilimjuon iiō dettan me ekar jepļaak-
tok n̄an m̧weo im̧ōn jān juon tūreep in 
jikāāt ilo sno ippān baam̧le eo an. Ro 
jinen im jeman raar kile ewi aitokan an 

kar kōnono ippān jinō im ļeo jatū im 
kar kāālet n̄an kobaļo̧k ippāer. Raar 
kwaļo̧k kajeer im leddik eo nejier āin-
wōt Eduardo, Maria Susana im Giada 
Pol. Ekar wōr juon ekkejel emake 
waļo̧k im ejemjerā ikōtaan baam̧le in 
em̧m̧an.

Baam̧le ko jim̧or raar mōņōnō ilo 
aer itok itak ippān doon ilo juon wōt 
baluun n̄an Buenos Aires, Argentina. 
Ke ej wōnm̧aanļo̧k wōt aer bwebwena-
to, jinō eaar kile ippān make ke m̧ae 
iien eo, rejjan̄in kar ron̄ kōn Kabun̄ eo 
an Jisōs Kraist ekar kōjepļaaktok.

Juon iaan kajjitōk ko m̧oktata 
Susana eaar kajjitōk ekar, “Komaron̄ ke 
ba tok n̄an n̄a kōn mōn kalojooj en me 
ewōr annan̄ gold ioon?”

Jinō ekar kōmeļeļeik bwe m̧weo 
eaiboojoj ekar jab juon im̧ōn kaloojoj 
ak juon tampeļ an Irooj ijo jej kōm̧m̧ani 
bujen ko ippān Anij bwe jen maron̄ 
jepļaakļo̧k n̄an mour Ippān juon raan. 
Susana eaar kwaļo̧k n̄an jinō ke mokta 
jān tureep eo aer n̄an Salt Lake, eaar jar 
kōn juon men me emaron̄ kōkajoorļo̧k 
jetōb eo an.

Ilo baļuun eo, jinō eaar kwaļo̧k naan 
in kam̧ool eo an ekadu ak ekajoor kōn 

gospel eo im kar karuwaineneik Susana 
n̄an kappukōt mijenede ro ilo ijo jikin. 
Susana eaar kajjitōk ippān jinō, “Ekōj-
kan aō naaj lo er?”

Jinō eaar uwaak, “epidodo lo er; 
er remaron̄ jim̧or ruo likao ro rej jōōt 
mouj im tai, ak ruo jiron̄ ro ekarbōb aer 
nuknuk, im aolep iien rej ekōņak tag ko 
rej kwaļo̧k etaer im ‘Kabun̄ eo an Jisōs 
Kraist im Armej ro Rekwojarjar ilo 
Raan-Ko Āliktata.’”

Baam̧le ko raar bōk an doon nōm̧ba 
in taļboon im ba iakiakwe ko aer ilo 
erboot eo ilo Buenos Aires. Susana, eo 
jān kar iien eo eaar erom juon m̧ōtta 
em̧m̧an, kar jiron̄ eō elōn̄ kōttan bwe 
ekar kanooj en̄jake būrom̧ōj n̄an ilo̧k 
jān jinō ilo erboot eo. Eaar ba, “Jinōm̧ 
ekar erromak. Ijjab maron̄ kōmeļeļeiki, 
ak ewōr ippān juon meram eo kōn e me 
ikar jab kōņaan etal jān e.”

Ilo iien eo wōt Susana ekar tōparļo̧k 
kapijuknen eo an, e im leddik eo nejin, 
Giada, ekar etal n̄an kwaļo̧k en̄jake in 
ippān jinen Susana, eo ekar jokwe jejjo 
wōt būļak jān m̧weo im̧eer. Ilo aer kar 
kattōr, Susana ekar lo ruo likao ro rej 
etetal ilo iaļ eo kar nuknuk āinwōt an 
jinō kar kōmeļeļeik. Eaar kōbojrak wa 
eo waan ioļapļap in iaļ eo, diwōj, im kar 
kajjitōk ippān likao rein ruo, “Kom̧ro ej 
ke jān Kabun̄ eo an Jisōs Kraist?”

Rekar ba, “Aaet.”
“Mijenede?” eaar kajjitōk.
Raar jimo̧r uwaak, “Aaet kōm̧ij!”
Innām eaar ba, “Iuwetok n̄an 

lowaan wa e waaō; kom̧ij itok n̄an 
m̧weo n̄an katakin eō.”

Ruo allōn̄ ko tokālik, Maria Susana 
eaar peptaij. Leddik eo nejin, Giada, 
eaar bar peptaij ke eaar tōpar ruwatim-
juon iiō dettan. Kōmij jerbal wōt ippān 
Eduardo, eo kōmij iakwe jekdo̧o̧n ta.

Jān iien eo, Susana em̧ōj an erom̧ 
juon iaan mijenede ro rem̧m̧antata ikar 
ioon e. Liin ej āinwōt ļōm̧aro nejin Mos-
aia, bōktok elōn̄ jetōb ko n̄an Kraist.

Ilo juon iaan bwebwenato ko am, iaar 
kajjitōk ippān, “ta kōl eo am̧?” Elmen 
am̧ kwaļo̧k gospel eo ippān ro jet?

Eaar ba n̄an n̄a, “Ekanooj in pidodo. 
Aolep raan m̧okta jān aō diwōjļo̧k jān 
m̧weo im̧ō, ij jar, kajjitōk ippān Jemed-
wōj ilo Lan̄ n̄an tōl eō n̄an juon eo me 
ej aikuji gospel eo ilo mour eo an. Jet 
iien ij bōk juon Bok in Mormon n̄an 
kwaļo̧k ippāer ak kaat in elleļo̧k ko jān 
mijenede ro—im n̄e ij jino kōnono n̄an 
juon, ij kajjitōk ippāer eļan̄n̄e em̧ōj aer 
kar ron̄ kōn Kabun̄ in.”

Susana eaar barāinwōt ba, “Iien ko 
jet ij baj ettōn̄ ilo aō kōttar tūrein eo. 
Juon raan juon em̧m̧aan ekar reitok n̄an 
n̄a im ba, ‘Ta ņe kwoj ettōn̄ kake?’ Ekar 
jaad kailbōk eō.

“Iaar uwaak ‘Ij ettōn̄ kōnke 
im̧ōņōņō’!

“Innām eaar ba, ‘Im ta ņe kwoj 
kanooj m̧ōņōņō kake?’

“Iaar uwaak, ‘N̄aij juon uwaan Kabun̄ 
eo an Jisōs Kraist im Armej ro Rekwojar-
jar ilo Raan Ko Āliktata, im menin eka-
m̧ōņōņōik eō. Em̧ōj ke am̧ ron̄ kake?’”

Ke ekar ba jaab, liin eaar leļo̧k n̄an 
e juon kaat in leļo̧k im karuwaineneik e 

n̄an etal n̄an iien jar ko rej itok wōt ilo 
Jabōt. Ilo Jabōt eo, liin eaar iak iakwe 
ļeo ilo kōjām eo.

Būreejtōn Dallin H. Oaks ekar 
katakin:

“Ewōr jilu men ko aolep membōr 
remaron̄ kōm̧m̧ane n̄an jipan̄ kwaļo̧k 
gospel eo. . . .

“M̧oktata, jemaron̄ aolep jar kōn 
juon ikdeelel n̄an jipan̄ ilo m̧ōt-
tan in emenin aikuj an jerbal in 
lo̧mo̧o̧r. . . .

“Karuo, jemaron̄ kōjparok kien ko. 
. . . Ro mem̧bōr retiljek naaj wōr ippāer 
Jetōb eo an Rilo̧mo̧o̧r iien otemjej . . . 
n̄an tōl er ilo aer pukōt n̄an bōk kuņaer 
ilo jerbal in eaorōk an kwaļo̧k gospel eo 
kōjepļaktok an Jisōs Kraist.

Kajilu, jemaron̄ jar kōn im̧we kōn ta 
ko jej maron̄ kōm̧m̧ane . . . n̄an kwaļo̧k 
gospel n̄an ro jet . . . [im] jar kōn juon 
kallim̧ur n̄an jerbal e im̧we eo kwoj 
bōke.”3

M̧aan ro, kōrā ro, ajri ro, jodikdik 
ro, jemaron̄ ke āinwōt in m̧ōtta Susa-
na im kwaļo̧k gospel eo n̄an ro jet? 
Jemaron̄ ke karuwaineneik juon m̧ōttad 
eo ejjab jān tōmak in ad n̄an itok im jar 

ippād ilo Jabōt? Ak jemaron̄ ke bōlen 
leļo̧k juon kape in Bok in Mormon n̄an 
juon nukid ak juon m̧ōttad? Jema-
ron̄ ke jipan̄ ro jet lo rūtto ro aer ilo 
FamilySearch eo ak kwaļo̧k ippān ro 
jet ta eo jaar ekkatak ilo wiikin ilo ad 
kar ekkatak Itok, Ļoor Eō? Emaron̄ ke 
ļapļo̧k ad āinwōt Rilo̧mo̧o̧r, Jisōs Kraist 
im kwaļo̧k ippān ro jet ta eo ej bōktok 
n̄an kōj lan̄lōn̄ n̄an mour ko ad? Uwaak 
eo n̄an aolepān kajjitōk kein ej aeet! 
Jemaron̄ kōm̧m̧ane!

Ilo jeje ko rekwojarjar jej riit bwe 
ro uwaan Kabun̄ eo an Jisōs Kraist rej 
jilkinļo̧k er “n̄an jerbal ilo jikin kallib 
grep eo an n̄an lo̧mo̧o̧r eo an jetōb 
ro an armej raņ’ (Katak im Bujen Ko 
138:56). “Jerbal in lo̧mo̧o̧r in ekoba 
jerbal in mijenede an membōr, jerbal 
in dāpij rioktak, kōkajoorļo̧k mem-
bōr ro rejeniknik, jerbal an tampeļ im 
menmenbwij an baam̧le, im katakin 
gospel eo.”4

Ro jera rejitōn bōro, Irooj ej aikuji 
ad aiintok Israel. Ilo Katak im Bujen 
ko, Eaar ba, “Im kom̧in jab ļōmņak 
im̧aanļo̧k ta kom̧ naaj ba; ak ko̧koņi ilo 
ļōmņak ko ami iien otemjej naan ko in 

em̧m̧akūt. Mour ko aer raenōm̧m̧an. 
Em̧m̧an ippāer m̧ōn̄ā jiljino alen ilo 
juon raan n̄e elōn̄ kijeer im rej joļo̧k 
aer iien ilo jikin kallib ko aer, kwaļo̧k 
bwebwenato ko ippān rilotok ro, al, 
kōjan̄i kein kōjan̄jan̄ ko, im m̧ōņōņōik 
mour in.

Ijoke, ke Bilbo ej kwaļo̧k kōn 
errem̧aanļo̧k in juon em̧m̧akūt eo eļap, 
juon men em̧wilaļ ekairuj būruwōn. Ej 
meļeļe jān tulik ke em̧m̧akūt eo enaaj 
pen. Men̄e ekauwōtata. Emaron̄ in jab 
ro̧o̧ltok.

Im aaet, kūr eo n̄an em̧m̧akūt eaar 
kanooj ļap ilo būruwōn. Im āindein, 
hobbit kein rekabwilōn̄lōn̄ raar likūt 
aenōm̧m̧an eo aer im deļo̧n̄e iaļ in n̄an 
juon em̧m̧akūt em̧m̧an me enaaj bōk e 
ilo iaļ in n̄an “ijeņ im bar ro̧o̧ltok.”2

Am̧ Em̧m̧akūt
Bōlen juon iaan un ko bwebwenato 

in ewōr tokjen ippān elōn̄ kōnke ej bar 
ad bwebwenato.

Jem̧aan, jem̧aan jem̧aan, m̧okta jen 
ad ļotak, ilo juon tōre kar meļo̧kļo̧k 
kōnke eto im kar pinej ememļo̧kjeņ, 
kar bar kūr kōj n̄an uwe im em̧m̧akūt. 
Kar letok jen Anij, Jemedwōj Ilan̄. Bōk 
em̧m̧akūt in meļeļeik likūt ijo eae-
nōm̧m̧an im jokne jen im̧aan Mejen. 
Ej meļeļein itok n̄an laļ in ilo juon 

JĀN  ELDER  D IETER  F.  UCHTDORF
Jān Doulul eo an Jon̄oulruo Rijilōk ro

Kōn Hobbit ro
Juon bok an ajri kar je elōn̄ iiō ko 

remootļo̧k ekar ijjino kōn naan kein 
“Ewōr juon hobbit ej jokwe ibwilōn̄ 
laļ.”1

Bwebwenato eo kōn Bilbo Bag-
gins ej make wōt hobbit eo em̧m̧an 
im kabwilōn̄lōn̄ eo ej kwaļo̧k eddo eo 
ej make wōt kabwilōn̄lōn̄—ilo iien eo 
em̧m̧an, n̄an em̧m̧akut, im kallim̧ur eo 
kōn juon nōbar eļap.

Jorrāān eo bwe aolep hobbit ro 
rejjab kōņaan kōm̧man jabdewōt 

Em̧m̧akūt eo Am̧ Eļap

Rilo̧mo̧o̧r ej kūr kōj, kajjojo raan, n̄an ad likūt 
aenōm̧m̧an im jokne eo ad iturājet n̄an kobaļo̧k 
Ippān ilo em̧m̧akūt in an rikaļooraņ.

mour, im enaaj lewōj n̄an kom̧ ilo ejja 
awa eo wōt m̧ōttan eo naaj jon̄e n̄an 
armej otemjej.”5

Ilo kakkobaba, Ekar kallim̧uri kōj:
“Im eļan̄n̄e āindein bwe kom̧ro en 

aikuj jerbal aolepān raan ko amiro 
ilo kwaļo̧k ukeļo̧k n̄an armej rein, 
im bōktok, juon wōt armej n̄an Eō, 
ewi jon̄an an ļap naaj amiro m̧ōņōņō 
ippān ilo aelōn̄ eo an Jema!

“Im kiiō, eļan̄n̄e amiro m̧ōņōņō 
enaaj kanooj ļap ippān juon armej eo 
kom̧ro ar bōktok n̄an Eō ilo aelōn̄ eo 
an Jema, ewi jon̄an an ļap naaj amiro 
m̧ōņōņō eļan̄n̄e kom̧ro ej bōktok elōn̄ 
armej n̄an Eō!”6

Al eo an Būraimere eo iaar jino 
kake ej kōjjem̧ļo̧k kōn enaan in 
ekajoor:

Ij tōmak ilo Rilo̧mo̧o̧r, Jisōs Kraist.
Inaaj kautiej etan.
Inaaj kōm̧m̧ane ta eo ejim̧we.
Inaaj ļoor An meram.
An m̧ool inaaj kean̄ kake.7

Ij kwaļo̧k kam̧ool bwe naan kein 
rej m̧ool im bwe ewōr juon Jemed ilo 
Lan̄ eo ej iakwe eo ej kōttar kōj n̄an 
jepļaak n̄an E n̄an kōjeraam̧m̧an mour 
ko ad im mour ko an ro ipeļaakid. 
Kōm̧m̧an en wōr ad ikdeelel n̄an bōk-
tok ro jeid im jatid n̄an Kraist ej jar eo 
aō ilo etan Jisōs Kraist, amen. ◼

em̧m̧akūt eo jab jeļā kōn kauwōtata im 
en̄taan.

Jekar jeļā eban pidodo.
Ak jekar barāinwōt jeļā bwe jej bōk 

menin letok eo eaiboojoj, ekoba juon 
ānbwin kanniōk n̄an en̄jake m̧ōņōņō im 
būrom̧ōj ilo mour in. Jej ekkatak n̄an 
kajjieon̄, n̄an kappukote, im n̄an apan̄. 
Jej lo m̧ool ko kōn Anij im kōj make.

Aaet, jej jeļā jenaaj kōm̧m̧an elōn̄ 
bōd ilo iaļ in. Ak jej barāinwōt kalli-
m̧ur: bwe kōn en̄taan eo eļap an Jisōs 
Kraist, jej maron̄ in erreeo jen jerawiwi 
ko ad, kōkāāl im kōkwojarjar jetōb ko 
ad, im juon raan naaj jerkakpeje im bar 
koba ippān doon ippān ro jej iakwe.

Jekar jeļā ewi jon̄an an Anij iakwe 
kōj. Eaar letok n̄an kōj mour, im 
Ekōņaan bwe jen tōprak. Kōn menin, 
Eaar kōpooj juon Rilo̧mo̧o̧r n̄an kōj. 
“Mekarta,” Jemedwōj Ilan̄ eaar ba, 
“kwon kāālet n̄an kwe make, bwe em̧ōj 
lewōje n̄an eok.”3

Enaaj wōr m̧ōttan ko ilo mour in 
em̧m̧akūt in me inepata im aaet kaam-
mijak ro nejin Anij, jen ke juon jarlepju 
eļap an ro jeid im jatid ilo jetōb kar 
kālet n̄an jum̧ae.4

Kōn menin letok im kajoor an 
anemkwoj in kanniōk, jaar kālet bwe ta 
eo eaorōk jen ekkatak n̄an erom̧ indeeo 
em̧m̧an enej barāinwōt kauwōtata ak 
wōrtokjān.5

Im āindein, lōke kallim̧ur ko im 
kajoor an Anij im Nejin Ejitōn bōro, 
jaar bōk idajon̄jon̄ in.

Ikar.
Im barāinwōt kwe.
Jaar errā n̄an likūt mour eo jinoin 

ejokne im uwaak ilo em̧m̧akūt in ad 
make em̧m̧an ilo “ijeņ im bar ro̧o̧l.”

Kūr n̄an Em̧m̧akūt
Im aaet, mour in ewōr juon iaļen 

kōm̧ad, ejjab ke? Jej jino meļo̧k-
ļo̧k jibadbad eo ad em̧m̧an, kōn 
aenōm̧m̧an im dikļo̧k eddōkļo̧k im 
wōnm̧aanļo̧k.

Ejja wōt, ewōr men ko ban kaar-
mejeti, lo tum̧wilaļ in būruwōd, eo me 
jej jan̄uwaade n̄an bōk juon kōttōbar 
eutiejļo̧k im aorōkļo̧k. Jan̄uwaade in 
ej juon iaan un ko unin an armej ro 
epaake gospel eo im Kabun̄ eo an Jisōs 
Kraist. Gospel eo em̧ōj an kar jepļaak-
tok ej, ilo juon meļeļe, juon kūr ekāāl 
n̄an em̧m̧akūt jaar bōke etto. Rilo̧mo̧o̧r 
ej kūr kōj, kajjojo raan, n̄an ad likūt 
aenōm̧m̧an im jokne eo ad iturājet 
n̄an kobaļo̧k Ippān ilo em̧m̧akūt in an 
rikaļooraņ.

Ekanooj elōn̄ kōbbōjrak ko ilo iaļ 
in. Elōn̄ to̧l ko, kom̧aļ ko, im kapan̄-
pan̄ ko. Emaron̄ bōlen wōr jibaitōr, 
mennin mour, im aaet juon ak ruo 
tiraikōn. Ak eļan̄n̄e kwonaaj pād wōt 

ilo iaļ in im lōke Anij, kwonaaj lo mej-
en kajjik eo am̧ eaiboojoj n̄an am̧ ro̧o̧l 
n̄an ijo jikum̧ ilan̄.

Kōn menin elmen am̧ jinoe?
Epidodo.

Ukōt Būruōm n̄an Anij
M̧oktata, kwoj aikuj ukōt būruōm 

n̄an Anij. Kajjojo raan kajjieon̄ pukot E. 
Ekkatak n̄an iakwe E. Innām kōm̧m̧an 
bwe iakwe en im̧we eok n̄an ekka-
tak, meļeļe, n̄an ļoor katak ko An im 
ekkatak n̄an kōjparok kien ko an Anij. 
Gospel eo an Jisōs Kraist em̧ōj an jep-
ļaaktok ej letok n̄an kōj juon wāween 
eo epidodo im ļam waan me juon ajri 
emaron̄ meļeļe. Aaet gospel eo an Jisōs 
Kraist ewōr ie uwaak ko reppen ilo 
mour me rem̧wilaļ im reppen me aaet 
ilo mour in ekkatak im kōļmenļo̧kjeņ, 
emaron̄ pen ad keidi em̧ool m̧ōttan ko 
reddik.

Eļan̄n̄e kwoj āliklik ilo em̧m̧akūt in 
kōnke kwoj pere maron̄ eo am̧, keeme-
mej bwe rikaļooraņ ejjab n̄an kōm̧m̧ani 
men ko rōwāppen; ak ej n̄an kōm̧m̧ani 
men ko rekkar. Ej kālet ko am̧ me ej 
kwaļo̧k wōn lukkuun kwe, eļapļo̧k jen 
maron̄ eo am̧.6

Men̄e kwoj likjab, komaron̄ bar 
kālet n̄an jab ebbweer, ak pukot am̧ 
peran, wōnm̧aanļo̧k, im jerkak. En̄in ej 
mālijjon̄ eo eļap ilo iaļ in.

Anij ejeļā bwe kwojjab wānōk, bwe 
kwonaaj likjab aolep iien. Anij ej iakwe 
eok jekdo̧o̧n n̄e kwoj likjab im n̄e 
kwoj anjo̧.

Āinwōt iakwe eo an juon m̧am̧a ak 
baba, Ej lukkuun kōņaan bwe kwon 
kajjieon̄. Rikaļooraņ ej āinwōt ekkatak 
kōjan̄jan̄ piano. Bōlen men eo koma-
ron̄ kōm̧m̧ane jinointata ej kōjan̄jan̄ 
bajjōk kōn “Chopsticks.” Ak eļan̄n̄e 
kwoj kamminene wōt, ainikien eo 
enaaj juon raan lewaj ainikien solo ko 
raiboojoj, al eo ekabakkak, im kobain 
al im kōjan̄jan̄ ko.

Kiiō, raan eo emaron̄ in waļo̧k ilo 
mour in, ak enaaj waļo̧k. Men eo Anij ej 
kajjitōk ej bwe kwon kajjieon̄.

Pukotļo̧k Ro Jet ilo Iakwe
Ewōr jet men rekaitoktok limo, 

emaron̄ pen, ilo iaļ in kwaar kālete: iaļ 
eo wōt n̄an eok n̄an eddōkļo̧k ilo gospel 
in em̧m̧akūt in am̧ ej n̄an jipan̄ ro jet 
bar eddōkļo̧k.

N̄an jipan̄ ro jet ej iaļen rikaļooraņ. 
Tōmak, kōjatdikdik, iakwe, tiriam̧o, 
im jerbal in jipan̄ ej kōkāāl kōj āinwōt 
rikaļoor ro.

Kōn kijejeto ko am̧ n̄an jipan̄ ro reje-
ram̧ōļ im riaikuj, n̄an pukotļo̧k ro rej 

liaajlo̧l, piktokum̧ make ej kwojarjar im 
karbab, jetōb eo am̧ ej ļapļo̧k, im kwoj 
etetal aitokļo̧k

Ak iakwe in eban waļo̧k kōn bōk-
lōkōt n̄an kōļļāiki. Eban kain jerbal in 
jipan̄ eo me ej n̄an kile, nōbare, ak utiej.

Rikaļoor ro rem̧ool an Jisōs Kraist 
rej iakwe Anij im ro Nejin ilo ejjeļo̧k 
bōklōkōt ilo jabdewōt wāween kōro̧o̧l. 
Jej iakwe ro rej kōjekdo̧o̧n kōj, ro rej 
dike kōj. Bar ro rej kajjirere, kakkure, 
im kōmetak kōj.

N̄e kwoj kobrak būruwōm̧ kōn 
iakwe eo em̧ool an Kraist, koban kōm̧-
m̧an jikin dike, ekajet bōd, im kajook 
ro jet. Kwon kōjparok kien ko an 
Anij kōnke Ej iakwe eok. Ilo wāween 
in, kwoj jino erom̧ āinwōt Kraist ilo 
ļōmņak im kōm̧m̧an ko am̧.7 Im ta 
em̧m̧akūt eo emaron̄ em̧m̧an ļo̧k jān 
menin?

Kwaļo̧k Bwebwenato eo Am̧
Men eo kein kajilu jej kajjieon̄ tijem̧-

ļo̧k kake ilo mour in ej n̄an bōk iood 
make etan Jisōs Kraist im jab āliklik 
āinwōt juon membōr in Kabun̄ eo an 
Jisōs Kraist.

Jejjab ņooj tōmak eo ad.
Jejjab kalbwinni.

N̄an keidi, jej kōnono kōn iaļ in 
ad ippān ro jet ilo wāween im jekjek 
ko rekkar. En̄in ta eo ro m̧ōttad rej 
kōm̧m̧ane—rej kōnono kōn men ko 
me raorōk n̄an er. Men ko me repaake 
būruweer im kōm̧m̧an juon oktak 
n̄an er.

En̄in ej ta eo kwoj kōm̧m̧ane. Kwoj 
kwaļo̧k bwebwenato ko am̧ im en̄jake 
ko āinwōt juon uwaan Kabun̄ eo an 
Jisōs Kraist im Armej ro Rekwojarjar 
ilo Raan Ko Āliktata.

Jet iien bwebwenato ko remaron̄ 
kōm̧m̧an an armej ro ettōn̄. Jet iien ej 
bōktok n̄an er dānnin kōmjaļaaļ. Jet 
iien renaaj jipan̄ armej ro n̄an kijenmej 
wōt, pād wōt, im peran n̄an jelm̧ae bar 
juon iien im itok bar juon raan n̄an 
epaake Anij.

Kwaļo̧k en̄jake ko am̧ ilo likio in 
armej, ilo social media, ilo kurup ko, 
ijoko jabdewōt.

Juon iaan men ko āliktata Jisōs eaar 
jiron̄ļo̧k rikaļoor ro An bwe ren kab 
dipļo̧k laļ in im kwaļo̧k kōn bwebwena-
to in jerkakpeje eo an Kraist.8 Rainin jej 
bar m̧ōņōņō in bōk kūr in eļap.

Ej juon ennaan eo eaiboojoj jej bōke 
n̄an kwaļo̧k: kōn Jisōs Kraist, aolep 
em̧m̧aan, kōrā, im ajri remaron̄ jepļaak 
n̄an ijo jikier ilan̄ im ijeņ pād ilo aibooj-
oj eo ewānōk!

Ekanooj aaet lōn̄ naan eo em̧m̧an 
n̄an kwaļo̧ke.

Anij eaar waļo̧k n̄an armej ilo tōre in 
ad! Ewōr juon rikanaan ej mour.

In kakeememej kwe bwe Anij ejjab 
kōņaan bwe kwon “wiakake” gospel 
eo ak em̧ōj an jepļaaktok Kabun̄ eo an 
Jisōs Kraist.

Ej kōtmene bwe kwon jab no̧o̧je 
ium̧win juon jāpe.

Im eļan̄n̄e armej ro rej kālet bwe 
Kabun̄ in ejjab n̄an er, ej aer kālet.

Ejjab meļeļein bwe kwaar likjab. 
Kwon jouj wōt n̄an er. Ak n̄e rej kōjek-
do̧o̧ne kwon bar kūrtok er.

Oktak eo kōtaan iaio̧ bajjōk im rika-
ļooraņ eo eperan ej—kūr!

Jej iakwe im kautiej aolep ro nejin 
Anij, jekdo̧o̧n jerbal rot eo aer ilo 
mour, jekdo̧o̧n armej rot ak kabun̄ 
rot eo aer, jekdo̧o̧n kālet rot ko aer ilo 
mour in.

Bwe ijo kūņaad, jej ba, “Itok im 
lale! Lale kōn kwe make elmen etetal 
ilo iaļen rikaļooraņ enaaj bōk im 
nōbar.”

Jej kūr armej ro n̄an “itok im jipan̄, 
ilo ad kajjieon̄ kōm̧m̧an bwe laļ in en 
juon jikin em̧m̧an.”

Im jej ba, “Itok im pād! Kōmij 
jeim im jatim. Jejjab wānōk. Jej lōke 
Anij im kappukot n̄an pokake kien 
ko An.

“Kobatok ippam̧, im kwonaaj kōm̧-
m̧an bwe kōmin em̧m̧anļo̧k.” Im, ilo 
wāween in, kwonaaj bar jino em̧m̧an-
ļo̧k. Jen jerak ippān doon.”

N̄āāt Iaikuj Jinoe?
Ke eo m̧ōttad Bilbo Baggins eaar en̄-

jake kūr ilo e n̄an em̧m̧akūt, eaar kālet 
n̄an kiki aenōm̧m̧an bon̄ōn, m̧ōņōņō 

kōn m̧ōn̄ā in jibbon̄ eo, im jino men eo 
m̧oktata ilo jibbon̄ōn eo.

Ke Bilbo eaar ruj, eaar kile jeļā bwe 
m̧weeo im̧ōņ eaar pok, im ebaj meļo̧k-
ļo̧k wōt pepe eo an.

Ak eo m̧ōttan Gandalf eaar itok im 
kajjitōk, “N̄āāt eo kwonaaj itok?”9 N̄an 
ron̄jake eo m̧ōttan, Bilbo eaar kālet 
ippān make n̄an kōm̧m̧an.

Im āindein, lukkuun im hobbit eo 
ekabwilōn̄lōn̄ ej lo e make kajjieon̄ 
in diwōj ilo kōjem eo im̧aan n̄an iaļ 
m̧ōkajin em̧m̧akūt bwe eaar meļo̧kļo̧k 
at eo an, jokon in etetal, im an̄kijep eo. 
Aaet eaar jab kam̧ōj m̧ōn̄ā in jibbon̄ eo 
an kein karuo.

Bōlen ewōr juon katak ijin n̄an 
barāinwōt kōj.

Eļan̄n̄e kwe im n̄a kar en̄jake ikdeel-
el n̄an kobatok n̄an em̧m̧akūt in eļap 
kōn mour n̄an kwaļo̧k ta eo Jemedwōj 
Ilan̄ ej iakwe kar kōpooje n̄an kōj etto, 
rainin ej raan eo n̄an ļoor Nejin Anij im 
ad Rilo̧mo̧o̧r ilo iaļ eo An kōn jerbal in 
jipan̄ im rikaļooraņ.

Eto ad kōttar n̄an iien eo n̄e aolep 
men rekkar ilo jejjet. Ak kiiō tōre eo 

in n̄an lukkuun pukot Anij, jerbal in 
karejar n̄an ro jet, im kwaļo̧k en̄jake ko 
ad n̄an ro jet.

Likūt at, jokon, an̄kijeep, im 
kapijuknen.10

N̄an ro em̧ōj aer jino etetal ilo iaļ 
in, bōk peran, tiriam̧o, bōk lōke, im 
wōnm̧aanļo̧k wōt!

N̄an ro em̧ōj aer etal jen iaļ in, jouj 
ro̧o̧ltok, bar kobatok ippām, kōm̧m̧an 
bwe kōmin kajoor.

Im n̄an ro rejjan̄in de jinoe, etke 
erum̧wij? Eļan̄n̄e kwoj kōņaan en̄jake 
jetōb in em̧m̧akūt in ekabwilōn̄lōn̄, 
dood neem̧ make ilo em̧m̧akūt in eļap! 
Kōnono ippān mijenede ro. Kōnono 
ippān Armej ro Rekwojarjar m̧ōttam̧. 
Kōnono ippāer kōn jerbal in ekwabwi-
lōn̄lōn̄ im em̧m̧an.11

Eiien jinoe!

Itok, Kobatok Ippām!
Eļan̄n̄e kwoj en̄jake bwe mour 

eo am̧ ewōr meļeļein, juon jibad-
bad eļap, baam̧le eo ekajoor, im juon 
jemdoon ippān Anij itok kobatok 
ippam̧!

Eļan̄n̄e kwoj pukot juon jukjukinpād 
in armej ro rej jerbal n̄an erom̧ ijo em̧-
m̧antata ilo er, jipan̄ ro raikuj, im kōm̧-
m̧an bwe laļ in en juon jikin em̧m̧anļo̧k, 
kobatok ippam̧!

Itok im lo ta kabwilōn̄lōn̄ in, eai-
boojojļo̧k, im em̧m̧akūt in ilo iaļ in.

Ilo iaļ in kwonaaj lo eok make.
Kwonaaj lo meļeļein.
Kwonaaj lo Anij.
Kwonaaj lo em̧m̧akūt in ej 

make wōt im iaļ eiaboojoj ilo mour 
eo am̧.

Kōn men in ij kam̧ool ilo etan ad 
Ripinmuur im Rilo̧mo̧o̧r, Jisōs Kraist, 
amen. ◼

KAKEEMEMEJ KO
 1. J. R. R. Tolkien, The Hobbit or There and Back 

Again (Boston: Houghton Mifflin, 2001), 3.
 2. Subtitle of The Hobbit.

ekar lukkuun m̧wūlaļ ke E ekar ba n̄an 
Jemān, “En ankil Am̧.”2

Ri lōba eo ekar jab kajjitōk ilo an 
ļōmņak wōt kōn e make ak wāween 
kakijoroor. Naan ko An rej kwaļo̧k juon 
m̧wil ettā, kōn kōtmene ko reutiej ak 
barāinwōt kōn juon ikdeleel em̧ool bwe 
ankilaan Rilo̧mo̧o̧r en dedeļo̧k. En̄in ej 
juon waanjon̄ak in m̧wil eo me jej aikuj 
itok n̄an Kraist. Jemaron̄ itok n̄an Kraist 

JĀN  ELDER  WALTER  F.  GONZÁLEZ
Jān Jiljilimjuonn̄oul eo

Tarin 2,000 iiō ko rem̧ootļo̧k, Rilo̧mo̧o̧r 
ekar wanlaļtak jān toļ eo ālkin an kar 
katakin katak ko an im katak ko jet an 
gospel eo. Ke E ekar etetal, Ekar itok 
juon em̧m̧aan n̄an ippān eo enan̄inmej 
in lōba. Em̧m̧aan eo ekar kautiej im 
wūjlepļo̧k ilo an kar bukwelōlō im̧aan 
Kraist, kappukot kōmour jān an en̄-
taan. Kajjitōk eo an eļam waan: “Irooj, 
eļan̄n̄e Kwō kōņaan, Kwōj maron̄ 
karreo eō.”

Innem Rilo̧mo̧o̧r ekar erļo̧ke pā ko 
Pein im, un̄n̄ūr e, im ba, “I kōņaan, 
kwōn erreo.”1

Jej ekkatak ijin bwe Rilo̧mo̧o̧r eo 
aolep iien ekōņaan kōjeraam̧m̧an kōj. 
Jet kōjeram̧m̧an remaron̄ kajju itok, 
ko jet emaron̄ bōk iien, im jet remaron̄ 
itok ālkin mour in, ak kōjeram̧m̧an ko 
renaaj itok ilo iien ko rejejjet.

Eiten āinwōt ri lōba eo, jemaron̄ lo 
kajoor im kaeņōm̧m̧an ilo mour in ilo 
ad bōk Ankilaan im jeļā bwe E ekōņaan 
kōjeram̧m̧an kōj. Jemaron̄ lo kajoor n̄an 
jelm̧ae jabdewōt melejon̄, n̄an anjo jān 
kapo ko, im n̄an meļeļe im kijenmej ilo 
jekjek ko reppen jej pād ie. Em̧ool, ilo 
juon iaan tōre ko eddo tata ilo mour eo 
An, kajoor eo an Rilo̧mo̧o̧r n̄an niknik 

Un̄n̄ūr in Kōmour an 
Rilo̧mo̧o̧r

Ilo ad itok n̄an E, Anij enaaj itok im lo̧mo̧o̧ren kōj, 
men̄e n̄an kōmour kōj ak n̄an letok n̄an kōj kajoor 
n̄an jelm̧ae jabdewōt jekjek ko jepād ie.

 3. Moses 3:17.
 4. Lale Job 38:4–7 (ļaddik ro nejin Anij 

rekar lamōj kōn lan̄lōn̄); Aiseia 14:12–13 
(“leļōn̄ļo̧k aō tūroon ilōn̄in iju ko an Anij”); 
Revelesōn 12:7–11 (ekar wōr juon tariņae 
ilo lan̄).

 5. “Rikanaan Josep Smith eaar kōmeļeļeiki 
anemwkoj ej ‘anemkwoj eo ej make wōt me 
lan̄ eaar letok ioon armej āinwōt juon menin 
letok eo kālete’ [Teachings of the Prophet 
Joseph Smith, comp. Joseph Fielding Smith 
(1977), 49]. En̄in ‘anemkwoj eo ej make wōt,’ 
ak anemkwoj, ej kajoor eo me ej kōtļo̧ak an 
kajjojo n̄an erom̧ ‘ripinej jenkwaer make’ 
(K&K 58:28). Ej waļo̧k jim̧or n̄an kōjerbal 
ankilaan n̄an kālet em̧m̧an im nana ak ukōt 
lābōļ in em̧m̧an ak nana im barāinwōt 
iien em̧m̧an n̄an en̄jake jekjek me kāleti. 
Jemedwōj Ilan̄ ej lukkuun iakwe ro Nejin 
bwe Ej kōņaan jen bōk aorōk eo ad—n̄an 
erom̧ āinwōt E. N̄an eddōkļo̧k, juon armej 
eaikuj bōk maron̄ eo n̄an kōm̧m̧ane kālet eo 
an make. Anemkwoj ej pedped in katak n̄an 
karōk eo An n̄an ro Nejin bwe ‘em̧ool Anij 
eban kōm̧m̧anm̧an armej āinwōt E ijeļo̧kin 
kanemkwoj er’ [David O. McKay, “Whither 
Shall We Go? Or Life’s Supreme Decision,” 
Deseret News, June 8, 1935, 1]” (Byron R. 
Merrill, “Agency and Freedom in the Divine 
Plan,” in Roy A. Prete, ed., Window of Faith: 
Latter-day Saint Perspectives on World History 
[2005], 162).

 6. In her novel Harry Potter and the Chamber of 
Secrets, author J. K. Rowling has Hogwarts 
headmaster Dumbledore say something 
quite similar to young Harry Potter. Ej juon 
kapilōk eo ekapilōn̄lōn̄ n̄an kōj barāinwōt. 
Ikar kōjerbale ilo ennaan ko m̧okta im 
ļōmņak ke eaorōk n̄an aliji.

 7. “Kom̧ ro jitōnbōro, kōj ro nejin Anij, im e 
jan̄in polel an waļo̧k enaaj kōjkad: Je jeļā 
bwe eļan̄n̄e, eļan̄n̄e Enaaj weaaktok, jenaaj 
āinwōt E; bwe jenaaj lo E ilo wāween An 
pād” (1 Jon 3:2; kakkobaba in ekkatak).

Men̄e oktak in emaron̄ ilōn̄in maron̄ eo 
ad n̄an keidi, “Jetōb make ej kōnnaan n̄an 
ad bwe kōj ro Nejin Anij.

“Im eļan̄n̄e ro nejin, innām ri jolōt, 
ri jolōt an Anij, im ri jolōt ippān Kraist; 
eļan̄n̄e jej en̄taan Ippān, bwe jen barāinwōt 
aiboojoj Ippān.

“Bwe ij watōk en̄taan ko ilo iien in 
jekdo̧o̧n n̄e keidi ippān aiboojoj eo enaaj 
waļo̧k n̄an kōj” (Rom 8:16–18; kakkobaba 
in katak).

 8. Lale Matu 28:16–20.
 9. Tolkien, The Hobbit, 33.
 10. Lale Luk 9:59–62.
 11. Lale LeGrand Richards, A Marvelous Work 

and a Wonder, rev. ed. (1966).

kōn alikkar bwe ikdeleel eo An ej kiiō im 
naaj aolep iien em̧m̧an n̄an mour ko ad 
ilo mour in im n̄an indeeo. Ewōr juon An 
kōļmenļo̧kjeņ indeeo me ejjeļo̧k ippād. 
Jej aikuj itok n̄an Kraist kōn juon bōro 
em̧ool bwe ankilaad ej aikuj jejjet ilo 
ankilaan Jemān, āinwōt kar E.3 Menin 
enaaj kōpooj kōj n̄an mour indeeo.

Epen n̄an pijaikļo̧k en̄taan in 
ānbwin im kōļmenļo̧kjeņ me ri lōba ro 
rekar en̄jake ro me rekar itok n̄an ippān 
Rilo̧mo̧o̧r. Lōba ejelōt eke im kil, kōm̧-
m̧an bwe en nana kilier im nana ājmour 
eo aer. Im eļaptata, ej kōm̧m̧an bwe ren 
jo̧o̧l jab maron̄ iiaio ippān armej. Juon 
armej eo ewōr ippān lōba ej aikuj etal 
jān ro rejitōnbōro ippān im jokwe etto-
ļo̧k jān jukjuk in pād eo. Ri lōba ro kar 
watōke er rettoon, jim̧or ilo ānbwin im 
jetōb. Kōn un in, kien eo an Moses ekar 
menin aikuj bwe rilōba ro ren kōņak 
nuknuk ko repotaktak im kar kūr er, 
“Ettoon!” n̄e rej etetal.4 Rilōba ro rena-
n̄inmej im rejitōn bōro rekar āliktata 
jokwe ilo m̧ōko renana ak ilo lūb ko.5 
Ejjab pen n̄an pijaikļo̧k ke ri lōba ro 
rekar kepaakeļo̧k Rilo̧mo̧o̧r rekar en̄-
taan ilo ānbwin im kōļmenļo̧kjeņ.

Jet iien—ilo bar juon wāween—jej 
barāinwōt en̄jake en̄taan, men̄e kōn 
kōm̧m̧an ko ad make ak kōn ro jet, kōn 
jekjek ko me jemaron̄ ak jemaron̄ jab 
kantōroli. Ilo iien rōt kein, jemaron̄ 
likūt ankilaad ilubūden Pein.

Jet iiō rem̧ootļo̧k, Zulma—kōrā 
eo pāleeō, eo rejeta, eo m̧ōtta 

em̧m̧antata—ekar ron̄ jet enaan ko rep-
pen ruo wiik m̧okta jān iien m̧are eo an 
juon iaan ro nejim. Ekar wōr juon tumo̧r 
ilo lojiln̄ūn im ekar m̧ōkaj an eddōkļo̧k. 
Turin mejān ekar jino ebbōj, im e ekar 
aikuj ilo iien eo em̧ōkaj bwe en mwijmwij. 
Elōn̄ ļōmņak ko rekar jiktok ilo kōļ-
menļo̧kjeņ eo an im ekar eddo buruōn. 
Tumo̧r eo ekar ke kauwōtata? Elmen an 
naaj ānbwinnin ājmour? Enaaj ke mej 
turin mejān? Ewi jon̄an an naaj metak? 
Naaj ke jorrāān turin mejān? Naaj ke 
jako tumor eo n̄e rejoļo̧ke? Enaaj ke 
maron̄ pād ilo iien m̧are eo an ļaddik eo 
nejim? Ilo an babu ilo ruum in m̧wijm̧wij 
eo, en̄taan ilo ānbwin im kōļmenļo̧kjeņ.

Ilo iien eo elukkun aorōk tata, Jetōb 
ekar unoojdikdik n̄an e bwen maron̄ 
bōk ankilaan Jemān. Innem ekar kāālōt 
n̄an likūt an lōke ilo Anij. Ekar lukkuun 
en̄jake bwe ta eo enaaj waļo̧k, Ankilaan 
enaaj em̧m̧an tata n̄an e. Ejjab to ekar 
kiki ālkin kar wā in kakiki eo.

Tokālik, ekar je juon boem̧ ilo 
jōōnōļ eo an: “Ilo tābōļ in mwijmwij eo 
Ikar bun̄ pedo im̧aan Mejān, im leļo̧k 
n̄an Ankilaan, im ikar kiki. Ikar jeļā 
bwe ij aikuj lōke E, jeļā bwe ejjeļo̧k men 
enana emaron̄ itok jān E.”

Ekar lo kajoor im aenōm̧m̧an jān an 
leļo̧k ankilaan n̄an ankilaan Jemān. Ilo 
raan eo, Anij ekar lukkuun kōjeram̧m̧an e.

Jabdewōt jekjek ko jepād ie, jema-
ron̄ kōjerbal tōmak ko ad n̄an itok n̄an 
Kraist im lo juon Anij jemaron̄ lōke. 
Juon iaan ajri ro nejū, Gabriel ekar je:

Ekkar n̄an rikanaan, turin mejān eme-
ramram āinwōt al

im kooļān bōran re mouj āinwōt sno.
im Ainikien ej āinwōt ainikien dān ko re 

ļap,
im n̄an E armej ejej tokjān. . . .
N̄a juon eo iobrak kōn eddo ilo aō kile bwe 

bar n̄a ejej tokja.
Innem menin wōt Ij lo iaļa n̄an juon anij eo 

Imaron̄ lōke.
Innem menin wōt ij lo Anij eo imaron̄ lōke.6

Juon Anij eo jej lōke ej kaperan 
kōjatdikdik. Jemaron̄ lōke E kōnke Ej 
iakwe kōj im Ekōņaan ta eo ej em̧m̧an 
n̄an kōj ilo aolep jekjek.

Rilōba eo ekar kepaakeļo̧k Jisōs kōn 
kajoor in kōjatdikdik. Laļ in ekar leļo̧k 
ejjeļo̧k uwaak ko, barāinwōt ejjeļo̧k 
aenōm̧m̧an. Kōn menin, un̄n̄ūr eo an 
Rilo̧mo̧o̧r me eļam waan ej āinwōt juon 
jouj im iakwe ilo aolepān mour in jetōb 
eo an. Jemaron̄ wōt pijaikļo̧k en̄jake ko 
rem̧ūlaļ kōn kam̧m̧oolol me ri lōba ro 
ekar wōr ippāer ilo iien eo Rilo̧mo̧o̧r 
ekar un̄n̄ūr er eļaptata ke ekar ron̄ naan 
ko “I kōņaan; kwōn erreo.” 

Bwebwenato eo an ej kwaļo̧k bwe “e 
m̧ōkaj an nan̄inmej in lōba eo jako im 
ej erreo.”7

Jemaron̄ bar maron̄ en̄jake un̄n̄ūr 
in pein iakwe im kōmour an Rilo̧mo̧o̧r. 
Ta lan̄lōn̄, kōjatdikdik, im kam̧m̧oolol 
ej itok ilo jetōb ko ad ilo ad jeļā bwe E 
ekōņaan jipan̄ kōj bwe jen erreo! Ilo ad 
itok n̄an E, Anij enaaj itok im lo̧mo̧o̧ren 

kōj, men̄e n̄an kōmour kōj ak n̄an letok 
n̄an kōj kajoor n̄an jelm̧ae jabdewōt 
jekjek ko jepād ie.

Jekdoon ewi jon̄an, ilo ad bōk Anki-
laan—ejjab ad make—enaaj jipan̄ kōj 
meļeļe kon jekjek ko jepād ie. Ejjeļo̧k 
men eņ enana emaron̄ itok jān Anij. 
Ejeļā ta em̧m̧antata n̄an kōj. Bolen E 
eban kajju joļo̧k eddo ko ad. Jet iien 
E emaron̄ kōm̧m̧an bwe eddo ko ren 
meraļo̧k, āinwōt An kar kōm̧m̧ane n̄an 
Alma im armej ro an.8 Āliktata, kōn 
bujen ko, eddo ko naaj meraļo̧k,9 ema-
ron̄ ilo mour in ak ilo iien Jerkakpeje 
eo ekwojarjar.

Juon ikdeleel em̧ool bwe Ankilaan 
en kūrm̧ool, ippān juon jeļāļo̧kjeņ kōn 
kadkad eo ekwojarjar an ad RiPinmuur, 
ej jipan̄ kōj ejaak juon kain tōmak eo me 
ri lōba eo ekar kwaļo̧k bwe en maron̄ 
kar erreo. Jisōs Kraist ej juon Anij in 
iakwe, juon Anij in kōjatdikdik, juon 
Anij in kōmour, juon Anij eo ekōņaan 
kōjeram̧m̧an kōj im jipan̄ kōj bwe jen 
erreo. En̄ ne ta eo E ekar kōņaan m̧okta 
jān ad itok n̄an laļ in ke Ekar m̧ōņōņō 
in lo̧mo̧o̧ren kōj ke jekar wōtļo̧k ilo 
jerawiwi. En̄ ne ta eo E ekar kōņaan 
ilo Gethsemane ke ekar en̄taan kōn 
metak ko ban maron̄ kōmeļeļeiki ilo iien 
en̄taan nan kōļļā wōņeen jerawiwi. En̄ 
ne ta eo ekōņaan kiiō n̄e E ej akweļap 
ilo etad im̧aan mejān Jemān.10 Unin an 
wōnm̧aanļo̧k n̄an kūr: “Kom̧win itok 
n̄an Ippa, kom̧ otemjej rej jerbal in ban, 
im Inaaj kakkijeik kom̧.”11

Emaron̄ kōmour kōj im kōketak 
kōj kōnke E ewōr ippān maron̄ n̄an 
kōm̧m̧ane. Ekar bōk Ioon make aolep 
metak ko an ānbwin im jetōb bwe būru-
ōn en maron̄ obrak kōn tūriam̧o bwe 
En maron̄ jeļā jipan̄ kōj ilo aolep men 
ko im kōmour im lan̄aj kōj lōn̄ļo̧k.12 
Naan ko an Aiseia, ke Abinadai ekar ba, 
reaibojooj im rekabbakakkak.

“Em̧ool Eaar ineek en̄taan ko ad, im 
bōk būrom̧ōj ko ad. . . .

“. . . Eaar kinejnej kōn bōd ko ad, 
Ekar mao kōn nana ko ad; kaje eo 
an adwōj aenōm̧m̧an eaar pād Ioon; 
im kōn jenkwan den̄den̄ ko An jej 
ājmour.”13

Ejja katakin in wōt rej bar katakin 
ilo boem̧ in:

O, Ri Kaamtō in Nazareth, 
Bōro in, erub im jab maron̄ kar kōmouri,
Mour in, erub im pedakilkil jon̄an epaake 

an jako,
O, Kwomaron̄ ke kōmour er,  

Ri kaamtō en?”

Im kōn An jouj im pein repojak n̄an jipan̄, 
Mour eo an make em̧m̧aan em̧ōj āje kōn 
Jetōb ko rerub m̧ae rej mour āinwōt 
Juon Menin Kōm̧anm̧an eo Ekāāl—“aolep 

ko rekāāl.” 

“Pedakilkil in [m̧ōttan] eo [ilo] heart,
Ikdeleel, niknik, kōjatdikdik, im tōmak.
Ļōme Er bwe ren m̧ōttan eo ewāppen
O, Ri kaamtō in Nazareth!”1 4

Eļan̄n̄e kwoj en̄jake bwe ilo jabde-
wōt wāween kwojjab erreo, eļan̄n̄e kwoj 
en̄jake rub bōro, jouj jeļā bwe komaron̄ 
bar erreo, kwomaron̄ bar bōk kōmour, 
kōnke Ej iakwe eok. Lōke bwe ejjeļo̧k 
men enana emaron̄ itok jān E.

Kōnke E ekar “wanlaļtak ium̧win 
aolep men ko otemjeļo̧k,”15 Ekar kōm̧-
m̧an bwe aolep men ren kūrm̧ool bwe 
men ko rekar jipikpik rekar bar likio 
ilo mour ko ad, bwe jen bar epaakeļo̧k 

Anij. Kōn E, men otemjej rej kajim̧we, 
jim̧or men ko me rej pād ioon laļ in im 
men ko rej pād ilan̄, kōm̧m̧an “aenōm̧-
m̧an ilo bōtōktōk in ilo dōbwāāl 
eo An.”16

Jej aikuj itok n̄an Kraist im kōm̧-
m̧ane aolep men ko remenin aikuj. Ilo 
ad kōm̧m̧ani, kōjatdikdik bwe m̧wil 
ko ad renaaj erom̧ juon m̧wil āinwōt 
ba: “Irooj, eļan̄n̄e Kwō kōņaan, Kwōj 
maron̄ karreo eō.” Eļan̄n̄e jej kōm̧m̧an 
āindein, jemaron̄ bōk kōmour in un̄n̄ur 
eo an M̧aajta eo, im ainikien jouj ilo 
Ainikien: “Inaaj; kwō erreo.”

Rilo̧mo̧o̧r ej juon Anij eo jemaron̄ 
lōke e. E ej Kraist eo, eo ekkapitum, 
Messaia eo me Ij kam̧ool ilo Etan ekwo-
jarjar, em̧ool Jisōs Kraist, amen. ◼

eo ļaddik eo nejū ekar wōr juon an 
ļōmņak eoktak.

Juon Kuuj E lain niin Kilin
Bwebwenato eo juon aō ej kōn 

Unlepa eo em̧m̧an Grover, eo ekar 
jokwe, ilo juon em̧ eo ettoļo̧k jān taun. 
Unlepa Grover ekar ļōllap ļo̧k. Jekar 
ļōmņak bwe ļaddik ro nejim rej aikuj 
ioone m̧okta jān an mej. Kōn menin, 
juon ālkin raelep, jekar ettōr aeitok n̄an 
m̧weo imōn. Kōm kar jijjet ippān doon 
n̄an loļo̧k im kwaļo̧k kajjeen n̄an ļaddik 
ro nejim. Ejjab to ilo bwebwenato eo, 
ļaddik ro ruo nejim reddik, emaron̄ kar 
lalem im jiljino aer iiō, rekar kōņaan 
etal n̄an nabōj im ikkure.

Unlepa Grover, ekar ron̄ kajjitōk eo 
aer, ekar m̧al maanļo̧k im kepaake turin 
mejān n̄an turin mejāer. Turin mejān 
elukkun ļōllap im rejaje kajjien jon̄an 
ļaddik ro rekar mijak e jidik. Ekar ba 
n̄an er, ilo ainikien ekorkor, “Kōkm̧an-
m̧an wōt—bwe elukkuun lōn̄ skunk 
ijene nabōj.” Ke kōm ej ron̄ menin, Lesa 
im n̄a kom̧ro kar ikumļo̧k; kom̧ro kar 
ikumkum n̄e skunk eo ebaj kumatte 
er. Ļaddik ro ejjab to rekar etal n̄an 
nabōj ke kōm ej wōnm̧aanļo̧k wōt im 
bwebwenato.

Tokālik, ke kōm kar tōpar ilo wa eo 
n̄an etal n̄an m̧weo, ikar kajjitōk ippān 
ļaddik ro, “Kom̧ kar ke ello skunk? 
Juon iaer ekar uwaak, “Jaab, kōm kar 
jab ello skunk, ak kōm kar lo juon kuuj 
kilmeej me e lain niin kilen ilo ilikin!”

Rim̧oņ eo Eļap
Bwebwenato kein kōn ajri ro re 

jajeļo̧kjeņ rej lo men ko kōn mour im 
lukkuun m̧ool in emaron̄ kōm̧m̧an bwe 
jen ettōn dikdik, ak rej kwaļo̧k juon 
katak eo em̧ūlaļ.

Ilo bwebwenato eo kein kajuon, ļad-
dik eo nejim edik ej nejnej kidu; ilo ad 
jab jeļā, ekar bōk juon kōļan in wūno 
im, kōn būraj in wūno eo ilo pein, 

kōnono eo “Kōjatdikdik an Israel.”1 
Ekkā ad ron̄ an Būreejtōn Nelson kūr 
kom̧ ilo jejjetin—ke, “kōjatdikdik an 
Israel,” diktak in epepen im ilju im 
jekļaj eo an jepļaaktok eo Kabun̄ eo an 
Jisōs Kraist.

Ro m̧ōtta rūm̧m̧an ded, ikōņaan bwe 
in jino ilo aō kwaļo̧k ruo bwebwenato 
in baamļe.

102nd Dalmatian
Iiō ko rem̧ootļo̧k, ikar itaakļo̧k n̄an 

m̧weo jān jerbal im kar ilbōk ke ij lo 
ewūno aolep jikin—ilo laļ, kōjem in 
kōraaj eo, im kilin em̧ birōk eo mōm̧. 
Ikar etale menin ekar waļo̧k im lo bwe 
wūno ko rej tutu wōt. Juon jenkwon 
wūno eo ekar tōl ļo̧k n̄an nabōj in 
m̧weo itulik im ikar ļoor e. Ijen, ikar 
lo ļaddik eo nejū lalem an iiō kōn juon 
būraj in wūno ilo pein, im ej kipel kidu 
eo nejim. Labrador kidu eo nejim ekil-
meej im aibojooj ekar wūno kōn enan̄n 
mouj jimaten in!

“Kwoj ita?” Ikar kajjitōk ilo juon 
ainikien emourur.

Ļaddik eo nejū, ekar reitok, reiļo̧k 
n̄an kidu eo, lale būraj in wūno eo ej 
pilpil kōn wūno, im ba, “Ikōņaan bwe 
en āinwōt juon kidu eo me ekilmejeej 
jiddik—kwojeļā, juon eo me āinwōt 101 
Dalmatians.”

Ikar lukkun iakwe kidu eo nejim. 
Ikar ļōmņak ekar lukkun jejjet, ak raan 

JĀN  ELDER  GA RY  E .  STEV ENSON
Jān Doulul eo an Jon̄oulruo Rijilōk ro

Rainin, Ij tilmaake naan in kapilōk 
ko n̄an aolep, ak eļaptata n̄an kom̧ ro 
epepen tokālik —ajri in Būraimere, 
likao ro, im jiron̄ ro. Kom̧ eļap ami 
jitōn bōro ippān rikanaan eo an Irooj 
ilo raan kein ad, Būreejtōn Russell M. 
Nelson—jon̄an ekar kōnono n̄an elōn̄ 
iaami ilo iiō eo ļo̧k ilo juon iien nokon 
ejenoļo̧k an jodikdik ipeļaakin laļ in im 
ekar diwōjļo̧k imejatoto im kar unin 

Jab M̧oņe Eō

Ilo ad pokake kien ko an Anij, jenaaj bōk tōl aolep 
iien ilo wāween eo ejim̧we im jab po ilo m̧oņ.

ļōme n̄an ejaake juon men ej pijaikļo̧k 
lukkun m̧ool.

Ilo bwebwenato eo kein karuo, ļad-
dik ro rekar jab jeļā kōn kauwōtata ko 
renana renkar jelm̧ae jān juon skunk. 
Jab maron̄ jejjet aer kile ta eo rekar luk-
kuun jelm̧ae, rekar pād ilo kauwōtata in 
jelm̧ae ajāllik ko me rekar jab kōtmeni. 
Bwebwenato kein me rej itok jān bōd in 
kakilen—ļōmņak bwe men ko ilo m̧ool 
in rej bar jet men. Ilo jekjek ko kajjojo, 
ajāllik ko reiiōt.

Ijoke, elōn̄ rainin rej jelm̧ae ejja jor-
rāān kein wōt ilo jon̄an eo ļapļo̧k. Rekar 
jab maron̄ loe men ko eļan̄n̄e rej lukkuun 
kar ak maron̄ jab ju būruweer kōn m̧ool. 
Eļapļo̧k, elōn̄ kajoor ko rainin em̧ōj ļōmi 
elōn̄ unin n̄an tōl kōj jān lukkuun m̧ool 
eo. M̧oņ im riab kein rej eļļā ioon bōd ko 
me jejjab jeļā kaki m ekkā an wōr ajāllik 
ko reļļap, ejjab jidik wōt.

Setan, jemān riab otemjej im rim̧oņ 
eļap, enaaj kōm̧m̧an bwe jen kajjitōk-
in men ko āinwōt aer lukkuun waļo̧k 
im bar kajjej tokjen m̧ool ko an mour 
indeeo ak bōk jikin n̄an men ko me 
eļapļo̧k aer kareel kōj. “Ej kōm̧m̧an 
tariņae ippān ro rekwōjarjar an Anij”2 
im ekar joļo̧k elōn̄ iien ko n̄an karōk im 
kamelmel maron̄ n̄an kipel aolep ajri ro 
nejin Anij n̄an tōmak bwe nana em̧m̧an 
im em̧m̧an n̄an nana.

Kar jeļā kake e kōn an kareel armej 
bwe skunk rej jet kuuj jiddik ak bwe, 
kōn kōjerbal wūno paint, komaron̄ 
ukot juon Labrador kidu n̄an juon 
Dalmatian!

Jen kiiō oktakļo̧k n̄an juon waanjo-
n̄ak in katak in me ej waļo̧k ilo jeje ko 
rekwojarjar, ke Moses rikanaan an Irooj 
ekar jelm̧ae mej n̄an mej ejja melejon̄ in 
wōt. “Moses eaar weaak lōn̄ļo̧k ilo juon 
toļ eutiej otem utiej, . . . im eaar lo Anij 
jelm̧ae doon, im eaar ekkōnono ippān.”3 
Anij ekar katakin Moses kōn kadkad 
eo an indeeo. Ekar ba bwe men̄e Moses 
ekar juon armej im ekar jab wānōk, e 
ekar “ilo jekjekin Nejū Iaar Make Keo-
take; im Nejū Iaar Make Keotake . . . 
naaj Rilo̧mo̧o̧r eo.”4

N̄an kwaļo̧k ilo tukaduin, ilo vison 
in ekabwilōn̄lōn̄, ekar lo Anij, im ekar 
bar ekkatak juon men eaorōk kōn e 
make: men̄e ekar armej bōtōktōk im 
kanniōk, e kar nejin Anij.

Lukkuun ron̄jake kōn ta eo ekar 
waļo̧k ilo vison in ekabwilōn̄lōn̄. “Im 
ālikin men kein . . . Setan eaar itok im 
kapo e,” im ba: “Moses, nejin armej, 
kwōn kabun̄-jar n̄an e!”5 Moses ekar 
peran an uwaak: “Wōn kwe? Bwe lo, 
N̄aij juon nejin Anij, ilo jekjekin Nejin 
Eaar Make Keotake; im ewi aiboojoj eo 
am, bwe in aikuj kabun̄-jar n̄an eok?6

Ilo bar jet naan, Moses ekar ba, 
“Kwojjab maron̄ m̧oņe eō, bwe Ijeļā wōn 
n̄a. Kar kōm̧anm̧an eō ilo nememein wōt 
Anij. Ejjeļo̧k ippam̧ meram eo An im An 
aibojooj. Kōn menin etke ij aikuj kabun̄ 
jar n̄an eok ak po ilo m̧oņ ko am̧?

Kiiō lukkuun lale wāween an Moses 
kar uwaak. Ekar kwaļo̧k, “Ilo̧k jān ijin, 
Setan; jab m̧oņe eō. 7

Elōn̄ men jemaron̄ ekkatak jān 
kajoor in uwaak eo an Moses n̄an kapo 
eo jān eo enana. Ij kūr kom̧ n̄an kōm̧-
m̧an ejja wāween in wōt n̄e kwoj en̄jake 
kareel in kapo. Kakien rikōjdat eo an 
jetōb eo am̧ ilo am̧ ba, Ilo̧k! Ejjeļo̧k am̧ 
aibojooj. Jab kapo ak riab e eō! Bwe 
ijeļā wōn n̄a—nejin Anij. Im inaaj aolep 
iien kūr n̄an aō Anij kōn jipan̄ eo An.

Rikapo eo, mekarta, ejjab pidodo 
an kōjekdoon unin kakkure ko an n̄an 
m̧oņ im kaenepataik kōj. Ekar jab āin-
dein n̄an Moses, ijjelokin ikdeleel n̄an 
kōm̧m̧an bwe Moses en meļo̧kļo̧k wōn e 
ilo kadkadin indeeo.

Āinwōt n̄e ekar e juon ajri jidikdik, 
“Setan ar lam̧ōj kōn ainikien eo eļļaaj, 
im elam̧ōjm̧ōj ioon laļ, im ar jiron̄, im 
ba: N̄aij eo Nejin Eaar Make Keotake, 
kabun̄-jar n̄an eō.”8

Jen etale. Kwaar ke ron̄ ta eo ekar 
ba? “N̄aij eo Nejin Eaar Make Keotake. 
Kabūn Jar n̄an eō!”

Rim̧oņ eo eļap ekar ba, ilo jekjek 
in “Jab inepata, iban kōmetak eok—
Ejjab n̄a juon skunk; N̄a juon kuuj eo 
elain niin kilmeej mouj im ejjeļo̧k men 
ejeļā kake.

Moses ekar tokālik kūr Anij im kar 
bōk kajoor eo An ekwojarjar. Men̄e 
rikapo eo ekar wudiddid im laļ ekar 
em̧akūtkūt, Moses ekar jab ebbweer. 
Ainiken ekar lukkuun alikkar. “Etal jān 
iō, Setan, ekar ba,” juon wōt Anij inaaj 
kabun̄ n̄ane, eo ej Anij in aiboojoj.”9

Āliktata, ekar “ilo̧k . . . jān im̧aan 
mejān Moses.”10

Ālkin an Irooj kar waļo̧k im kōje-
ram̧m̧an Moses kōn an pokake, Irooj 
ekar ba:

“Kwe kwo jeraam̧m̧an, Moses, bwe 
. . . naaj kōkajoorļo̧k eok jān elōn̄ 
dān ko. . . .

“Im lo, N̄aij pād ippam̧, em̧ool mae 
jem̧ļo̧k in raan ko am.”11

Anjo̧ eo an Moses ej ioon rikapo eo 
ej juon waanjon̄ak eļap dipdikin im 
ekōketak kōj kajjojo, jekdoon jekjek ta 
ko jepād ie ilo mour in. Ej juon enaan 
ekajoor n̄an eok make n̄an jeļā ta n̄an 
kōm̧m̧ane n̄e ej kajjieon̄ m̧oņe eok. 
Kōnke kwe, āinwōt Moses, em̧ōj kōje-
raam̧m̧an eok kōn juon menin letok eo 
ej jipan̄ jān lan̄.

Kien ko im Kōjeraam̧m̧an ko
Ewi wāween am̧ maron̄ lo jipan̄ in 

jān lan̄, ejja wāween eo Moses ekar 
kōm̧m̧ane, im jab m̧oņ ak po ilo kapo? 
Juon kein jipan̄ eo ealikkar kōn jipan̄ 
ko rekwojarjar kar kapene ilo epepen 
in jān Irooj Make ke Ekar ba: “Kōn 
menin, N̄a Irooj, kōn Aō jeļā kōn ko̧k-
kure eo enaaj itok ioon ro rej pād ioon 
laļ, Iaar kūr rikarejera Josep Smith, 
Jun., im kar kōnono n̄an e jān lan̄, im 
kar leļo̧k n̄an e kien ko.”12 Ilo kōjerbal 
naan ko repidodo, jemaron̄ ba bwe 
Irooj, eo ejeļā “jem̧ļo̧kin eo jān jinoin,”13 
ejeļā kōn apan̄ ko ad remake wōt ilo 

raan kein ad. Kōn menin, Ekar kōpooj 
juon iaļ n̄an kōj n̄an anjo̧ jān apan̄ im 
kapo, elōn̄ iaer rej itok āinwōt juon 
tōprak ej waļo̧k jān kareel in riab ko an 
rinana eo im kakkure ko an.

Wāween in epidodo. Kōn ro Karejar-
an, Anij ej kōnono n̄an kōj, ro Nejin, im 
letok n̄an kōj kien ko. Jemaron̄ kar āliji 
eoon eo ikar kout jāne im lan̄lōn̄ bwe 
Anij em̧ōj an “N̄a Irooj kar kūr . . .ioon 
An karejaran [Būreejtōn Russell M. 
Nelson], im ekar kōnono n̄an e jān 
lan̄, im leļo̧k n̄an e kien ko.” Ej ke juon 
m̧ool eo eaibojooj?

Ij kwaļo̧k aō kam̧ool em̧ool bwe Irooj 
ekar kōm̧m̧an ilo m̧oolin an ekōnono 
n̄an Josep Smith jān lan̄, ijjino kōn Visōn 
eo Kein Kajuon ekabwilōn̄lōn̄. Ej bar-
āinwōt kōnono n̄an Būreejtōn Nelson ilo 
tōre kein ad. Ij kam̧ool bwe Anij ej kōno-
no ippān rikanaan ro ilo tōre ko etto im 
ekar leļo̧k kien ko me kar ļōme n̄an tōl 
ajri ro Nejin n̄an m̧ōņōņō ilo mour in im 
aibojooj ilo mour eo tok juon.

Anij ej wōnm̧aanļo̧k wōt n̄an leļo̧k 
kien ko n̄an rikanaan eo ad emour 
rainin. Waanjon̄ak ko rellōn̄—juon em̧ 
eo eļapļo̧k an pedped im rejtake Kabun̄ 
in im beļane ilo katak ko an gospel; 
penej jenkwan katak in loļo̧k m̧ōko 
im jerbal in karejar; okoktak ko n̄an 
jekjek in jerbale kain̄i ko an tampōļ; 
im būrokūraam eo ekāāl an Ajri im 
Jodikdik ro. Ij lokjenaō kōn em̧m̧an 
im tūriam̧o̧ eo an Jemedwōj Ilan̄ eo ej 
iakwe kōj im eo Nejin, Jisōs Kraist, eo 

ekar kōjepļaaktok Kabun̄ eo An n̄an laļ 
in bar juon alen im kar kūr juon rika-
naan ilo raan kein ad. Jepļaaktok eo an 
gospel eo an Jisōs Kraist penej jenkwan 
iien ko renana kōn iien ko re jejjet.

Jerawiwi Ejamin Kar M̧ōņōņō
Pokake kien ko me leļo̧k n̄an rika-

naan ro ad ej juon men emenin aikuj 
ejjab n̄an kōjekdoon wōt kareel ko an ri 
m̧on eo ak barāinwōt ilo en̄jake lan̄lōn̄ 
im m̧ōņōņō eo ejjeļo̧k jem̧ļo̧kin. Jon̄ak 
eo ekwojarjar eļam waan: etiljek, ak 
pokake kien ko, ej bōk kōjeram̧m̧an ko, 
im kōjeram̧m̧an ej bōktok m̧ōņōņō, ak 
lan̄lōn̄, ilo mour ko ad.

Ijoke, ilo ejja wāween eo wōt me 
rikapo eo ekar kajjieon̄ m̧oņe Moses, ej 
kappukōt n̄an kapoik eok. Ej kōtōnn̄e 
aolep iien n̄an erom̧ men eo ejjab e. 
Ej kajjieon̄ aolep iien n̄an ņooje wōn 
lukkuun e. Ekar likūt bwe pokake enaaj 
kōm̧m̧an an nana mour eo am̧ im bwe 
enaaj bōbrae eok jān am̧ m̧ōņōņō.

Komaron̄ ke ļōmņak kōn jet iaan 
wāween m̧oņ ko an? N̄an waanjon̄ak, 
ej kōjekdoon kakkure ko an uno ko 
rekajoor im kadōk ak ijjeļo̧k ej ba bwe 
enaaj bōktok m̧ōņōņō. Ej liaakļo̧k kōj 
ilo elōn̄ wāwen ko renana me remaron̄ 
waļo̧k ilo social media, ekoba ilo ad 
keidi kōj n̄an bar jet im ukot mo̧rar jān 
lukkun m̧ool in. N̄an kakkobaba, ej 
likūt marok eo juon n̄an kakkure meļe-
ļeko rej waļo̧k ilo online, āinwōt pija ko 
renana, jerbal ko renana ilo ittino n̄an 
ro jet ilo wāween kaleln̄o̧n̄, im kajedeed 
meļeļe ko rebōd n̄an kōm̧m̧an pere im 
mijak ilo buruōd im kōļmenļo̧kjeņ ko 
ad. Etanwadik ilo an unoojdikdik, “Baj 
ļoor eō, im kwonaaj lukkuun m̧ōņōņō.”

Naan ko kar jei elōn̄ iiō ko rem̧oot-
ļo̧k jān juon rikanaan an Bok in 
Mormon eļap aer aorōk ilo raan kein 
ad: “Jerawiwi ejamin kar m̧ōņōņō.”14 
Ij kōjatdikdik bwe jenaaj kile m̧oņ an 
Setan im meļeļe kaki. Jemaron̄ ke dim 

im kile riab im kareel ko an eo me ej 
kappukot n̄an kakkure jetōb ko ad im 
ko̧o̧te kōj jān lan̄lōn̄ eo ad kiiō im ad 
aibojooj ilju im jekļaj.

Ro jeiū im jatū jitōn bōro, jej aikuj 
wōnm̧aanļo̧k ilo ad tiljek im mej-
mejkaruo, tōmak im kile kōkaļļe in 
kauwōtata ko, bwe āindein ej wāween 
eo de in n̄an kile m̧ool im n̄an ron̄ 
ainikien Irooj jān ro Karejaran. “Bwe 
jetōb ej kōnono m̧ool eo im jab riab. 
. . . Men kein rej kwaļo̧k naan n̄an kōj 
ilo alikkar, n̄an lo̧mo̧o̧ren jetōb ko 
ad. Bwe Anij eaar barāinwōt kōnono 
kaki n̄an rikanaan ro etto.”15 Kōj ro 
Rekwojarjar an Anij Ekajoor Pōtata, 
kōjadikdik an Israel! Jenaaj ke āliklik? 
“Jenaaj ke kajjieon̄ kajjej tokjen ak 
jelm̧ae tariņae? Jaab! . . . N̄an kien ko 
an Anij kōn aolepān ad, būruōd, peid, 
ilo tōmak im m̧ool jenaaj dim wōt.”16

Ij kwaļo̧k aō kam̧ool kōn Ri Kwōjar-
jar eo an Israel—em̧ool Jisōs Kraist. Ij 
kam̧ool kōn iakwe eo An edim, m̧ool, 
im lanlōn̄ rekar kōm̧m̧an bwe en kūr-
m̧ool kōn pinmuur eo An ejjeļo̧k jem̧-
ļo̧kin im ej n̄an indeeo. Ilo ad pokake 
kien ko An, jenaaj bōk tōl aolep iien ilo 
wāween eo ejim̧we im jamin po ilo m̧oņ. 
Ilo et eo ekwojarjar etan ad Rilo̧mo̧o̧r, 
Jisōs Kraist, amen. ◼

an Pacific, im elōn̄ jikin ko ilo United 
States. Ke kōm kar ekkāke, kōjatdik-
dik eo am ej n̄an kaļōk tōmak eo ami. 
Aaet aolep iien kom̧ro ej jepļaak ilo an 
kajoorļo̧k tōmak eo am̧ro kōn membōr 
ro im ro m̧ōttam̧ kōm kar ioon er. 
Imaron̄ ke kwaļo̧k jilu iien ko me eļap 
meļeļeier jān en̄jake eo am kiiō?

Ilo Māe, Sister Nelson im N̄a kom̧ro 
kar ekkāke ippān Elder Gerrit W. im 
Sister Susan Gong n̄an South Pacific. 
Ke kōm kar pād ilo Auckland, New 
Zealand, ekar juon menin utiej n̄an 
kōm ilo am kar ioon ritōl jar eo an 

JĀN  BŪREE JTŌN RUSSELL  M.  NELSON

Ro jeiū im jatū rejitōn bōro, kom̧m̧ol 
kōn aolep men ko komi ej kōm̧m̧ani 
n̄an jipan̄ aiintok Israel ilo jim̧or turājet 
in ran̄ōļ eo, n̄an kōkajoorļo̧k baam̧le eo 
ami, im n̄an kōjeraam̧m̧an mour ko an 
ro jet rej aikuj. Kom̧m̧ol kōn ami mour 
āinwōt rikam̧ool ro rem̧ool an Jisōs 
Kraist.1 Komi jeļā im komi ej m̧ōņōņō 
in pokake kien eo eļap kien karuo, n̄an 
iakwe Anij im n̄an iakwe ro rūturim.2

Ilo allōn̄ ko jiljino rem̧ootļo̧k, Sister 
Nelson im N̄a kom̧ro kar ioon taujin 
Rikwojarjar ro ke kom̧ro kar ekkāke 
n̄an Central im South America, āne ko 

Kien eo Eļap  
Kein Karuo

Lan̄lōn̄ eo ad eļaptata ej itok ilo ad jipan̄  
ro jeiū im jatū.

Ilo Auckland, New Zealand, Būreejtōn im Sister Nelson rekar ioon ritōl jar ro jān mōn jar ko ruo an 
muslim ilo Christchurch, New Zealand.

muslim ilo Christchurch, New Zealand, 
ijo me ej kab ruo allōn̄ rem̧ootļo̧k, rika-
bun̄ jar ro ilo ad jab jeļā kar m̧an er ilo 
juon iien kakkure an rinana ro.

Kōm kar kwaļo̧k am būromōj n̄an 
em̧m̧aan rein jān bar juon tōmak im 
kapen jemjerā in ippān doon ikkijeen 
anemkwoj an kabun̄.

Jej barāinwōt baļōntier ikkijeen 
jerbal im jipan̄ ikkijeen jāān n̄an bar 
kaļōk mōn jar ko aer. Kweilo̧k in am 
ippān ritōl rein an Muslim ekar obrak 
kōn iakwe an em̧m̧aan ro rej jeim jen 
jeim jati.

Ilo O̧kwōj eo, ippān ļo̧k Elder  
Quentin L. im Sister Mary Cook, Sister 
Nelson im N̄a kōm kar ioon kajjojo 
armej ilo Buenos Aires, Argentina—
elōn̄ iaer rejjab jān tōmak eo ad—ro 
me mour ko aer rekar oktak jān aer 
kar leļo̧k aer wiiljea jān Charity ko an 
Armej ro Rekwojar ilo Raan Ko Ālik-
tata. Kōm kar en̄jake im̧we ilo aer kar 
kwaļo̧k lan̄lōn̄ obrak kōn kam̧m̧oolol 
kōn wiiljea ko aer rekāāl.

Iien eo kein kajilu ekar bōk jikin 
jejjo wiik rem̧ootļo̧k ijin ilo Salt Lake 
City. Ej itok jān juon leta eo ejeņoļo̧k 
kar bōke ilo iien kemeem eo aō jān juon 
jiron̄ eo inaaj an̄inn̄ini Mary—14 an iiō.

Mary ekar jeje kōn men ko me e im 
n̄an ewōr ippāmro jim̧or: “Ewōr 10 nej-
ūm̧ ajri.: Ewōr 10 nejimim ajri. Kwojeļā 
kajin Mandarin. Jiljilimjuon iaan ajri ilo 
baam̧le eo aō, ekoba n̄a, kar kajiririik 
kōm jān China, kōn menin Mandarin 
ej kajin eo am jinointata. Kwoj juon 
rimwijmwij menono. Sister eo aō ruo 
kōttan aer mwijit menono [mwijmwij]. 
Em̧m̧an ippam̧ ruo-awa in jar. Em̧m̧an 
ippāmim ruo-awa in jar. Kwojeļā ekkōņ 
no̧o̧t in al. Brother eo aō ebar jeļā 
ekkōņ no̧o̧t in al. Ebilo āinwōt n̄a.”

Naan ko an Mary rekar lukkuun 
un̄ūr eō, ekar jab kwaļo̧k wōt jetōb eo 
an em̧m̧an ak ekar barāinwōt tōmak eo 
an ro jinen im jemān.

Rikwojarjar ro ilo Raan Ko Ālik-
tata, āinwōt ippān rikaļoor ro jet an 
Jisōs Kraist, rej aolep iien reim̧aanļo̧k 
n̄an wāween ko n̄an jipan̄, kōketak, 
im iakwe ro jet. Ro me rej kōņaan 
bwe ren ān̄inn̄in er armej ro an Irooj 
“m̧ōņōņō n̄an ineek eddo ko an ro jet, 
. . . jan̄ ippān ro rej jan̄; . . . im [n̄an] 
im kaenōm̧m̧an ro rej pād ilo aikuj in 
aenōm̧m̧an.”3

Rej m̧ool ilo aer kappukot n̄an mour 
kōn kein eo eļap kein karuo. N̄e jej 
iakwe Anij kōn aolepān būruwōd, E ej 
jipan̄ kōj en̄jake im ļōmņak kōn mour 
an ro jet ilo juon doulul eaibojooj, im 
erreo.

Enaaj kar pen n̄an bwini jon̄an 
jerbal eo me Rikwojarjar ro ilo Raan 
Ko Āliktata rej kōm̧m̧ani ipeļaakin laļ 
in aolep iien ilo aolep iiō, ak ej maron̄ 
bwini em̧m̧an ko an Kabun̄ in āinwōt 

juon doulul eo ej kōjeram̧m̧an em̧m̧aan 
im kōrā ro—ļaddik im leddik ro—ro me 
rej pād ilo aikuj n̄an jipan̄ er. 

Būrokūraam ikkijeen menin jipan̄ 
ko an Kabun̄ in rekar ijjino ilo 1984. 
Innām juon jitlo̧k an Kabun̄ in ilo 
aolepān laļ in ekar kōm̧m̧an n̄an 
kōm̧m̧an jeen n̄an jipan̄ ro kar jelōt er 
kōn din̄din̄ in mejlep ilo eastern Africa. 
Membōr ro an Kabun̄ in rekar leļo̧k 
$6.4 milien ilo ejja raan raan in jitlo̧k  
eo wōt.

Innem Elder M. Russell Ballard im 
Brother Glenn L. Pace kar jilkinļo̧k er 
n̄an Ethiopia n̄an loloorjake kilen an 
jeen ko rekwojarjar maron̄ nej kar jer-
bal. Kijejeto in ekar tokālik ijjino kōn ta 
eo me kar tokālik ņa etan Charity ko an 
Rikwojarjar ro ilo Raan Ko Āliktata.

Jān iien eo, Charity ko an Rikwo-
jarjar ilo Raan ko Āliktata kar leļo̧k 

eļapļo̧k jān ruo bilien tala n̄an jipan̄ ro 
rej aikuj ipeļaakin laļ in. Jipan̄ in ej rej 
leļo̧k n̄an ro rej aikuji jekdoon jem̧jerā 
ko aer n̄an Kabun̄ in, ria, kil ta, pālele 
an leddik leddik ak laddik laddik, 
leddik ke ļaddik, ak jeļā eo aer kōn kien 
eo ioļap.

Ejjab aolepān ne. N̄an jipan̄ member 
ro ilo Kabun̄ eo an Irooj rej en̄taan, 
jej iakwe im mour kien eo etto kien an 
jitlo̧k.4 Kōj jejjab m̧ōn̄ā bwe jen maron̄ 
jipan̄ ro jet rej kwo̧le. Juon raan kajjojo 
allōn̄, jejjab m̧ōn̄ā im jej leļo̧k tarin 
wōņeen m̧ōn̄ā ko kijed (im eļapļo̧k) n̄an 
jipan̄ ro jet rej aikuj.

Ijamin meļo̧kļo̧k jinoin aō kar loļo̧k 
West Africa ilo 1986. Rikwojarjar ro 
rekar itok n̄an kweilo̧k ko ilo oran eo 
eļap. Men̄e elōn̄ rekar jab lukkun m̧we-
ie, eiten aolepāer rekar itok im jar kōn 
nuknuk mouj ko ejjeļo̧k jidik ettoon ie.

Ikar kajjitōk ippān stae eo ewi 
wāween an jipan̄ membōr ro me ejabwe 
ippāer. Ekar uwaak bwe bisop eo aer 
ekar lukkuun jeļā kōn armej ro an. 
Eļan̄n̄e membōr ro remaron̄ kabwe ruo 
iien m̧ōn̄a ilo juon raan, ejjeļo̧k jipan̄ rej 
aikuji. Ak eļan̄n̄e rejjab maron̄ kabwe 
juon iien m̧ōn̄ā ak edikļo̧k—jekdoon 
kōn jipan̄ an baam̧le eo make—bisop 
ej leļo̧k m̧ōn̄ā, kar kōļļāiki jān jeen in 
joortak ko. Innem ekar bar kakobaik 

m̧ool in ekabwilōn̄lōn̄: joortak ko aer 
ekkā an ļapļo̧k jān jon̄an aikuj ko aer. 
Ram̧o̧ļo̧k in joortak ko kar jilkinļo̧k 
n̄an armej ro aolep jikin ro me rej aikuj 
eļapļo̧k. Rikwojarjar ro redim ilo Africa 
rekar katakin eō juon ekkatak em̧m̧an 
kōn kajoor in kien im jetōbōn jitļo̧k.

Ilo eddo eo ad āinwōt membōr ro 
ilo Kabun̄ in, jej en̄jake ad epaake ro 
rej en̄tan ilo jabdewōt wāween.5 Āinwōt 
ļaddik im leddik ro nejin Anij, jej aolep 
jeim jen jeim jati. “Jej eo̧ron̄ kapilōk eo 
an Kallim̧ur M̧okta: “Kwōn erļo̧ke wōt 
peim̧ n̄an eo jeōm̧ im jatūm̧, n̄an am̧ 
riaikuj, im n̄an am̧ rijeram̧ōl.”6

Jej barāinwōt kajeo̧n̄ mour kōn 
katak ko an Irooj Jisōs Kraist me kar 
rekooti ilo Matu 25:

“Bwe I ar kwōle kom̧ ar naajdik Eō: 
I ar maro, im kom̧ ar kaidaak Eō: I ar 
ruwamāejet, im kom̧ ar kadeļo̧n̄ Eō:

“Ejjeļo̧k Aō nuknuk, im kom̧ ar 
kanuknuk Eō: I ar nan̄inmej, im kom̧  
ar itōm lale Eō. . . .

“. . . Ilo ami kōm̧anm̧an jabdewōt 
n̄an juon iaan rein ro jatū ediktata, kom̧ 
ar kōm̧anm̧an n̄an Eō.”7

Kōtļo̧k bwe in kōnono kōn jejjo 
waanjon̄ak ko kōn wāween an Kabun̄  
in ļoor katak kein an Rilo̧mo̧o̧r.

N̄an jipan̄ kōmeraik ro rej kwo̧le, 
Kabun̄ in ej loloorjake 124 jikin kakkoņ 
m̧ōn̄ā rej ņa etan bishops’ storehouse 
ipeļaakin laļ in. Kōn bishops’ store-
house kein, tarin 400,000 ortōr ikkijen 
m̧ōn̄ā rej kōm̧m̧an aolep iiō n̄an kajjojo 
ro rej aikuj. Ilo joko me ejjeļo̧k store-
house ie, bisop im branch būreejtōn 
ro rej kōjerbal jāān in joortak ko an 
Kabun̄ in n̄an leļo̧k m̧ōn̄ā im mweik ko 
n̄an ro membōr ro me rej aikuj.

Ijoke, apan̄ in ikkijeen kwo̧le ejelōt 
elōn̄ armej rej jokwe itulikin bautōre ko 
an Kabun̄ in. Ej ļapļo̧k ipeļaakin laļ in. 
Juon riboot ekāāl an United Nations 
ekar kwaļo̧k bwe oran ro rej kwo̧le ilo 
laļ in kiiō ele jān 820 milien—ak emaron̄ 

epaake juon m̧ōttan ruatimjuon armej 
ro remour ilo laļ in.8

Ej juon bwinbwin eo em̧ool! Eļap 
ad kam̧m̧oolol kōn jāān in jipan̄ ko 
ami. Kōn buruōmi ejouj, milien armej 
ipeļaakin laļ in remaron̄ ebbōk eļap 
m̧ōn̄ā, nuknuk, m̧ōko m̧ōer, wiiljea ko, 
uno ko, dān ko reerreo, im ko jet, n̄an 
milien armej ro rej aikuj.

Eļapļo̧k nan̄inmej ipeļaakin laļ in 
ej waļo̧k kōn an ettonoon dān ko. N̄an 
kiiō, ijjino in kein jipan̄ ko an Kabun̄ 
in ekar jipan̄ leļo̧k dān ko rerreeo n̄an 
jibuki jukjuk in pād ko ilo 76 laļ ko.

Juon būrajāāk ilo Luputa, ilo 
Democratic Republic ilo Congo, ej 
juon waanjon̄ak. Kōn juon bwinbwin in 
armej eo ele jān 100,000, taun ekar ejje-
ļo̧k dān ie. Rilaļ eo rekar etetal ettoļo̧k 
n̄an tōpar dān in daak ko rerreeo. Dān 
ko jān iumin laļ kar loi 18 m̧ael (29 km) 
ettoļo̧k, ak armej ro ilo taun eo rekar 
jab maron̄ tōpar dān ko ilo kajjojo raan.

Ke mijeinede ro ad ikkijeen kein 
jipan̄ rekar ekkatak kōn apan̄ in, rekar 
jerbal ippān ritōl ro ilo Luputa kōn kein 
jerbal ko im kilen kōjerbal baib in dān 
ko n̄an jikin eo. Armej in Luputa rekar 
joļo̧k jilu iiō n̄an kōbwij juon mita m̧wū-
laļ depļo̧ki dōkā kilep ko im mar ko. Ilo 
aer jerbal ippān doon, raan eo ekam̧ōņō-
ņō āliktata ke dān ko reerreo im rekāāl 
rekar maron̄ tōparļo̧k aolep ilo taun ko.

Kabun̄ in ekar bar jipan̄ rijipokwe 
ro, men̄e jān jorrāān in tariņae, jorrāān 
in mejatoto, ak kakkure kōn kabun̄. 
Elōn̄ ļo̧k jān 70 milien armej rej kiiō 
em̧m̧akūt jān m̧ōko m̧ōer.9

Ilo iiō eo 2018, Kabun̄ in ekar leļo̧k 
kein jipan̄ ikkijeen idin̄ ko n̄an rijipo-
kwe ilo 56 laļ ko. N̄an kakobaba, elōn̄ 
membōr ro ilo Kabun̄ in rej baļōntōōr 
iien ko aer n̄an jipan̄ rijipokwe koņ ilo 
jukjuk in pād eo aer ekāāl. Jej kam̧-
m̧oolol kajjojo iaami ro rej kōm̧m̧an 
kijejeto n̄an jipan̄ ro rej kajjieon̄ n̄an 
ejaake m̧ōko m̧ōer rekāāl.

Kōn jāān in jipan̄ kein n̄an Deseret 
Industries outlets ilo United States, 
milien baun in nuknuk ko kar aini im 
kajem̧ooje kajjojo iiō. Ke bisop eo ilo 
jikin eo ej kōjerbal vast inventory n̄an 
jipan̄ membōr ro rej aikuj, m̧ōttan eo 
eļaptata rej leļo̧k n̄an doulul in jipan̄ ko 
jet ro me rej ajeeji m̧weik ko ipeļaakin 
laļ in.

Im ej kab iiō eo ļo̧k, Kabun̄ in ekar 
leļo̧k juon vison n̄an kea kōn elōn̄ļo̧k 
jān 300,000 armej ilo 35 laļ ko, kea kōn 
nin̄nin̄ ko rej kab ļotak n̄an taujin mam 
ro im nin̄nin̄ ro ilo 39 laļ in, im wiiljea 
ko kōn eļapļo̧k jān 50,000 armej ro rej 
jokwe ilo laļ ko rellōn̄.

Kabun̄ in kar jeļā kake kōn aer pād 
ilubwiljin armej ro me rej kab itaakļo̧k 
n̄e ej kakkure ko renana rej waļo̧k. Aeet 
m̧okta jān an kar hurricane eo kakku-
re juon jikin, ritōl ro an Kabun̄ in im 
rijerbal ro ilo jikin eo in ejorrāān rekar 
ejaake juon pepe kōn wāween aer naaj 
ajeeji kein jerbal ko im rijipan̄ ro rej 
bōk koņaer n̄an jipan̄ ro me naaj kar 
jelōt er.

Kar iiō eo ļo̧k, Kabun̄ in ekar 
kadedeļo̧k eļapļo̧k jān 100 būrajāāk 
n̄an kōkm̧anm̧an jorrāān ko ipeļaakin 
laļ in, jipan̄ ro rekar jorrāān kōn lan̄ 
ko, kijeek, ibwijleplp, im m̧akūtkūt 
an laļ, im jorrāān in mejatoto ko jet. 
N̄e ekkar, membōr ro ilo Kabun̄ in ad 
rej kaņōk nuknuk iaļo̧ rej kuk ilo elōn̄ 
oraer n̄an jipan̄ ro em̧ōj jelōt er kōn 
jorrāān in mejatoto. Kain jipan̄ rōt in, 
letok jān elōn̄ iaami, ej juon jerbal in 
karejar eļap.

Ro jeiū im jatū rejitōn bōro, m̧akūt-
kūt ko ikar kōmeļeļeik rej jet m̧ōttan 
ko reddik ilo an eddōkļo̧k būrokūraam 
ikkijeen menin jipan̄ ko an Kabun̄ eo 
an Jisōs Kraist im Armej ro Rekwo-
jarjar ilo Raan Ko Āliktata.10 Im kom̧ 
ro me kom̧ ej karkūrm̧ool aolep men 
kein. Kōn waanjon̄ak in mour eo ami, 
buruōmi ejouj, im pein jipan̄ ko peimi, 

ejjeļo̧k kajjitōk bwe elōn̄ jukjuk in pād 
ko im ritōl ro an kien rej ņōbar kom̧ 
kōn kijejeto ko ami.11

Jān jinoin aō erom̧ Būreejtōn an 
Kabun̄ in, eļap an lokjeņaō kōn elōn̄ 
būreejtōn ro, prime minister ro, im 
ambassador ro rej m̧ool ilo aer kam̧-
m̧oolol kōn jipan̄ kein ad n̄an armej 
ro aer. Ilo aer bar kwaļo̧k aer kam̧-
m̧oolol kōn kajoor eo me member ro 
ad rej bōktok n̄an aelōn̄ eo aer āinwōt 
jet riaelōn̄ eo me eļap rie im jipan̄ 
ippāer.

Ikar bar bwōlōn ilo an ritōl ro an laļ 
in kar loļo̧k Būreejtōn eo Kein kajuon 
im kwaļo̧k aer kōjatdikdik kōn Kabun̄ in 
n̄an ejaake ilo joko jikier. Etke? Kōnke 
rejeļā bwe Rikwojarjar ro ilo Raan Ko 
Āliktata renaaj jipan̄ kalōk baam̧le ko 
rekajoor im jukjukin pād ko, kōm̧m̧an 
bwe mour ko aer ren em̧m̧anļo̧k jekdoon 
ia eo rej jokwe ie.

Jekdoon ia eo ijo jej likūt lāmoren, 
membōr ro ilo Kabun̄ in rej en̄-
jake kajoor kōn jipan̄ an Anij im 
aolep āinwōt ro rej jeim jen jeim jati. 

Jar eo aō n̄an rainin ej bwe in maron̄ 
jipan̄ kom̧ meļeļe bwe m̧ōņōņō eo eļap-
ļo̧k ej itok jān kwojarjar eo eļapļo̧k an 
juon make bwe kom̧in naaj jerbal ekkar 
n̄an tōmak eo. Innām inaaj kwaļo̧k ta 
eo ijeļā kōn n̄a make kōn ta eo jemaron̄ 
kōm̧m̧ane n̄an karbōb n̄an menin letok 
eo kōn eļapļo̧k kwojarjar.

Jeje ko rekwojarjar rej katakin kōj 
bwe ilubwilijin men ko jet, jemaron̄ 
kōkwojarjar ak erom̧ eļapļo̧k kwojarjar 
n̄e jej kōjerbal tōmak ilo Kraist,3 kwa-
ļo̧k ad pokake,4 ukweļo̧k,5 kaarmejete 

Ro jeiū im jatū jitōn bōro, iaar jar kōn 
kajoor eo n̄an jipan̄ kom̧ ilo kappukot 
m̧ōņōņō eo ippāmi make. Jet remaron̄ 
dedeļo̧k aer en̄jake eļap m̧ōņōņō, aaet 
em̧ool ejjeļo̧k juon emaron̄ kowaan 
leļo̧k in n̄an m̧ōņōņō eļapļo̧k. Jabdewōt 
emaron̄ kar kijoroor n̄an bōk juon m̧ō-
ņōņō aitok kitien ejjeļo̧k kajjitōk kake.

En̄in ej ta eo Jemedwōj Ilan̄, Nejin 
Jitōn bōro, Jisōs Kraist; im Jetōb Kwo-
jarjar eo raar leļo̧k n̄an aolep ajri in jetōb 
ro nejin Jemedwōj Ilan̄ ro rej mour kiiō, 
renaaj mour, ak em̧ool rekar mour ilo 
laļ in. Menin letok eo ej jet iien ņa etan 
karōk in m̧ōņōņō. Kar ņa etan menin jān 
rikanaan Alma ke ekar katakin ļeo nejin, 
eo ekar libobo ilo en̄taan kōn jerawiwi. 
Alma ekar jeļā bwe jerawiwi ejjamin kar 
m̧ōņōņō n̄an ļeo nejin—ak n̄an ajri ro 
nejin Jemedwōj Ilan̄.1

Eaar katakin ļeo nejin bwe ļapļo̧k ilo 
kwojarjar eaar iaļ eo de eo n̄an m̧ōņō-
ņō. Eaar kalikkare bwe kwojarjar eo 
eļapļo̧k kar kōm̧m̧an bwe en pidodo 
kōn Pinmuur eo an Jisōs Kraist n̄an 
karreoik im koweppān kōj.2 Kōn wōt 
tōmak ilo Jisōs Kraist, wōnm̧aanļo̧k wōt 
ilo ukweļo̧k, im kōjparok bujen ko rej 
kōm̧m̧an bwe jen maron̄ bōk m̧ōņōņō 
aitok kitien ilo ad jan̄nuwaad n̄an en̄ja-
ke im dāpij wōt.

Kwojarjar im Karōk  
in M̧ōņōņō eo

M̧ōņōņō eo eļap ej itok jān kwojarjar eo eļap  
an juon make.

Em̧ool, lan̄lōn̄ eo eļaptata ad ej itok 
n̄e jej jipan̄ brother im sister ro ad, 
jekdoon ijo jej jokwe ie ilo laļ in me 
eaibojooj.

Leļo̧k n̄an ro jet—kōm̧m̧an kijejeto 
ko rem̧ool n̄an kea kōn ro jet jon̄an 
wōt an ļapļo̧k n̄e jej keā kōn kōj 
make—ej ad lan̄lōn̄. Eļaptata, imaron̄ 
bar kakobaik, n̄e eapan̄ im n̄e ej bōk 
kōj jān joko ekoņ ad pād ie.. Lour kōn 
kein eo eļap kein karuo ej juon kii n̄an 
erom̧ juon rikam̧ool an Jisōs Kraist.

Ro jeiū im jatū rejitōnbōro, kom̧ 
ro rej waanjon̄ak ro rem̧m̧an kōn leen 
ko me rej itok jān ad ļoor katak ko an 
Jisōs Kraist. Ij kam̧m̧oolol kom̧!  
Ij iakwe kom̧!

Ijeļā bwe Anij emour. Jisōs ej RiK-
raist eo. Kabun̄ eo an em̧ōj an jepļaak-
tok ilo raan ko āliktata n̄an kakūrm̧ool 
kōttōpar ko an rekwojarjar. Ij kam̧ool 
ilo etan Jisōs Kraist, amen. ◼

kōn E,6 bōk kain̄i ko rekwojarjar, im 
kōjparok bujen ko ad Ippān.7 Karbōb 
n̄an menin letok eo an kwojarjar ej 
aikuji ettā bōro,8 ettā,9 im kijenmej.10

Juon en̄jake kōn kōņaan eļapļo̧k 
kwojarjar eaar itok n̄an n̄a ilo Salt Lake 
Tampeļ. Iaar deļo̧n̄ ilo tampeļ ejkab 
kein kajuon kar jiron̄ eō jidik kōn ta eo 
n̄an kōtmene. Iaar lo naan ko ilo m̧weo: 
“Kwojarjar n̄an Irooj” im “M̧weo Im̧ōn 
Irooj.” Iaar en̄jake juon kōtmene eļap. 
Bōtaab iaar ļōmņak eļan̄n̄e iaar pojak 
n̄an deļo̧n̄.

Jinō im jema raar pād im̧aō ke kōm 
kar deļo̧n̄ļo̧k ilo tampeļ eo. Kar kajjitōk 
ippām n̄an kwaļo̧k peba in mālim ko 
am, kam̧oole erreo eo am.

Ro jinō im jema raar jeļā kajjien 
em̧m̧aan eo ilo jikin deļo̧n̄ eo ro rej 
wōnm̧aik peba in mālim eo. Kōn menin 
ekar to jidik aer pād ijo n̄an ekōnono 
ippān. Iaar etal wōt make n̄an juon 
jikin eļap ijo aolep men raar erabōōlbōl 
aer mouj. Iaar reilōn̄ļo̧k n̄an jiļin̄ eo 
ekanooj uteij itulōn̄ū eaar āinwōt juon 
mejatoto eo epeļļo̧k. Ilo iien eo, juon 
im̧we ealikkar eaar itok n̄an eō im kwa-
lok bwe em̧ōj aō kar pād ijeņ m̧okta.

Ak bōtaab, Iaar ron̄ juon ainikien 
ekanooj mera—ejjab ainikiō make. 
Erkein naan ko remera kar kōnono 
kaki: “Kwojjan̄in de kar pād ijin m̧okta. 
Kwoj keememej juon iien m̧okta jān 
am̧ kar ļotak. Kwar pād ilo juon jikin 
ekwojarjar āinwōt in. Kwar en̄jake an 
Rilo̧mo̧o̧r kar pojak in itok n̄an jikin 
eo ijo kwaar jutak ie. Im kwaar en̄jake 
m̧ōņōņō kōnke kwar kijooror in lo E.”

En̄jake jab in ilo Salt Lake Tampeļ 
eo ekar pād wōt ilo jidik iien. N̄an kiiō 
ememļo̧kjeņ eo an ej bōktok aenōm̧-
m̧an, lan̄lōn̄, im m̧ōņōņō eo ejokne.

Ikar ekkatak elōn̄ katak ko ilo raan 
ņe. Men eo juon ekar bwe Jetōb Kwō-
jarjar ej kōnono ilo juon ainikien emera 
im lur. Imaron̄ ron̄ Ainikien n̄e ewōr 
aenōm̧m̧an in jetōb ilo būruwō. Ej bōk-
tok juon en̄jake in m̧ōņōņō im kam̧ool 
bwe n̄aij ekwojarjar ļo̧k. Im bwe iien 
otemjej ej boktōk m̧ōņōņō eo iaar en̄jake 
ilo iien ko m̧oktata ilo tampeļ eo an Anij.

Kom̧ kar lale ilo mour ko ami make 
im ilo mour ko an ro jet menin bwi-
lōn̄ eo kōn m̧ōņōņō eo ej itok jān ami 
eddōkļo̧k ilo kwojarjar, im erom̧ eļap-
ļo̧k āinwōt Rilo̧mo̧o̧r. Ilo wiik ko rej 

kab jem̧ļo̧kļo̧k, ikar pād ilo turin jikin 
kiki eo an armej ro me remaron̄ jelm̧ae 
mej kōn tōmak edipio ilo Rilo̧mo̧o̧r im 
kōn piktokier rem̧ōņōņō.

Juon iaer ekar juon em̧m̧aan eo 
ekar jepooļ kōn baam̧le eo an. E im 
lio pāleen raar bwebwenato ke ļaddik 
eo nejū im n̄a kar deļo̧n̄ļo̧k. Ikar jeļā 
kajjier ium̧win elōn̄ iiō ko. Ikar lo 
Pinmuur eo an Jisōs Kraist ej jerbal 
ilo mour ko aer im ilo mour ko an ro 
uwaan baam̧le eo aer.

Erro kar kālet n̄an kabōjrak kein 
jipan̄ ko an kein taktō ko n̄an kaitokļo̧k 
an mour. Ekar wōr juon en̄jake elur ke 
eaar kōnono n̄an kom̧ro. Eaar ettōn̄ 
dikdik ilo an kar kwaļo̧k kam̧m̧oolol 
kōn gospel eo im an jeno̧k in karreo ilo 
e im baam̧le eo ejitōnbōro ippān. Eaar 
kōnono kōn iiō in jerbal ko an reka-
m̧ōņōņō ilo tampeļ. Kōn kajjitōk eo an 
em̧m̧aan in, ļeo nejū ekar kapit bōran 
kōn oil eo kar kōkwojarjar e. Iaar liāpe 
kapit eo. Ke iaar liāpe, ekar wōr juon aō 
en̄jake n̄an ba n̄an e bwe ejjab to enaaj 
lo an Rilo̧mo̧o̧r, jujelm̧ae.

Iaar kallim̧ur e bwe enaaj kar en̄jake 
m̧ōņōņō, iakwe, im kōmālim eo an 

Rilo̧mo̧o̧r. Eaar jouj ilo ettōn̄ dikdik ke 
kōm kar em̧m̧akūt. Naan ko an āliktata 
n̄an eō raar “Jiron̄ļo̧k Kathy ij iakwe e.” 
Lio pāleeō, Kathleen, ium̧win elōn̄ iiō 
ko ekar kōketak epepen ko an baam̧le 
eo an n̄an bōk kūr eo an Rilo̧mo̧o̧r 
n̄an itok n̄an E, kōm̧m̧ani im kōjparok 
bujen ko rekwojarjar, im kanooj karbōb 
n̄an m̧ōņōņō eo me ej itok āinwōt juon 
tōprak kōn kwojarjar eo eļap.

Ekar mej awa ko tokālik. Ilowaan 
wiik ko ālkin jako eo an, lio pāleen ekar 
boktok juon menin letok n̄an lio pāleeō 
im n̄a. Eaar ettōn̄ dikdik ke kōm kar 
kōnono. Ekar ba ilo an medikdik, “Ikar 
kōtmene bwe inaaj kar en̄jake būruo-
m̧ōj im ajimakeke. Ikanooj in m̧ōņōņō. 
Kom̧ro ej ļōmņak ke bwe em̧m̧an?”

Jeļā ewi jon̄an an kar iakwe ļeo 
pāleen im ekōjkan aerro kar jim̧or itok 
n̄an jeļā, iakwe, im jerbal n̄an Irooj, iaar 
jiron̄ e bwe en̄jake ko an kōn m̧ōņōņō 
raar juon kar menin letok kar kallim̧ur 
kake kōnke ekar, kōn jerbal in jipan̄ 
tiljek eo an, ekar kōm̧m̧an an ļapļo̧k an 
kwojarjar. Kwojarjar eo an eaar kōkar-
bōb e n̄an m̧ōņōņō eo.

Jet ro rej ron̄jake rainin remaron̄ in 
ļōmņak: “Etke ijjab en̄jake aenōm̧m̧an 
im m̧ōņōņō eo kar kallim̧ur kake n̄an ro 
me rekar tiljek? Ikar tiljek ilo apan̄ ko 
renana, bōtaab ijjab en̄jake m̧ōņōņō eo.”

Jekdo̧o̧n Rikanaan Josep Smith ak 
ekar bar jelm̧ae mālijjon̄ in. Ekar jar 
kōn deeor ke kar kalbuuj e ilo jikin 
kalbuuj ilo Liberty, Missouri. Ekar 
tiljek wōt n̄an Irooj. Ekar eddōkļo̧k ilo 
kwojarjar. Bōtaab ekar en̄jake ke m̧ōņō-
ņō ekar jab itok n̄an e.

Irooj eaar katakin e katak eo kōn 
kijenmej eo jej aolep naaj aikuji ilo jet 
iien, im bōlen ilo tōre ko aitok kitier, ilo 
mālijjon̄ eo ilo mour in. En̄in ej ennaan 
eo an Irooj n̄an rikanaan eo An etiljek 
im en̄taan:

“Im eļan̄n̄e renaaj joļo̧k eok ilo ron̄ 
eo, ak ilo pein riuror ro, im jem̧ļo̧k in mej 
ej likūt ioom; eļan̄n̄e renaaj joļo̧k eok ilo 
m̧wilaļ eo; eļan̄n̄e ņo n̄irn̄ir ko rej pepe 
ņae eok; elan̄n̄e kōto kajoor ko rej erom 
am rikōjdāt; eļan̄n̄e lan̄ ko rej nijōkļo̧k, 
im aolep lan̄ im kobban rej koba n̄an 
pijen iaļ eo; im ilōn̄ in aolep, eļan̄n̄e 
atlaļ im atlōn̄ ko in hell rej kanooj eļļan̄ 
ilokam̧, kwōn jeļā, nejū m̧aan, bwe aolep 
men kein otemjeļo̧k renaaj lewōj n̄an eok 
imminene, im naaj n̄an em̧manļo̧k eo am.

“Eo Nejin Armej eaar wanlaļļo̧k ium̧-
wier aolep. Kwe kwo ļapļo̧k jān E ke?

“Kōn menin, pād wōt ilo iaļ eo am̧, 
im priesthood eo enaaj pād wōt ippam̧; 
ko aer emōj karōki, re jamin ellā. Raan 
ko am em̧ōj jeļā kaki, im iiō ko am rej 
jamin iietļo̧k; kōn menin, jab mijak ta 
armej emaron̄ kōm̧m̧an, bwe Anij enaaj 
pād ippam̧ indeeo im indeeo.”11

Eaar ejja katak eo ekobbwā Irooj 
eaar leļo̧k n̄an Job, eo ekar dibuk māl-
lijon̄ ko reppen tata n̄an kōm̧m̧an bwe 
Pinmuur eo en kōm̧m̧an an ļapļo̧k an 
kwojarjar. Jejeļā bwe Job ekar kwojarjar, 
jān kōmeļeļe eo ewōr ippād kōn e: “Juon 
em̧m̧aan etan Job ear pād ilo āne in Uz, 
im armej eo e weeppān im wānōk, im ear 
mijak Anij im jeorļo̧k jān nana.”12

Innām Job eaar jako m̧weie eo an, 
baam̧le eo an, im em̧ool ājmour eo an. 
Kom̧ maron̄ keememej bwe Job ekar pere 
bwe kwojarjar eo an eļapļo̧k, kar bōke 
kōn eļapļo̧k kapan̄pan̄, im kar kakōrbōbe 
n̄an eļapļo̧k m̧ōņōņō. Ekkar n̄an Job ilo 
lale bwe kwojarjar eo ekar boktok en̄taan.

Bōtaab Irooj ekar leļo̧k n̄an Job ejja 
katak in kajim̧we eo wōt Eaar leļo̧k n̄an 
Josep Smith. Eaar kōm̧m̧an bwe Job en 
lo jekjek eo an ekabwūrom̧ōjm̧ōj kōn 

mej ko mejān jetōb. Eaar ba:
“Kwōn jutak im pojak kiiō āin-

wōt juon em̧m̧aan; bwe inaaj kajjitōk 
ippam̧, im kwōn kwaļo̧k n̄an eō.

“Kwaar pād ia ke Iar likūt founde-
sōn ko an laļ? Kwōn kwaļo̧k, eļan̄n̄e 
ewor jeļāļo̧kjeņ ippam̧.

“Wōn ear pepe kōn jon̄ak ko an? 
Kwō jab jeļā ke? Ak wōn eo ear kanōke 
juon lain in jon̄e ņa ioon?

“Foundesōn ko em̧ōj kapeni ioon ta? 
Ak wōn eo ear likūt dekā in kona;

“Ke iju ko in raan raar jim̧or al, im 
ro nejin Anij otemjej raar lam̧ōj kōn 
lan̄lōn̄?”13

Innām̧, ālkin an Job kar ukweļo̧k jān 
an kar ba Anij ekalijekļo̧k, kar kōtļo̧k 
an Job kar lo mālijjon̄ ko an ilo juon 
wāween eutiejļo̧k im kwojarjar ļo̧k. 
Ekar ukweļo̧k.

“Innām Job ear uwaak Irooj im ba, 
“I jeļā bwe Kwō maron̄ in kōm̧m̧an 

men otemjej, im ejjeļo̧k e maron̄ dem̧a-
ke jabdewōt iaan pepe ko Am̧.

“Wōn in ej ņooje pepe im ejjeļo̧k an 
jeļāļo̧kjeņ? Kōn men in iar kōnono men 
eo iar jab meļeļe, im men in bwilōn̄ ko i 
bani, im i jaje kake.

“Ij akweļap bwe kwōn ron̄jake, im 
Inaaj kōnono: Inaaj kajjitōk ippam̧, im 
kwōn kwaļo̧k n̄an eō.

“I kar ron̄ kōn kwe kōn wōt lo̧jiln̄iō, 
imi kiiō meja ej kab lo eok.

“Kōn men in ij make jōjōik eō, im 
ukeļo̧k ilo bun̄al im bwidej in wūpaaj.”14

Ālkin an Job kar ukweļo̧k im jān an 
kōm̧m̧ane menin ekar ļapļo̧k an kwojar-
jar, Irooj eaar kōjeram̧m̧an e eļapļo̧k jān 
aolep men ko ekar luuji. Bōtaab bōlen 
kōjeram̧m̧an eo eļap tata n̄an Job ekar 
ļapļo̧k ilo kwojarjar kōn kapan̄pan̄ im 
ukweļo̧k. Ekar karbōb n̄an eļapļo̧k m̧ō-
ņōņō ilo raan ko ekar jan̄in de mour ie.

Eļapļo̧k kwojarjar ejjamin naaj itok 
jān kajjitōk wōt kake. Enaaj itok jān 
kōm̧m̧ane ta eo ej menin aikuj n̄an an 
Anij ukōt kōj.

Būreejtōn Russell M. Nelson eaar 
letok ta eo āinwōt n̄an n̄a kapilōk eo em̧-
m̧an tata kōn ekōjkan wōnm̧anļo̧k wōt ilo 
iaļ in bujen eo n̄an kwojarjar eo eļapļo̧k. 
Eaar ba kajjien iaļ eo ke eaar karreilo̧k:

“En̄jake kajoor in kajoorļo̧k eo an 
ukweļo̧k aolep raan—jān kōm̧m̧an im 
maron̄ kōm̧m̧an em̧m̧anļo̧k jidik kajjojo 
raan.

“N̄e jej kāālet n̄an ukweļo̧k, jej kāālet 
n̄an oktak! Jej kōtļo̧k an Rilo̧mo̧o̧r eo 
ukōt kōj n̄an juon nememe eo ekāāl ad 
make. Jej kāālet n̄an eddōļo̧k ilo jetōb 
im bōk lan̄lōn̄—lan̄lōn̄ eo jān pinmuur 
ilo E. N̄e jej kāālet n̄an ukweļo̧k, jej 
kāālet n̄an erom̧ āinwōt Jisōs Kraist!”

Būreejtōn Nelson eaar etal wōt 
n̄an kar letok n̄an kōj kōketak in ilo 
kijejeto ko ad n̄an erom kwojarjarļo̧k: 
“Irooj ejjab kōtmāne wāppen jān kōj ilo 
wāween in. . . . Ak Ej kōtmāne bwe en 
ļapļo̧k ad erreoļo̧k. Ukweļo̧k aolep iien 
ej iaļ eo n̄an erreo.”15

Būreejtōn Dallin H. Oaks, ilo juon 
kōnono ilo juon kweilo̧k eo eļap m̧ok-
taļo̧k, ekar barāinwōt jipan̄ an ļapļo̧k 
an alikkar aō lo ekōjkan ad eddōkļo̧k 
ilo kwojarjar im ekōjkan ad maron̄ jeļā 
ke jej em̧m̧akūt m̧aanļo̧k n̄an e. Eaar 

ba: “Ekōjkan ad bōk bwinnin jetōb? 
Ekōjkan ad bōk jon̄ak eo an kwojarjar 
ijo jemaron̄ bōk jemjerā eo ejjab jem̧ļo̧k 
an Jetōb Kwojarjar eo? Ekōjkan ad itok 
n̄an ļōmņak kōn im etale men ko an laļ 
in kōn juon kōļmenļo̧kjeņ an indeeo?”16

Uwaak eo an Būreejtōn Oaks ej 
ijjino kōn eļapļo̧k tōmak ilo Jisōs Kraist 
āinwōt ad Rilo̧mo̧o̧r, eo ej iakwe. Me ej 
tōlļo̧k kōj n̄an kappukōt jeorļo̧k bōd 
aolep raan im n̄an keememej E aolep 
raan ilo an kōjparok kien ko An. Tōmak 
eo eļapļo̧k ilo Jisōs Kraist ej itok ilo ad 
kwokwoj raan otemjej ioon naan eo An.

Al in jar eo “More Holiness Give Me 
(Eļapļo̧k Kwojarjar Letok N̄an Eō)” 
ej elmakote juon wāween n̄an jar kōn 
jipan̄ ilo erom̧ eļapļo̧k kwojarjar. Rijeje 
eo ej elmakote bwe kwojarjar eo jej kap-
pukōte ej juon menin letok jān Anij eo 
ej iakwe, kar letok ilo iien ko, ālkin ad 
kōm̧m̧ane aolep men ko. Kwōkeememej 
eoon eo āliktata:

Eļapļo̧k erreo letok n̄an eō,
Eļapļo̧k kajoor n̄an anjo̧ ioon,
Eļapļo̧k anemkwoj jān lipijinjin ko an laļ,
Eļapļo̧k ikdeelel n̄an pād kapijuknen.
Eļapļo̧k pojak n̄an aelōn̄ in kiin̄ eo,
Kōļapļo̧k kōjerbal eō,
Eļapļo̧k jeraam̧m̧an im kwojarjar—
Eļapļo̧k, āinwōt e, Rilo̧mo̧o̧r.17

Jekdo̧o̧ņ ta jekjek eo am̧ make, 
jekdo̧o̧ņ ia eo jemaron̄ pād ie ioon iaļ in 

bujen eo ad n̄an kapijuknen, kōm̧m̧an 
bwe jar ko ad kōn eļapļo̧k kwojarjar 
ren uwaak. Ijeļā bwe ilo an kajjitōk eo 
ad uwaak, m̧ōņōņō eo ad enaaj ļapļo̧k. 
Emaron̄ in rūm̧ūj an itok, bōtaab enaaj 
itok. Ewōr ippa kam̧ool in jān Jemed-
wōj Ilan̄ eo ej iakwe im Nejin Jitōn 
Bōro, Jisōs Kraist.

Ij kam̧ool bwe Josep Smith ekar 
juon rikanaan an Anij, bwe Būreej-
tōn Russell M. Nelson ej ad rikanaan 
emour rainin. Anij Jemed ej mour im 
iakwe kōj. Ekōņaan bwe jen ro̧o̧l n̄an 
kapijuknen Ippān ilo baam̧le ko. Ad 
Rilo̧mo̧o̧r eo ej iakwe ej kajjitōk ippād 
n̄an ļoor E ilo iaļ eo ad n̄an ijōņ. Em̧ōj 
Aer kar kōpooj iaļ eo. Ilo et eo ekwojar-
jar etan Jisōs Kraist, amen. ◼

karuwaineneik eok n̄an diwōjtok jān 
marok n̄an ilowaan meram eo. Meram 
eo an gospel in enaaj lewaj okmānāān 
im kōmour im enaaj jipan̄ eok meļeļe 
lukkuun wōn kwe im unin am̧ pād ilo 
mour in.

Jet iaad em̧ōj aer kar ito itak ilo iaļ 
ko rem̧o̧, n̄an kajjeon̄ pukot m̧ōņōņō ie.

Em̧ōj karuwaineneik kōj jān eo ej 
iakwe kōj, Jemedwōj Ilan̄, n̄an etetal 
ilo iaļ eo an rikaļoor im jepļaakļo̧k n̄an 
Ippān. Ej iakwe kōj kōn juon iakwe 
ewāppen.1

Ta iaļ eo? Iaļ eo ej n̄an jipan̄ doon 
meļeļe wōn kōj ilo ad jerbal in karejar 
n̄an doon.

N̄an n̄a, jerbal in karejar ej kwaļo̧k 
ļo̧k iakwe eo ekwojarjar.2 Im ilo wāween 
in jej ejaake juon mejatoto ijo jim̧or 
rileļo̧k im ribbōke rej jim̧or ikdeleel n̄an 
ukweļo̧k. Ilo bar juon wāween, jej ukot 
iaļ ko im itok im kepaakeļo̧k im erom̧ 
āinwōt ad Rilo̧mo̧o̧r, Jisōs Kraist.

N̄an waanjon̄ok, ejjab menin aikuj ba 
aolep iien n̄an ro pāleed ak ro nejid aolep 
ta eo rej aikuj em̧m̧an ļo̧k ie; rejjeļā menin 
kadede. Ej n̄an ejaake juon mejatoto in 

kōjparok, ak katakin ro jet. Aolep eddo 
kein reoktaktak eļap aikuji n̄an boktok 
jeļā im itok limo im aorōkier n̄an laļ in.

N̄an ro rej en̄̄jake ke ejjeļo̧k koņaer 
ak tōmak ke rej jab aorōk ak jejtokjeir 
n̄an ro jet, n̄an ro jet remaron̄ en̄jake ke 
rej pād ilōn̄ tata ak eļap tokjeer ilo laļ 
in, im jabdewōt ej pād ikōtaan en̄̄jake 
kein ruo, ikōņaan kōnono n̄an kom̧ 
ennaan in.

Jekdo̧o̧n ia eo kwoj pād ie ilo iaļ eo 
an mour in, jet iami remaron̄ en̄jake 
eļap eddo im ekōm̧m̧an bwe kwon ļōm-
ņak ejjeļo̧k tokjōm̧ ilo iaļ in. Ikōņaan 

JĀ N  ELDER  H A NS T.  B OOM
Jān Jiljilimjuonn̄oul eo

Ilo 2016 Tabernacle Kuwaer eo ilo 
Temple Square raar itok im lotok 
Netherland im Belgium. Im kōnke iaar 
bōk koņaaō ilo m̧akūtkūt in em̧m̧an, 
ekar wōr aō iien n̄an alooje kalojooj in 
aer ruo kōttan.

Ilo iien kalojooj eo aer iaar ļōmņak 
kōn kijejeto in eļap ilo aer kōm̧akūt tok 
kuwaer in eļap kōn jon̄an lōn̄ in uwaer. 
Ekar itok limoū kōn kein kōjan̄jan̄ 
gong kileplep eo, eo ekar pen im ļap 
wōņāān n̄an jilkinto jilkintak ejjab āin-
wōt violin, trumpet, ak kōjanjan̄ ko jet 
im epidodo inneeki. Ak ļōmņake jon̄an 
aer lukkun kōjerbale gong in, ikar kile 
ke jidik wōt iien aer kōjerbale, ak ejjab 
āinwōt kein kōjan̄jan̄ ko jet reddikļo̧k 
emakijkij kōjerbali ilo iien kalojooj eo. 
Iaar kōļmenļo̧kjeņ bwe n̄e ejjab ainikien 
kein kōjan̄jan̄ gong eo, iien kalojooj eo 
aer eban kar āindein im barāinwōt kije-
jeto eo aer n̄an jilkinļo̧k kein kōjan̄jan̄ 
gong kileplep eo n̄an kijo̧o̧ne lom̧aļo.

Jet iien jemaron̄ en̄jake ke jej, 
āinwōt kein kōjan̄jan̄ gong kileplep 
eo, ebwe ijo koņaan n̄an kōjan̄jan̄ ilo 
iien kalojooj eo. Ak kōtļo̧k bwe in ba 
n̄an kom̧ ke ainikiōmi ej kōm̧m̧an eļap 
oktak.

Jej aikuji aolep kain kein kōjan̄jan̄ 
ko. Jet iaad epidodo aer ekkatak im 
em̧m̧an aer katak ilo jikuuļ, ilo an ro 
jet wōr aer tōļan ilo jerbal in art. Jet 
ripija ak rijin̄n̄a im ri ekkaļ ak nōōj, rej 

Jeļā, Iakwe, im Eddōkļo̧k

Jen aolep itok n̄an meļeļe ijo koņaad ilo jerbal in 
karejar in eļap bwe jen erom̧ eļapļo̧k āinwōt E.

iakwe bwe ren kajoorļo̧k n̄an kōm̧m̧an 
oktak ko remenin aikuj ilo mour ko aer 
im erom̧ armej ro rem̧m̧anļo̧k.

Ilo wāween ukweļo̧k in ej erom̧ juon 
jerbal in kōkōm̧anm̧anļo̧k aolep raan 
im emaron̄ koba joļo̧k bōd kōn likjab 
ilo m̧wil in m̧akūtkūt. Ij keememej im 
ij ioone wōt jekjek ko ijo me em̧ōkaj 
aō ekajet ak erum̧wij aō ron̄jake. Im ilo 
jemļo̧kin juon raan ilo jar ko aō make, 
n̄aij en̄jake iakwe in kōkapilōklōk jān 
lan̄ n̄an ukweļo̧k im erom̧ em̧m̧anļo̧k. 
Mejatoto in iakwe eo ekar jino ejaak 
jān m̧am̧a im baba ro, brother eo aō, im 
sister ro im tokālik jān kōrā eo pāleeō, 
ajri ro, im ro m̧ōtta em̧ōj aer jipan̄ eō 
n̄an erom̧ juon armej eo em̧m̧anļo̧k.

Jej aolep jeļā ia eo jej aikuj kōm̧m̧an 
emmanļo̧k ie. Ejjeļo̧k unin n̄an ālij im 
kakeememej doon, ak ewōr aikuj n̄an 
iakwe im jerbal in karejar n̄an doon im, 
ilo kōm̧m̧an āindein, ej boktok mejato-
to in itok limo n̄an oktak.

Ilo ejja mejatoto in wōt, jej ekkatak 
wōn lukkuun kōj im naaj ta eddo ko ad 
ilo raan ko āliktata ilo bwebwenato ko 
an laļ in m̧okta jān Itok eo Kein Karuo 
an Rilo̧mo̧o̧r.

Eļan̄n̄e kwoj kōļmenļo̧kjeņ kōn ijo 
koņaam̧, ikōņaan karuwaineneik eok 
n̄an pukot juon jikin komaron̄ make ie 
im kajjitōk ippān Jemedwōj Ilan̄ bwe 
en kwaļo̧k n̄an kwe ewi ijo koņaam̧ 
n̄an kōm̧m̧ane. Uwaak eo emaron̄ itok 
jidik kōn jidik innem enaaj alikkarļo̧k 
n̄e jenaaj lukkuun katōt need ilo iaļan 
bujen eo im iaļan jerbal in karejar eo.

Jej en̄jake jet iaan apan̄ ko me 
Josep Smith ear iooni ilo an kar pād 
ilo “ioļapļap in tariņae in naan ko 
im lim̧otak in ļōmņak.” Ilo ad riit jān 
bwebwenato eo an make, ekkā an ba 
n̄an e make: “Ta ej aikuj in kōm̧m̧an? 
Wōn iaan aolep jar kein rejim̧we; ak, 
aolepāer wōj im bōd ke? Eļan̄n̄e juon 
iaer ejim̧we, ewi in iaer, im ewi wāween 
aō naaj jeļā kake?”3

Ippān jeļāļo̧kjeņ eo ear loe ilo Bok in 
Jemes, im ej ba āinwot in, “A eļan̄n̄e jab-
dewōt iaami ej aikuj mālōtlōt, en kajjitōk 
kōn e ippān Anij, eo Ej wūjlep n̄an armej 
otemjej, im jab eņo̧uk kake; im Enaaj 
leļo̧k n̄an e.”4 Josep “etto aō itok n̄an kōt-
tōpar in n̄an ‘kajjitōk ippān Anij.’”5

Jej wōnm̧aanļo̧k wōt im riiti “ekar 
alen kein kajuon ilo mour eo [an] [eaar] 
kōm̧m̧ane kōttōpar rot in, bwe ilubwil-
jin aolep abņōņō ko [an] [Ej] jan̄in kar, 
m̧oktaļo̧k kōm̧m̧ane juon kōttōpar n̄an 
jar eļļaaj.”6

Im emaron̄ bar āinwōt n̄an kōj jinoin 
tata ilo ad kōnnaan n̄an Rikōm̧anm̧an 
eo ad ilo juon wāween eo im jejjan̄in 
kar kōm̧m̧ane m̧okta.

Kōn kōttōpar eo an Josep smith, 
Jemedwōj Ilan̄ im Eo Nejin, Jisōs 
Kraist, kar waļo̧k n̄an e, kūr kōn et eo 
etan, im āinwōt juon tōprak ewōr ad 
jeļā ealikkarļo̧k kōn wōn kōj im bwe 
elukkun ļap tokjed.

Jej wōnm̧aanļo̧k wōt im riit bwe ilo 
iiō in jodikdik eo an Josep “kar matōr-
tōr eō jān aolep ro ren kar [ jeran] im 
[ro rej aikuj kar] jouj n̄an [e].”7 Im kōn 
menin jemaron̄ kōtmene jet oktak ko 
ilo ad mour ilo mour in rikaļoor.

Eļan̄n̄e kwoj kiiō en̄jake ke kom̧ 
ejjab maron̄ in uwaan orchestra eo 
im iaļ eo n̄an ukweļo̧k epen n̄an kom̧, 
jouj jeļā bwe n̄e kom̧ naaj pād wōt ie, 
eddo eo naaj bōk jān aerar im enaaj 
mera bar juon alen. Jemedwōj Ilan̄ 
eban iļo̧k jān kōj eļan̄n̄e jej jipadek 
ļo̧k E. Jemaron̄ wōtļo̧k im bar jerkak, 
im E enaaj jipan̄ joļo̧k jān an etoon 
bukwien neer.

Jet iaad rej kinenej, ak nien first-
aid eo an Irooj elōn̄ ie tāāp in kinej 
ebwe jon̄an n̄an pinej aolepān kinej 
ko ad.

Ejjeļo̧k oktak jān iakwe, kōn iakwe 
eo ewāppen jej barāinwōt ņa etan 
iakwe eo em̧ool ak “iakwe eo erreo an 
Kraist,”8 im jej aikuji ilo mōko im̧ōd ijo 
jemed im jined rej karejar n̄an ajri ro 
im ajri ro n̄an ro jemeer im jineer. Kōn 
iakwe in, bōro ko renaaj oktak im ļap 
ikdeleel n̄an kōm̧anm̧an ankilaan.

Barbara, eaar likūt mour in im ilo̧k n̄an 
laļ eo an jetōb.

Ilo an raan ko eļļā ilo wiik ko, innām 
allōn̄, im kiiō juon iiō jen ke Barbara 
eaar mej, ij lo eļapļo̧k aō kam̧m̧oolol 
kōn eoon in: “Kom̧in mour ippān doon 
ilo iakwe, jon̄an kom̧ naaj jan̄ kōn jako 
eo an er ro rej mej.”1 Kom̧ro Barbara 

JĀN  BŪREE JTŌN M.  RUSSELL  BALLARD
Ripenej Jenkwan Būreejtōn eo an Doulul eo an Jon̄oulruo Rijilōk ro

Ro jeiū im jatū, ke eaar epaaktok 
Oktoba kweilo̧k eo eļap iiō eo ļo̧k, iaar 
kōpooj katak eo aō n̄an keemem e kein 
100th iiō in visōn eo kōn laļ eo an jetōb 
kar leļo̧k n̄an Bureejtōn Joseph F. Smith 
ilo Oktoba 3, 1918.

Jet raan ālkin aō kar jilkinļo̧k katak 
eo bween ukook, eo jerā ejitōn bōro, 

Kōm̧m̧an Bwe Jetōb 
ko Ad ren Irooj ioon 
Ānbwinnid

Juon iaan men ko raorōk jemaron̄ jeļā ilo mour in 
ej wāween kaorōk piktokin jetōb eo ad indeeo im 
irooj ioon naan ko ad.

Ej iakwe eo jej aikuji ilo ad kōm̧-
m̧an n̄an doon āinwōt ajri ro nejin 
Jemedwōj Ilan̄ im āinwōt ro uwaan 
Kabun̄ eo An im emaron̄ kōtļo̧k kōj 
n̄an kobaik aolep kein kōjan̄jan̄ ko ilo 
orchestra eo ad bwe jen maron̄ kōjan̄-
jan̄ ilo aibojooj ippān kuwaer in enjeļ 
ro ilan̄ n̄e Rilo̧mo̧o̧r enaaj bar itok. 

Ej iakwe eo in, me ej kōmeram ro 
rej aikuj romaak im rome peļaakid ilo 
ad wōnm̧aanļo̧k ilo mour ko ad kajjo-
jo raan. Armej renaaj lo meram eo im 
raak ļo̧k n̄an e. En̄ ne ej kain jerbal in 
mijinede rot eo me ej kepaak kōj n̄an 
ro jet n̄an “itok im loe, itok im jipan̄, 
im itok im pād wōt.”9 Jouj, n̄e em̧ōj am̧ 
bōk kam̧ool eo am̧ kōn jerbal in eļap 
im ijo koņaam̧ n̄an e, kōtļo̧k bwe jen 
m̧ōņōņō ippān doon ippān rikanaan 
eo ad jitōn bōro Josep Smith, eo ekar 
ba, “Bwe iaar lo juon visōn; ikar jeļā, 
im iaar jeļā bwe Anij ekar jeļā, im iban 
kar maron̄ kariab e.”10

Ij kam̧ool n̄an kwe ke ijeļā wōn n̄a, 
im ijeļā wōn bar kwe. Jej aolep ajri ro 
nejin Jemedwōj Ilan̄ eo ej iakwe kōj. 
Ekar jab jilkintok kōj n̄an ijin bwe jen 
likjab ak bwe jen jepļaak ilo aibojooj 
n̄an Ippān. Bwe jen aolep itok n̄an 
meļeļe ijo koņaad ilo jerbal in karejar 
in eļap bwe jen erom̧ eļapļo̧k āinwōt  
E n̄e Rilo̧mo̧o̧r enaaj bar itok ej jar eo 
aō in ilo etan Jisōs Kraist, amen. ◼

eaar jeram̧m̧an n̄an “mour ippān doon 
ilo iakwe” ium̧win 67 iiō. Ak iaar jeļā 
ilo juon wāween ta meļeļe n̄an “jan̄ kōn 
jako” an ro jej iakwe er. O, ewi jon̄an aō 
iakwe im o̧n̄ kōn e!

Ijeļā bwe elōn̄ iaad rej likjab n̄an 
lukkuun kam̧m̧oolol kōn ta eo ro jet 
rej kōm̧m̧ane n̄an kōj m̧ae iien rejako. 
Iaar jeļā bwe Barbara eaar boub aolep 
iien, ak iaar jab lukkuun meļeļe ke 
baam̧le, kabun̄ in, im jukjuk in pād eo 
raar lukkun aikuji iien ko an. Rekar jet 
kijejeto ko rekwojarjar āliji taujin alen 
ilo aolepen iiō ko me ekōm̧m̧an bwe en 
ājimourur baam̧le eo am. Im kōn aolep-
ān menin, ejjeļo̧k juon iaam ilo baam̧le 
eo eaar ron̄ an bōro̧n̄ im ba naan ko 
rejjab em̧m̧an.

Ememļo̧kjeņ ko raar itok n̄an eō 
ilo iiō in. Iaar ļōmņak kōn jon̄an pen 
in kālet eo eaar kōm̧m̧an bwe en juon 
jinen jiljimjuon ajri. Āinwōt juon rikōj-
parok m̧weo ekar jerbal eo de in ekar 
kōņaan, im ekar tijem̧ļo̧k ilo jerbal rōt 
in ilo jabdewōt wāween.

Ekkā aō bwilōn̄ elmen an mije 
ajri ro nejum̧ro im n̄a. Make kōp-
popo m̧ōn̄ā ekar juon jerbal epen, 
n̄an kakobaik jerbal ko jet āinwōt 
kwaļkwoļ bwijin nuknuk an baam̧le 
eo kajjojo wiik im leļo̧k juuj im jaij in 
nuknuk ko rekkar n̄an ajri ro. Kōmij 
reilo̧k wōt n̄an e kōn men ko jet me 
rekar aorōk n̄an kōm. Im kōnke raar 
aorōk n̄an kōm, raar bar aorōk n̄an e. 
E ekar, ilo juon naan, kabwilōn̄lōn̄—
āinwōt lio pālele, juon m̧am̧a, juon 
m̧ōttad, im juon rituriir im āinwōt 
juon nejin Anij.

Kiiō ke em̧ōj an ilo̧k, ij m̧ōņō-
ņō bwe iaar kālet n̄an jijet iturin ke 
iaar ro̧o̧l n̄an kapijuknen jān opiij 
eo ilo allōn̄ ko āliktata ilo mour eo 
an, n̄an jibwe pein ilo am̧ro alooji 
im ron̄jaki jemļo̧kin jet iaan al ko 
rem̧m̧an tata ippān—āliji im bar āliji 
kōnke ekar nan̄inmej in eppaļ im 

eban maron̄ keememej ke eaar alooji 
m̧oktaļo̧k. Ememļo̧kjeņ ko kōn am̧ro 
jibwe pein doon relukkuun aorōk 
n̄an n̄a.

Ro jeiū im jatū, jouj im jab likjab 
in kalimjōk mejen ro uwaan baam̧le 
eo am̧ kōn iakwe. Ajri ro im ro jinen 
im jemen, pukot doon im kwaļo̧k am̧i 
iakwe im kam̧m̧oolol. Āinwōt n̄a, jet 
iaami remaron̄ rujļo̧k ilo juon raan 
im lo bwe eiien n̄an bwebwento ak 
kam̧m̧ao̧ ko reaorōk remootļo̧k. Mour 
kajjojo raan kōn bōro ko reobrak kōn 
kam̧m̧oolol, ememļo̧kjeņ ko rem̧m̧an, 
jerbal in jipan̄, im iakwe.

Ilo iiō in, iaar lukkuun kōļmen-
ļo̧kjeņ jān kar m̧okta kōn karōk eo an 
Jemedwōj Ilan̄. N̄an katakin ļeo nejin 
Korianton, Alma eaar ņa etan “karōk in 
m̧ōņōņō eo eļap.”2

Naan eo me ekutkut an itok n̄an 
kōļmenļo̧kjeņ eo aō ilo aō ļōmņake 
karōk eo ej “bar ippān doon.” Ej juon 
karōk, kar kōm̧anm̧an jān Jemedwōj 
Ilan̄ eo ej iakwe kōj, bwe kar letok 
im aiboojoj eo ekkar bwe baam̧le ren 
bar ippān doon—kōn bar ippān doon 
indeeo an ļeo im lieo pālele, ro jinen 
im jemen im ajri ro, epepen ioon epe-
pen ilo im̧ōn Anij.

Menin eboktok n̄an eō aenōm̧-
m̧an im lōke bwe inaaj bar pād ippān 
Barbara bar juon alen. Men̄e liin eaar 
lukkuun en̄taan ilo jem̧ļo̧kin mour eo 
an, jetōb eo an ekar kajoor, aiboojoj, im 
kwojarjar. Eaar kōpooj e make ilo aolep 
men otemjeļo̧k bwe n̄e raan eo ej itok, 
emaron̄ jutak im̧aan “ilo m̧ōņōņō im̧aan 
jikin ekajet an Anij,”3 obrak kōn lōke im 
aenōm̧m̧an. Ak n̄a in ijin, ruo raan jān 
kiiō 91 iiō rūttoū, im ij kōļmenļo̧kjeņ, 
“Ipojak ke? Ij ke kōm̧m̧an men otemjej 
ij aikuj in kōm̧m̧ane bwe in bar jibwe 
pein juon alen?

Men eo de in, jekjek eo an mour in 
en̄in: Jenaaj aolep mej. Men̄e jej mej dik 
ak rūtto, pidodo ak pen, m̧weeie ak jer-
am̧ōļ, jitōn bōro ak ajimakeke, ejjeļo̧k 
juon ej ko jen mej.

Jet iiō remootļo̧k, Būreejtōn Gor-
don B. Hinckley eaar ba jet men me 
relukkuun aorōk kōn menin: “Ewi 
jon̄an lōke in, ewi jon̄an inem̧m̧an 
ej aenōm̧m̧an eo me ej itok jān jeļā-
ļo̧kjeņ bwe eļan̄n̄e jej m̧are jim̧we im 
mour jim̧we, jemdoon eo ad enaaj 
wōnm̧aanļo̧k wōt, jekdoon mej ak 
mootļo̧k in iien.”4

Ejim̧we aō kar m̧are. Ejjeļo̧k 
pere kake. Ak ejjab bwe, ekkar n̄an 

Būreejtōn Hinckley. Ij aikuj in bar 
mour jim̧we.5

Rainin, “mour jim̧we” emaron̄ in 
juon katak eo epok, eļaptata eļan̄n̄e 
kwoj joļo̧k eļap iien ilo social media, 
ijo jabdewōt ainikien remaron̄ kwaļo̧k 
m̧ool ko ak riab in katak ko kōn Anij 
im karōk eo An n̄an ro Nejin. Kam̧-
m̧oolol, membōr ro an Kabun̄ in ewōr 
ippāer pedped in katak ko rem̧ool 
indeeo n̄an jeļā kilen mour bwe en 
em̧m̧anļo̧k ad kōppopo n̄e jemej.

Jet allōn̄ m̧okta jen aō kar ļotak, Riji-
lōk eo jim̧m̧aō, Elder Melvin J. Ballard, 
ekar kwaļo̧k juon katak me, elōn̄ armej, 
kar kōmeļeļeik ta meļeļe mour jim̧we. 
Ņa etan “Apan̄ ilo Jetōb,” kōnono eo 
an kar pedped ioon tariņae eo ikōtaan 
ānbwin im jetōb ko ad indeeo.

Eaar ba, “Tariņae eo eļap me jabde-
wōt em̧m̧aan ak kōrā naaj bōke . . . naaj 
tariņae eo me kōn e make” kōmeļeļeik 
bwe Setan rikōjdāt n̄an jetōb ko ad 
naaj jum̧ae kōn “ļōn̄, m̧oņ, im m̧ōm̧ an 
kanniōk.”6 Kōn menin unin tariņae in 
ej ikōtaan piktokid ekwojarjar ilo jetōb 
im m̧ōm̧ an kanniōk ilo pitokin armej. 
Ro jeiū im jatū, keememej, jemaron̄ 
bōk jetōb in jipan̄ kōn im̧we eo an 
Jetōb Kwojarjar me emaron̄ “katakin 

eok men otemjeļo̧k.”7 Jipan̄ emaron̄ bar 
itok kōn kajoor im kōjeram̧m̧an ko an 
priesthood eo.

Kiiō, ij kajjitōk, “ejet tariņae in 
ippam̧?

Būreejtōn David O. McKay ekar 
ba: “Mour an armej ioon laļ in ej juon 
mālijjon̄ n̄an lale n̄e enaaj mije kijejeto 
ko an, an ļōmņak, an jetōb, ioon men 
ko me rej letok aenōm̧m̧an im m̧ōņōņō 
kōn piktokin armej, ak lale n̄e enaaj 
kōm̧m̧an m̧ōttanļo̧k [kōttōbar] ilo mour 
eo an n̄an bōk karbab ko an mour in 
jetōb.”8

Tariņae in ikōtaan m̧ōm̧ an kanniōk 
ilo pitokin armej im piktok ilo jetōb eo 
ad ejjab juon men ekāāl. Ilo katak eo an 
āliktata n̄an armej ro an, Kiin̄ Benjamin 
eaar kwaļo̧k bwe “armej ilo lukkuun 
biktokin ej rikōjdat n̄an Anij, im eaar 
jān wōtļo̧k eo an Adam, im enaaj, 
indeeo im indeeo, m̧ae an naaj kōtļo̧k e 
n̄an karreelel ko an Jetōb Kwojarjar, im 
utūkļo̧k armej eo ilo lukkuun biktokin 
im erom juon rikwōjarjar kōn pinmuur 
eo an Kraist Irooj.”9

Rijilōk Paul eaar kwaļo̧k bwe “ro rej 
ekkar n̄an kanniōk rej ļōmņak men ko 
an kanniōk; a ro rej ekkar n̄an Jetōb 
men ko an Jetōb.

“Bwe ļōmņak an kanniōk mej; a ļōm-
ņak an Jetōb mour im aenōm̧m̧an.”10

Ealikkar n̄an eō bwe juon iaan men 
ko raorōk jemaron̄ jeļā ilo mour in ej 
wāween kaorōk piktok ilo jetōb eo ad 
indeeo im irooj ioon nana ko ad. Menin 
ejjab aikuj lukkun pen. Ālkin aolep men 
kein, jetōb eo ad, eo me eto ekar ejaak 
wōt moktaļo̧k jān ānbwiniid, eto an baj 
tiljek ilo an kālet wōt wānōk ioon nana 
ko ilo mour eo m̧okta. M̧okta jān an 
kar laļ in ejaak, jaar mour im̧aan mejen 
Jined im Jemed Ilan̄, ro raar iakwe kōj 
im rej iakwe wōt kōj kiiō.

Im aaet, jaar kōm̧m̧ane jokālet ko 
me enaaj ukōt mour im kālet ko ilo 
mour eo m̧okta. Kajjojo armej ro raar 
mour ak renaaj mour ilo laļ in rekar 
kōm̧m̧ane juon jokālet eaorōk n̄an kālet 
n̄an errā kōn karōk eo an Jemedwōj 
Ilan̄ kōn lo̧mo̧o̧r eo ad. Kōn menin jaar 
aolep itok n̄an laļ in kōn juon reko̧o̧t 
em̧ōj kam̧oole kōn juon piktokin 
jetōb eo etiljek im kōn mejen kajjik eo 
indeeo.

Ļōmņak kake jidik. En̄in ej wōn 
lukkuun kwe im n̄a im wōn eo me kar 
baj kwe wōt jān jinoin: juon ļaddik ak 
leddik nejin Anij, kōn pedped in jetōb 
indeeo im juon jekļaj eo eobrak kōn 
men ko reļļap jemaron̄i. Kwoj—juon 
armej in jetōb—jinoin, eļaptata, im iien 
otemjej. Im kōn menin n̄e juon ej kālet 
n̄an likūt m̧ōm̧ an kanniōk ilo pitokin 
armej im̧aan in men ko an jetōb eo ad, 
jej kālet jet men me ej jum̧ae lukkuun, 
m̧ool, jejjet in wōn kōj ilo jetōb.

Aaet, ejjeļo̧k kajjitōk bwe kanniōk 
im kōņaan ko an laļ in rej kapen ad 
kōm̧m̧ani kālet ko. Kōn ron̄ōl in kōme-
ļo̧kļo̧k eo ikōtaan laļ eo an jetōb m̧okta 
im laļ in, juon emaron̄ in jerwane jem-
doon eo ad n̄an Anij im piktokid ilo 
jetōb, im m̧ōm̧ an kanniōk ilo pitokin 
armej emaron̄ bōk jikin n̄an ta eo jej 
kōņaan kiiō. Ekkatak n̄an jeļā kālet men 
ko an Jetōb ilōn̄ in men ko an kanniōk 

ej juon iaan un ko raorōk unin an laļ 
in m̧ōttan karōk eo an Jemedwōj Ilan̄. 
Ej barāinwōt karōk eo ej ekkal ioon 
juon pedped epen, pedped eo kōn 
Pinmuur eo an ad Irooj im Rilo̧mo̧o̧r, 
Jisōs Kraist, bwe jerawiwi ko ad, ekoba 
likjab ko jej kōm̧m̧ani ne jej kōmālim 
men ko an kanniōk, maron̄ in anjo̧ jāni 
ilo ad ukweļo̧k emakijkij im jemaron̄ 
mour in mije wōt jetōb eo. Kiiō ej iien 
n̄an irooj ioon kōņaan ko an ānbwin 
bwe jen mour ekkar n̄an jetōb in 
katak eo an Kraist. En̄in ej unin ad 
aikuj jab aipādpād kōn raan in ukwe-
ļo̧k eo ad.11

Ukweļo̧k, kōn menin, ej erom̧ juon 
kein tariņae eo emake wōt ilo tariņae 
in ad make. Ilo kweilo̧k eo eļap ļo̧k, 
Būreejtōn Russell M. Nelson eaar kōno-
no kōn tariņae in im kar kakeememej 
kōj bwe “n̄e jej kālet n̄an ukweļo̧k, jej 
kālet n̄an oktak! Jej kōtļo̧k an Rilo̧-
mo̧o̧r eo ukot kōj n̄an juon nememe eo 
ekāāl ad make. Jej kāālet n̄an eddōkļo̧k 
ilo jetōb im bōk lan̄lōn̄—lan̄lōn̄ eo jān 

pinmuur ilo E. N̄e jej kālet n̄an ukwe-
ļo̧k, jej kālet n̄an erom̧ āinwōt Jisōs 
Kraist!”12

Aolep bon̄ ke ij etale raan eo aō ilo 
jar n̄an Jema Ilan̄, ij kajjitōk jeo̧rļo̧k 
bōd eļan̄n̄e ikar kōm̧m̧an jabdewōt bōd 
im kallim̧ur bwe in kajjeon̄ in em̧m̧an-
ļo̧k ilju. Ij tōmak imminene in ukweļo̧k 
in kajjojo raan ejipan̄ jetōb eo aō n̄an 
kakeememej ānbwinnū kōn wōn eo ej 
eddoik eō.

Bar jet menin jipan̄ ej iien ko rem̧-
m̧an kajjojo wiik ilo ad aolep kōkāāl 
kōj make ilo mour in jetōb ilo ad 
bōk m̧ōttan kwojkwoj eo im kakeeme-
mej Pinmuur eo im iakwe eo eweeppān 
an ad Irooj im Rilo̧mo̧o̧r, Jisōs Kraist, 
n̄an kōj.

Ro jeiū im jatū, ij rōjan̄ kom̧ n̄an 
kadikdik im ļōmņak kōn ijo kwoj pād 
ie kiiō n̄an kajejtokjen m̧ōm̧ an kanni-
ōk ilo piktokin armej im lōn̄aj lōn̄tak 
kwojarjar eo am̧, men ko an jetōb bwe 
n̄e iien eo ej itok, kwomaron̄ in eļļā jān 
laļ eo an jetōb n̄an juon bar ippān doon 
eo elan̄lōn̄ ippān ro rejitenbōro—kōn 
menin ij kam̧ool im jar ilo ettā ilo etan 
Jisōs Kraist, amen. ◼

anjo̧, im ba: “Etal jān iō, Setan, bwe 
juon wōt Anij inaaj kabun̄ n̄ane, eo ej 
Anij in aiboojoj.”6 Moses ekar keeme-
mej wōn e—nejin Anij.

Naan ko an Irooj n̄an Moses ej iook-
tok kwe im n̄a. Jekar kōm̧anm̧an āinwōt 
nemeimein wōt Anij, im ewōr An jerbal 
n̄an kōj n̄an kōm̧m̧ane. Rijum̧ae eo ej 
kajjeon̄ in riab e kōj ilo an kōm̧m̧an 
bwe jān meļo̧kļo̧k lukkuun wōn kōj. 
Eļan̄n̄e jej jab meļeļe wōn kōj, innem 
enaaj pen n̄an ad kile wōn eo jekōņaan 
erom̧.

Kamad
Rijum̧ae eo ej barāinwōt kajjeon̄ in 

kamad jān Kraist im iaļan bujen eo An. 
Elder Ronald A. Rasband ekar kwaļo̧k 
men in: “Jerbal an Rijum̧ae eo ej n̄an 
kapoik kōj jān kam̧ool ko an jetōb, ak 
Irooj ej ikdeelel n̄an kōmeram im kōjer-
bal kōj ilo jerbal in An.”7

Ilo raan kein ad, elukkuun lōn̄ kein 
kamad ko, āinwōt Twitter, Facebook, 
mijiik game ko ilo online, im ebar lōn̄ 

n̄an anjo̧ ioon Rijum̧ae eo. Rijum̧ae eo, 
ijoke, ejeļā wōn kwe. Ejeļā kōn jolet eo 
am̧ ekwojarjar im ej pukot kilen n̄an 
kajemļo̧k marōn ko ami ilo laļ in im lan̄ 
ilo an kōjerbal men kein jilu:

• Riab
• Kamad
• Kabbweer

Riab
Rijum̧ae eo ekar kōjerbal tuuļ in riab 

ilo raan ko an Moses. Irooj ekar kwaļo̧k 
n̄an Moses:

“Im, lo, kwe kwōj nejū m̧aan. . . .
“Ewōr Aō jerbal n̄an eok, . . . im 

kwe kwōj ilo jekjekin Nejū iaar Make 
Keotake.”4

Ilo jet iien ekadu ālkin visōn eo 
aiboojoj, Setan ekar kajjeon̄ riab e 
Moses. Naan ko ekar kōjerbal ekar 
lukkuun kabūlōn̄lōn̄: “Moses, nejin 
armej, kabūn n̄an iō.”5 Riab eo ejjab wōt 
n̄an kūrtok n̄an kabun̄ n̄an Setan ak ej 
barāinwōt kariab ilo juon wāween kajj-
eon̄ kōmeļeļeik ke Moses ej nejin armej. 
Keememej, Irooj ej kab mōj an ba n̄an 
Moses ke ej m̧aan nejin Anij, kōm̧anm̧an 
ilo jekjekin Nejin Eaar Make Keotake.

Rijum̧ae eo ekar jab bōjrak an kajj-
eon̄ in riab e Moses, bōtaab Moses ekar 

JĀ N  ELDER  PETER  M.  JOH NSON
Jān Jiljilimjuonn̄oul eo

Ro jeiū im jatū, kom̧m̧ool kōn aolepān 
kōm̧m̧ani ko ami n̄an erom̧, im n̄an 
jipan̄ ro jet erom̧, rikaļoor o rem̧ool an 
Jisōs Kraist im lemōņōņō kōn kōjeram̧-
m̧an ko an tampeļ eo ekwojarjar. Kom̧ 
em̧m̧ool kōn ami em̧m̧an. Kom̧ em̧m̧an; 
kom̧ aiboojoj.

Ej aō jar bwe jenaaj kile im̧we eo an 
Jetōb Kwojarjar ilo ad lukkuun itok 
im meļeļe bwe jej armej ro nejin Anij. 
“Baamle Eo: Juon Naan in Kean̄ n̄an 
Lal in” ej kwaļo̧k: “Aolep armej otem-
jej—em̧m̧aan im kōrā—kar kōm̧anm̧an 
ilo nememein wōt Anij.j. Kajjojo ej 
juōn jetōb jitōnbōro likao im jiron̄ nej-
in jined im jemed ilan̄, im, ilo āinwōt, 
kajjojo ewōr juōn mour kwojarjar im 
jipadpad ippān.”1 Kōj jej “jetōb ko jet 
rejenoļo̧k ro kar jabwik er n̄an wōn-
m̧aantak ilo tarlep in iien ko n̄an bōk 
kuņaer ilo kōm̧m̧ani foundasōn ko an 
jerbal eo eļap ilo raan ko āliktata.”2 
Būreejtōn Russell M. Nelson ekar ba: 
“Em̧ōj katakin kom̧ ilo laļ eo an Jetōb 
n̄an kōpooj kom̧ n̄an jabdewōt men 
im aolep men ko kom̧ naaj iooni ilo 
m̧ōttan in ilo raan kein āliktata (lale 
K&B 138:56). Bwe ta eo em̧ōj katakin 
eok enaaj pād wōt ippam̧”3

Kwoj ļaddik im leddik ro nejin Anij 
em̧ōj kālete jān jinoin. Ewōr am̧ kajoor 

Kajoor n̄an Anjo̧ Ioon 
Rijum̧ae eo

Elmen ad pukot aenōm̧m̧an, keememej wōn kōj, 
im anjo ioon men kein jilu an Rijum̧ae eo?

ļo̧k. Technology ko raan kein rekabū-
lōn̄lōn̄, bōtaab eļan̄n̄e jej jab mejmej 
karuo, remarōn kamad kōj jān ad 
kōm̧m̧ani jerbal ko ad rekwojarjar. Ilo 
ad kōjerbali ilo tujim̧we in emarōn bok-
tok kajoor jān lan̄ im kōtļo̧k bwe jen 
kam̧ooli men in būlōn̄ ko ilo ad pukot 
n̄an kobaiktok bwij in Israel ilo jim̧or 
turājet in ron̄ōļ eo.

Jān mejmej karuo im jab kōjerbal 
technology ko ilo jatiljek.8 Wōnm̧aan-
ļo̧k n̄an pukot wāween ko n̄an kōjerbal 
technology ko bwe en marōn kepaak-
ļo̧k kōj n̄an Rilo̧mo̧o̧r im kōtļo̧k kōj n̄an 
kadedeikļo̧k jerbal eo An ilo ad kōppo-
po n̄an Itok eo An Kein Karuo.

Kabbweer
Āliktata, Rijum̧ae ekōnaan bwe jān 

ebbweer. Jemarōn en̄jake ebbweer n̄e 
jej keidi kōj ippān ro jet ak n̄e jej en̄jake 
ke jej jab mour kōn kōņaan ko, ekoba 
kōņaan ko ad make.

Ke ikar jino jikuuļ in taktō, ikar 
en̄jake ebbweer. Būrookraam̧ eo ekar 
bōke wōt emān rijikuuļ ro ilo iiō eo, 
im rijikuuļ ro jet rekar lukkuun kapāāl. 
Bōnbōn in teej ko aer rekar uteij im 
ekar wōr aer iminene kōn jerbal ko 
reutiej, im rekar lukkuun kwaļo̧k lōke 
ilo jeļā ko aer. Ālkin wiik ko aō ruo ilo 
būrookraam̧ in, en̄jake in ebbweer im 
pere rekar jino bōk jikin, ekar m̧ōttan 
jidik bwe en lukkuun kainepataik eō.

Ikar kālet bwe eļan̄n̄e inaaj kade-
deikļo̧k emān iiō ilo būrookraam̧ in, 
ij aikuj kam̧ōj aō riiti Bok in Mormon 
kajjojo jamejta. Kajjojo raan ke ikar 
riit, ikar kile ke Rilo̧mo̧o̧r ekar kwaļo̧k 
bwe Jetōb Kwojarjar enaaj katakin eō 
aolep men ko im enaaj letok aolep men 
n̄an emeemļo̧kjeņ eo aō.9 Ekar kalikkar 
wōn n̄a āinwōt nejin Anij, kakeememej 
eō bwe in jab keid n̄a make ippān ro 
jet, im kar letok n̄an n̄a kajoor n̄an 
kōm̧m̧an ijo kwonaeō ekwojarjar n̄an 
tōprak.10

Ro mōtta, jouj jab kōtļo̧k bwe 
juon en ko̧o̧te m̧ōņōņō eo am̧ jān eok. 
Jab keidi kwe make n̄an ro jet. Jouj 
keememej iakwe in naan ko an Rilo̧-
mo̧o̧r: “Aenōm̧m̧an Ij likūt ņa ippemi, 
Aō aenōm̧m̧an Ij lewōj n̄an kom̧: N̄a 
ij lewōj n̄an kom̧, jab āinwōt an laļ 
lewōj. En jab pok, būruemi, im en jab 
lōļn̄o̧n̄.”11

Kōn menin, elmen ad kōm̧m̧ane 
menin? Elmen ad pukot aenōm̧m̧an, 
keememej wōn kōj, im anjo̧ ioon men 
kein jilu an Rijum̧ae eo?

M̧oktata, keememej bwe kien eo 
m̧okta im eļap ej n̄an iakwe Anij kōn 
aolepān būruōm̧, am̧, ļōmn̄ak, im 
kajoor.12 Aolepān men ko jej kōm̧m̧ani 
ej n̄an iakwe eo An im eo Nejin. Ilo 
ad kaddōk iakwe eo ad n̄an Er ilo aō 
kōjparok kien ko Aer, jon̄an ad maron̄ 
n̄an iakwe kōj make im n̄an iakwe ro 

jet enaaj ļapļo̧k. Jenaaj jino jerbal n̄an 
baam̧le ko ad, ro m̧ōttad, im ro riturur 
kōnke jenaaj lale er āinwōt an Rilo̧mo̧o̧r 
eo lale er—āinwōt m̧aan im kōrā ro 
nejin Anij.13

Kein karuo, jar n̄an Jemed ilo etan 
Jisōs Kraist aolep raan, aolep raan, 
aolep raan.14 Ej ilo jar jej en̄jake iakwe 
eo an Anij im kwaļo̧k iakwe eo ad n̄an 
E. Ej ilo jar jej kwaļo̧k ad kam̧m̧oolol 
im kajjitōk kōn kajoor im peran n̄an 
leļo̧k aolepān ad n̄an Anij im n̄an tōl im 
jiniet ilo aolep men.

Ij rōjan kom̧ n̄an “jar n̄an Jemād kōn 
aolep kajoor in bōro, bwe kom̧in maron̄ 
obrak kōn iakwe , . . . bwe kom̧in 
maron̄ m̧aan [im kōrā ro] nejin Anij; 
bwe n̄e Enaaj waļo̧k jenaaj āinwōt E.”15

Kein kajilu, riit im ekkatak jān Bok 
in Mormon aolep raan, aolep raan, 
aolep raan.16 Riit ko aō ilo Bok in 

Mormon rej em̧m̧anļo̧k eļan̄n̄e ewōr 
kajjitōk ilo kōļmenļo̧kjeņ e aō. Ilo ad 
riit kōn juon kajjitōk, jemarōn bōk 
revelesōn im kile bwe Rikanaan Josep 
Smith ekar kōnono m̧ool ke ekar 
kwaļo̧k, “Bok in Mormon [ej] bok eo 
ejimwe tata jān bok otemjej ioon laļ in, 
. . . im m̧aan [ak kōrā] enaaj epaakeļo̧k 
Anij jān an mour ekkar n̄an katak ko 
ie, jān jabdewōt bok ko jet.”17 Bok in 
Mormon epād naan ko an Kraist im ej 
jipan̄ kōj keememej wōn kōj.

Āliktata, lukkuun jar ilo am̧ bōk 
kwojkwoj eo aolep wiik, aolep wiik, 
aolep wiik. Ej kōn bujen ko an priest-
hood, ekoba kwojkwoj eo, bwe kajoor 
eo an mour erreo ej alikkar ilo mour ko 
ad.18 Elder David A. Bednar ekar kata-
kin: “Kain̄i eo an kwojkwoj ej juon kūr 
eo ekwojarjar n̄an eo ej lukkuun ukwe-
ļo̧k ilo m̧ool n̄an kōkāāl mour in jetōb. 
Jerbal in bōk m̧ōttan kwojkwoj eo, ilo 
im jān e, ejjab karreoik kōj jān jerawiwi 
ko. Ak ilo ad lukkuun kōppopo im bōk 
koņaad ilo kain̄i in ekwojarjar kōn bōro 
erup im juon jetōb ettā, innām kallim̧ur 
in ej bwe jemaron̄ iien otemjej bōk iood 
Jetōb eo an Irooj.”19

Ilo ad lukkuun etta n̄an bok kwoj-
kwoj eo, jej keememej en̄taan eo An ilo 
jikin kallip Gethsemane ekwojarjar im 
en̄taan eo An ilo debwāāl. Jej kwaļo̧k 
ad kam̧m̧oolol n̄an Jemed kōn an kar 
jilkintok Nejin eo Emake Wōt, ad 
Ripinmuur, im kwaļo̧k an ikdeleel n̄an 

kōjparok kien ko An im keememej E 
iien otemjej.20 Ewōr juon meram ej itok 
ippān kwojkwoj eo ej n̄an—kwe make, 
ekajoor, im emenin aikuj.

Ro mōtta, ij kallim̧ur bwe eļan̄n̄e 
jenaaj kajeon̄ n̄an iakwe Anij kōn 
aolepān būruwōd, jar ilo etan Jisōs 
Kraist, ekkatak jān Bok in Mormon, 
im lukkuun jar ilo ad bōk kwojkwoj eo, 
enaaj wōr ad maron̄, ippān kajoor eo 
an Irooj, n̄an anjo̧ ioon jerbal in riab 
ko an Rijum̧ae eo, n̄an kadikļo̧k kamad 
ko eo ej kamōjno̧ikļo̧k maron̄ eo ad 
ekwojarjar, im n̄an anjo̧ ioon kabbweer 

ko rej kaapdik ad en̄jake jon̄an iakwe 
eo an Jemedwōj Ilan̄ im eo Nejin. Jenaaj 
itok n̄an lukkuun meļeļe wōn kōj āinwōt 
m̧aan im kōrā ro nejin Anij.

Ro jeiū im jatū, ij kwaļo̧k n̄an kom̧ 
aō iakwe im kwaļo̧k aō kam̧ool bwe 
ijeļā Jemedwōj Ilan̄ ej mour im Jisōs 
ej RiKraist eo. Ij iakwe Er. Kabun̄ eo 
an Jisōs Kraist im Armej ro Rekwo-
jarjar ilo Raan Ko Āliktata ej aelōn̄ 
in kiin̄ eo an Anij ioon laļ in. We have 
a divine appointment to gather Israel 
and prepare the world for the Second 
Coming of the Messiah. Ilo etan Jisōs 
Kraist, amen. ◼

kilaan Jemed—āinwōt An kar.5 Menin ej, 
ilo m̧ool, wōnāān eo n̄an kōļļaik lo̧mo̧o̧r 
eo an juon jetōb. Jisōs ekar kōjerbal 
kōkaļļe in debwāāl eo kōn wōr unin im 
keidi n̄an jipan̄ rikaļoor ro An em̧m̧an-
ļo̧k aer meļeļe ta lukkuun naaj meļeļein 
en̄taan im kijejeto n̄an Irooj. Pija eo an 
juon debwāāl kar ļap jeļn̄ kake ilubwil-
ijin rikaļoor ro An im ro raar jokwe 
ilo iien ko Empire eo an Rome kōnke 
riRome ro rekar kōjerbal debwāāl meļeļe 
eo n̄an n̄an kabōjrak jum̧ae im kaamijak 
armej ro rekar anjo ioer.6

Kar ālikin wōt Jerkakpeje eo An ke 
kōļmenļo̧kjeņ ko an rikaļoor ro rekar 
peļļo̧k n̄an meļeļe aolepān men ko kar 
je kōn E7 im ta eo enaaj kar menin aikuj 
jān er jān iien eo m̧aanļo̧k.8

Ilo ejja jekjek eo, kōj aolep aikuj 
meļeļe eļapļo̧k kōn m̧ool in bōk iood 
make debwāāl ko ad im ļoore E. Jej 
ekkatak jān jeje ko rekwojarjar bwe 
ro rej kōņaan bōk debwāāl eo aer ioer 
make rej iakwe Jisōs Kraist ilo juon 
jekjek eo me rej kaarmejete er make jān 
aolepān men ko an laļ in im jān an̄ūrlep 
ko an laļ in im kōjparok kien ko An.9

im jabdewōt eo mour enaaj jako jān e 
kōn N̄a, enaaj lo e.

“Bwe ekōjkan kakajooror armej eļan̄-
n̄e ej jibadek aolepen laļ im e jako an? 
Ak ta eo armej e enaaj lelōm wiaik an?”4

Kōn naan in kean̄ in, Rilo̧mo̧o̧r eo 
ekar kalikkar bwe aolep ro rej m̧ōņōņō 
n̄an ļoor E rej aikuj kaarmejete er make 
im kajebwābweik kōņaan ko aer, an̄ūr-
lep ko, im men ko rej iakwi, wūjlepļo̧k 
men otemjej, barāinwōt mour in eļan̄n̄e 
emenin aikuj, ilo lukkuun wūjlepļo̧k n̄an 

JĀN  ELDER  UL ISSES  SOA RES
Jān Doulul eo an Jon̄oulruo Rijilōk ro

Ro jeiū im jatū rejitōn bōro, jekar bōk 
katak ko rem̧m̧an jān ritōl ro ad ilo 
raan ko ruo remootļo̧k. Ij kam̧ool n̄an 
eok bwe eļan̄n̄e kajeon̄ mour kōn katak 
kein kar im̧we im kōm̧m̧an ilo jejjōt in 
iien ilo mour ko ad, Irooj, kōn iakwe 
eo An, enaaj jipan̄ kajjojo iaad ineek 
dōbwāāl eo ad im kōm̧m̧an bwe edodo 
ko ad ren mera.1

Ke raar pād ilo jikin eo an Caesarea 
Philippi, Rilo̧mo̧o̧r eo ekar kwaļo̧k 
n̄an rikaļoor ro An ta eo enaaj en̄taan 
kake ilo pā ko pein elder ro, pris ro 
routiej, im scribe ro ilo Jerusalem. 
Ekar ļap an kar katakin er kōn mej 
im Jerkakpeje aibojooj eo An.2 Ilo ejja 
iien eo wōt, Rikaļoor ro An rekar jab 
lukkuun meļeļe kōn mijen eo ekwojar-
jar An ioon laļ in. Pita make, ke ekar 
ron̄ ta eo Rilo̧mo̧o̧r eo ekar ba, ekar 
bōk E im kauwe E, im ba, “En ettoļo̧k 
jān Kwe, Irooj: menin e jāmin pād 
Ippam̧.”3

N̄an jipan̄ rikaļoor ro An meļeļe bwe 
kijejeto n̄an jerbal eo An ekūtbuuj leļo̧k 
ad im en̄taan, Rilo̧mo̧o̧r eo ekar kwaļo̧k 
ilo alikkar:

“Jabdewōt eo e kōņaan ļoor Eō, en 
make kaarmejjete, im ineek debwāāl eo 
an, im ļoor Eō.

“Bwe jabdewōt eo e kōņaan lo̧mo̧o̧r-
en mour eo an, mour enaaj jako jān e; 

Ineek Dōbwāāl Eo Ad

Bōk iood make dōbwāāl ko ad im ļoor Rilo̧mo̧o̧r 
eo ej meļeļein wōnm̧aanļo̧k kōn tōmak ilo iaļ eo  
an Irooj im jab kobaļo̧k ilo m̧wil ko an mour in. 

Kijejeto eo ad n̄an joļo̧k aolep men 
ko rejōkkar n̄an ankilaan Anij im n̄an 
wūjlepeļo̧k aolepān men ko kar kajjitōk 
ippād n̄an leļo̧k im n̄an ļoor katak ko 
An enaaj jipan̄ kōj niknik ilo iaļ eo an 
gospel an Jisōs Kraist—men̄e ilo iien 
jorrāān otemjej, jetōb ko ad rej m̧ōjņo̧, 
ak ankeke eo an ikitōltōl im katak ko an 
laļ in im rej jum̧ae katak ko An.

N̄an waanjon̄o̧k, n̄an ro rejjan̄in 
lo eo juon karejeran n̄an indeeo im 
emaron̄ en̄jake ajimakeke im ejjeļo̧k 
kōjatdikdik, ak n̄an ro em̧ōj aer jepel im 
en̄jake atajinemjen im em̧ōj meļo̧kļo̧k e, 
ij kam̧ool n̄an kwe bwe bōk kūr eo an 
Jisōs n̄an kotak debwāāl ko ami ioomi 
make im ļoor E ej meļeļein wōnm̧aan-
ļo̧k kōn tomak ilo iaļ eo an Irooj, dāpij 
wōt juon jekjek in m̧ool, im jab po ilo 
m̧wil ko an laļ in me renaaj jidik jidik 
bōk kōjatdikdik eo ad ilo iakwe im jouj 
an Anij.

Ejja katak kein wōt rej n̄an kom̧ ro 
rej deel ilo en̄jake an m̧aan n̄an m̧aan 
im kōrā n̄an kōrā im en̄jake pere im 
m̧ōjņo̧. Im bōlen kōn un in jejjo iaami 
emaron̄ en̄jake bwe gospel eo an Jisōs 
Kraist ejako an kiiō n̄an kwe. Eļan̄n̄e 
un eo in, ij kwaļo̧k n̄an eok bwe elōn̄ 
kōjatdikdik aolep iien ilo Anij eo Jemed 
im ilo karōk in m̧ōņōņō eo An, ilo Jisōs 
Kraist im pinmuur eo An, im ilo mour 

kōn kien ko Aer rem̧m̧an. Ilo jeļāļo̧kjen 
eo An ejjab likjab, kajoor, ekajet jim̧we, 
im tūriam̧o, Irooj emaron̄ kapen kōj 
bwe en An, bwe jān maron̄ bar jepļaak-
ļo̧k n̄an Ippān im bōk mour indeeo, 
eļan̄n̄e jej pen im dim im tōt ilo kōjpa-
rok kien ko an10 im kōm̧m̧ani jerbal ko 
rem̧m̧an aolep iien.11

N̄an ro em̧ōj aer kōm̧m̧an jerawi-
wi ko reļļap, bōk ejja kūr in wōt ej 
meļeļein, ippānļo̧k men ko jet, n̄an 
kōttāik eok make im̧aan Anij, n̄an 
kōnono ippān ritōl ro an Kabun̄ in, 
im n̄an ukweļo̧k im etal jān jerawiwi 
ko am̧. Wāween in enaaj barāinwōt 
kōjeram̧m̧an aolep ro renaaj jum̧ae 
an̄ūrlep ko rekajoor, ekoba uno ko, uno 
ko rekajoor, dānin kadōk, im pija ko 
renana. Bōk bun̄tōn kein ej boktok eok 
n̄an ippān Rilo̧mo̧o̧r, eo emaron̄ kajju 
karo̧o̧ļļo̧k eok jān ajļo̧k, būrom̧ōj, im 
kam̧akoko ko an jetōb im ānbwin. N̄an 
kakobaba, komaron̄ barāinwōt kōņaan 
kappukot jipan̄ jān baam̧le eo am̧, ro 
m̧ōttam̧, im rimālōtlōt ro retijemļo̧k an 
ājmour im kapilōk. 

Jouj im jab bōjrak ālkin elōn̄ iien ko 
ejjeļo̧k tōprak im kwōj kile eok make 
ejjeļo̧k am̧ maron̄ n̄an joļo̧k jerawiwi 
ko im eļļā jān an̄urlep ko. Kwojjab 
maron̄ bōjrak am̧ kajeon̄ im tokālik 
wōnm̧aanļo̧k ilo m̧ōjņo̧ im jerawiwi! 

Kate eok aolep iien n̄an kōm̧m̧an jon̄an 
eo komaron̄ e, kwaļo̧k ilo jerbal ko am̧ 
kōņaan eo n̄an karreo būruwōd, āinwōt 
kar katakin jān Rilo̧mo̧o̧r eo.12 Jet iien 
uwaak ko n̄an jet apan̄ ko ej itok ālkin 
allōn̄ ko im allōn̄ ko in kijejeto ko rej 
wōnm̧aanļo̧k wōt. Kallim̧ur eo ilo Bok 
in Mormon me “ej jān jouj jej mour, 
ālikin aolep ijo jemaron̄ kōm̧m̧ane 
make,”13 ej peļļo̧k ilo jekjek kein n̄an 
kōj aolep. Jouj im keememej bwe menin 
letok in jouj eo an Rilo̧mo̧o̧r eo ejjab 
n̄an jidik wōt iien n̄an ‘ālikin’ aolep 
men jemaron̄ kōm̧m̧an make. Jemaron̄ 
bōk jouj eo An m̧okta, lukon, im ālkin 
iien eo n̄e jej kōdepakpakļo̧k kijejeto ko 
ad make.”14

Ij kam̧ool bwe ilo ad wōnm̧aanļo̧k 
wōt im kate kōj n̄an anjo̧ ioon idajon̄-
jon̄ ko, Anij enaaj kōjeram̧m̧an kōj 
kōn menin letok ko an tōmak n̄an bōk 
ājmour im kōn jerbal in menin bōlōn̄ 
ko.15 Enaaj kōm̧m̧ane n̄an kōj ta eo jej-
jab maron̄ n̄an kōm̧m̧ane n̄an kōj make.

Barāinwōt, n̄an ro rej en̄jake nana, 
illu, ļōkatip, ak em̧ōj pauti kōn aen in 
būrom̧ōj kōn juon men kwoj en̄jake an 
jab kar aikuj waļo̧k, n̄an kotak an juon 
debwāāl im ļoor Rilo̧mo̧o̧r ej meļeļein 
n̄an kate n̄an likūt en̄jake ko im oktak-
ļo̧k n̄an Irooj bwe E en maron̄ kōrōļo̧k 
kōj jān kōļmenļokjen rōt in im jipan̄ 

kōj kappukot ainem̧m̧an. Ijo wōt ke, 
eļan̄n̄e jej dāpij ļōmņak kein im en̄jake 
ko renana, jemaron̄ lo bwe jenaaj mour 
kōn ejjeļo̧k tōl jān Jetōb eo an Irooj ilo 
mour ko ad. Jejjab maron̄ ukweļo̧k n̄an 
armej ro jet, bōtaab jemaron̄ joļo̧k aer 
bōd—ilo ad jab kōtļo̧k kōj n̄an kōm̧ako-
ko jān ro raar kōmetak kōj.16

Jeje ko rekwojarjar rej katakin bwe 
elōn̄ juon iaļ n̄an diwojļo̧k jān jekjek 
kein—ilo ad kūrtok Rilo̧mo̧o̧r n̄an 
jipan̄ kōj ukot bōro ko ad redekāke 
ippān bōro ko rekāāl.17 Bwe menin 
en waļo̧k, jej aikuj itok n̄an Irooj kōn 
m̧ōjņo̧ ko ad, kōttāik kōj make im̧aan 
E18 im eowo̧r jipan̄ im An jeorlo̧k ad 
bōd,19 eļaptata ilo iien eo ekwojarjar 
n̄e jej bōk kwojkwoj eo kajjojo Jabōt. 
Jān kappukot tūriam̧o eo An im Jipan̄ 
eo An im jān bōk juon men aorōk 
im bun̄tōn epen jān joļo̧k an ro raar 
kōmetak kōj bōd bwe kinej ko ad ren 
maron̄ jino moļo̧k. Ij kallim̧uri eok 
bwe ilo am̧ kōm̧m̧ane menin, bon̄ ko 
am̧ renaaj obrak kōn ineem̧m̧an me 
ej itok jān kōļmeļo̧kjen eo aenōm̧m̧an 
ippān Irooj.

Ke raar pād ilo jikin kalbuuj Liberty 
ilo 1839, Rikanaan Josep Smith ekar 
je juon leta n̄an ro uwaan Kabun̄ in eo 
epād ie kanaan ko me eļap aer ekkar 
n̄an aolep jekjek im wāween kein. Ekar 
je, “Aolep tūroon ko im mo̧jen ko, tōl-
n̄an ko im kajoor ko, naaj kwaļo̧ki im 
likūti ioon aolep ro rekar kijenmej ilo 
peran kōn gospel eo an Jisōs Kraist.”20 
Āindein, ro jeiū im jatū rejitōn bōro, ro 
rej bōk ioer make āt eo etan Rilo̧mo̧o̧r, 
lōke ilo kallim̧ur ko An im niknik n̄an 
jem̧ļo̧kin, enaaj mour21 im emaron̄ 
jokwe ippān Anij ilo wāween m̧ōņōņō 
eo ejjeļo̧k jem̧ļo̧kin.22

Jej aolep jelm̧ae mālijjon̄ ko an laļ in 
ilo mour ko ad me remaron̄ kōmm̧an 
bwe jen būrom̧ōj, ejjeļo̧k maron̄, jako 
kōjatdikdik, im jet iien m̧ōjņo̧. Jejjo 
iien en̄jake kein remaron̄ tōl kōj n̄an 

kajjitōkin Irooj; “Etke ij ioone jekjek rōt 
kein?” ak “Etke kōtmene ko ad rejjab 
tōprak? Āliktata, ij kōm̧m̧ane aolep men 
ilo kajoor eo aō n̄an kotak debwāāl eo aō 
im ļoor Rilo̧mo̧o̧r!”

Ro m̧ōtta rejitōn bōro, jej aikuj 
keememej bwe bōk iood debwāāl eo ad 
make ekūtbuuj ettā im lōke ilo Anij im 
ilo jeļāļo̧kjen eo An ejjeļo̧k jem̧ļo̧kin. 
Jej aikuj kile bwe E ejeļā kōn kajjojo 
iaad im aikuj ko ad ilo ad. Ej barāinwōt 
menin aikuj n̄an meļeļe kōn m̧ool eo 
bwe awa eo an Irooj eoktak jān eo ad. 
Jet iien jej kappukot juon kōjeram̧m̧an 
im kōjenolo̧k juon iien ekadu n̄an Irooj 
n̄an kakūrm̧ool e. Jejjab maron̄ kwaļo̧k 
ad tiljek ilo ad kāletļo̧k iien n̄an E n̄an 
uwaake kōņaan ko ad. N̄e jej kōm̧m̧ane 
menin, jej āinwōt riNipai ro eļap pere 
ippāer jān iien ko etto, ro raar kajirere 
kōn brother im sister ro aer im ba bwe 
iien eo emootļo̧k n̄an kakūrm̧ool e 
naan ko kar ba jān Samuel riLaman eo, 
kōm̧m̧an pok ilubwilijin ro rej tōmak.23 
Jej aikuj lōke Irooj ebwe n̄an tōt im jeļā 
bwe E ej Anij, bwe E ejeļā men otemjej, 
im bwe E ejeļā kōn kajjojo iaad.24

Jidik iien emootļo̧k ikar bōk iien eo 
n̄an kwaļo̧k n̄an juon kōrā emej pāleen 

etan sister Franca Calamassi, eo ekar 
en̄taan jān juon naninmej ekam̧ōjņo̧-
ņo̧. Sister Calamassi ekar membōr eo 
m̧oktata ilo baam̧le eo an n̄an kobaļo̧k 
ippān Kabun̄ in an Jisōs Kraist me 
em̧ōj an jepļaaktok. Men̄e ļeo ippān 
ekar jab peptaij, ekar wōnm̧aanļo̧k im 
ekkatak ippān mijenede ro im kijon̄ 
etal n̄an kweilo̧k ko an Kabun̄ in. 
Jekdoon menin kapan̄pan̄ kein, Sister 
Calamassi ekar pād wōt im tōmak im 
karūttoļo̧k ajri ro emān nejin ilo gos-
pel eo an Jisōs Kraist. Juon iiō ālkin an 
mej ļeo pāleen, Sister Calamassi ekar 
bōk ajri ro nejin n̄an tampeļ eo, im rekar 
pād ilo kain̄i ko rekwojarjar im kar liape 
er ippān doon āinwōt juon baam̧le. Kal-
lim̧ur ko rej kobaļo̧k ippān kain̄i kein kar 
boktok kōjatdikdik eļap n̄an e, lan̄lōn̄, 
im m̧ōņōņō me ekar jipan̄ e wōnm̧aanļo̧k 
wōt ilo mour in. 

Ke kōkaļļe ko jinoin an naninmej eo 
kar jino waļo̧k, bisop eo an ekar leļo̧k 
n̄an e juon kōjeram̧m̧an. Ilo iien eo ekar 
ba n̄an bisop eo an bwe epojak n̄an bōk 
kilaan Irooj, kwaļo̧k an tōmak n̄an bōk 
ājmour barāinwōt tōmak eo an n̄an 
kate m̧aanļo̧k kōn nan̄inmej eo an n̄an 
jem̧ļo̧kin. 

Ilo iien loļo̧k eo aō, ke ikar jibwe 
pein Sister Calamassi im kalimjōkļo̧k 
mejen, ikar lo meram in enjeļ ej waļo̧k 
jān turin mejen—ej kwaļo̧k lōke eo an 
ilo karōk eo an Irooj im kōjatdikdik eo 
an emeram ilo Iakwe eo an Jemed im 
karōk eo An n̄an e.25 Ikar en̄jake kije 
eo edim eo an n̄an niknik ilo tōmak eo 
an m̧ae āliktata ilo an kotak debwāāl 
eo an, jekdo̧o̧n mālijjon̄ ko ej iooni. 
Mour in an sister in ej juon kam̧ool kōn 
Kraist, juon kam̧ool kōn tōmak eo an 
im kijejeto eo an n̄an E.

Ro jeiū rejiten bōro, ij kam̧ool n̄an 
eok bwe kotak debwāāl ko ad iood im 
ļoor Rilo̧mo̧o̧r eo aikuj bwe jān ļoor 
waanjon̄ok ko an im kajeon̄ erom̧ āin-
wōt E,26 kijenmej ilo jelm̧ae idajon̄jon̄ 

Sister Franca Calamassi ippān ajri ro emen  
nejin ilo tampeļ eo.

Ilo iien kwaļo̧k naan eo An ioon laļ 
in, Rilo̧mo̧o̧r ekar keidi le ko rem̧m̧an 
n̄an men ko eļap tokjeer an mour 
indeeo. Ekar ba, “Kom̧ naaj jeļā kajjier 
kōn leir.”1 “Wōjke em̧m̧an otemjej rej 
jebar im em̧m̧an leir.”2 Ekar rojan̄ kōj 
n̄an aintok “leen n̄an mour indeeo.”3

Ilo juon ettōņak ealikkar me kōj 
aolep jejeļā kake ilo Bok in Mormon, 
rikanaan Liai ekar lo e make ilo “marok 
im āne jem̧aden ekabūrom̧ōjm̧ōj.” Ewōr 
ie dān ko rettoon, juon tab in marok, 
iaļ ko ruwamāejet kaki, im iaļ ko remo̧, 

JĀN  ELDER  NE IL  L .  ANDERSEN
Jān Doulul eo an Jon̄oulruo Rijilōk ro

Ijeļā ta eo kwoj ļōmņake! Bar juon 
rikōnono im jenaaj ron̄ jān Būreejtōn 
Nelson. Kōjatdikdik bwe kom̧ naaj 
emourur wōt jejjo minit ilo ad kōttar 
rikanaan eo ad ejitōnbōro, ikar kāālōt 
juon unin kōnono ekairūjrūj: unin 
kōnono in ej leen wōjke eo.

Kōn kōļar, nāmen, im tōn̄al in 
berries, binana ko, watermelon ko, 
im manko ko, ak elōn̄ leen wōjke ko 
rejeja āinwōt kiwano ak pomegranate, 
leen wōjke ko me ekajōmjōm im ejeja 
m̧ōn̄āiki.

Leen wōjke eo

 Kajet wōt mejam̧ im buruōm̧ n̄an mije wōt 
Rilo̧mo̧o̧r Jisōs Kraist im lan̄lōn̄ indeeo me ej itok 
kōn wōt E.

ko an mour in, kaarmejete kōņaan 
ko an armej ilo lukkuun pikitokin, 
im kōttar ippān Irooj. Juon Rijeje Al 
ekar jeje:

“Kwōn kattar Jeova, kwōn kajoor, 
im būruom̧ en peran wōt, aet, kwōn 
kattar Jeova.”27

“E am Ri jipan̄ im am likōpejn̄ak.”28

Ij kam̧ool n̄an eok bwe ilo ad ļoor 
jenkwan ne ko neen M̧aajta eo ad im 
kōttar E eo ej ri kāājmour eo em̧ool 
ilo mour ko ad enaaj letok kakkije 
n̄an jetōb ko ad im kōm̧m̧an bwe ad 
eddodo ren pidodo im mera.29 Kōn 
men kein Ij kam̧ool ilo etan ekwojar-
jar Jisōs Kraist, amen. ◼

barāinwōt juon aen in dāpdep4 ippān 
tok iaļ eo ekajim̧we im eaidik eo ej tōlļo̧k 
n̄an juon wōjke eaibojooj eborak kōn 
“leen [ko me rej] kam̧ōņōņō jabdewōt.” 
Kōmeļeļeiki ettōņak eo, Liai ej ba, “Iaar 
. . . m̧ōn̄ā leen; . . . eaar kanooj tōn̄al, 
ilōn̄in aolep ko [iaar] edjon̄i . . . m̧okta. 
. . . [Im] ke iaar m̧ōn̄ā leen wōjke eo eaar 
kobrak aō kōn eļap otem ļap lan̄lōn̄.” 
Leen in ekar “[ļap an] enno̧ļo̧k [ jān] 
jabdewōt leen otemjeļo̧k.”5

Meļeļein Wōjke eo im Leen
Ta eo wōjke in im leen ko reaorōk rej 

bōk jikin? Ej bōk jikin “iakwe an Anij”6 
im ej kwaļo̧k kōn karōk in lo̧mo̧o̧r eo an 
Jemedwōj Ilan̄ me ekabwilōn̄lōn̄. “Bwe 
kōn an Anij yokwe laļ, Ear letok juon 
wōt Nejin Ear keotak, bwe jabdewōt 
eo ej lōke E en jab jako, a en mour 
indeeo.”7

Leen eo eaorōk ej bōk jikin kōjeram̧-
m̧an ko an Pinmuur eo an Rilo̧mo̧o̧r 
eo ekabwilōn̄lōn̄ im jeban maron̄ keidi. 
Ejjab wōt ke jenaaj bar mour ippān ālk-
in mour in, ak kōn tōmak eo ad ilo Jisōs 
Kraist, ad ukweļo̧k, im ad kōjparok 
kien ko, jemaron̄ bōk jeorļo̧k in bōd im 
juon raan naaj jutak erreo im̧aan mejān 
Jemād im eo Nejin.

M̧ōn̄a jān leen wōjke eo ej bar-
āinwōt kwaļo̧k bwe jej m̧ōņōņō kōn 
kain̄i im bujen ko an gospel eo em̧ōj 
an jepļaatok—peptaij, bōk menin letok 
eo an Jetōb Kwojarjar, im delo̧n̄e m̧weo 
im̧ōn Irooj n̄an im̧wem̧we kōn kajoor 
jān ijo eutiej. Kōn jouj an Jisōs Kraist im 
kōn kautiej bujen ko ad, jej bōk kallim̧ūr 
jeban bwini n̄an mour ippān baam̧le eo 
ad ewāppen ilo mour indeeo.8

Jeborā ke enjeļ eo ekar kōmeļeļeik 
leen eo āinwōt “ mennin kam̧ōņōņō 
tata n̄an jetōb.”9 Em̧ool menin!

Idajon̄jon̄ n̄an Dāpdep wōt ilo M̧ool
Ilo ad aolep kar ekkatak, aeet ālkin 

ad lan̄lōn̄ kōn leen wōjke eo eaorōk an 

gospel eo em̧ōj an jepļaaktok, dāpdep 
wōt ilo m̧ool im tiljek jekdoon ak ej pen 
wōt kōm̧m̧ane. Āinwōt em̧ōj ba elōn̄ 
kōttan ilo kweilo̧k in, jej wōnm̧aanļo̧k 
wōt n̄an jelm̧ae menin kamad ko, m̧oņ 
ko, tarpok ko, uwōjak ko, kam̧ōņōņō 
bajjōk ko, im kapo ko me rej kajeon̄ 
ukot buruōd jān Rilo̧mo̧o̧r im lan̄lōn̄ eo 
im aibojooj eo me em̧ōj ad kar en̄jaki 
ilo ad ļoor E.

Kōn rikapo in, ettōņak eo an Liai 
ekar barāinwōt bōktok juon kakkōļ! 
Ilo turājet in reba eo ej juon em̧ ekilep 
im ļap eobrak kōn armej rūtto im ajri 
jim̧or im rej jitōn̄ļo̧k ro jet kōn paotok 
in kajjirere, im kōm̧m̧an kōjak kōn rika-
ļoor ro rem̧ool an Jisōs Kraist.

Armej ro ilo em̧ eo ekilep im ļap rej 
kajook im kōm̧m̧an kōjak kōn ro me 
rej kōjparok kien ko, im kōjatdikdik 
n̄an kariab im kajjirere kōn tōmak eo 
aer ilo Jisōs Kraist im gospel eo An. 
Im kōnke eļap kōnnaan in kajjirere im 
kabwereer ko rekar ba n̄an ritōmak ro, 
jet iaer ro rekar edjon̄e leen wōjke eo 
im rekar jook kōn gospel eo me em̧ōj 
aer kar mour kake. Kein kareleel ko 
reriab an laļ in rej kareel er; im rej elļo̧k 

jān wōjke eo im leen im, ilo naan ko ilo 
jeje ko rekwojarjar, “[wōtlo̧k] ilo iaļ ko 
remo̧ im [rej] jebwābwe.”10

Ilo laļ in rainin, rikapo eo em̧ōj an 
aiintok ro m̧ōttan ro me reitoklimoer 
im rej joļo̧k eļap iien, n̄an kōm̧akaj aer 
kakilepļo̧k em̧ eo ekilep im ļap. Em̧ in 
ekilep im ļap em̧ōj an erakrak, jon̄an 
edelo̧n̄e tok m̧ōko mōd, im armej 
ro rej kajjirere ilo ainikien ko reļļaaj 
raan im bon̄ im rej itok ilo nememein 
intōrnōt ko.11

Būreejtōn Nelson ekar kōmeļeļe-
ik, “Rinana eo ej kōļapļo̧k kijejeto eo 
an n̄an kakkure naan in kam̧ool im 
karum̧ujļo̧k jerbal eo an Irooj.”12 Jen 
keememej naan ko an Liai: “A kōm ar 
jab eo̧ron̄ e.”13

Men̄e jejjab aikuj mijak, jej aikuj 
kōkm̧anm̧an wōt. Ilo jet iien, men 
ko reddik remaron̄ ukot likļo̧k kōj 
jān mour in jetōb ko ad. Jouj im jab 
kanjo̧ik kajjitōk in pere ko am̧, kōnnaan 
nana ko an ro jet, ro m̧ōttam̧ ro ejjeļo̧k 
aer tōmak, ak bōd ko renana im inepata 
n̄an ukot likļo̧k eok jān kōjeram̧m̧an 
em̧m̧an, erreo, eaibojooj, im ej kam̧ō-
ņōņōik jetōb ko me rej itok jān leen 

Ilo ad aolep kar ekkatak, aeet ālkin ad lan̄lōn̄ kōn leen wōjke eo eaorōk an gospel eo em̧ōj an 
jepļaaktok, dāpdep wōt ilo m̧ool im tiljek jekdoon ak ej pen wōt kōm̧m̧ane.LE

wōjke eo Kajet wōt mejam̧ im buruōm̧ 
n̄an mije wōt Rilo̧mo̧o̧r Jisōs Kraist im 
lan̄lōn̄ indeeo me ej itok kōn wōt E.

Tōmak eo an Jason Hall
Ilo Juun kōrā eo paleeō, Kathy, 

im N̄a kom̧ro kar pād ilo ilomej eo 
an Jason Hall. Ilo iien jako eo an, 
ekar 48 an iiō im ekar jerbal āinwōt 
juon būreejtōn n̄an doulul eo an 
Em̧m̧aan ro.

Errein rej naan ko an Jason kōn juon 
iien eo me ekar ukōt mour eo an:

“[Ke ej 15 aō iiō] I [kar] pād ilo idin̄ 
in jorrāān ekar waļo̧k ke ikar turon̄. 
. . . Ekar [in̄rōk] kanawaaō im ekar 
mej ānbwinnū jān ubō laļļo̧k. Ikar jab 
maron̄ kōm̧akūtkūt neeō im jidikin pā 
ko peiū. Ikar jab maron̄ etetal, jutak 
. . . ak naajdik eō make. Ikar jab maron̄ 
emenono ak kōnono.”14

“‘Jema [ilan̄] ejitōnbōro,’ Ikar 
akweļap, ‘eļan̄n̄e emaron̄ kar wōr jerbal 
wōt peiū, Ijeļā imaron̄ kōm̧m̧ane. Jouj, 
Jema, jouj. . . .

“. . . ‘Jab inepata kōn neeō, Jema, Ij 
[ jar] wōt bwe in kōjerbal pā ko peiū.’”15

Jason ekar jab maron̄ kōjerbal pein. 
Komaron̄ ke ron̄ ainikein ko jān em̧ 
kileplep eo? “Jason Hall, Anij ejjab ron̄ 
jar ko am̧! Eļan̄n̄e ej juon Anij in iakwe, 
elmen An etal jān eok āinwōt in? Etke 
kwoj tōmak ilo Kraist?” Jason Hall ekar 
ron̄ ainikier, ak ekar jab eo̧ron̄ er. Ijje-
ļo̧kin an kwojkwoj ioon leen wōjke eo. 
Tōmak eo an ilo Jisōs Kraist ekar dim. 

Ekar kadiwōjļo̧k jān university im ekar 
m̧areiki Kolette Coleman ilo Salt Lake 
Tampeļ eo me ekar kōmeļeļeik āinwōt 
an ri iakwe.16 Ālkin 16 iiō in aer m̧are, 
bar juon menin kabwilōn̄lōn̄, eo nejier 
eaorōk, Coleman, ekar ļotak.

Elmen aer eddōkļo̧k ilo tōmak eo 
aer? Kolette ekar kōmeļeļeik: “Jekar 
lōke karōk eo an Anij. Im ekar letok 
n̄an kom̧ro kōjatdikdik. Jekar jeļā bwe 
Jason enaaj kar [ilo juon raan ilju im 
jekļaj] mour. . . . Jejeļā bwe Anij ekar 
letok n̄an kōj juon Rilo̧mo̧o̧r, eo me 
pinmuur eo an ekar kamaron̄ kōj n̄an 
reim̧aanļo̧k n̄e jej tin ebweer.”17

Kōnono ilo iien ilomej eo an Jason, 
10 iiō dettan Coleman ekar ba bwe 
jemān ekar katakin e “Jemedwōj Ilan̄ 
[ewōr] juon an karōk n̄an kōj, mour 
in enaaj juon mour em̧m̧an im jenaaj 
mour āinwōt juon baam̧le. . . . Ak . . . 
jenaaj kar aikuj jelm̧ae men ko reppen 
im jenaaj kar kōm̧m̧an bōd.”

Coleman ekar wōnm̧aanļo̧k wōt: 
“Jemedwōj Ilan̄ ekar jilkintok Nejin, 
Jisōs, n̄an laļ in. Jerbal eo an bwe en 

wānōk. N̄an kōmour armej ro. N̄an 
iakwe er. Innem n̄an en̄taan kōn 
aolepān metak ko ad, buromōj ko, im 
jerawiwi ko. Innem E ekar mej kōn 
kōj.” Innem Coleman ekar kakobaba, 
“Kōnke ekar kōm̧m̧ane menin, Jisōs 
ejeļā wāween en̄jake eo aō kiiō.

“Jilu raan ālkin an kar Jisōs mej, 
E ekar bar mour kōn juon ānbwin eo 
ewānōk. Menin eaorōk n̄an n̄a kōnke 
ijeļā bwe . . . ānbwinin [ jema] enaaj 
wāppen im jenaaj ippān doon āinwōt 
juon baam̧le.

Coleman ekar kōjjem̧ļo̧k ilo an ba: 
“Aolep bon̄ jān ke ikar juon nin̄nin̄, 
jema ekar ba n̄an eō, ‘Jemam̧ ej iakwe 
eok, Jemedwōj Ilan̄ ej iakwe eok, im 
kwoj juon ļaddik em̧m̧an.’”18

Lan̄lōn̄ ej itok kōn Jisōs Kraist.
Būreejtōn Russell M. Nelson ekar 

kōmeļeļe unin an baam̧le eo an Hall 
kar wōr ippāer lan̄lōn̄ im kōjatdikdik. 
Eaar ba:

“Lan̄lōn̄ eo jej en̄jake edik jetņakin 
ilo wāween mour ko ad im aolep men 

Jason, Coleman, im  Kolette Hall

otemjej jej kōm̧m̧ani ilo ad mije mour 
ko ad.

“N̄e mour ko ad rej pedped wōt  
ilo karōk in lo̧mo̧o̧r eo an Anij . . . im 
Jisōs Kraist im gospel eo An, jemaron̄ 
en̄jake lan̄lōn̄ jekdo̧o̧n ta eo ej waļo̧k—
ak ejjab waļo̧k—ilo mour ko ad. Lan̄lōn̄ 
ej itok jān im kōn E. E ej unjen aolep 
m̧ōņōņō. . . .

“Eļan̄n̄e jej reiļo̧k im kalimjōk laļ  
in, jejamin lo lan̄lōn̄. . . . [Lan̄lōn̄] ej 
juon menin letok ej itok jān ad kajieon̄ 
mour jim̧we, āinwōt an Jisōs Kraist  
kar katakin.”19

Juon Kallim̧ur ilo am̧ Jepļaaktok 
Eļan̄n̄e eto am jab mour kōn leen 

wōjke eo, jouj jeļā eok bwe Pā ko Pein 
Rilo̧mo̧o̧r rej erļo̧k aolep iien n̄an jipan̄ 
eok. E ej iakwe kōj ilo an jeaaļ, “Ukwe-
ļo̧k im itok n̄an eō.”20 Le eo leen rellōn̄ 
im rej kalle ilo aolep jijen. Jab maron̄ 
wiaiki kōn jeen, im ejjeļo̧k juon ej 
kabbōjrak e juon eo me ej m̧ool ilo an 
ikdeleel.21

Eļan̄n̄e kwoj ikdeleel n̄an jepļaak 
n̄an wōjke eo im edjo̧n̄e leen eo bar 
juon alen, jar im kwaļo̧k am̧ ikdeleel 
n̄an Jemam̧ Ilan̄. Tōmak ilo Jisōs Kraist 
im kajoor in pinmuur eo An. Ij kallim̧ur 
eok bwe ilo am̧ reiļo̧k n̄an Rilo̧mo̧o̧r 
“ilo ļōmņak otemjeļo̧k,”22 leen wōjke 
eo enaaj am̧, ekaijoļjoļ n̄an am̧ edjo̧n̄e, 
ekam̧ōņōņō n̄an jetōb eo am̧ “menin 
letok eo eļaptata an Anij.”23

Ruo wiik em̧ootļo̧k, ikar lo lan̄lōn̄ eo 
jān leen ko an Rilo̧mo̧o̧r ilo alikkarin, 
āinwōt Kathy im n̄a kom̧ro kar pād 
ilo iien kōjeram̧m̧an eo an Portugal 
Tampeļ. M̧ool ko an jepļaaktok eo an 
gospel eo ekar pelļo̧k n̄an Portugal ilo 
1975 āinwōt juon anemkwoj in kabun̄. 
Elōn̄ Rikwojarjar ro rem̧m̧an ro rekar 
jinointata edjo̧n̄e leen wōjke eo ke ekar 
ejjeļo̧k jarlepju in jar ko, mōn jar ko, 
im ejjeļo̧k tampeļ epaak jān 1000 m̧ael 
(1,600 km) rekar m̧ōņōņō ippām bwe 

leen wōjke eo eaorōk enaaj kiiō pād ilo 
m̧weo imōn Irooj ilo Lisbon, Portugal. 
Ewi wāween aō kautiej im reiļo̧k n̄an 
Rikwojarjar rein ilo Raan Kein Āliktata 
ro me rej likūt buruōer im mije wōt 
Rilo̧mo̧o̧r.

Rilo̧mo̧o̧r ekar ba, “Eo ej pād ilo N̄a, 
im N̄a ilo e, e in ej jebar elōn̄ leen, bwe 
n̄e kom̧ jepel jān N̄a kom̧ ban kōm̧m̧an 
jabdewōt.”24

Kōnono ilo jibbon̄ōn rainin n̄an 
membōr ro ilo Kabun̄ in peļaakin laļ in, 
Būreejtōn Nelson ekar ba, “Ro jeiū im 
jatū rejitōnbōro, kom̧ ej jet ri waanjo-
n̄ak ro remour kōn leen ko me rej itok 
ilo aer ļoor waanjon̄ak eo an Jisōs 
Kraist.” Innem ekar ba: “Ij kam̧m̧oolol 
kom̧! Ij iakwe kom̧!”25

Kōmij iakwe eok, Būreejtōn Nelson.
N̄a ij juon rikam̧ool n̄an kajoor in 

revelesōn me epād ippān Būreejtōn in 
ad ejitōnbōro. E ej rikanaan an Anij. 
Āinwōt Liai eo etto, Būreejtōn Rus-
sell M. Nelson ej jeaaļe kōj, im aolep 
baam̧le eo an Anij n̄an itok im edjon̄e 
leen wōjke eo. Ij tōmak bwe enaaj 
wōr ippād ettā im kajoor n̄an ļoor 
kapilōk eo an.

Ij kam̧ool ilo ettā bwe Jisōs Kraist 
ej Nejin Anij. An iakwe, An kajoor, im 
An jouj ej bōktok aolep men ko eļap 
tokjeer im ejjeļo̧k jem̧ļo̧kier. Ij lukkuun 
kam̧ool ilo etan Jisōs Kraist, amen. ◼
KAKEEMEMEJ KO
 1. Matu 7:16.
 2. Matu 7:17.
 3. Jon 4:36.
 4. Ilo jinoin Jānode 2007, ke ikar kōppopo n̄an 

kwaļo̧k āinwōt juon eo uwaan Būreejtōnji 
eo an Jiljilimjuonn̄oul ilo juon nokon an 
Brigham Young University, ikar kajjitōk 
ippān Elder David A. Bednar ta eo ekar 
kōpooje n̄an Pāpode 4, 2007, n̄an kwaļo̧k 
m̧okta n̄an ejja armej ro wōt rej ron̄jake. 
Ikar ilbōk ke ekar uwaak bwe kōnono eo 
an ej kōn jirōk likatōttōt ilo aen in dāpdep 
eo. Lukkun unin kōnono eo ikar kālet e n̄an 
kōnono eo aō. Ālkin am̧ro kar kōmeļeļe kōn 
naan ko ilo kōnono eo am̧ro, kōm kar kile 
bwe kwaļo̧k eo am̧ro rekar oktak. An kōnono, 
kar ņa etan “A Reservoir of Living Water,” 
ekar kwaļo̧k aorōkin aen in dāpdep eo, ak 
naan an Anij, ej kōn jeje ko rekwojarjar. 
Ilo ekōnono eo an ekar kajjitōk, “Kwe im 
n̄a kōjro ej ke riit aolep raan, ekkatak, im 
kappukot jeje ko rekwojarjar ilo juon wāwen 
me ej kōmaron̄ kōj n̄an jirōk likatōttōt n̄an 
aen in dāpdep eo?” (speeches.byu.edu).

Innem, juon wiik ālkin aō kar bwebwenato 
ippān Elder Bednar, Būreejtōn Boyd K. 
Packer ekar kwaļo̧k ilo juon nokon an BYU 
kōn unin kōnono eo “Ettōņak eo an Liai im 

Āinwōt ro uwaan Kabun̄ in, jej aikuj 
in m̧aanjabpopo n̄an uwaake kajjitōk 
ko aer. Jemaron̄ kōmeļeļeiki bwe kōje-
raam̧m̧an ko an tampeļ eo pojak wōt 
n̄an jabdewōt im aolep armej ro renaaj 
kōpooje er. Ak m̧okta jān aer deļo̧n̄e 

JĀN  BŪREE JTŌN RUSSELL  M.  NELSON

Ro jeiū im jatū jitōn bōro, ilo ad itok n̄an 
jem̧ļo̧kin kweilo̧k in, jej kam̧m̧oolol Irooj 
kōn ennaan ko rebōkkak im al ko rekar 
kōketak kōj. Jekar lukkuun lan̄lōn̄ kōn 
juon kwokwoj in kijoone eo ilo jetōb.

Jejeļā gospel eo an Jisōs Kraist kar 
kōjepļaaktok enaaj bōktok kōjatdikdik 
eo im lan̄lōn̄ eo n̄an armej ro renaaj 
ron̄jake im eo̧ron̄ katak ko An. Jej 
barāinwōt jeļā bwe kajjojo em̧ emaron̄ 
erom juon jikin kone em̧ool an tōmak, 
ijo aenōm̧m̧an, iakwe, im Jetōb eo an 
Irooj emaron̄ jokwe ie.

Aaet, m̧ōttan eo aorōk tata an 
Jepļaaktok eo ej tampeļ eo ekwojarjar. 
Kain̄i ko im bujen ko rekwojarjar rej 
lukkuun in aorōk tata n̄an kōpooje 
juon armej eo epojak n̄an karuwaine-
neiki Rilo̧mo̧o̧r eo ilo Itok eo An Kein 
Karuo. Kiiō, ewōr ad 166 tampeļ ko 
em̧ōj aer aje, im elōn̄ rej itok wōt.

Juon iien alooje lowaan enaaj 
kōm̧m̧an m̧okta jān aje eo an kajjojo 
tampeļ ekāāl im kar bar kōkāāle. Elōn̄ 
ro m̧ōttad rejjab jān tōmak in ad renaaj 
bōk koņaer ilo alooje tampeļ kein im 
naaj ekkatak jet men ko kōn kōjeraam̧-
m̧an ko an tampeļ. Im jet iaan rilotok 
rein renaaj wōnm̧aanļo̧k n̄an jeļā elap-
ļo̧k. Jet renaaj lukkuun in kajjitōk ewi 
wāween aer karbab n̄an kōjeraam̧m̧an 
ko an tampeļ eo.

Naan in Ikkilōk ko

Erreo eo an kajjojo armej rej aikuji juon lukkuun 
oktak in kōļmenļo̧kjeņ im bōro n̄an erom̧  
āinwōt Irooj.

Kwe “Lehi’s Dream and You.” Būreejtōn 
Packer ekar kwaļo̧k aorōkin jirōk likatōttōt 
ilo aen in dāpdep eo āinwōt juon revelesōn 
an juon make im im̧we me ej itok n̄an kōj 
jān Jetōb Kwojarjar. Ekar ba: “Eļan̄n̄e 
kwoj jirōk likatōttōt ilo aen in dāpdep eo, 
en̄jake ialam̧ kōn menin letok eo an Jetōb 
Kwojarjar. . . . Dāpij aen in dāpdep eo, 
im jab kōtļo̧k e. Kōn kajoor eo an Jetōb 
Kwojarjar, kwomaron̄ en̄jake ialam̧ ilo mour 
in” ( Jan. 16, 2007, speeches.byu.edu).

Unin kōnono eo aō, “Hold Fast to the 
Words of the Prophets,” ilo M̧aaj 2007 ekar 
aen in dāpdep eo ej bōk jikin naan ko an 
rikanaan ro rej mour rainin (Mar. 4, 2007, 
speeches.byu.edu).

Kobain aolep naan kein jilu rekar jab 
jide. Pein Irooj ej jerbal ilo kōnono kein 
jilu, me kar kōpooj e n̄an ejja armej ro wōt 
rej ron̄jake, kakilene m̧ōttan ko jilu ilo aen 
in dāpdep, ak naan ko an Anij: (1) jeje ko 
rekwojarjar, ak naan ko an rikanaan ro etto; 
(2) naan ko an rikanaan ro remour rainin; 
im (3) kajoor eo an Jetōb Kwojarjar. Ekar 
juon en̄jake in ekkatak eo eaorōk ippa.

 5. Lale 1 Nipai 8:4–12.
 6. 1 Nipai 11:25.
 7. Jon 3:16.
 8. Lale David A. Bednar, “Ettōņak eo an Liai 

Jirōk Likatōttōt ilo Aen in Dāpdep eo,” 
Liaona, Okt. 2011, 32–37.

 9. 1 Nipai 11:23.
 10. 1 Nipai 8:28.
 11. Lale Boyd K. Packer, “Lehi’s Dream 

and You” (Brigham Young University 
devotional, Jan. 16, 2007), speeches.byu.edu.

 12. Russell M. Nelson, “Jemaron̄ Kōm̧m̧an 
Em̧m̧anļo̧k im Maron̄ Em̧m̧anļo̧k,” Liaona, 
Māe 2019, 68.

 13. 1 Nipai 8:33.
 14. Stephen Jason Hall, “The Gift of Home,” 

New Era, Dec. 1994, 12.
 15. Stephen Jason Hall, “Helping Hands,” New 

Era, Oct. 1995, 46, 47.
 16. Leta eo an n̄an Elder Andersen jān Kolette 

Hall.
 17. Leta eo an n̄an Elder Andersen jān Kolette 

Hall.
 18. Naan in ekōnono eo ilo iien ilomej an 

Coleman Hall, kar kwaļo̧k jān Elder 
Andersen me an Kolette Hall.

 19. Russell M. Nelson, “Lan̄lōn̄ im Mour ilo 
Jetōb,” Liaona, Nob. 2016, 82, 84.

 20. 3 Nipai 21:6.
 21. Lale 2 Nipai 26:25, 33.
 22. Katak im Bujen ko 6:36.
 23. 1 Nipai 15:36.
 24. Jon 15:5.
 25. Russell M. Nelson, “Kien eo Eļap Kein 

Karuo,” Liaona, Nob. 2019, 100.

juon tampeļ eo em̧ōj an aje, rej aikuj in 
karbab. Irooj ekōņaan bwe aolep ajri 
ro Nejin ren bōk m̧ōttan kōjeraam̧m̧an 
ko an indeeo im repād ilowaan tampeļ 
eo An. Ekar kwaļo̧k ta eo kajjojo armej 
rej aikuj in kōm̧m̧ane n̄an karbab n̄an 
deļo̧n̄e m̧weo Im̧ōn ekwojarjar.

Juon jikin em̧m̧an n̄an kōj n̄an jinoe 
juon iien em̧m̧an n̄an katakin ej n̄an 
leļo̧k ad n̄an naan ko rekar jeje idibin 
tampeļ eo: “Kwojarjar n̄an Irooj: M̧weo 
Im̧ōn Irooj.” Ennaan eo an Būreejtōn 
Henry B Eyring rainin im elōn̄ ro jet 
rekar im̧we kōj bwe en ļapļo̧k ad kwo-
jarjarļo̧k. Kajjojo tampeļ ej juon jikin 
ekwojarjar, kajjojo patron an tampeļ eo 
ej kajjieon̄ erom ekwojarjarļo̧k.

Aolep mennin aikuj ko n̄an deļo̧n̄e 
tampeļ eo ej iookļo̧k kwojarjar eo an 
juon make. N̄an kwaļo̧k karbab in 
pojak eo, kajjojo armej rej kōņaan m̧ō-
ņōņō kōn kōjeraam̧m̧an ko an tampeļ 
enaaj wōr ruo an intōrpiu ko: kein kaju-
on ippān juon bisop, rikakpilōklōk ro 
ilo bisoprik eo, ak branch būreejtōn eo, 
kein karuo ippān juon stake ak mijen 
būreejtōn ak juon iaan rikakpilōklōk 
ro an. Ilo intōrpiu kein, jet kajjitōk ko 
renaaj kajjitōk.

Jet iaan kajjitōk kein ej kab m̧ōj 
kajim̧wi n̄an kalikkariļo̧k. Ikōņaan etale 
ippemi n̄an kom̧ kiiō:

 1. Ewōr ke am̧ tōmak ilo im juon 
naan in kam̧ool kōn Anij, Jemād 
Indeeo, Nejin, Jisōs Kraist; im Jetōb 
Kwojarjar?

 2. Ewōr ke juon am̧ naan in kam̧ool 
kōn Pinmuur eo an Jisōs Kraist im 
kōn jerbal eo An āinwōt am̧ Rilo̧-
mo̧o̧r im Ripinmuur?

 3. Ewōr ke juon am̧ naan in kam̧ool 
kōn Jepļaaktok eo an gospel eo an 
Jisōs Kraist?

 4. Kwoj ke rejtake Būreejtōn eo an 
Kabun̄ eo an Jisōs Kraist im Armej 
ro Rekwojarjar ilo Raan-ko Āliktata 

āinwōt rikanaan eo, rilolo eo, im 
rikwaļo̧k revelesōn eo im āinwōt armej 
eo de eo ioon laļ in kar kōmālimi n̄an 
kōjerbal aolep kii ko an priesthood eo?

Kwoj ke rejtake ro uwaan Būreej-
tōnji eo Kein Kajuon im Doulul 
eo an Jon̄oulruo Rijilōk ro āinwōt 
rikanaan ro, rilolo ro, im ribōk 
revelesōn ro?

Kwoj ke rejtake Ritōl ro Routiej 
jet an Kabun̄ in im ritōl ro an Kabun̄ 
in ijo kwoj jokwe ie?

 5. Irooj ekar ba bwe men otemjej rej 
aikuj “kōm̧m̧an ilo erreo” Im̧aan 
Mejān (Katak im Bujen Ko 42:41).

Kwoj ke kajjieon̄ n̄an erreo ilo 
m̧wil ilo ļōmņak im m̧antim̧?

Kwoj ke pokake kien erreo?
 6. Kwoj ke ļoore katak ko an Kabun̄ 

eo an Jisōs Kraist ilo kōm̧m̧an ko am̧ 
make im iilo lobwilej ippān ro uwaan 
baam̧le eo am̧ im ro jet?

 7. Kwoj ke rie ak jutak likin jabdewōt 
katak ko, kōm̧m̧an ko, ak katakin ko 
roktak n̄an ko an Kabun̄ eo an Jisōs 
Kraist im Armej ro Rekwojarjar ilo 
Raan-ko Āliktata?

 8. Kwoj ke kajjieon̄ n̄an kōjparok im 
kōkwojarjar raan in Jabōt, jim̧or ilo 
m̧weo im ilo m̧ōnjar eo; pād ilo kwei-
lo̧k ko am̧, m̧aanjabpopo n̄an im bōk 
m̧ōttan kwojkwoj eo ilo erreo; im 
mour ekkar n̄an kakien ko im kien 
ko an gospel eo?

 9. Kwoj ke kajjieon̄ n̄an m̧ool ilo aolep 
kōm̧m̧an ko am̧?

 10. Kwoj ke juon eo ej kōļļā juon m̧ōttan 
jon̄oul aolep iien?

 11. Kwoj ke meļeļe im pokake Naan in 
Mālōtlōt?

 12. Ewōr ke am̧ lokjak ak eddo ko jet 
kōn jāān n̄an eo kar peleem̧ m̧okta 
ak n̄an ajri ro nejūm̧?

Eļan̄n̄e aaet, kwōj ke kiiō kōtōp-
rak eddo ko?

 13. Kwoj ke kōjparok bujen ko me 
kwar kōm̧m̧ani ilo tampeļ eo, ekoba 
kōņak karmen in tampeļ ko āinwōt 
kar kōmeļeļeiki ilo iien bōk mennin 
letok kwojarjar (endowment) eo?

 14. Ewōr ke jerawiwi ko reļļap ilo mour 
eo am̧ me rej aikuj in ņamejļaer ippān 
priesthood ro ewōr mālim eo ippāer 
ejja m̧ōttan wōt ukweļo̧k eo am̧?

 15. Kwoj ke watōk eok make erreo n̄an 
deļo̧n̄e m̧weo im̧ōn Irooj im bōk 
koņaan ilo kain̄i ko an tampeļ?

Ilju, kajjitōk kein an peba in mālim 
eo n̄an deļo̧n̄e tampeļ kar bar kōkāāli 
renaaj maron̄ ajije n̄an ritōl ro an 
Kabun̄ in ipeļaakin laļ in.

Ilo kakkobaba n̄an uwaak kein ilo 
lukkuun m̧ool, ej meļeļe bwe kajjojo 
tampeļ patron ro rerūtto renaaj kōņake 
karmen ko rekwojarjar an priesthood 
eo ium̧win nuknuk ko aer. Menin ej 
kakōļļe eo an kallim̧ur eo ad itulowa 
n̄an kajjieon̄ kajjojo raan n̄an eromļo̧k 
āinwōt Irooj. Ej barāinwōt kakeememej 
kōj bwe jen tiljek wōt kajjojo raan n̄an 
bujen ko jekar kōm̧m̧ani im n̄an etetal 
ilo iaļ in bujen eo kajjojo raan ilo juon 
wāween eutiejļo̧k im ekwojarjarļo̧k.

Kiiō, Ium̧win jidik wōt iien, ikōņaan 
n̄an kōnono n̄an jodikdik ro ad. Kōmij 
rōjan̄ kom̧ n̄an kōkarbabe kom̧ n̄an 
peba in mālim ko n̄an deļo̧n̄e tampeļ 
eo ekadu kitien kōjerbale. Naaj kajjitōk 
ippam̧ kajjitōk ko me reiookwaj eok ilo 

m̧aanjabpopo eo am̧ n̄an kaini ko an 
peptaij im kapen ilo etan juon armej 
emej im jerbal kake (proxy). Kōmij 
lukkuun kam̧m̧oolol kōn erreo eo im 
m̧ōņōņō eo ami n̄an bōk koņaami ilo 
jerbal in ekwojarjar an tampeļ. Kōmij 
kam̧m̧oolol kom̧!

Erreo eo an kajjojo armej n̄an 
deļo̧n̄e m̧weo im̧ōn Irooj ej aikuji eļap 
m̧aanjabpopo eo ilo jetōb an kajjojo 
armej. Ak kōn jipan̄ eo an Irooj, ejjeļo̧k 
men epen. Ilo jet naan in kautiej ko, 
epidodo n̄an kalōke juon tampeļ jān 
kalōke juon armej ej m̧aanjabpopo n̄an 
juon tampeļ. Erreo eo an kajjojo armej 
ej aikuj juon oktak em̧ool an ļōmņak im 
bōro n̄an erom āinwōt Irooj, n̄an erom 
juon citizen em̧ool, n̄an erom juon 
waanjon̄ak em̧m̧anļo̧k, im n̄an erom 
juon armej ekwojarjarļo̧k.

Ij kam̧ool bwe kain jerbal in m̧aan-
jabpopo in ej bōktok kōjeraam̧m̧an ko 
rellōn̄ n̄an mour in im kōjeraam̧m̧an ko 
ban maron̄ meļeļe kaki n̄an mour eo ej 
itok, ekoba jekjek eo ejjeļo̧k jem̧ļo̧kin 
an baam̧le eo am̧ ilo aolep indeeo im 
indeeo ilo juon mejatoto “ejjeļo̧k jem̧-
ļo̧kin m̧ōņōņō.”1

Kiiō ikōņaan oktakļo̧k n̄an bar juon 
unin kōnono: karōk ko n̄an iiō itok. Ilo 
iien jibriin̄ in iiō 2020, enaaj jejjet 200 
iiō jān tōre eo Josep Smith ekar en̄jake 
waļo̧ktok eo ilo nememein armej me 
jej jeļā kake āinwōt Visōn eo M̧oktata. 
Anij Jemād im Nejin Jitōn Bōro, Jisōs 
Kraist, rekar waļo̧kļo̧k n̄an Josep, juon 
jodikdik 14 iiō rūttoin. Iien jab in ekar 
kwaļo̧k kakōļļeik eo an jinoin Jepļaak-
tok eo an gospel eo an Jisōs Kraist ilo 
tarlep in, jejjet āinwōt kar kanaan kake 
ilo Baibōļ eo Ekwojarjar.2

Innām ekar itok lotok ko an armej 
ro jān rikwoj meļa in lan̄ ro, ekoba 
Moronai, John Peptaij, im Rijilōk ro 
m̧oktata Piter, James, Jon. Ko jet rekar 
itok tokālik, ekoba Moses, Elias, im 
Ilaija. Kajjojo rekar bōktok mālim eo 

ekwojarjar n̄an kōjeraam̧m̧an ajri ro 
nejin Anij ioon laļ in bar juon alen.

Kabwilōn̄lōn̄, jekar barāinwōt bōk 
Bok in Mormon eo: Bar juon Kallim̧ur 
kōn Jisōs Kraist, juon m̧ōttan jeje ko 
rekwojarjar n̄an Baibōļ eo Ekwojarjar. 
Revelesōn ko kar jeje ilo Katak im 
Bujen Ko im Bōōr eo Eļap Wōņāān 
rekar bar lukkuun kam̧weieiki meļeļe 
ko ad kōn kien ko an Anij im m̧ool eo 
an indeeo.

Kii ko im opiij ko an priesthood eo 
rekar bar jepļaaktok, ekoba opiij ko an 
Rijilōk, Jiljilimjuonn̄oul, Petriak, pris 
eo eutiej, elder, bisop, pris, rūkaki, im 
tikōn. Im kōrā ro rej iakwe Irooj rej 
jerbal ilo peran ilo Doulul eo an Kōrā 
ro, Būraimere, Doulul eo an Jiron̄ ro, 
Jabōt Jikuuļ, im kūr ko jet an Kabun̄ 
in—aolep m̧ōttan ko raorōk an Jepļaak-
tok eo an gospel eo an Jisōs Kraist ilo 
tarlep in.

Kōn menin, ilo iiō 2020 enaaj kāālete 
āinwōt 200 iiō. Kweilo̧k eo Eļap ilo 
Eprōļ in tok enaaj oktak jān jabdewōt 
kweilo̧k ko m̧oktaļo̧k. Ilo allōn̄ kein 
jiljino rej pedotok, ij kōjatdikdik bwe 
aolep membōr ro im aolep baam̧le ko 
renaaj m̧aanjabpopo n̄an juon kweilo̧k 
eo ejenolo̧k me enaaj kōjeraam̧m̧an 
aolep pedped ko an jepļaaktok eo an 
gospel eo.

Komaron̄ kōņan jino m̧aanjabpo-
po eo am̧ kōn riiti ilo juon wāween 
oktakļo̧k bwebwenato eo an Josep 
Smith kōn Visōn eo M̧oktata āinwōt 
kar je ilo Bōōr eo Eļap Wōņāān Kooj 
in ekkatak eo ad n̄an iiō in tok ilo Itok, 
Ļoor Eō ej Bok in Mormon. Komaron̄ 

kōņaan in kōļmenļo̧kjeņ kōn kajjitōk 
ko raorōk āinwōt, “Ewi wāween an 
naaj mour eo aō oktak eļan̄n̄e jeļāļo̧k-
jeņ eo aō bōk jān Bok in Mormon eo 
kar kajjojo jako?” ak “Ewi wāween an 
m̧akūtkūt eo rekar itok ālkin Visōn eo 
Kein Kajuon kar kōm̧m̧an oktak n̄an 
n̄a im ro ij iakwe er?” Barāinwōt, kōn 
Bok in Mormon pija ko kiiō rej pojak, 
komaron̄ kōņaan kobaik er ilo ekkatak 
eo an juon make ak baam̧le.

Kāālet kajjitōk ko am̧ make. Ejake 
karōk eo am̧ make. Ajeļo̧k eok make 
ilo aiboojoj in meram eo an Jepļaaktok 
eo. Ilo am̧ kōm̧m̧ane, kweilo̧k eo eļap 
ilo Aprōļ in tok eban kein kakeememej 
wōt; naaj jamin meļo̧kļo̧ke.

Kiiō ilo kiili, ij likūt aō iakwe ippemi 
im aō kōjeraam̧m̧an, bwe kom̧ kajjojo 
en maron̄ m̧ōņōņōļo̧k im ekwojarjarļo̧k 
ilo kajjoj raan rej eļļāļo̧k. Ilo tōre in, jouj 
im jeļā bwe revelesōn ej wōnm̧aanļo̧k 
wōt ilo Kabun̄ in im enaaj wōnm̧aanļo̧k 
ium̧win tōl eo an Irooj m̧ae “jibadbad ko 
an Anij renaaj tōprak, im Jeova eo Eļap 
enaaj ba jerbal in ededeļo̧k.”3

Ij kōjeraam̧m̧an kom̧ , bar kapen-
ļo̧k iakwe eo aō n̄an kom̧, kōn naan in 
kam̧ool eo aō bwe Anij ej mour! Jisōs 
ej RiKraist eo! En̄in ej Kabun̄ eo An 
im jej armej ro An. Ilo et eo ekwojarjar 
etan Jisōs Kraist, amen. ◼

KAKEEMEMEJ KO
 1. Mosaia 2:41.
 2. Lale Aiseia 2:2; 29; Ezekiel 37:15–20, 26–28; 

Daniel 2:44; Amos 3:7; Jerbal 3:21; Ephesians 
1:10; Revelation 14:6.

 3. Teachings of Presidents of the Church: Joseph 
Smith (2007), 142.



Oktak ko n̄an intōrpiu kajjitōk ko 
kōn peba in mālim n̄an tampeļ 
eo kar kwaļo̧k jen Būreejtōņ 

Russell M. Nelson ilo Oktoba 2019 
kweilo̧k eo eļap (lale peij 121). Jon̄ak 
ko an tampeļ rej pād wōt, ak jet iaan 
kajjitōk ko em̧ōj aer kōkāāli n̄an kalik-
kari ļo̧k. Ritōl ro an Kabun̄ in rej aikuj 
kar bōk leta eo jān Būreejtōnji eo Kein 
Kajuon kar je Oktoba 6, 2019, eo epād 
ie oktak in kajjitōk ko.

Būreejtōn Nelson ekar bar kōjje-
ļā kōn ralitōk tampeļ ko rekāāl (lale 
peij 79). Tampeļ ko rekāāl renaaj pād ilo 
Freetown, Sierra Leone; Port Moresby, 
Papua New Guinea; Bentonville,  
Arkansas, USA; Bacolod, Philippines; 
McAllen, Texas, USA; Cobán,  
Guatemala; im Orem im Taylorsville, 
Utah, USA.

Jen kar Eprōļ 2019 kweilo̧k eo 
eļap, tampeļ ko kar aji ilo Kinshasha, 

Democratic Republic of the Congo; 
Lisbon, Portugal; Port- au- Prince, Haiti; 
im Fortaleza, Brazil; im bar aje ilo 
Oakland, California, USA; Memphis, 
Tennessee, USA; Frankfurt, Germany; 
Oklahoma City, Oklahoma, USA; im 
Raleigh, North Carolina, USA.

Bwidej ko kar aje n̄an tampeļ ko ilo 
Yigo, Guam; Praia, Cabo Verde; San 
Juan, Puerto Rico; Lima, Peru (Los 
Olivos); im Belém, Brazil, im kar kālet 
tampeļ ko ilo Auckland, New Zealand, 
im Layton im Springs, Utah, USA.

Karōk ko kōm̧m̧ane n̄an kōkāāl Salt 
Lake Temple, eo enaaj kilōk ilo Tijem̧ba 
im bar peļļo̧k ilo 2024, im St. George 
Utah Temple, eo enaaj kilōk ilo No̧-
bōm̧ba 2019 im bar peļļo̧k ilo 2022. ◼
N̄an meļeļe ko reļļapļo̧k kōn tampeļ, etal n̄an 
temples .ChurchofJesusChrist .org.

N u u j  k o  a n  K a b u n̄  i n

Oktak ko an Kien 
an Kabun̄ in n̄an 
Kam̧ool Kain̄i ko

Ilo kweilo̧k eo eļap an Ritōl ro Routiej 
im Opija ro Routiej an Kabun̄ in raar 

bōk katak jān Būreejtōnji eo Kein 
Kajuon, Būreejtōņ Russell M. Nelson 
eaar kwaļo̧k oktak in kien an Kabun̄ 
ekkar n̄an ro rej kam̧ool ilo peptaij im 
liāp ko.

Leta jān Būreejtōnji eo Kein 
Kajuon kar je Oktoba 2, 2019, laajrak 
in oktak ko:

“Āinwōt kar kajjitōk kake jān ritōl 
ro rej tōl:

 1. Jabdewōt membōr ro rej kabwijer 
juon peba in mālim n̄an deļo̧n̄e 
tampeļ eo im ekāāl, ekoba peba in 
tampeļ ejjab aitok kitien kōjerbale, 
maron̄ jipan̄ āinwōt juon rikam̧ool 
n̄an juon peptaij kōn etan juon 
rimej.

 2. “Jabdewōt membōr eo em̧ōj an 
bōk menin letok kwojarjar eo im 
ewōr juon an peba in mālim ekāāl 
n̄an deļo̧n̄e tampeļ eo emaron̄ 
jipan̄ āinwōt juon rikam̧ool n̄an 
juon liāp n̄an juon eo emour n̄an 
juon eo emej ak ro remej.

 3. “Jabdewōt membōr ro rekar pep-
taij an Kabun̄ in remaron̄ jerbal 
āinwōt juon rikam̧ool an peptaij 
eo an juon armej emour.” ◼

Oktak in Kajjitōk ko an Peba in Mālim 
n̄an deļo̧n̄e tampeļ eo im Nuuj ko  
Jet an Tampeļ

Jān tuanbwijmaron̄: Fortaleza Brazil Temple, Lisbon Portugal Temple, Kinshasa Democratic Republic of 
the Congo Temple, im Port- au- Prince Haiti Temple

A jri ro im Jodikdik ro naaj bōk 
jikin ilo Jānwōde 2020 n̄an jipan̄ 
armej ro ļoor Rilo̧mo̧o̧r eo ilo 

aer eddōkļo̧k ilo jetōb, iiao̧, ānbwin, im 
jeļāļo̧kjeņ. N̄an kōnono ilo māākjin ko 
me kōnono kōn Ajri ro im Jodikdik ro, 
lale peij 40 im 53.

“Iien eo em̧ōj an itok, kar āje n̄an 
jipan̄ ajri ro im jodikdik ro raan kein 
ipeļaakin laļin,” Būreejtōn Russell M. 
Nelson eaar ba ilo juon kadiwōjļo̧k 
imejatoto ilo Jetōm̧ba 29, 2019.

“Ijeļo̧kin lewaj n̄an eok elōn̄ jerbal 
ko,” eaar ba n̄a ajri ro im jodikdik ro, 
“kōmij karuwaineneik kom̧ n̄an kapilōk 
ippān Irooj kōn wāween am̧ maron̄ 
eddōkļo̧k ilo juon wāween eo ejokon 
wōt juon. Enaaj menin nōbar im limo, 
ak enaaj bōk jidik kijejeto ilo m̧ōttan eo 
am̧. Kwonaaj aikuj pukot revelāsōn eo 
an juon make. Kwonaaj aikuj in kālet 
n̄an kwe make elmen jerbale. Jet iien 
Jetōb emaron̄ im̧we eok n̄an kōm̧m̧ani 
men ko reppen. Ij jeļā kwoj ioon apan̄. 
Komaron̄ kōm̧m̧ani men ko reppen.

Būreejtōn Nelson eaar bar ba bwe ro 
jinen im jemen ewōr ippāer juon jerbal 
eaorōk. Eaar ba, “Jouj kalōk jemdoon 
ko rekajoor ippān ajri ro im jodikdik 
ro.” “Ritōl ro ilo Kabun̄ in remaron̄ 
jipan̄, ak rein rej nejimi. Ejjeļo̧k juon 
emaron̄ bōk juon im̧we eļapļo̧k kōn em̧-
m̧an eo aer ijeļo̧kin kwe. Iakwe er, rōjan̄, 
im kipel, ak jum̧ae kapo n̄an anjo̧ ioer. 
Renaaj kōm̧m̧ane ijo em̧m̧antata ilo aer 
kōjerbal anemkwoj eo aer make.

Būreejtōn Nelson eaar wōnm̧aanļo̧k 
wōt, “Kipel in ej iokļo̧k bar ritōl rem̧-
m̧an im rikaki ro an ajri ro im jodikdik 
ro.” “Jej aikuj in kōtļo̧k bwe armej ro 

ren tōl, eļaptata ro em̧ōj aer kūr im 
kōjenoļo̧k n̄an jerbal ilo būreejtōnji 
ko an kūlaaj im doulul. Mālim eo an 
priesthood em̧ōj an ilo̧k n̄an er. Renaaj 
ekkatak elmen bōk im̧we ilo tōl kūlaaj 
ak doulul eo aer.”

Ilo ejja kōmeļeļein, Būreejtōn 
M. Russell Ballard, Rijipan̄ Būreejtōn 
eo an Doulul eo an Jon̄oulruo Rijilōk 
ro, kar kwaļo̧k kadkadin visōn eo n̄an 
Ajri ro im Jodikdik ro n̄an “kōkajoorļo̧k 
diktak in epepen in n̄an tōmak ilo Jisōs 

Kraist, im jipan̄ ajri ro, jodikdik ro, im 
baam̧le ko aer eddōkļo̧k ilo iaļen bujen 
in ilo aer jelm̧ae apan̄ ko an mour in.”1 
Eaar ba bwe “jipan̄ ajri ro im jodikdik 
ro n̄an bōk juon naan in kam̧ool kōn 
Jisōs Kraist enaaj kōjeraam̧m̧an er im 
kōj aolep ilo mour ko ad.”

Ālkin an jodikdik ro pād ilo juon 
kadiwōjļo̧k ilo mejatoto ilo juon m̧akūt-
kūt n̄an kwaļo̧k kilen kōjerbal Kadkadin 
Tōl n̄an Ajri ro im Jodikdik ro, Būreejtōn 
Ballard eaar ba: “Ej kab jino in. Rainin, 

An Ritōl ro Kwaļo̧k Kadkadin Kijejeto eo Ekāāl  
n̄an Ajri ro im Jodikdik

FSY Kweilo̧k ko 
reļļap n̄an Jipan̄ 
Būrookram̧ an Ajri 
im Jodikdik ro

Āinwōt m̧ōttan kijejetok ko an 
Kabun̄ in n̄an kobaik būrookram̧ 

ko n̄an ajri ro im jodikdik ro ipeļaak-
in laļ in, jinoe ilo 2020, stake ko ilo 
Amedka im Canada naaj jipan̄ ļo̧k 
(FSY) kweilo̧k ko N̄an Kōkajoorļo̧k 
Jodikdik ro.

FSY kweilo̧k ko kar kōm̧m̧ani ilikin 
Amedka im Canada elōn̄ļo̧k jān m̧ok-
ta im naaj wōnm̧aanļo̧k wōt. 

Kakkobaba in meļeļe naaj kōm̧-
m̧ani ilo Jelm̧ae Doon ilo Nobōm̧ba 
17, 2019. ◼

jej kab jino m̧akūtkūt in. En̄in ej men 
eo jenaal etal kake ilo baam̧le ko ad im 
ilo ami jerbal ippān doon. Kōmi kūr 
kom̧ n̄an etal wōt kōn m̧akūtkūt in. . . . 
Mama im baba, jouj etal wōt kōn menin 
ilo m̧weo.” Eaar kwaļo̧k bwe “en̄in ej 
juon ijjino ilo m̧weeo, Rie būrookram̧ 
an Kabun̄” im bwe “baam̧le ko ren 
ippān doon ilo būrookram̧ in. En̄in ej ta 
eo bwe en ļap kōm̧m̧ane.”

Ilo elōn̄ eria ko ilo laļin, m̧am̧a im 
baba ro im ritōl ro raar bar bōk kadka-
din tōl eo aer make. Eria ko jet renaaj 
bōk ukook eo an Ajri ro im Jodidkik ro 
ilo kajin eo aer make ilo 2020.

Ekkatak gospel, jerbal in jipan̄ im 
m̧akūtkūt ko, im eddōkļo̧k an juon 

make (ekoba peek im kadedeļo̧k kōt-
tōbar ko) naaj m̧ōttan jibadbad eo an 
Ajri ro im Jodikdik ro, im jodikdik ro 
reaikuj tōl ilo kōm̧m̧an pepe. Ajri ro im 
Jodikdik ro rej pukot revelāsōn an juon 
make ilo aer eddōkļo̧k ilo iaļen bujen 
in, jipan̄ jān baam̧le eo, ritōļ ro, im ro 
jet. Būreejtōn Ballard eaar kile bwe Ajri 
ro im Jodikdik ro ej juon kijejeto ilo 
aolepen peļaakin laļin im kōn menin en 
ajedeed n̄an “ijo kwoj pād ie im jekjek 
ko an baam̧le eo am̧.”

Kakkobaba in meļeļe im mennin 
jipan̄ ko naaj lewaj ilo Jelm̧ae Doon eo 
ilo kadiwōjļo̧k eo imejatoto n̄an ajri ro 
im jodikdik ro ilo Nobōm̧ba 17, 2019, 
jen Elder Gerrit W. Gong jen Doulul 
eo an Jon̄oulruo Rijilōk ro. Ajri ro im 
jodikdik ro 8 iiō ļo̧k n̄an 18 ilo 2020 
jineer im jemeer, im ritōl ro an Jiron̄ 
Ro, rikakpilōklōk ro an Priesthood eo 
an Aron, im ritōl ro an Būraimere rej 
ruwainene in kobatok. Jilkinļo̧k kajjitōk 
ko am̧ kōn būrookram̧ eo an Ajri ro  
im Jordikdik ro n̄an Elder Gong ilo 
facetoface.ChurchofJesusChrist.org. 
Ālkin kadiwōjļo̧k in, eo im enaaj diwōj-
ļo̧k ilo 18 kajin ko, video eo enaaj bar 
diwōjļo̧k ak kanne jabdewōt iien. ◼
Lale ChildrenandYouth .ChurchofJesusChrist .org  
barāinwōt ChildrenandYouthLeaders .Churchof 
JesusChrist .org n̄an meļeļe ko reļļapļo̧k, ekoba 
meļeļe kōn iien Jelm̧ae Doon eo.
KAKEEMEMEJ KO
 1. Ajri ro im Jodikdik ro ilo Kabun̄ eo an Jisōs Kraist 

im Armej ro Rekwojarjar ilo Raan–ko Āliktata: 
Juon Unin Tōl in Kōmeļeļe n̄an ro Jinen im 
Jemān im Ritōl ro (2019), 1.

Emān Wāween ko 
n̄an Pojak n̄an  
Eprōļ 2020

IIō ņe 2020 enaaj keememe kein 
200th Visōn eo Kein Kajuon, eo 

ekar waļo̧k ilo spring in 1820. Ekkar 
n̄an Būreejtōn Russell M. Nelson 
ekar kōjeļļāik bwe kweilo̧k eo ej itok 
ilo Eprōļ “enaaj keemeeme lukkuun 
pedped in jepļaaktok eo an gospel in” 
(lale peij 122).

Eaar rōjan̄ aolep membōr im 
baam̧le n̄an kōppopo n̄an iien “kwei-
lo̧k in ejeja” im kar kwaļo̧k wāween ko 
n̄an kōm̧m̧ani:

 1. Bar riiti bwebwenato in Visōn eo 
Kein Kajuon an Josep Smith.

 2. Ilo am̧ ekkatak Itok, Ļoor Eō ilo 
2020, kōļmenļo̧kjeņ kōn kajjitōk ko 
n̄an bōk jeļāļo̧kjeņ im kōjeraam̧-
m̧an ko kar būki kōn wōt Bok in 
Mormon.

 3. Ļōmņak in kōjerbal video ko 
rekāāl an Bok in Mormon ilo ekka-
tak an juon make ak baam̧le.

 4. Kālet make kajjitōk ko am̧ im peek 
karōk eo am̧ make n̄an “leļo̧k eok 
make n̄an meram eo eaiboojoj an 
Jepļaaktok in.”

“Ilo am̧ kōm̧m̧ane,” Būreejtōn 
Nelson eaar ba, “kweilo̧k eo eļap ilo 
Eprōļ in tok eban kein kakeememej 
wōt; naaj jamin meļo̧kļo̧ke.” ◼

Ā inwōt m̧ōttan kijejeto eo n̄an kōt-
ļo̧k an jodikdik ro an Kabun̄ in 
n̄an tōpar kwojarjar eo aer eao-

rōk, oktak kein ilo Doulul eo an Likao 
ro im Jiron̄ ro kar kōjjeļā ilo Oktoba 
2019 kweilo̧k eo eļap jen Būreejtōn 
Russell M. Nelson (lale peij 38) im kar 
kōmeļeļe jen Elder Quentin L. Cook jen 
Doulul eo an Jon̄oulruo Rijilōk ro lale 
peij 40) im Sister Bonnie H. Cordon, 
Būreejtōn eo Eutiej an Doulul eo an 
Jiron̄ ro (lale peij 67).

Oktak kein ej kwaļo̧k bwe juon 
bisop, “kein kajuon eddo im aorōk 
tata ej n̄an kea kōn likao im jiron̄ ro 
ilo ward eo an,” Būreejtōn Nelson 
eaar ba. Oktak ko ekoba an jako ward 
būreejtōnji ko an Doulul eo an Likao 
ro. Bisoprik ro, āinwōt būreejtōnji eo 
an Priesthood eo an Aron, naaj jipan̄ 
jen rikakpilōklōk ro an doulul eo im jet 
rijipan̄. Būreejtōn eo an ward an Doulul 
eo an Jiron̄ ro naaj kajju ripoot n̄an 
bisop eo.

Būreejtōnji ko an Doulul im kūlaaj 
naaj mije jerbal in lo̧mo̧o̧r, ekoba 
membōr jerbal in mijinede, dāpij ro 
rekāāl, jerbal in dāpij, tampeļ im jerbal 
in menmenbwij, im kwaļo̧k gospel eo. 
Būreejtōn ro an doulul eo an Jodikdik 
im kūlaaj rej peek im kōjekiik kweilo̧k 
ko an Jabōt, būrojāāk ko, im m̧akūtkūt 
ko jet.

Makūtkūt ko an jodikdik ro ejako 
aer ņaetan “Mutual” ak maron̄ ņaetan 
“m̧akūtkūt ko an Jiron̄ Ro,” “m̧akūt-
kūt ko an doulul eo an Likao Ro ” ak 
“m̧akūtkūt ko an jodikdik ro.” Bajet 
ko n̄an m̧akūtkūt ko an jodikdik ro rej 
aikuj in ajeej jokon wōt juon ekkar n̄an 

kejemooj eo, ekkkar n̄an jete oraņ jodik-
dik ro ilo kajjojo doulul.

Mato eo an Jiron̄ Ro em̧ōj an oktak, 
im oraņ kūlaaj ko an Jiron̄ Ro eaikuj 
in ejaak ekkar n̄an oraņ im aikuj ko an 
jiron̄ ro. Kūlaaj naaj ņaetaer “Jiron̄ Ro,” 
ekkar n̄an iiō ko an ro rej pād ilo kūlaaj 
eo, āinwōt “Jiron̄ Ro 12–14” ak “Jiron̄ 
Ro” n̄e aolep rej kuk ippān doon. Āt ko 
“Beehive,” “Mia Maid,” im “Laurel” ban 
bar kōjerbali.

Juon membōr koonjeļ eo eutiej enaaj 
jerbal āinwōt būreejtōn an Likao Ro 
an stake, im Stake būreejtōnji eo an 
Likao Ro naaj jerbal ilo Stake Priest-
hood Aron–Jiron̄ Ro Kamiti ippānļo̧k 
būreejtōnji eo an Doulul eo an Jiron̄ 
ro, koonjeļ eo eutiej mej kar jitōn̄e n̄an 
Jiron̄ Ro, im koonjeļ eo eutiej kar jitōn̄e 
n̄an Būraimere.

Oktak ko jet, Doulul eo an Kōrā ro, 
Doulul eo an Jiron̄ ro, Likao Ro, Būrai-
mere, im Jabōt Jikuul naaj ān̄inn̄in er 
“doulul ko” ijeļo̧kin “radik ko” im ritōl 
ro naaj ān̄inn̄in er “Opija ro Routiej” ilo 
aolepen Kabun̄ in im āinwōt “stake opi-
ja ro” im “ward opija ro” ilo ijo jikier. ◼

Oktak ko an Doulul n̄an Kōkajoorļo̧k 
Jodikdik ro

Katak ko an rikanaan ro remour im ritōl ro jet an Kabun̄ in rej 
letok tōl ko reim̧we ilo ad kappukot n̄an bōk koņaad ilo jerbal 
in an Irooj. Ilo jabōt ko kein karuo im kemān ilo kajjojo allōn̄, 
doulul ko im būreejtōnji eo an Doulul eo an Kōrā ro enaaj kālet 
juon ennaan an kweilo̧k eo n̄an kōjerbale, pedped ioon aikuj ko 
an membōr ro im tōl eo an Jetōb. Ilo jet iien, bisop eo ak stake būreejtōn eo emaron̄ in barāinwōt kwaļo̧k 
juon ennaan. Ilo aolepān, Ritōl ro raikuj kōmejajaik ennaan ko jān ro uwaan Būreejtōnji eo Kein Kajuon 
im Doulul eo an Jon̄oulruo Rijilōk ro. Ijowōt ke, jabdewōt ennaan jān kweilo̧k eo ekāāl tata maron̄ in ekō-
nono kake.

Ritōl im rūkaki ro rej aikuj kappukot wāween ko n̄an kōketak membōr ro n̄an riiti ennaan ko kar 
kāleti m̧okta jān iien eo.

Nān meļeļe ko reļļapļo̧k kōn kweilo̧k ko an doulul eo an elder ro im kōrā ro, lale Bok in Bōk Meļeļe 2: 
Tōl Kabun̄ eo, 7.8.1, 9.4.1, ChurchofJesusChrist.org.

Itok Ļoor Eō
Ekkatak Enaan ko  
jān Kweilo̧k eo Eļap

Kōppopo n̄an Katakin
Kajjitōk ko ilaļ renaaj jipan̄ rūkaki ro ilo aer kōpooj n̄an kōjerbal enaan ko ilo kweilo̧k eo eļap n̄an katakin.

 1. Ta eo rikōnono eo ekōnaan bwe jān meļeļe kake? Ta 
katak ko ilo gospel in liin ak ļein ej kajjieon̄ in katakin? 
Elmen an jerbal n̄an doulul eo ad ak Doulul eo an 
Kōrā ro?

 2. Eoon ta ko rikōnono in ej kōjerbale n̄an jipan̄ ennaan 
in an? Ewōr ke eoon ko jet jemaron̄ riiti n̄an kōļapļo̧k 
meļeļe ko ad? (Komaron̄ ello ilo enaan ko āliktata ilo 
ennaan eo ak ilo Topical Guide eo.)

 3. Ta kajjitōk ko komaron̄ kajjitōk bwe en jipan̄ membōr 
ro lin̄ūri ennaan in? Kajjitōk ta ko enaaj jipan̄ er loe 
aorōk ko an ennaan eo ilo mour ko aer, ilo baam̧le 
ko aer, im ilo jerbal eo an Irooj?

 4. Ta eo eļapļok imaron̄ kōm̧m̧ane n̄an karuwaineneik 
Jetōb n̄an iien kweilo̧k ko ad? Ta ko imaron̄ kōjerbali 
n̄an kōļapļo̧k iien ekōnono ko, ekoba bwebwenato 
ko, waanjon̄ak ko, al, im jin̄n̄a ko? Ta eo rikōnono eo 
ekar kōjerbale?

 5. Rikōnono eo ekar ke leļo̧k juon karuwainene? Elmen 
aō jipan̄ membōr ro en̄jake ikdeleel n̄an kōm̧m̧ani 
karuwainene ko?

Ļōmņak ko n̄an M̧akūtkūt ko
Ewōr wāween ko n̄an jipan̄ membōr ro ekkatak jān 
enaan ko an kweilo̧k eo eļap. Erein ej jejjo waanjon̄ak 
ko; emaron̄ wōr jet ļōmņak ko renaaj em̧m̧anļo̧k n̄an 
Doulul eo ak kōrā ro.

• Ekōnono ilo kūrup ko.  
Ajije membōr ro ilo kūrup jidik ko, im jitōn̄ kajjojo  
kūrup ko n̄an riiti im ekōnono kōn kajjojo ennaan  
ko reoktak ilo kweilo̧k eo. Innām kajjitōk ippān kajjojo 
kūrup n̄an kwaļo̧k m̧ool ko rekar ekkatak. Ak koma-
ron̄ kōm̧m̧an kurup ippān armej eo ekar ekkatak jān 
jāākjān ko reoktak im kōtļo̧k bwe ren katakin doon ta 
ko rekar ekkatak.

• Uwaaki kajjitōk ko.  
Karuwaineneik membōr ro n̄an uwaaki kajjitōk ko 
āinwōt in kōn ennaan eo jān kweilo̧k eo: Ta katak  
ko rem̧ool ilo gospel in jekar loe ilo ennaan in? 
Elmen ad kōjerbal m̧ool kein? Ta karuwainene ko  
im kōjeraam̧m̧an em̧ōj kallim̧ur kaki me kar litok?  
Ta eo ennaan in ej katakin kōj kōn jerbal ko Anij 
ekōnaan bwe jān kōm̧m̧ani?

• Kwaļo̧k kout ko.  
Karuwaineneik membōr ro n̄an kwaļo̧k kout ko jān 
ennaan ko jān kweilo̧k eo me ej im̧we er n̄an kakūr-
m̧ool eddo ko aer ilo jerbal eo an lo̧mo̧o̧r. Kōketak 
er bwe ren maron̄ lale elmen aer maron̄ kwaļo̧k kout 
kein n̄an kōjeraam̧m̧an juon armej, barāinwōt ro rej 
iakwe er im armej ro rej jerbal in karejar n̄an er.

• Kwaļo̧k juon kein katak.  
Moktata, karuwainene jejjo membōr ro n̄an bok-
tok juon men jān m̧weo me remaron̄ katakin kōn 
ennaan ko an kweilo̧k eo. Ilo iien kweilo̧k ko, kajjitōk 
ippān membōr ro n̄an kōmeļeļeik elmen an men in 
iookļo̧k ennaan eo.

• Kapooj juon katak n̄an katakin ilo mōko.  
Kajjitōk ippān membōr ro bwe ren jerbal ilo ruo 
kumi n̄an kōpooj juon katak n̄an nokon in jota an 
baam̧le pedped wōt ioon ennaan jān kweilo̧k in. 
Ewi wāween ad kōm̧m̧an bwe ennaan kein ren wōr 
tokjāer n̄an baam̧le ko ad? Elmen ad naaj kwaļo̧k 
ennaan kein n̄an ro jej jerbal in karejar n̄an er?

• Kwaļo̧k en̄jake ko.  
Riit ippān doon jet iaan naan ko jān ennaan  
ko ilo kweilo̧k eo. Kajjitōk ippān membōr ro n̄an 
kwaļo̧k jet waanjon̄ak ko ilo jeje ko rekwojarjar  
im jān mour ko aer me ej kwaļo̧k im rie katak ko  
rej katakin ilo naan kein.

• Ekkatak kōn juon eoon.  
Karuwainene membōr ro n̄an riiti juon eoon ekkar 
n̄an ennaan eo jān kweilo̧k eo. Kajjitōk ippāer n̄an 
kōnono kōn ekojkan an katak ko ilo enaan eo jipan̄ 
er n̄an eļapļo̧k meļeļe ko ilo eoon in.

• Pukot juon uwaak.  
Kajjojo iien, kōm̧m̧ani jet kajjitōk ko remaron̄ uwaak 
ilo am̧ kōjerbale ennaan ko ilo kweilo̧k eo. Pedped 
ioon kajjitōk ko rem̧wilaļ n̄an ļōmņaki kaki ak kōjer-
bal katak ko an gospel in (lale Katakin ilo Wāween an 
Rilo̧mo̧o̧r, 31–32). Innem kōtļo̧k bwe membōr ro ren 
kāālet juon kajjitōk im kappukot uwaak ko ilo ennaan 
eo. Karuwaineneik er bwe ren kōnono kōn uwaak ko 
aer ilo kurup ko.

• Pukot juon ennaan eo ekadu.  
Karuwaineneik membōr n̄an kappok ilo ennaan ko 
ilo kweilo̧k eo, kappukot ennaan ko rekadu me ewōr 
meļeļe in n̄an er. Kajjitōk ippāer bwe ren kwaļo̧k 
ennaan eo ekadu im ta eo rekar katak jān e. Ekōjkan 
an katak kein jipan̄ kōj kattōbrak jerbal eo an Irooj?

• Ejaake juon men.  
Karuwaineneik membōr ro n̄an kōm̧m̧ane juon 
poster ak bookmark eo ewōr naan ko rekadu jān 
ennaan eo jān kweiļo̧k eo. Leļo̧k n̄an er iien em̧m̧an 
n̄an kwaļo̧k ta eo rekar kōm̧m̧ane. ◼

“Iiō eo 2020 enaaj kōkaļļeik āinwōt 200 iiō in keemem.  
Kweilo̧k eo eļap ilo Eprōļ in tok enaaj oktak jān jabdewōt kweilo̧k 
ko m̧okta,” Būreejtōn Russell M. Nelson ekar ba ilo iien ikkilōk 
eo an m̧wen̄an eo an 189 Kein Karuo Kweilo̧k eo Eļap an Kabun̄  
in. “Ilo jiljino allōn̄ tokālik, Ij kōjatdikdik bwe aolep membōr  
im aolep baam̧le renaaj m̧aanjabpopo n̄an juon kweilo̧k eo  
ejeņo̧ļo̧k me enaaj kakeememej lukkuun pedped in gospel  
eo em̧ōj an jepļaaktok. . . .”

“. . . Ilo am̧ kōm̧m̧ane, kweilo̧k eo eļap ilo Eprōļ in tok eban kein 
kakeememej wōt; naaj jamin meļo̧kļo̧ke.”

N̄an ļōmņak ko kōn wāween kōpopo n̄an kweilo̧k  
eo ļap ilo Eprōļ 2020, lale peij 122 im 126.




